
ᐱᒋᐊᕐᓂᖓ

ᐃᓕᓐᓂᐊᕐᓂᖅ ᓯᕗᓪᓕᖅᐸᐅᔾᔭᐅᓛᖑᕗᖅ  
ᓄᓇᕗᑦ ᒐᕙᒪᖏᓐᓄᑦ.

ᐃᑲᔪᖅᑐᖅᑕᐅᖁᓪᓗᒍ ᓴᙱᔪᒥᒃ ᐃᓕᓐᓂᐊᕐᓂᖃᐅᕐᓂᐊᕐᒪᑕ, 
ᐃᓕᓐᓂᐊᕐᓂᓕᕆᔨᒃᑯᑦ ᐋᖅᑭᒃᓱᐃᔪᑦ ᐊᑯᓂᐅᔪᒧᑦ 
ᐱᓕᕆᖃᑎᖃᐃᓐᓇᕋᓱᐊᓲᖑᓪᓗᑎᑦ ᐃᓕᓐᓂᐊᖅᑎᓂᑦ, 
ᐃᖅᑲᓇᐃᔭᖅᑎᓂᑦ ᐃᑲᔪᖅᑐᐃᓲᓂᑦ, ᐃᓚᒌᓂᑦ, ᓄᓇᓕᓐᓂ, 
ᑎᒍᒥᐊᖅᑎᐅᖃᑕᐅᔪᓂᑦ ᐊᒻᒪᓗ ᖃᓂᒋᔭᖏᓐᓃᑦᑐᓂᑦ 
ᐊᕕᑦᑐᖅᓯᒪᔪᓂᑦ.  ᑖᒃᑯᐊ ᐱᓕᕆᖃᑎᒌᖕᓂᕗᑦ ᐱᓪᓗᒋᑦ 
ᐱᔪᓐᓇᖅᑎᒃᑳᑎᒍᑦ ᐱᓇᓱᐊᒐᑦᑎᓐᓂᑦ ᑎᑭᑦᑎᓗᑕ ᐱᐅᓛᕐᒥᒃ 
ᐃᓕᓐᓂᐊᑎᑦᑎᓇᓱᐊᖃᑦᑕᕐᓗᑕ ᑕᒪᐃᓐᓄᑦ ᓄᓇᕗᒻᒥᐅᑕᐅᔪᓄᑦ. 

ᐃᓕᓐᓂᐊᕈᓐᓇᑎᑦᑎᓲᖑᔪᒍᑦ ᖁᑦᑎᓂᖅᐹᕐᒥ 
ᐱᔭᕇᕐᓂᖅᓴᐅᑎᑦᑎᒐᐃᒐᑦᑕ ᐊᒻᒪᓗ ᖃᐅᔨᒪᑦᑎᐊᖅᑐᑕ 
ᒪᒃᑯᒃᑐᕗᑦ ᖁᑦᑎᓂᖅᐹᕐᒥ ᐃᓕᓐᓂᐊᕇᕐᓂᐊᕐᒪᑕ ᑕᐃᒪᓐᓇᑎᒋ 
ᐱᐅᔫᑎᒋᔪᒥᒃ ᐃᓕᓐᓂᐊᖅᑕᒥᓂᕐᒥᓂᒃ ᐊᓯᖏᓐᓂᒃ ᑲᓇᑕᒥ 
ᐱᔭᕇᖅᑐᑦ ᖁᑦᑎᓂᖅᐹᕐᒥ.

ᑕᐃᒪᐃᒍᓐᓇᖁᓪᓗᑕ, ᓴᙵᑦᑎᑦᑕᕗᑦ ᐃᓕᓐᓂᐊᕐᕖᑦ 
ᐋᖅᑭᒃᓱᐃᓪᓗᑕ ᓈᒻᒪᑦᑐᒥᒃ ᐃᓕᓐᓂᐊᕐᓂᓕᕆᓂᕐᒥᒃ.  
ᐃᓕᓐᓂᐊᕐᓂᓕᕆᓂᐅᔪᖅ ᐱᐅᔪᒥᒃ 
ᐃᓕᓐᓂᐊᑎᑦᑎᖃᑦᑕᓂᐊᖅᑐᖅ ᐃᓕᓐᓂᐊᖅᑎᓄᑦ 
ᐱᔭᕇᖅᑎᑕᐅᓂᐊᕐᒪᑕ ᐊᒻᒪᓗ ᖃᐅᔨᒪᑦᑎᐊᕈᑕᐅᓗᓂ 
ᓇᓕᒧᒌᑦᑐᒃᑯᑦ ᓯᕗᒧᐊᑦᑎᐊᕈᓐᓇᕐᓂᐊᕐᒪᑕ ᑕᒪᐃᓐᓂ 
ᐃᓕᓐᓂᐊᖅᑎᓕᒫᑦ.

ᐊᒻᒪᓗᒃᑲᓐᓂᖅ, ᓴᙱᔪᒥᒃ ᐅᖃᓕᒫᕈᓐᓇᑦᑎᐊᕐᓂᖅ 
ᐃᓕᓐᓂᐊᕇᕈᑕᑦᑎᐊᕙᐅᔪᓐᓇᕐᒪᑦ, ᐃᓕᓐᓂᐊᕐᓂᓕᕆᔨᒃᑯᑦ 
ᐱᓕᕆᐊᖃᓲᑦ ᐃᑲᔪᕐᓗᑎᑦ ᐃᓕᓐᓂᐊᕐᕕᓂ 
ᐃᓕᓐᓂᐊᖅᑎᖁᑎᓂ ᐅᖃᓕᒫᕆᐅᑦᑎᐊᖃᑦᑕᕐᓂᐊᕐᒪᑕ 
ᑕᒪᐃᓐᓂ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐅᖃᐅᓯᐅᖃᑦᑕᕐᓗᑎᑦ.  
2014-2015-ᖑᑎᓪᓗᒍ, ᐃᓕᓐᓂᐊᕐᓂᓕᕆᔨᒃᑯᑦ 

ᓴᖅᑮᕙᓪᓕᐊᓕᓚᐅᖅᑐᑦ ᐅᖃᓕᒫᕆᐅᖅᓴᓂᕐᒧᑦ 
ᑐᙵᕕᒋᔭᖓᓂᒃ ᓄᓇᕗᑦ ᐃᓕᓐᓂᐊᕐᕕᖏᓐᓂ 
ᐃᑲᔪᖅᑐᐃᓂᖃᖅᑐᒥᒃ ᐊᐅᓚᓂᖃᑦᑎᐊᑐᒃᑯᑦ 
ᐅᖃᓕᒫᕆᐅᖅᓴᑎᑦᑎᓗᑎᑦ ᐃᓕᓴᐃᔩᑦ ᐃᓕᓐᓂᐊᖅᑎᖁᑎᕗᑦ 
ᐅᖃᓕᒫᕈᓐᓇᑦᑎᐊᕐᓂᐊᕐᒪᑕ ᑎᑎᕋᕐᓗᑎᓪᓗ, ᐃᓄᒃᑐᑦ 
ᐅᖃᐅᓯᖓᒍᑦ, ᖃᓪᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ. 

ᑕᒪᐃᓐᓂ ᐱᓕᕆᐊᖃᕆᐊᙵᕐᓗᑎᑦ ᐅᖃᓕᒫᕆᐅᖅᓴᓂᕐᒧᑦ 
ᑐᙵᕕᖓ ᐱᖃᓯᐅᔾᔨᔪᖅ ᐱᓇᓱᐊᒐᖃᖅᑐᒻᒪᕆᐅᓗᑕ 
ᐋᖅᑮᒍᓐᓇᕐᓂᐊᕋᑦᑕ ᓄᑖᕐᓂᑦ ᐅᖃᓕᒫᕆᐅᖅᓴᓂᕐᒧᑦ 
ᐱᓕᕆᐊᓂᑦ ᐊᒻᒪᓗ ᓄᑖᕈᕆᐊᖅᑎᑕᐅᓗᓂ 
ᐃᓕᓐᓂᐊᕈᑎᒃᓴᕆᔭᐅᔪᒪᔪᑦ.  ᐊᔾᔨᐸᓗᐊᑦᑕᐅᖅ, 
ᐃᓕᓐᓂᐊᕐᓂᓕᕆᔨᒃᑯᑦ ᐱᒋᐊᖅᐸᓪᓕᐊᓯᒪᓕᕐᒥᔪᑦ 
ᐋᖅᑭᒃᓱᐃᓪᓗᑎᑦ ᐃᓕᓐᓂᐊᕈᑎᒃᓴᐅᔪᓂᑦ 
ᐃᓕᓐᓂᐊᖅᑕᐅᓂᐊᖅᑐᓂᓪᓗ ᐊᑐᖅᑕᐅᓲᓂᑦ 
ᐃᑲᔫᑎᓂᑦ ᐃᑲᔪᖅᑐᖅᑕᐅᖁᓪᓗᒍ ᐱᐅᔫᒥᔪᒥᒃ 
ᐃᓕᓐᓂᐊᑎᑦᑎᔪᖃᖃᑦᑕᓂᐊᕐᒪᑦ ᓄᓇᕗᑉ 
ᐃᓕᓐᓂᐊᕐᕕᖏᑕ ᐃᒡᓗᕈᓯᖏᓐᓂᑦ.  ᐊᒻᒪᓗᒃᑲᓐᓂᖅ, 
ᓄᑖᑦ ᐊᑐᖅᑕᐅᕙᓪᓕᐊᔪᑦ ᖃᐅᔨᓴᕐᓗᓂ ᐊᒻᒪᓗ 
ᐃᓕᓐᓂᐊᖅᑏᑦ ᐱᕙᓪᓕᐊᓕᕐᓂᖏᑕ ᐅᖃᐅᓯᖃᕐᓗᓂ 
ᓇᓕᒧᒌᓕᖅᑎᑕᐅᓚᐅᕐᒥᔪᑦ ᐅᖃᓕᒫᕆᐅᖅᓴᓂᕐᒧᑦ 
ᐃᓕᓐᓂᐊᑎᑦᑎᒍᓯᕐᓄᑦ ᖃᐅᔨᒪᓇᑦᑎᐊᖁᓪᓗᒍ 
ᐃᓕᓴᐃᔩᑦ, ᐊᒻᒪᓗ ᐃᓕᓐᓂᐊᕐᓂᓕᕆᓂᖅ ᐱᐅᔪᒥᒃ 
ᑕᑯᔪᓐᓇᑦᑎᐊᓂᖅᓴᐅᓂᐊᕐᒪᑕ ᐃᓕᓐᓂᐊᖅᑏᑦ 
ᖃᓄᐃᓕᕐᒪᖔᕐᒥᒃ ᑕᒪᓐᓇᓗ ᖃᐅᔨᔾᔪᑕᐅᖃᑦᑕᓂᐊᖅᑐᓂ 
ᐃᓕᓐᓂᐊᕈᑎᒃᓴᓂᑦ ᐸᕐᓇᐅᓯᐅᕐᓗᓂ ᐊᒻᒪᓗ 
ᐋᖅᑭᒋᐊᖅᑕᐅᓗᑎᑦ, ᖃᓄᐃᑦᑑᒐᓗᐊᕈᑎᑦ 
ᐅᖃᐅᓯᕐᒥᒃ ᐊᑐᖅᑕᐅᔪᑦ ᐃᓕᓐᓂᐊᑎᑦᑎᔪᖃᕐᓗᓂ.  
ᑭᖑᓪᓕᖅᐹᕐᒥᓗ, ᐃᓕᓐᓂᐊᕐᓂᓕᕆᔨᒃᑯᑦ 
ᐱᐅᓂᖅᓴᕈᖅᑎᑦᑎᓇᓱᐊᕐᓂᐊᖅᑐᑦ ᐱᓕᒻᒪᒃᓴᕈᑎᓂᑦ ᐊᒻᒪᓗ 

ᐃᓕᓴᐃᔩᑦ ᐃᓕᓐᓂᐊᕈᑎᖏᓐᓂᑦ ᐊᒥᓱᐊᖅᑎᐅᓂᖅᓴᕐᓗ 
ᐃᓕᓐᓂᐊᖅᑎᑦᑎᖃᑦᑕᕐᓗᑎᑦ ᐃᖅᑲᓇᐃᔭᖅᑎᖏᓐᓂᑦ 
ᐃᒻᒥᓂᒃ ᐱᔪᓐᓇᖅᑐᒋᓂᖅᓴᐅᖃᑦᑕᓂᐊᕐᒪᑕ ᐊᒻᒪᓗ 
ᐊᔪᕈᓐᓃᕐᓗᑎᑦ ᐃᓕᓴᐃᓗᑎᑦ ᐊᒻᒪᓗ ᖃᐅᔨᓴᕐᓗᑎᑦ 
ᐅᖃᓕᒫᕆᐅᖅᓴᕈᑎᒋᔭᐅᔪᓂᑦ ᓲᕐᓗᒃ ᐅᖃᓕᒫᖅᑐᓂᑦ, 
ᑎᑎᕋᖅᑐᓂᑦ ᐊᒻᒪᓗ ᐅᖃᐅᓯᓕᕆᔪᓂᑦ.

2014-2015-ᖑᑎᓪᓗᒍ, ᐃᓕᓐᓂᐊᕐᓂᓕᕆᔨᒃᑯᑦ 
ᓴᖅᑮᓚᐅᖅᑐᑦ ᑭᓱᓕᒫᕐᓂᒃ ᐃᓱᒪᒃᓴᖅᓯᐅᕈᑎᖃᖅᓯᒪᔪᓂᑦ 
ᐅᖃᓕᒫᕆᐅᖅᓴᓂᕐᒧᑦ ᑐᙵᕕᓂᖓᒃ 
ᒥᑭᔫᑕᐅᓂᖅᐹᕐᓂ ᑎᑭᑦᑐᒍ ᖁᑦᑎᓐᓂᓖᑦ 
ᐊᑕᐅᓯᕐᒧᑦ.  ᐱᓕᕆᐊᖅ ᓴᖅᑭᖅᑎᑕᐅᕙᓪᓕᐊᓛᖅᑐᖅ 
ᐊᓯᖏᓐᓂᑦ ᖁᑦᑎᓐᓂᓕᓐᓂᒃ ᐊᕐᕌᒎᓂᐊᖅᑐᓂᑦ 
ᐃᓕᓐᓂᐊᕈᑎᒃᓴᑦ ᐋᖅᑭᓱᖅᑕᐅᕙᓪᓕᐊᑎᓪᓗᒋᑦ 
ᐊᒻᒪᓗ ᓴᖅᑭᖅᑎᑕᐅᕙᓪᓕᐊᑎᓪᓗᒋᑦ ᐊᑐᖅᑕᐅᓗᑎᑦ.  
ᑎᑭᑕᐅᓇᓱᐊᕐᒪᓪᓕ, ᐃᓕᓐᓂᐊᕐᓂᓕᕆᔨᒃᑯᑦ 
ᐊᑐᓕᖅᑎᑦᑎᓇᓱᐊᕐᓂᐊᕐᒪᑕ ᐊᓯᔾᔨᖅᑕᓗᐊᙱᑦᑐᓂᑦ 
ᐊᔾᔨᒌᔾᔫᒥᔪᓂᑦ ᐃᓕᓐᓂᐊᑎᑦᑎᖃᑦᑕᕐᓗᑎᑦ 
ᐅᖃᓕᒫᕆᐅᖅᓴᓂᕐᒥᒃ ᐊᕕᑦᑐᖅᓯᒪᔪᓂᑦ, ᓄᓇᓕᓐᓂ ᐊᒻᒪᓗ 
ᐅᖃᐅᓯᕐᒥᒃ ᐊᑐᖃᑦᑕᖅᑕᒥᓂᒃ ᐃᓕᓐᓂᐊᑎᑦᑎᑎᓪᓗᒋᑦ.

ᐃᓕᓐᓂᐊᕐᓂᓕᕆᔨᒃᑯᑦ ᐃᖅᑲᓇᐃᔭᖃᑎᖃᖅᑐᑎᑦ ᐃᓕᓴᕕᓐᓂ, 
ᐃᓕᓐᓂᐊᖅᑎᓂᑦ, ᐃᓚᒌᓂᑦ, ᑎᒍᒥᐊᖅᑎᐅᖃᑕᐅᔪᓂᑦ 
ᐊᒻᒪᓗ ᓄᓇᓕᓐᓂ, ᐃᖅᑲᓇᐃᔮᖃᖅᑐᑦ ᐋᖅᑭᓇᓱᐊᖅᑐᑎᑦ 
ᐊᐅᓚᓂᖃᑦᑎᐊᖅᑐᒥᒃ ᑭᒃᑯᓕᒫᒥᒃ ᐃᓕᓐᓂᐊᑎᑦᑎᓂᕐᒥᒃ 
ᐃᖏᕐᕋᓂᖃᑦᑎᐊᕋᔭᖅᑐᒥᒃ, ᓵᑕᐅᓯᒪᔪᓐᓇᖅᑐᒥᒃ, 
ᓇᓕᒧᒌᑎᑦᑎᔪᒥᒃ ᐊᒻᒪᓗ ᐊᔾᔨᒌᓪᓗᓂ ᓄᓇᕗᓕᒫᕐᒥ.  
ᐱᕙᓪᓕᐊᓕᑕᐃᓐᓇᕋᑦᑕ ᓇᓗᓇᐃᕋᓱᐊᖅᑐᒋᑦ ᑭᙴᒪᒋᔭᐅᔪᑦ, 
ᐊᒻᒪᓗ ᐃᓱᒪᒃᓴᖅᓯᐅᕈᑎᒋᓪᓗᒋᑦ ᖃᓄᐃᑦᑐᓂᑦ 
ᑕᒻᒪᕈᑎᒥᓂᐅᔪᓂᑦ ᑲᓇᑕᓕᒫᕐᒥ ᐃᓕᑉᐹᓪᓕᕈᓐᓇᕐᒪᖔᑦᑕ 
ᖃᐅᔨᒪᓇᑦᑎᐊᖁᓪᓗᒍ ᑕᒪᐃᓐᓂ ᓄᓇᕗᒻᒥ 

ᐃᓕᓐᓂᐊᖅᑏᑦ ᐃᑲᔪᖅᑐᖅᑕᐅᑦᑎᐊᕐᓂᐊᕋᓗᐊᕐᒪᖔᕐᒥᒃ 
ᐊᒻᒪᓗ ᐱᔭᕆᐊᓕᖏᓐᓂᑦ ᐊᑐᐃᓐᓇᐅᒪᑎᑦᑎᓗᑕ 
ᓯᕗᒧᐊᑦᑎᐊᕈᓐᓇᖁᓪᓗᒋᑦ ᓄᓇᕗᒻᒥ ᐃᓕᓐᓂᐊᕐᓂᖏᓐᓂ.

ᐃᓕᓐᓂᐊᑎᑦᑎᓂᖅ ᑭᒃᑯᓕᒫᓄᑦ ᑲᒪᒋᔭᐅᓗᓂ ᑭᓯᐊᓂᐅᒻᒪᑦ 
ᐊᒻᒪᓗ ᑲᔪᖏᖅᓴᐸᒃᑲ ᐊᖓᔪᖅᑳᕆᔭᐅᔪᑦ ᐊᒻᒪᓗ 
ᐃᓚᒌᑦ ᐱᓕᕆᐊᖃᕆᐊᙵᒻᒪᕆᓪᓗᑎᑦ ᐱᒻᒪᕆᐅᔪᒥᒃ 
ᐃᑲᔪᖅᑐᐃᖃᑦᑕᑎᓪᓗᒋᑦ ᐃᓕᓐᓂᐊᓂᕐᒥᒃ ᖃᑦᑎᐅᒐᓗᐊᕈᑎᑦ 
ᐅᑭᐅᖏᑦ ᐃᑲᔪᖅᑐᐃᓂᖏᑦ ᐅᖃᐅᓯᒃᓴᐅᙱᒻᒪᕆᒻᒪᑦ 
ᐱᒻᒪᕆᐅᓗᐊᕐᓂᑯᖏᓐᓄᑦ

ᖁᔭᓐᓇᒦᖅᐸᒃᑲᓗ ᑕᒪᐃᓐᓂ ᐃᓕᓐᓂᐊᕐᓂᓕᕆᔨᒃᑯᓐᓂᑦ 
ᐃᖅᑲᓇᐃᔭᖅᑎᖏᑦ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ, ᐊᖓᔪᖅᑳᕆᔭᐅᔪᑦ, ᐃᓐᓇᒻᒪᕇᑦ ᐊᒻᒪᓗ ᓄᓇᓕᓐᓂ 
ᐱᓕᕆᖃᑎᒋᔭᐅᓲᑦ ᐃᖅᑲᓇᐃᔮᕆᓲᖏᓐᓄᑦ ᐃᑲᔪᖅᑐᐃᓪᓗᑎᑦ 
ᐃᓕᓐᓂᐊᖅᑎᖁᑎᕗᑦ ᓯᕗᒧᐊᑦᑎᐊᕐᓂᐊᕐᒪᑕ.

ᓂᕈᐊᖅᑕᐅᓯᒪᔪᖅ ᐹᓪ ᐋᕈᓛᖅ ᖁᐊᓴ 
ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ

ᐃᓕᓐᓂᐊᕐᓂᓕᕆᔨᒃᑯᑦ, ᑲᒪᒋᔭᐅᓪᓗᓂ ᒥᓂᔅᑕᒧᑦ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᑲᒪᒋᔭᖃᓲᑦ ᐱᓕᕆᐊᕐᓂᑦ 
ᐊᒻᒪᓗ ᐱᔨᑦᑎᕋᕈᑎᓂᑦ ᐃᑲᔪᖅᑐᐃᓂᖃᐅᖅᑐᓂᑦ ᐅᑯᓂᖓ: 
ᐃᓕᓐᓂᐊᓕᓵᖅᑐᓕᕆᕙᑦᑐᑦ, ᒥᑭᔫᑕᐅᓂᖅᐹᓂ-ᖁᑦᑎᓂᖅᐹᕐᓄᑦ 
ᐃᓕᓐᓂᐊᑎᑦᑎᓂᕐᒥᒃ, ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᑦ 
ᐊᒻᒪᓗ ᐃᓕᓐᓂᐊᕋᒃᓴᐅᑎᑕᐅᓲᑦ, ᐊᒻᒪᓗ ᐅᖃᓕᒫᕆᐅᖅᓴᓂᖅ.

ᐊᒥᓱᑦ ᐊᔾᔨᒌᙱᑦᑐᑦ ᐱᓕᕆᐊᑦ ᐊᒻᒪᓗ ᐱᔨᑦᑎᕋᕈᑏᑦ 
ᓄᓇᕗᒻᒥᐅᑕᐅᔪᓄᑦ ᐊᑐᐃᓐᓇᐅᒪᑎᑕᐅᓲᑦ ᑲᔪᖏᖅᓱᐃᓪᓗᑎᑦ 
ᐊᒻᒪᓗ ᐃᑲᔪᖅᑐᐃᓪᓗᑎᑦ ᓇᒻᒥᓂᖅᓱᕈᓐᓇᓕᕐᓂᐊᕐᒪᑕ, ᐊᒻᒪᓗ 
ᑐᑭᒧᐊᑦᑎᑕᐅᓗᑎᑦ ᐃᓄᐃᑦ ᐃᓱᒪᓕᐅᕈᓐᓇᑦᑎᐊᕐᓂᐊᕐᒪᑕ 
ᐃᒻᒥᓄᑦ ᐊᒻᒪᓗ ᓄᓇᓕᖏᓐᓄᑦ.

ᑖᒃᑯᓂᖓ ᐱᓕᕆᐊᓂᑦ ᑲᔪᓯᑎᑦᑎᑦᑎᐊᕈᓐᓇᖁᓪᓗᑕ 
ᐊᒻᒪᓗ ᓄᓇᕗᒻᒥᐅᑦ ᑭᙴᒪᒋᔭᖏᑦ ᐱᑎᖁᓪᓗᒋᑦ, 
ᐃᓕᓐᓂᐊᕐᓂᓕᕆᔨᒃᑯᑦ ᐃᖅᑲᓇᐃᔭᖃᑎᖃᕆᐊᙵᖅᓯᒪᔪᑦ 
ᓄᓇᕗᒻᒥ ᐊᒻᒪᓗ ᑲᓇᑕᒥ.  ᐃᖅᑲᓇᐃᔭᖃᑎᒋᔭᐅᓲᑦ 
ᓲᕐᓗᒃ ᐃᓐᓇᒻᒪᕇᑦ, ᐃᓕᓐᓂᐊᕐᕖᑦ, ᓄᓇᓖᑦ, ᓄᓇᕗᒻᒥ 
ᓯᓚᑦᑐᓴᕐᕕᒃᑯᑦ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ, ᐱᖃᓯᐅᑎᓪᓗᒋᑦ ᓄᓇᕗᒻᒥ ᐅᐃᕖᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᑭᒡᒐᖅᑐᐃᔨᒃᑯᑦ ᓄᓇᕗᒻᒥ 
ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᐊᒻᒪᓗ ᐊᓯᖏᑦ 
ᓄᓇᕗᑦ ᒐᕙᒪᖏᑕ ᐱᓕᕆᕝᕕᖏᑦ, ᑲᓇᑕᒥ ᒐᕙᒪᒃᑯᓐᓄᑦ, 
ᓇᒻᒥᓂᖁᑎᖃᐅᖅᑐᑦ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᑦ, 
ᐊᒻᒪᓗ ᐃᓄᓐᓂᒃ ᑭᒃᑯᑐᐃᓐᓇᕐᓂᒃ ᐱᔨᑦᑎᕋᓲᑦ ᐊᒻᒪᓗ 
ᖃᑭᒍᑎᒃᓴᓕᐅᙱᑦᑐᑦ ᑲᑎᒪᔨᖏᑦ ᑎᒥᐅᔪᓪᓗ.

ᑕᐃᒪᐃᓐᓂᖏᓐᓄᑦ ᐱᖁᔭᑦ ᐊᒻᒪᓗ ᒪᓕᒐᕋᓛᑦ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ ᐃᑲᔪᖅᑐᐃᔪᑦ 
ᐋᖅᑭᒃᓱᐃᓪᓗᑎᑦ ᐊᔾᔨᐅᙱᑦᑐᒥᒃ ᐃᓕᓐᓂᐊᕐᕕᓂᑦ.  
ᐃᓕᓐᓂᐊᕐᓂᓕᕆᔨᒃᑯᑦ ᐃᖅᑲᓇᐃᔭᖃᑎᖃᓲᑦ 
ᐃᖅᑲᓇᐃᔭᖃᑎᒋᓲᖏᓐᓂᑦ ᐅᖃᖃᑎᒌᒍᓐᓇᖁᓪᓗᒋᑦ ᐊᒻᒪᓗ 
ᐃᓕᓴᖅᓯᓯᒪᓪᓗᑎᑦ ᓄᓇᓖᑦ ᐱᔭᕆᐊᓕᖏᓐᓂᑦ.  ᐊᑐᐊᒐᕋᓛᑦ 
ᓲᕐᓗᒃ ᐃᓕᓐᓂᐊᓕᓵᖅᑐᓕᕆᓂᕐᒧᑦ ᐊᑐᐊᒐᕋᓛᖏᑦ, 
ᑭᒃᑯᓕᒫᓂᑦ ᐃᓕᓐᓂᐊᑎᑦᑎᓗᓂ ᐊᑐᐊᒐᕋᓛᖏᑦ ᐃᑲᔪᓲᑦ 
ᐋᖅᑭᓱᖅᑕᐅᓪᓗᑎᑦ ᐱᐅᔪᓂᑦ ᐃᓕᓐᓂᐊᕐᕕᖃᕐᓂᐊᕐᒪᑕ.

ᐃᓕᓐᓂᐊᕐᓂᓕᕆᔨᒃᑯᑦ ᐃᖅᑲᓇᐃᔭᖃᑎᖃᓲᑦ 
ᐋᖅᑭᒃᓱᐃᓪᓗᑎᑦ ᐃᓕᓐᓂᐊᓂᕐᒥᒃ ᐃᑲᔪᖅᑐᐃᓂᖃᖅᑐᒥᒃ 
ᐊᒻᒪᓗ ᑲᔪᖏᖅᓴᐃᓂᖃᖅᑐᒥᒃ ᐃᓅᓯᓕᒫᕐᒧᑦ 
ᐃᓕᓐᓂᐊᕐᓂᕐᒥᒃ ᐊᒻᒪᓗ ᐃᓕᓐᓂᐊᑎᑦᑎᔫᒥᒋᐊᓲᑦ 
ᒪᓕᑦᑐᒋᑦ ᐱᕙᓪᓕᐊᓂᐅᔪᑦ ᑮᓇᐅᔭᓕᐅᕋᓱᐊᕈᑎᑎᒍᑦ, 
ᓲᕐᓗᒃ ᐃᓕᓐᓂᐊᕈᑎᒃᓴᓕᐅᓲᖑᓪᓗᑎᑦ ᐊᒻᒪᓗ ᐃᓕᓴᐃᔨᓄᑦ 
ᐊᑐᖅᑕᐅᓲᑦ ᐃᓕᓐᓂᐊᑎᑦᑎᓪᓗᑎᑦ ᐃᑲᔫᑎᖏᓐᓂᑦ 
ᐋᖅᑭᒃᓱᐃᓲᖑᓪᓗᑎᑦ; ᐃᓕᓐᓂᐊᓕᓵᖅᑐᓕᕆᓂᕐᒧᑦ 
ᐱᓕᕆᐊᓕᐅᕐᓂᖏᑎᒍᑦ; ᐊᒻᒪᓗ ᐊᑐᓕᖅᑎᑦᑎᓪᓗᑎᑦ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᓐᓂᑦ ᐱᒻᒪᕆᒋᔭᖏᓐᓂᑦ, ᐅᖃᐅᓯᕐᒥᒃ 
ᐊᒻᒪᓗ ᐃᓕᖅᑯᓯᕐᒥᒃ ᑕᒪᐃᓐᓄᑦ ᐱᓕᕆᐊᑦᑎᓐᓅᓲᕆᓪᓗᑎᒍᑦ 
ᐊᒻᒪᓗ ᐱᔨᑦᑎᕋᕈᑎᑦᑎᓐᓄᑦ.

2014-ᖑᑎᓪᓗᒍ, ᓄᓇᕗᑦ ᒐᕙᒪᖏᑦ ᓴᓂᕐᕙᐃᓚᐅᖅᓯᒪᔪᑦ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ $184,230,000 (13% ) 
ᑕᒪᐃᓐᓂ ᑮᓇᐅᔭᖅᑐᕈᑎᒃᓴᖏᓐᓂᑦ * ᐅᑯᐊᖑᔪᒥᓂᐅᓪᓗᑎᑦ 
ᑕᒪᐃᓐᓂ ᑮᓇᐅᔭᖅᑐᕈᑎᒃᓴᖏᑦ $1,382,989,000. 

ᓇᓗᓇᐃᔭᖅᓯᒪᓂᖏᑦ
ᐃᓕᓐᓂᐊᕐᓂᓕᕆᔨᒃᑯᑦ

ᑕᐃᒪᐃᓐᓂᖏᑎᒍᑦ, ᐃᓕᓐᓂᐊᕐᓂᓕᕆᔨᒃᑯᑦ 
ᓴᓂᕐᕙᐃᓕᓚᐅᖅᑐᑦ ᒥᑭᔫᑕᐅᓂᖅᐹᓂ-ᖁᑦᑎᓂᖅᐹᕐᒧᑦ 
ᐊᐅᓚᓂᖏᑦ 83%−ᖏᑕ ᑕᒪᐃᓐᓂ ᑮᓇᐅᔭᖅᑐᕈᑎᒃᓴᖏᓐᓂᑦ.  
ᑮᓇᐅᔭᑦ ᑲᑎᓯᒪᔪᑦ ᐃᒪᓐᓇᐅᓪᓗᑎᑦ $157,654,000 
ᐃᑲᔪᖅᑐᐃᓂᖃᖅᑐᑦ ᐃᓕᓴᕖᑦ ᐊᐅᓚᑕᐅᓂᖏᓐᓂᑦ 
ᑕᒪᐃᓐᓂ ᐊᕕᑦᑐᖅᓯᒪᔪᓂᑦ ᐊᒻᒪᓗ  ᐃᑲᔪᖅᓯᒪᓪᓗᑎᑦ 
ᐃᑲᔪᖅᑐᖅᑕᐅᓂᐊᕐᒪᑕ ᐊᐅᓚᑦᑎᓂᖏᑦ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᑭᒡᒐᖅᑐᐃᔨᖏᑦ ᓄᓇᕗᒻᒥ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐊᒻᒪᓗ ᓄᓇᕗᒻᒥ ᐅᐃᕖᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᑲᔫᓯᐊᖅᑖᖅᑎᑦᑎᕙᑦᑐᑕ 
ᐊᐃᑦᑑᓯᐊᖅᑎᑦᑎᕙᑦᑐᑕᓗ ᐊᑭᓕᐅᑎᑦᑎᓐᓂ. 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᐱᔭᕆᐊᖃᖅᑎᑦᑎᕗᖅ 
ᓄᓇᕗᑦ ᑮᓇᐅᔭᓂᑦ ᐊᑐᕐᓂᐊᖅᑕᒥᓂᑦ 
ᖃᐅᔨᓴᕐᓗᑎᑦ ᐃᓕᓐᓂᐊᖅᑏᑦ ᐊᒥᓲᓂᖏᑦ ᒪᓕᑦᑐᒋᑦ 
ᐃᓕᓴᐃᔨᖃᕆᐊᖃᕐᓂᖏᓐᓂᑦ ᐊᒥᓲᓂᖏᑦ (SER) 
ᐊᑦᑎᓐᓂᖅᓴᐅᔭᕆᐊᖃᖅᑐᑎᑦ ᑭᖑᓪᓕᖅᐹᕐᒥ ᐊᑐᐊᒐᕋᓛᕐᓂᑦ 
ᐊᒻᒪᓗ ᐃᓅᖃᑎᒌᑦᓯᐊᓂᕐᒧᑦ ᐊᑐᐊᒐᖓᓂᑦ ᐊᒻᒪᓗ 
ᑲᓇᑕᒥ ᐃᓕᓐᓂᐊᖅᑏᑦ ᐊᒥᓲᓂᖏᑦ ᒪᓕᑦᑐᒋᑦ 
ᐃᓕᓴᐃᔨᖃᕆᐊᖃᕐᓂᖏᑦ ᐊᒥᓲᓂᖏᓐᓂᑦ ᓈᓴᖅᑕᐅᔾᔪᓯᕐᒥᒃ.  
2013-2014-ᖑᑎᓪᓗᒍ, ᑭᒡᓕᓯᓂᐊᖅᑎᒻᒪᕆᒃᑯᑦ ᓴᖅᑮᓚᐅᖅᑐᑦ 
ᓄᓇᕗᒻᒥ ᐃᓕᓐᓂᐊᖅᑏᑦ ᐊᒥᓲᓂᖏᑦ ᒪᓕᑦᑐᒋᑦ 
ᐃᓕᓴᐃᔩᑦ ᐊᒥᓲᒋᐊᖃᕐᓂᖏᑕ ᓈᓴᖅᑕᐅᓂᖃᓚᐅᖅᑐᑦ 
ᐃᒪᓐᓇᐅᓪᓗᑎᑦ 13.1 ᐊᔾᔨᖃᖅᑎᒋᓂᖏᑦ ᐱᐅᓂᖅᓴᐅᓪᓗᑎᑦ 
ᑲᓇᑕᒥ ᐃᓕᓐᓂᐊᖅᑏᑦ ᐊᒥᓲᓂᖏᑦ ᒪᓕᑦᑐᒋᑦ ᐃᓕᓴᐃᔩᑦ 
ᐊᒥᓲᓂᕆᔭᕆᐊᖃᕐᓂᖏᑕ ᐃᒪᓐᓇᐅᓪᓗᑎᑦ 13.8.

ᑎᑎᖅᑐᒐᐅᔭᖅᓯᒪᓂᖏᑦ 1:  2014–2015 ᑮᓇᐅᔭᖅᑐᕈᑎᒃᓴᑦ ᐊᒻᒪᓗ  
ᓇᓚᐅᑦᑖᖅᑕᐅᓯᒪᓂᖏᑦ ᐊᖏᔪᓄᑦ ᐱᓕᕆᐊᕐᓄᑦ ᐊᒻᒪᓗ 
ᐱᓕᕆᐊᒃᓴᕆᓲᖏᑦ ᓇᓗᓇᐃᔭᖅᓯᒪᓂᖏᑦ *

ᐱᓕᕆᕝᕕᑉ ᑮᓇᐅᔭᖅᑐᕈᑎᒃᓴᖏᑦ ᐊᒻᒪᓗ ᐊᑭᓕᒃᓴᖏᑦ 
ᐊᕕᑦᑐᖅᓯᒪᐅᕐᓂᖏᑎᒍᑦ

2014–15

ᑮᓇᐅᔭᖅᑐᕈᑎᒃᓴᑦ ($,000) ᐊᑐᖅᑕᒥᓃᑦ ($,000)1

ᓱᕈᓯᓛᓕᕆᓂᒃ $6,484 $4,298

ᒥᑭᔫᑕᐅᓂᖅᐹᓂ ᖁᑦᑎᓂᖅᐹᕐᒧᑦ 12-ᓄᑦ  $154,135 $163,777

ᐃᓕᓐᓂᐊᕈᑎᒃᓴᓕᕆᔨᒃᑯᑦ ᐊᒻᒪᓗ ᐃᓕᓴᕖᑦ ᐱᔨᑦᑎᖅᑕᐅᓂᖏᑦ $16,367 $11,827

ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᑦ ᐊᒻᒪᓗ ᓯᓚᑦᑐᓴᕐᕕᓕᕆᔨᒃᑯᑦ $1,270 $812

ᑕᒪᐃᓐᓂ $178,256 $180,713

1 “ᑮᓇᐅᔭᖅᑐᕈᑎᒃᓴᑦ” ᑕᑯᒃᓴᐅᑎᑦᑎᔪᑦ ᓇᓚᐅᑦᑖᖅᓯᒪᓂᖏᑦ ᐊᑭᓕᐅᑕᐅᓂᐊᕋᓱᒋᔭᐅᔪᑦ ᑮᓇᐅᔭᓕᕆᓐᓇᑉ ᐊᕐᕌᒍᖓᓄᑦ ᑭᓯᐊᓂᓕ ‘ᐊᑐᖅᑕᒥᓃᑦ’ ᑕᑯᒃᓴᐅᑎᑦᑎᔪᑦ ᑮᓇᐅᔭᑦ 
ᐊᑐᖅᑕᒥᓂᐅᔪᑦ ᐊᒥᓲᓂᖏᑦ. 

ᐃᓕᓐᓂᐊᓕᓵᖅᑎᓪᓗᒋᑦ ᓱᕈᓯᓛᖑᑎᓪᓗᒋᑦ ᐃᓅᓯᓕᒫᕐᒧᑦ 
ᐋᓐᓂᐊᖅᑕᐃᓕᓂᖏᓐᓂᑦ, ᐱᕙᓪᓕᐊᒍᑎᒋᓂᐊᖅᑕᒥᓂᒃ, 
ᐊᒻᒪᓗ ᖃᓄᐃᑦᑕᐃᓕᓂᖏᓐᓂᑦ.  ᐊᖓᔪᖅᑳᕆᔭᐅᔪᑦ 
ᓱᕈᓯᐅᔫᑉ ᓯᕗᓪᓕᖅᐹᕐᒥ ᐃᓕᓴᐃᔨᒋᒻᒪᔾᔪᒃ ᐊᒻᒪᓗ ᑕᐃᒃᑯᐊ, 
ᐊᓯᖏᓪᓗ ᐃᓚᖏᑦ, ᐱᒻᒪᕆᐊᓗᒻᒥᒃ ᐱᓕᕆᐊᖃᓲᑦ 
ᐱᕙᓪᓕᐊᓂᖃᓕᖅᑎᓪᓗᒋᑦ ᐅᖃᐅᓯᕐᒥᒃ, ᐃᓕᖅᑯᓯᕐᒥᒃ, 
ᐱᒻᒪᕆᒋᔭᖏᓐᓂᑦ, ᐊᒻᒪᓗ ᐅᑉᐱᕆᔭᖏᓐᓂᑦ ᓱᕈᓰᑦ.

ᓱᕈᓯᓛᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ ᐅᔾᔨᕈᓱᓕᖅᑎᑦᑎᓇᓱᐊᓲᑦ 
ᓱᕈᓯᓛᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ ᐱᔾᔪᑎᒋᔭᐅᓲᕐᓂᑦ 
ᓄᓇᓕᓐᓂ, ᐊᒻᒪᓗ ᐃᑲᔪᖅᑐᐃᓲᖑᓪᓗᑎᑦ ᓄᓇᓕᓐᓂ 
ᑐᙵᕕᓕᓐᓂᑦ ᑲᑐᔾᔨᖃᑎᒌᓂᑦ ᐋᖅᑭᒃᓱᐃᓪᓗᑎᑦ 
ᐊᒻᒪᓗ ᐱᐅᔪᒥᒃ ᐃᓕᖅᑯᓯᕐᒨᖓᓂᖃᐅᑦᑎᐊᖅᑐᒥᓪᓗ 
ᓱᕈᓯᓛᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ ᐊᒻᒪᓗ ᐸᐃᕆᕝᕖᑦ 
ᐱᓕᕆᐊᖏᓐᓂᑦ ᐃᑲᔪᖅᑐᐃᓂᖃᐅᖅᑐᑦ ᐊᖓᔪᖅᑳᕆᔭᐅᔪᓂᑦ 
ᐊᒻᒪᓗ ᐃᓚᒌᓂᑦ.  ᑲᔪᖏᖅᓴᐃᓲᖑᒻᒥᔪᑦ ᒪᒃᑯᓐᓂᖅᓴᓂᑦ 
ᕿᑐᕐᖓᓕᓐᓂᒃ ᐃᓕᓐᓂᐊᖅᑎᐅᔪᓂᑦ ᓱᓕ ᖁᑦᑎᓂᖅᐹᕐᒥ 
ᓇᓗᓇᐃᒃᑯᑕᖅᑖᖏᓐᓇᕋᓱᐊᖃᑦᑕᕐᓗᑎᑦ.

ᓱᕈᓯᓛᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ ᐃᑲᔪᖅᑐᐃᓲᑦ 
ᓱᕈᓯᓛᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ ᐱᓕᕆᐊᓂᑦ 
ᐱᔨᑦᑎᕋᕈᑏᖏᓐᓄᓪᓗ ᓱᕈᓯᕐᓄᑦ ᐃᓅᕋᑖᕐᓄᑦ ᑎᑭᑦᑐᒋᑦ 
ᐅᑭᐅᖃᓕᖅᑎᓪᓗᒋᑦ ᐱᖓᓲᔪᖅᑐᓂᑦ ᐊᒻᒪᓗ ᓚᐃᓴᓐᓯᓕᓐᓄᑦ 
ᐃᓕᓐᓂᐊᕇᖅᑐᑦ ᐱᓕᕆᐊᖃᐅᖅᑐᓂᑦ ᓱᕈᓯᕐᓄᑦ ᐅᑭᐅᓖᑦ 
ᑎᑭᑦᑐᒋᑦ 12-ᓄᑦ.  ᐱᐅᔫᒥᔪᒥᒃ ᐸᐃᕆᕕᖃᖁᔨᓇᓱᐊᓲᑦ 
ᓚᐃᓴᓐᓯᑖᖅᑎᑎᓪᓗᑎᑦ, ᖃᐅᔨᓴᖅᐸᑦᑐᑎᑦ, ᐊᒻᒪᓗ 
ᐃᑲᔪᖅᑐᐃᓲᖑᓪᓗᑎᑦ ᑐᑭᒧᐊᑦᑎᑦᑎᕙᑦᑐᑎᓪᓗ ᑕᒪᐃᓐᓄᑦ 
ᓱᕈᓯᓛᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ ᐱᓕᕆᐊᖃᐅᖅᑐᓄᑦ 
ᐸᐃᕆᕕᓐᓂᓪᓗ ᐃᓕᓐᓂᐊᑎᑦᑎᕙᑦᑐᑎᑦ ᐱᓕᒻᒪᓴᐃᓪᓗᑎᓪᓗ 
ᐊᖓᔪᖅᑳᕆᔭᐅᔪᓄᑦ ᕿᑐᕐᖓᓕᓐᓄᑦ ᐊᒻᒪᓗ ᓱᕈᓯᓛᓕᕆᓂᕐᒧᑦ 
ᐃᖅᑲᓇᐃᔭᓲᕐᓄᑦ ᐸᐃᕆᕝᕕᓄᓪᓗ ᐃᖅᑲᓇᐃᔭᓲᕐᓄᑦ, ᐊᒻᒪᓗ 
ᐃᑲᔪᖅᑐᐃᓪᓗᑎᑦ ᑎᒥᒃᑯᑦ ᐊᔪᕈᑎᓖᑦ ᓱᕈᓯᕐᓄᑦ.

ᓱᕈᓯᓛᓕᕆᔨᒃᑯᑦ

ᖃᐅᔨᓴᕐᓂᖅ ᐊᒻᒪᓗ 
ᓚᐃᓴᓐᓯᑖᖅᑎᑦᑎᓂᖅ 
ᐸᐃᕆᕕᖕᓂᑦ ᐊᒻᒪᓗ 
ᐱᓕᕆᐊᓂᑦ
ᓱᕈᓯᓛᓕᕆᔨᒃᑯᑦ ᐊᕕᑦᑐᖅᓯᒪᓂᖓ ᑲᒪᒋᔭᖃᓲᑦ 
ᖃᐅᔨᒪᓇᑦᑎᐊᑎᑦᑎᓪᓗᑎᑦ ᐸᐃᕆᕖᑦ ᓄᓇᕗᒻᒥ 
ᒪᓕᒃᑲᓗᐊᕐᒪᖔᑕ ᐸᐃᕆᕖᑦ ᐱᖁᔭᖓᓂᒃ ᐊᒻᒪᓗ 
ᐊᑐᐊᒐᕋᓛᖏᓐᓂᑦ.  ᑕᐃᒪᐃᒍᓐᓇᖁᓪᓗᒋᑦ, 
ᐊᕕᑦᑐᖅᓯᒪᓂᖓ ᐱᓕᕆᐊᖃᓲᑦ ᐊᕐᕌᒍᑕᒫᑦ 
ᖃᐅᔨᓴᖅᐸᑦᑐᑎᑦ ᐸᐃᕆᕕᖕᓂᑦ ᓇᓗᓇᐃᖅᑕᐅᖁᓪᓗᒋᑦ 
ᓈᒻᒪᑦᑐᒃᑯᑦ ᖃᓄᐃᓕᐅᕈᑎᖃᕆᐊᙵᖅᓯᒪᒻᒪᖔᑕ 
ᐊᑦᑕᓇᖅᑕᐃᓕᒪᒍᑎᓂᑦ ᐋᖅᑭᓱᖅᑕᐅᓯᒪᓲᑦ ᐱᖁᔭᕐᒥ.  
ᐱᓕᕆᐊᕆᔭᐅᓗᐊᓲᖅ ᖃᐅᔨᓴᖅᑐᑎᑦ ᐋᖅᑮᓇᓱᐊᖅᑐᑦ 
ᒪᓕᒐᒃᓴᖏᓐᓂᑦ ᐅᐊᑦᑎᔭᐅᖁᓪᓗᒋᑦ ᓱᕈᓰᑦ ᓲᕐᓗᒃ 
ᐊᒥᓲᓂᖏᑦ ᐃᓕᓴᐃᔨᐅᔭᕆᐊᓖᑦ ᓱᕈᓰᑦ ᐊᒥᓲᓂᖏᑕ 
ᒪᓕᑦᑐᒋᑦ ᐊᒻᒪᓗ ᓱᕈᓯᓛᑦ, ᐊᒻᒪᓗ ᖃᐅᔨᒪᑦᑎᐊᓲᖑᓪᓗᑎᑦ 
ᓴᓗᒪᑦᑎᐊᕋᓗᐊᕐᒪᖔᑕ ᐊᑦᑕᓇᙱᑦᑐᒦᓪᓗᑎᓪᓗ ᑕᒪᒃᑯᐊᓗ 
ᐊᑦᑕᓇᖅᑕᐃᓕᒪᒍᑎᖏᑦ ᒪᓕᑦᑕᐅᖃᑦᑕᕋᓗᐊᕐᒪᖔᑕ 
ᖃᐅᔨᒪᑦᑎᐊᓲᑦ.

2014–2015 ᐸᐃᕆᕖᑦ 
ᐊᐅᓚᑕᐅᔪᑦ: 49
 • 7 ᓄᓇᖃᖅᑳᖅᓯᒪᔪᑦ ᓯᕗᓂᒃᓴᖃᑦᑎᐊᖁᓪᓗᒋᑦ 
ᐃᓕᓐᓂᐊᓕᓵᖅᑐᑦ ᐱᓕᕆᐊᖏᑦ 

 • 29 ᐅᓪᓗᓕᒫᖅ ᐸᐃᕆᕕᐅᓲᑦ;

 • 6 ᐅᓪᓗᑉ ᐃᓚᖓᒍᑦ ᐸᐃᕆᕖᑦ;

 • 1 ᐊᖏᕐᕋᒥ ᐸᐃᕆᕕᓖᑦ, ᐊᒻᒪᓗ 

 • 6 ᐃᓕᓐᓂᐊᕇᖅᑐᓄᑦ ᐱᓕᕆᐊᑦ. 

ᑎᑎᖅᑐᒐᐅᔭᖅᓯᒪᓂᖓ 2:  ᑮᓇᐅᔭᖅᑐᕈᑎᒃᓴᑦ ᐊᒻᒪᓗ ᐊᑐᖅᑕᒥᓃᑦ  
ᓱᕈᓯᓛᓕᕆᓂᒃ — ᐱᓕᕆᐊᓪᓚᑦᑖᓄᑦ*

2014-2015 ᓱᕈᓯᓛᓕᕆᓂᒃ ᐱᓕᕆᐊᓄᑦ ᑮᓇᐅᔭᖅᑐᕈᑎᒃᓴᑦ  
ᐊᒻᒪᓗ ᐊᑭᓕᒋᐊᓖᑦ ᐱᓕᕆᐊᖅᑎᒍᑦ ($,000)

ᑮᓇᐅᔭᖅᑐᕈᑎᒃᓴᑦ ᐊᑐᖅᑕᒥᓃᑦ1

ᐸᐃᕆᕖᑦ ᐊᐅᓚᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᐃᓐᓇᕈᑎᖏᑦ $2,150 $1,563

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ − ᓱᕈᓯᓛᓕᕆᓂᒃ ᑮᓇᐅᔭᑦ $1,000 $511

ᓱᕈᓯᓛᓕᕆᓂᒃ ᐊᐅᓚᑦᑎᓂᖏᑦ $1,252 $1,111

ᓱᕈᓯᓛᓕᕆᓂᒃ ᐱᓕᒻᒪᓴᖅᑎᑕᐅᓂᖏᑦ $200 $72

ᐸᐃᕆᕕᒻᒥ ᐊᑦᑕᓇᖅᑕᐃᓕᒪᒍᑎᖏᑦ ᓄᑖᕈᕆᐊᖅᑎᑕᐅᔪᑦ $834 $269

ᓱᕈᓰᑦ ᐋᓐᓂᐊᖅᑕᐃᓕᒪᑎᑕᐅᓂᖏᓐᓄᑦ ᐱᓕᕆᐊᖅ $908 $650

ᒪᒃᑯᓐᓂᖅᓴᑦ ᐊᖓᔪᖅᑳᕆᔭᐅᔪᑦ ᐃᓕᓐᓂᐊᖏᓐᓇᖁᓪᓗᒋᑦ 
$140 $122

ᑕᒪᐃᓐᓂ $6,484 $4,298

* “ᑮᓇᐅᔭᖅᑐᕈᑎᒃᓴᑦ” ᑕᑯᒃᓴᐅᑎᑦᑎᔪᑦ ᑮᓇᐅᔭᑦ ᐊᑐᐃᓐᓇᐅᓚᐅᖅᑐᑦ ᑮᓇᐅᔭᓕᕆᓐᓇᑉ ᐊᕐᕌᒍᖓᓄᑦ.  ᐊᑭᓪᓚᑦᑖᖏᑦ ᑕᑯᒃᓴᐅᑎᑕᐅᔪᑦ ᐊᒥᓲᓂᖏᑦ ᐱᓇᓱᐊᕈᑏᑦ ᐱᔭᒥᓂᐅᓪᓗᑎᑦ 
ᑮᓇᐅᔭᑦ ᐊᒻᒪᓗ ᑐᓂᔭᒥᓂᐅᓪᓗᑎᑦ. 

2014–2015 ᐊᒥᓲᓂᖏᑦ ᓚᐃᓴᓐᓯᓖᑦ 
ᐸᐃᕆᕖᑦ ᐃᓂᒋᔭᐅᔪᑦ: 1044
 • 495 ᐅᓪᓗᓕᒫᖅ ᓱᕈᓯᓛᕐᓄᑦ ᐃᓂᒋᔭᐅᔪᑦ;

 • 175 ᐅᓪᓗᓕᒫᖅ ᐱᐊᕋᕐᓄᑦ ᐃᓂᒋᔭᐅᔪᑦ; 

 • 235 ᐅᓪᓗᑉ ᐃᓚᖓᒍᑦ ᓱᕈᓯᓛᕐᓄᑦ ᐃᓂᒋᔭᐅᔪᑦ; ᐊᒻᒪᓗ 

 • 139 ᐃᓕᓐᓂᐊᕇᖅᑐᓄᑦ ᐃᓂᒋᔭᐅᔪᑦ.

2014-2015−ᒥ ᐃᓕᓐᓂᐊᕐᓇᑉ ᐊᕐᕌᒍᖓᓂ, 19−ᖑᔪᑦ ᓄᓇᓖᑦ 
ᓄᓇᕗᒻᒥ ᐊᐅᓚᑦᑎᓚᐅᖅᓯᒪᔪᑦ ᓚᐃᓴᓐᓯᓕᓐᓂᒃ ᐸᐃᕆᕕᓐᓂᑦ.  
ᐅᓱᖅᑑᖅ, ᓴᓂᕋᔭᒃ, ᓇᐅᔮᑦ ᕿᑭᖅᑕᕐᔪᐊᖅ, ᖃᐅᓱᐃᑦᑐᖅ 
ᐊᒻᒪᓗ ᑎᑭᕋᕐᔪᐊᖅ ᐊᐅᓚᑎᑦᑎᓚᐅᙱᑦᑐᑦ ᐸᐃᕆᕖᒻᒥ.  
ᐃᒃᐱᐊᕐᔪᒃ, ᑲᖏᖅᑐᒑᐱᒃ, ᐅᖅᓱᖅᑑᖅ ᐊᒻᒪᓗ ᐃᒡᓗᓕᒃ 
ᓚᐃᓴᓐᓯᖃᓚᐅᖅᑐᑦ ᐃᓕᓐᓂᐊᓕᓵᖅᑐᓄᑦ ᐅᕝᕙᓘᓐᓃᑦ 
ᐃᓕᓐᓂᐊᕆᐊᕈᓐᓇᖅᑐᓄᑦ ᓱᕈᓯᕐᓄᑦ ᐱᓕᕆᐊᕆᔭᐅᓲᓄᑦ.

2014–2015 ᓱᕈᓯᓛᓕᕆᔨᒃᑯᑦ ᐱᓕᕆᐊᖏᑦ:
1. 1. ᐸᐃᕆᕕᓐᓂ ᐊᐅᓚᑦᑎᓪᓗᑎᑦ ᐊᒻᒪᓗ ᐋᖅᑭᐅᒪᐃᓐᓇᕈᑎᖏᑦ

2. 2. ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ
• ᓱᕈᓯᓛᓕᕆᓂᒃ ᑮᓇᐅᔭᖃᖅᑎᑕᐅᓂᖏᑦ (ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ-ᐃᓕᓐᓂᐊᓕᓵᖅᑐᓕᕆᓂᖅ ᑮᓇᐅᔭᖃᖅᑎᑕᐅᓂᖏᑦ)

3. ᓱᕈᓯᓛᓕᕆᓂᒃ ᐱᓕᒻᒪᓴᖅᑎᑕᐅᓂᖏᑦ

4. ᓱᕈᓰᑦ ᐋᓐᓂᐊᖅᑕᐃᓕᒪᖁᓪᓗᒋᑦ ᐱᓕᕆᐊᖅ

5. ᒪᒃᑯᓐᓂᖅᓴᑦ ᐊᖓᔪᖅᑳᕆᔭᐅᔪᑦ ᐃᓕᓐᓂᐊᖏᓐᓇᖁᓪᓗᒋᑦ

ᐸᐃᕆᕖᑦ ᐊᐅᓚᑕᐅᓂᖏᑦ ᐊᒻᒪᓗ 
ᐋᖅᑭᐅᒪᐃᓐᓇᖅᑎᑕᐅᓂᖏᑦ
ᓱᕈᓯᓛᓕᕆᔨᒃᑯᑦ ᐊᕕᑦᑐᖅᓯᒪᓂᖓ ᑲᒪᒋᐊᖃᓲᖅ 
ᑮᓇᐅᔭᖃᖅᑎᑦᑎᓗᑎᑦ ᓚᐃᓴᓐᓯᓕᓐᓂᒃ ᐸᐃᕆᕕᓐᓂ 
ᐱᒋᐊᖅᑎᑦᑎᒍᑕᐅᓂᐊᖅᑐᓂᑦ ᐊᐃᑦᑑᓯᐊᖑᓪᓗᑎᑦ ᐊᒻᒪᓗ 
ᐊᕐᕌᒍᑕᒫᑦ ᐱᓕᕆᐊᕐᒧᑦ ᐃᑲᔪᓲᑦ ᐃᑲᔪᖅᑕᐅᖁᓪᓗᒋ 
ᐊᐅᓚᑦᑎᒍᑏᑦ ᐊᑭᖏᓐᓂᑦ ᐸᐃᕆᕖᑦ. 

ᐱᓕᕆᐊᖅ ᑖᒃᑯᓇᓂ ᓄᓇᕗᑦ ᒐᕙᒪᖏᓐᓄᑦ 
ᐃᑲᔪᖅᑕᐅᓲᖑᒐᓗᐊᖅᑎᓪᓗᒍ ᐃᑲᔪᖅᑐᖅᑕᐅᖁᓪᓗᒋᑦ  
ᓴᖅᑭᖅᑎᑕᐅᓂᖏᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᑦ ᐸᐃᕆᕖᑦ 
ᓄᓇᕗᒻᒥ ᐊᒻᒪᓗ ᑲᒪᒋᔭᐅᖁᓪᓗᒍ ᐱᔾᔪᑎᒋᔭᐅᓲᖅ 
ᐸᐃᕆᕕᑭᔅᓴᖃᑦᑕᕐᓂᖅ.

ᐱᓕᕆᐊᕐᒧᑦ ᐃᑲᔫᑏᑦ ᑮᓇᐅᔭᑦ ᐃᑲᔪᓲᑦ 
ᐋᖅᑭᐅᒪᑎᑕᐅᓯᒪᐃᓐᓇᕐᓗᓂ ᓴᖅᑭᖅᑎᑕᐅᓯᒪᔪᑦ, 
ᓚᐃᓴᓐᓯᓖᑦ ᐸᐃᕆᕖᑦ ᐱᓕᕆᐊᖏᑦ.  ᐃᑲᔪᖅᑐᐃᓲᖑᒻᒥᔪᑦ 
ᐃᖅᑲᓇᐃᔭᖅᑎᖃᕐᓂᐊᕐᒪᑕ ᐊᔪᙱᑦᑐᓂᑦ ᐊᒻᒪᓗ ᐱᓕᕆᐊᕐᓂᑦ, 
ᐊᒻᒪᓗ ᐱᐊᕋᐃᑦ ᑎᒥᒃᑯᓪᓗ ᐊᔪᕈᑎᓖᑦ ᐃᓂᖃᕐᓂᐊᕐᒪᑕ. 

ᐃᖏᕐᕋᑎᑦᑎᓂᕐᒧᑦ ᐋᖅᑭᐅᒪᐃᓐᓇᑎᑦᑎᓂᕐᒧᓪᓗ ᐱᓕᕆᐊᖓ 
ᐃᑲᔪᓲᑦ ᑮᓇᐅᔭᖅᑎᒍᑦ ᐊᕐᕌᒍᑕᒫᑦ ᑮᓇᐅᔭᖃᖃᑦᑕᕐᓂᐊᕐᒪᑕ 
ᐊᑐᖅᑕᐅᖁᓪᓗᒋᑦ ᓇᓕᐊᓐᓄᑐᐃᓐᓇᖅ ᐊᐅᓚᑦᑎᓂᕐᒧᑦ 
ᐊᑭᓕᕆᐊᖃᓲᕐᓄᑦ.  ᑮᓇᐅᔭᑦ ᓴᓂᕐᕙᖅᑕᐅᓲᑦ ᐸᐃᕆᕕᖕᓄᑦ 
75%−ᖏᑦ ᓚᐃᓴᓐᓯᓕᓐᓄᑦ ᐸᐃᕆᕕᓐᓄᑦ ᐊᒻᒪᓗ 25% 
ᒪᓕᑦᑐᒋᑦ ᐅᐸᖃᑦᑕᕐᓂᖏᑦ ᓱᕈᓯᓛᑦ ᐊᑭᓕᐅᑕᐅᓲᑦ.

2014–2015
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᑮᓇᐅᔭᖃᖅᑎᑕᐅᓂᖏᑦ
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ−ᓱᕈᓯᓛᓕᕆᓂᒃ  
ᑮᓇᐅᔭᖃᖅᑎᑕᐅᓲᖑᓂᖏᑦ ᓴᓂᕐᕙᖅᑕᐅᓯᒪᔪᑦ:  $1,000,000

ᑕᒪᐃᓐᓂ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ−ᓱᕈᓯᓛᓕᕆᓂᒃ 
ᑮᓇᐅᔭᖃᖅᑎᑕᐅᓲᖑᓂᖏᑦ ᓴᓂᕐᕙᖅᑕᐅᓯᒪᔪᑦ:   $511,282

2014–15 ᑮᓇᐅᔭᓕᕆᓐᓇᑉ ᐊᕐᕌᒍᖓᓂ, ᑐᒃᓯᕋᐅᑏᑦ ᐊᖏᖅᑕᐅᓚᐅᖅᑐᑦ ᐅᑯᓇᙵᑦ 
ᓄᓇᓕᐅᔪᓂᑦ.  (ᑕᒪᐃᓐᓂ ᑎᑎᖅᑐᖅᓯᒪᓂᖏᑦ ᓄᓇᓕᑎᒍᑦ ᓇᓂᔭᐅᔪᓐᓇᕐᒥᔪᑦ ᐅᐃᒍᖓᓂ 
ᑎᑎᖅᑐᒐᐅᔭᖅᓯᒪᔪᖅ 5-ᒥ).

ᐃᒃᐱᐊᕐᔪᒃ: ......................................................................................................................$3,200.00
ᐊᕐᕕᐊᑦ ...........................................................................................................................$90,000.00
ᖃᒪᓂ’ᑐᐊᖅ ........................................................................................................................$14,546.78
ᐃᖃᓗᒃᑑᑦᓯᐊᖅ .......................................................................................................$72,222.00
ᑭᙵᐃᑦ ...............................................................................................................................$20,000.00
ᐃᖃᓗᐃᑦ .............................................................................................................................$89,990.00
ᐃᖃᓗᐃᑦ (ᓄᓇᕗᒻᒥ ᐅᐃᕖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ): .....................$40,000.00
ᑯᒑᕐᔪᒃ: ..................................................................................................................................$40,040.00
ᖁᕐᓗᖅᑐᖅ ..........................................................................................................................$33,525.00
ᐸᖕᓂᖅᑑᖅ ................................................................................................................$18,033.00
ᒥᑦᑎᒪᑕᓕᒃ ................................................................................................................$18,325.00
ᖃᐅᓱᐃᑦᑐᖅ .............................................................................................................$31,400.00
ᓴᓂᑭᓗᐊᖅ: ................................................................................................................$40,000.00

ᓱᕈᓯᓛᓕᕆᓂᒃ ᖃᐅᔨᓴᓲᑦ, 
ᓚᐃᓴᓐᓯᑖᖅᑎᑎᓪᓗᑎᑦ, ᐅᐊᑦᑎᓲᖑᓪᓗᑎᑦ, ᐊᒻᒪᓗ 
ᑮᓇᐅᔭᖃᖅᑎᑦᑎᓲᖑᓪᓗᑎᑦ ᓚᐃᓴᓐᓯᓕᓐᓂᑦ 
ᐸᐃᕆᕕᓂᑦ.  ᐃᑲᔪᖅᑐᐃᓲᖑᒻᒥᔪᓪᓗ, 
ᐅᖃᐅᔾᔨᒋᐊᓲᖑᓪᓗᑎᑦ, ᐊᒻᒪᓗ ᑐᑭᒧᐊᑦᑎᑎᓪᓗᑎᑦ 
ᐱᓕᒻᒪᒃᓴᐃᑎᑦᑎᓪᓗᑎᓪᓗ ᐃᖅᑲᓇᐃᔭᖅᑎᓂᑦ, 
ᑲᑎᒪᔨᓂᑦ, ᐊᒻᒪᓗ ᐊᖓᔪᖅᑳᕆᔭᐅᔪᓂᑦ 
ᐸᐃᕆᕕᓅᓲᕐᓂᑦ ᕿᑐᕐᖓᖏᓐᓂ ᑲᑎᒪᑎᑦᑎᓯᓐᓈᑦ 
ᐃᓕᓐᓂᐊᑎᑦᑎᖃᑦᑕᖅᑐᑎᑦ ᐊᒻᒪᓗ 
ᑲᑎᒪᖃᑦᑕᖅᑐᑎᑦ.

ᓇᓗᓇᐃᔭᐃᔾᔪᑎᖏᑦ 
ᓱᕈᓯᓛᓕᕆᓂᒃ ᐊᑭᓕᐅᑎᒋᔭᐅᓲᑦ
ᐸᐃᕆᕖᑦ ᐊᐅᓚᑕᐅᓂᖏᓐᓄᑦ ᐊᒻᒪᓗ 
ᐋᖅᑭᐅᒪᐃᓐᓇᕈᑎᓄᓪᓗ − ᐃᓚᖏᑦ ᓴᓂᕐᕙᖅᑕᐅᓯᒪᔪᑦ 
ᑮᓇᐅᔭᑦ ᐊᑐᖅᑕᐅᓚᐅᙱᑦᑐᑦ ᐊᒥᓱᑦ ᐸᐃᕆᕖᑦ 
“ᒪᓕᓚᐅᙱᒻᒪᑕ” ᓄᓇᕗᒻᒥ ᐱᖁᔭᖅᑎᒍᑦ ᐊᑎᓕᐅᕐᕕᖏᓐᓂ.  
ᑕᐃᒪᐃᓐᓂᖏᓐᓄᑦ ᑮᓇᐅᔭᑦ ᓴᓂᕐᕙᖅᑕᐅᓯᒪᔪᑦ ᑖᒃᑯᓄᖓ 
ᐱᓕᕆᐊᕐᓄᑦ ᐊᑐᖅᑕᐅᓚᐅᙱᑦᑐᑦ.  ᐊᒻᒪᓗᒃᑲᓐᓂᖅ, 
ᓇᓚᐅᑦᑖᖅᑕᐅᓯᒪᓂᖏᑦ ᑖᒃᑯᐊ ᑮᓇᐅᔭᑦ ᒪᓕᑦᑐᑦ 
ᐊᒥᓲᓂᖏᑦ ᓱᕈᓰᑦ ᐸᐃᕆᕕᓐᓅᖃᑦᑕᖅᑐᑎᑦ ᐊᑭᓕᐅᑕᐅᓲᑦ. 
ᑕᐃᒪᐃᓐᓂᖏᓐᓄᑦ, ᑮᓇᐅᔭᑦ ᓴᓂᕐᕙᖅᑕᐅᓯᒪᔪᑦ ᓱᕈᓯᕐᓄᑦ 
ᐸᐃᕆᕕᒻᒨᖃᑦᑕᙱᑦᑐᒥᓂᐅᑎᓪᓗᒋᑦ ᐊᑐᖅᑕᐅᓚᐅᙱᑦᑐᑦ

ᓱᕈᓯᓛᓕᕆᓂᒃ ᐊᐅᓚᑦᑎᓂᖅ
ᐊᐅᓚᑦᑎᓂᕐᒧᑦ ᑮᓇᐅᔭᑦ ᐊᑐᖅᑕᐅᓲᑦ ᐃᑲᔪᖅᑐᖅᑕᐅᖁᓪᓗᒋᑦ 
ᓱᕈᓯᓛᓕᕆᓂᒃ ᐱᓕᕆᐊᑦ ᑲᒪᒋᔭᐅᓲᖑᓂᖏᑦ 
ᐊᒻᒪᓗ ᐱᓕᒻᒪᒃᓴᕈᑎᒋᔭᐅᓲᕐᓄᑦ.  ᐱᖃᓯᐅᔾᔨᔪᑦ 
ᐊᑭᓕᖅᓱᖅᑕᐅᓗᑎᑦ ᐃᑲᔫᓯᐊᖏᓪᓗ ᐊᒻᒪᓗ ᐊᐅᓚᑦᑎᓂᕐᒧᑦ 
ᐋᖅᑭᐅᒪᐃᓐᓇᕈᑎᖏᓐᓄᓪᓗ ᑮᓇᐅᔭᑦ ᐃᖅᑲᓇᐃᔭᖅᑎᓄᑦ 
ᐃᖃᓗᓐᓂ ᐊᒻᒪᓗ ᐱᓕᕆᕝᕕᑉ ᐊᕕᑦᑐᖅᓯᒪᔪᖏᑕ 
ᐊᓪᓚᕝᕕᖏᓐᓂ.

ᐃᓕᖅᑯᓯᓕᕆᓂᕐᒧᑦ 
ᐅᖃᐅᓯᓕᕆᓂᕐᒧᓪᓗ 
ᑮᓇᐅᔭᖃᖅᑎᑕᐅᓂᖏᑦ 
ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ-
ᐃᓕᓐᓂᐊᓕᓵᖅᑐᓕᕆᓂᕐᒧᑦ ᑮᓇᐅᔭᖃᖅᑎᑕᐅᓲᑦ ᒪᓕᑦᑐᒋᑦ 
ᑐᒃᓯᕋᖅᑐᑦ ᐱᓕᕆᐊᕐᒧᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ.  ᐊᖏᖅᑕᐅᓯᒪᔪᑦ ᑐᒃᓯᕋᐅᑏᑦ ᐅᖃᖅᓯᒪᔪᑦ ᑭᓱᓄᑦ 
ᐊᑐᖅᑕᐅᓂᐊᕐᒪᖔᕐᒥᒃ ᓲᕐᓗᒃ ᐋᖅᑮᓂᐊᕈᑎᑦ ᓇᒻᒥᓂᖅ 
ᐃᓕᓐᓂᐊᓕᓵᖅᑐᓕᕆᓂᕐᒧᑦ ᐱᓕᕆᐊᕐᓂᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖃᑎᖃᕐᓗᑎᑦ ᐃᓕᓐᓂᐊᓕᓵᖅᑐᓕᕆᓂᕐᒥᒃ 
ᐱᓕᕆᐊᖃᓲᖑᒌᖅᑐᓂᑦ ᐃᓕᖅᑯᓯᕆᔭᐅᔪᑦ ᒪᓕᑦᑐᒋᑦ 
ᐱᓕᕆᐊᖃᖅᑎᑦᑎᓂᐊᑐᐊᕈᑎᑦ ᐊᒻᒪᓗ ᐅᖃᐅᓯᕆᔭᐅᔪᑦ 
ᒪᓕᑦᑐᒋᑦ ᐱᓕᕆᐊᖃᖅᑎᑦᑎᓂᐊᕈᑎᑦ ᓱᕈᓯᕐᓄᑦ 
ᐅᑭᐅᓖᑦ ᐃᓅᕋᑖᑦ ᑎᑭᑦᑐᒋᑦ ᐱᖓᓲᔪᖅᑐᓄᑦ, ᓯᓚᑖᓂ 
ᐃᓕᓐᓂᐊᕐᓇᐅᒍᓐᓃᖅᑎᓪᓗᒍ (ᒥᑭᔫᑕᐅᓂᖅᐹᓂ-
ᖁᑦᑎᓂᖅᐹᕐᒧᑦ).

ᓱᕈᓯᓛᓕᕆᓂᒃ 
ᐃᓕᓐᓂᐊᖅᑎᑕᐅᓂᖏᑦ
2014-15−ᖑᑎᓪᓗᒍ, ᓱᕈᓯᓛᓕᕆᓂᒃ ᑮᓇᐅᔭᑦ 
ᐱᓕᒻᒪᒃᓴᐃᔾᔪᑎᒃᓴᑦ ᐊᑐᖅᑕᐅᓚᐅᖅᑐᑦ ᓄᓇᓕᓐᓂ 
ᐱᓕᒻᒪᓴᖅᑎᑕᐅᓪᓗᑎᑦ ᑕᒪᐃᓐᓂᓕᒫᖅ ᐊᐅᓚᑦᑎᔪᑦ 
ᓚᐃᓴᓐᓯᓕᒻᒥᒃ ᐸᐃᕆᕕᒻᒥ ᓄᑖᕐᒥᒃ ᐊᑐᐊᒐᓕᓐᓂᒃ ᒪᓕᑦᑐᑦ, 
ᑐᑭᓯᐅᒪᓂᖅ ᓄᓇᕗᒻᒥ ᐸᐃᕆᕕᓐᓄᑦ ᐊᑐᐊᒐᕋᓛᖏᓐᓂᑦ.  
ᑮᓇᐅᔭᑦ ᐊᑐᖅᑕᐅᓚᐅᕐᒥᔪᑦ ᑎᑎᕋᖅᑕᐅᓪᓗᑎᑦ ᐊᒻᒪᓗ 
ᑐᑭᓕᐅᖅᑕᐅᓪᓗᑎᑦ ᐊᑐᐊᒐᖏᑕ.

ᐸᐃᕆᕕᒻᒥ 
ᐊᑦᑕᓇᖅᑕᐃᓕᒪᑎᑦᑎᓂᖅ 
ᐊᒻᒪᓗ ᐊᑦᑕᓇᖅᑕᐃᓕᒪᒍᑏᑦ 
ᓄᑖᕈᕆᐊᖅᑎᑕᐅᓂᖏᑦ
ᑖᓐᓇ ᐊᑐᖅᑕᐅᑲᐃᓐᓇᑐᐃᓐᓇᓂᐊᖅᑐᑦ 
ᑮᓇᐅᔭᖃᕐᕕᒃᓴᑦ ᐱᓕᕆᐊᖓ ᐋᖅᑭᓱᖅᑕᐅᓚᐅᖅᑐᖅ 
ᑲᒪᒋᔭᐅᑲᐅᑎᒋᖁᓪᓗᒋ ᐊᑦᑕᓇᖅᑕᐃᓕᒪᑎᑕᐅᓂᖏᑦ 
ᐊᒻᒪᓗ ᐊᑦᑕᓇᖅᑕᐃᓕᒪᔾᔪᑎᖏᑦ ᐃᓱᒫᓘᑎᒋᔭᐅᔪᑦ 
ᐸᐃᕆᕕᓐᓂ ᓄᓇᕗᒻᒥ ᓇᓗᓇᐃᖅᑕᐅᓚᐅᖅᓯᒪᓪᓗᑎᑦ 
ᑕᒪᒃᑯᐊ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ ᑲᓇᑕᒥ. ᐸᐃᕆᕖᑦ 
ᒪᓕᒋᐊᖃᓕᓚᐅᖅᑐᑦ ᓄᑖᕐᓂᑦ ᓂᐅᕕᕈᓐᓇᖅᑎᑕᐅᓚᐅᖅᑐᑦ 
ᓱᓇᒃᑯᑖᖏᓐᓂᑦ ᐱᓂᕐᓗᐊᕿᑦᑕᐃᓕᒪᖁᓪᓗᒋᑦ ᐅᕝᕙᓘᓐᓃᑦ 
ᖃᓄᐃᓕᖁᔨᔪᖃᕋᓂ ᐸᐃᕆᕕᓐᓂ.  ᐆᑦᑑᑎᒋᓗᒍ, 
ᓱᓇᒃᑯᑖᑦ ᐱᔭᐅᔪᓐᓇᓚᐅᖅᑐᑦ: ᑕᕐᕆᔮᒃᓴᓕᐅᕈᑏᑦ 
ᐊᑦᑕᓇᖅᑕᐃᓕᒪᖁᓪᓗᒋᑦ, ᒪᑐᖏᑦ ᓴᓐᓂᕈᐊᑲᐅᑎᒋᓲᑦ, ᐊᒻᒪᓗ 
ᐃᑭᑦᑕᐃᓕᒪᓂᕐᒧᑦ ᓱᓇᒃᑯᑖᖏᑦ. 

ᐅᐱᕐᖓᒃᓵᖑᑎᓪᓗᒍ 2014-ᒥ, ᐱᓕᕆᕝᕕᒃᑯᑦ 
ᑐᓂᐅᖅᑲᐃᓚᐅᖅᓯᒪᒻᒥᔪᑦ ᐊᓂᕐᓂᓪᓗᒥᒃ ᖁᖁᐊᕈᑎᒥᒃ, 
ᐸᐃᕆᕕᒻᒥ ᐋᓐᓂᖅᑎᓄᑦ ᑲᒪᔾᔪᑎᓂᑦ ᐊᒻᒪᓗ ᓇᒧᙵᕈᑎᑦ 
ᓇᒃᓴᖅᑕᐅᔪᓐᓇᖅᑐᓂᑦ ᐋᓐᓂᖅᑐᓄᑦ ᑲᒪᔾᔪᑎᓂᑦ ᑕᒪᐃᓐᓄᑦ 
ᓚᐃᓴᓐᓯᓕᓐᓄᑦ ᐸᐃᕆᕕᓄᑦ ᑎᑭᓵᕆᔭᐅᓚᐅᖅᓯᒪᓪᓗᑎᑦ 
ᐊᕐᕌᒎᓚᐅᖅᑐᒥᒃ.

ᐃᓕᓐᓂᐊᕐᓂᓕᕆᔨᒃᑯᑦ ᐃᖅᑲᓇᐃᔭᖃᑎᖃᓚᐅᕐᒥᔪᑦ 
ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐊᓪᓚᕝᕕᐊᓂ, 
ᐊᕙᑎᓕᕆᔨᒃᑯᑦ ᐋᓐᓂᐊᖅᑕᐃᓕᒪᑎᑦᑎᔨᖏᓐᓂᑦ ᐊᒻᒪᓗ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᑲᑎᒪᔨᖏᓐᓂᑦ ᐋᖅᑭᒃᓱᐃᖃᑎᖃᖅᑐᑎᑦ ᐱᔭᕆᐊᑭᑦᑐᒥᒃ 
ᑐᓴᐅᒪᖃᑎᒌᓐᓂᕐᒧᑦ ᐊᑐᖅᑕᐅᖃᑦᑕᕐᓂᐊᖅᑐᓂᑦ.  ᑖᒃᑯᐊ 
ᐃᓕᖅᑯᓯᕆᔭᐅᖃᑦᑕᕆᐊᓖᑦ ᖃᐅᔨᒪᑦᑎᐊᑎᑦᑎᓲᑦ ᑕᒪᐃᓐᓂ 
ᐅᓂᒃᑳᓕᒫᑦ ᑎᑎᕋᖅᑕᐅᓯᒪᓂᖏᓪᓗ ᓲᕐᓗᒃ ᐃᑭᑦᑐᖃᓕᕈᓂ 
ᐆᑦᑐᕋᐅᔭᕐᓂᕐᒧᑦ ᐅᓂᒃᑳᖏᑦ ᐊᒻᒪᓗ ᐋᓐᓂᐊᖅᑕᐃᓕᒪᓂᕐᒧᑦ 
ᖃᐅᔨᓴᖅᑕᐅᔾᔪᑎᖏᑦ ᑐᓂᔭᐅᖃᑦᑕᕋᓗᐊᕐᒪᖔᕐᒥᒃ 
ᐱᔭᕆᐊᖃᓲᕐᓄᑦ, ᐱᖃᓯᐅᑎᓗᒋᑦ ᓚᐃᓴᓐᓯᓖᑦ ᐸᐃᕆᕖᑦ, 
ᐃᓕᓐᓂᐊᓕᓵᖅᑐᓕᕆᔩᑦ ᐊᒻᒪᓗ, ᐃᓕᓐᓂᐊᓕᓵᖅᑐᓕᕆᓂᕐᒧᑦ 
ᐅᐊᑦᑎᔩᑦ ᐃᖅᑲᓇᐃᔭᖅᑎᖏᓐᓄᑦ.

ᓇᓗᓇᐃᔭᕈᑎᖏᑦ 
ᓱᕈᓯᓛᓕᕆᓂᒃ 
ᐊᑭᓕᐅᑎᒥᓂᕐᓄᑦ:
2014–2015−ᖑᑎᓪᓗᒍ, ᑳᓐᑐᕌᒃᑦ−ᑑᔪᑦ 
ᐊᑐᐃᓐᓇᐅᒪᕙᓚᐅᙱᑦᑐᑦ ᐃᓚᖏᓐᓂ ᓄᓇᓕᐅᔪᓂᑦ, 
ᐊᓯᖏᓐᓂᓕ ᐊᑐᐃᓐᓇᐅᒪᕙᒃᑲᓗᐊᖅᑐᑎᑦ.  
ᑕᐃᒪᐃᓐᓂᖏᓐᓄᑦ, ᓴᓇᔭᐅᒋᐊᕈᓐᓇᓚᐅᙱᑦᑐᑦ 
ᐊᒻᒪᓗ ᐋᖅᑭᒃᓱᐃᔪᖃᕈᓐᓇᓚᐅᙱᑦᑐᖅ ᓄᓇᓕᐅᔪᓂᑦ 
ᓴᓇᔨᖃᐅᙱᑦᑐᓂᑦ.  ᑕᒪᓐᓇ ᐊᑦᑐᐃᓂᖃᓚᐅᖅᑐᖅ 
ᐊᒥᓲᓂᖏᓐᓂᑦ ᑐᒃᓯᕋᐅᑎᓂᑦ ᐱᔭᑦᑎᓐᓂ; 
ᑕᐃᒪᐃᓐᓂᖓᓄᓪᓗ, ᑮᓇᐅᔭᑦ ᐊᑦᑕᓇᖅᑕᐃᓕᒪᓂᕐᒧᑦ 
ᐱᓂᕐᓗᐊᕿᑦᑕᐃᓕᒪᑎᑦᑎᓂᕐᒧᓪᓗ ᐱᓕᕆᐊᖅ 
ᐊᑐᖅᑕᐃᓐᓇᓕᒫᖑᓚᐅᙱᑦᑐᖅ.

ᓱᕈᓰᑦ ᐋᓐᓂᐊᖅᑕᐃᓕᒪᓂᖏᓐᓄᑦ 
ᖃᓄᐃᓕᐅᕈᑎᒋᔭᐅᔪᑦ
ᓱᕈᓰᑦ ᐋᓐᓂᐊᖅᑕᐃᓕᒪᓂᖏᓐᓄᑦ ᐱᓕᕆᐊᖅ 
ᓱᕈᓯᕐᓅᖓᔪᖅ ᐃᓚᒌᓄᓪᓗ ᓱᕈᓯᓛᓕᓐᓄᑦ ᐅᑭᐅᓖᑦ 0−ᒥ 
6−ᓄᑦ.  ᓄᓇᓕᓐᓂ ᑲᑐᔾᔨᖃᑎᒌᖑᔪᑦ ᑐᓂᓯᓚᐅᖅᑐᑦ 
ᑐᒃᓯᕋᐅᑎᒥᓂᖏᓐᓂᑦ ᐋᖅᑭᒃᓱᐃᒍᒪᓪᓗᑎᑦ ᐅᕝᕙᓘᓐᓃᑦ 
ᐱᐅᓯᑎᑦᑎᒋᐊᕈᒪᓪᓗᑎᑦ ᐱᓕᕆᐊᓄᑦ ᐱᔨᑦᑎᕋᕈᑏᓄᓪᓗ 
ᐃᑲᔪᕐᓂᖃᐅᖅᑐᑦ ᓱᕈᓯᕐᓂᑦ ᐱᓕᕆᔪᓐᓇᖅᑕᓕᒫᖏᓐᓂᑦ 
ᑎᑭᑦᑎᒍᓐᓇᖁᓪᓗᒋᑦ.  ᒪᕐᕉᒃ ᑮᓇᐅᔭᖃᖅᑎᑦᑎᔾᔪᑏᑦ 
ᐊᑐᐃᓐᓇᐅᒪᓚᐅᖅᑐᑦ ᑖᒃᑯᑎᒎᓇ ᐱᓕᕆᐊᖅᑎᒍᑦ: 
ᐃᑲᔪᖅᑐᐃᓂᕐᒧᑦ ᐱᔨᑦᑎᕋᕈᑏᑦ ᐊᒻᒪᓗ ᓄᓇᓕᓐᓂ 
ᐱᓕᕆᐊᑦ.  ᐃᑲᔪᖅᑐᐃᓂᕐᒧᑦ ᐱᔨᑦᑎᕋᕈᑏᑦ ᐱᓕᕆᐊᖑᕗᑦ 
ᐱᔨᑦᑎᕋᕈᑏᓪᓗ ᐅᖃᖅᓯᒪᔪᓄᑦ, ᓇᓗᓇᐃᖅᑕᐅᓯᒪᔪᓄᑦ 
ᐊᑐᓂ ᓱᕈᓯᕐᓄᑦ ᐃᑲᔪᖅᑐᑕᒻᒪᕆᐅᔭᕆᐊᓕᖕᓄᑦ ᐅᕝᕙᓘᓐᓃᑦ 
ᑭᓱᓪᓚᑦᑖᕐᒧᑦ ᐃᑲᔪᖅᑕᐅᔭᕆᐊᓕᓐᓄᑦ; ᐊᐃᑉᐹᓕ, ᓄᓇᓕᓐᓂ 
ᐱᓕᕆᐊᕆᔭᐅᔪᓄᑦ ᐱᓕᕆᐊᖑᔪᓄᑦ ᐱᔨᑦᑎᕋᕈᑎᓄᓪᓗ 
ᐊᑐᖅᑕᐅᓲᑦ ᐊᒥᓱᓄᑦ ᓱᕈᓯᕐᓄᑦ ᐃᓚᖏᓐᓄᓪᓗ.

2014-2015−ᒥ ᑮᓇᐅᔭᖅᑐᕈᑎᒃᓴᑦ: 
ᐊᕕᑦᑐᖅᓯᒪᓂᖓ ᑮᓇᐅᔭᖅᑐᕈᑎᒃᓴᑦ 

ᓴᓂᕐᕙᖅᑕᑦ
ᐊᑐᖅᑕᒥᓃᑦ

ᕿᑎᕐᒥᐅᑦ $200,000 $173,701

ᑭᕙᓪᓕᖅ $271,000 $127,938

ᕿᑭᖅᑖᓗᒃ $437,000 $330,493 

ᑕᒪᐃᓐᓂ $908,000 $632,132

ᐊᖏᖅᑕᐅᓯᒪᔪᑦ ᓱᕈᓰᑦ 
ᐋᓐᓂᐊᖅᑕᐃᓕᒪᓂᖏᓐᓄᑦ 
ᐱᓕᕆᐊᕆᔭᐅᔪᒪᔪᑦ ᑐᒃᓯᕋᐅᑏᑦ:
ᐊᕕᑦᑐᖅᓯᒪᓂᖓ ᑐᒃᓯᕋᐅᑏᑦ ᐊᖏᖅᑕᒥᓃᑦ

ᕿᑎᕐᒥᐅᑦ 15 $173,701

ᑭᕙᓪᓕᖅ 5 $127,938

ᕿᑭᖅᑖᓗᒃ 16 $330,493 

2014-2015−ᒥ ᐊᖏᖅᑕᐅᓯᒪᔪᑦ ᑐᒃᓯᕋᐅᑏᑦ 

ᒪᒃᑯᓂᖅᓴᓄᑦ ᐊᖓᔪᖅᑳᕆᔭᐅᔪᓄᑦ 
ᐃᓕᓐᓂᐊᖏᓐᓇᖁᓪᓗᒋᑦ ᐱᓕᕆᐊᑦ: 89
• ᕿᑎᕐᒥᐅᑦ – 28 ᐱᓇᓱᐊᖅᓯᒪᔪᑦ

• ᑭᕙᓪᓕᖅ – 5 ᐱᓇᓱᐊᖅᓯᒪᔪᑦ 

• ᕿᑭᖅᑖᓗᒃ – 56 ᐱᓇᓱᐊᖅᓯᒪᔪᑦ

ᒪᒃᑯᓐᓂᖅᓴᑦ ᐊᖓᔪᖅᑳᕆᔭᐅᔪᑦ 
ᐃᓕᓐᓂᐊᖏᓐᓇᖁᓪᓗᒋᑦ
ᒪᒃᑯᓐᓂᖅᓴᑦ ᐊᖓᔪᖅᑳᕆᔭᐅᔪᑦ ᐃᓕᓐᓂᐊᖏᓐᓇᖁᓪᓗᒋᑦ 
ᐱᓕᕆᐊᖓ ᐃᓕᓐᓂᐊᖏᓐᓇᖃᑦᑕᖁᔨᒧᑦ 
ᐱᓕᕆᐊᖑᔪᖅ ᑮᓇᐅᔭᖅᑎᒍᑦ ᐃᑲᔫᓯᐊᖅᑖᑎᑦᑎᓲᖅ 
ᒪᒃᑯᓐᓂᖅᓴᓄᑦ ᐊᖓᔪᖅᑳᕆᔭᐅᔪᓄᑦ ᕿᑐᕐᖓᓕᓐᓄᑦ 
ᐸᐃᕆᕕᒻᒦᑎᑦᑎᖃᑦᑕᖁᓪᓗᒋᑦ ᓚᐃᓴᓐᓯᓕᒻᒥᒃ ᐅᕝᕙᓘᓐᓃᑦ 
ᐊᖏᖅᑕᐅᓯᒪᔪᒧᑦ ᓚᐃᓴᓐᓯᖃᙱᑦᑑᒐᓗᐊᕐᒧᑦ ᐸᐃᕆᕕᒻᒥᑦ 
ᖁᑦᑎᓂᖅᐹᕐᒥ ᐃᓕᓐᓂᐊᕇᕋᓱᐊᖁᓪᓗᒋᑦ ᐊᖓᔪᖅᑳᕆᔭᐅᔪᑦ.  
ᑮᓇᐅᔭᑦ ᐊᑐᐃᓐᓇᐅᒪᒻᒥᔪᑦ ᐊᖓᔪᖅᑳᕆᔭᐅᔪᓄᑦ ᐅᑭᐅᓖᑦ 
18−ᓂᑦ ᓯᓚᑦᑐᓴᕐᕕᓕᐊᖃᑦᑕᖅᑐᓄᑦ. 

2014-2015−ᖑᑎᓪᓗᒍ, ᒪᒃᑯᓐᓂᖅᓴᐃᑦ ᐊᖓᔪᖅᑳᕆᔭᐅᔪᑦ 
ᐃᓕᓐᓂᐊᕆᐊᖃᖅᑕᖅᑐᑦ ᒥᑭᔫᑕᐅᓂᖅᐹᓂ-ᖁᑦᑎᓂᖅᐹᕐᒧᑦ 
ᐃᓕᓐᓂᐊᕐᕕᒻᒧᑦ ᐱᔪᓐᓇᓚᐅᖅᑐᑦ ᐱᓇᓱᐊᕐᓗᑎᑦ ᑖᒃᑯᓂᖓ 
ᑮᓇᐅᔭᓂᑦ ᐊᒻᒪᓗ ᒪᓕᒋᐊᖃᖅᐸᓚᐅᖅᑐᑦ ᐅᐊᑦᑎᔭᐅᓂᖏᓐᓄᑦ 
ᐊᐅᓚᑕᐅᔾᔪᑎᖓᓂᒃ.  ᐃᓕᓐᓂᐊᕐᕕᒻᒥ ᐊᐅᓚᑎᔨᖏᑦ 
ᖃᐅᔨᓴᖃᑦᑕᓚᐅᖅᑐᑦ ᐃᓕᓐᓂᐊᕆᐊᖃᑦᑕᖅᑐᓂᑦ; 
ᐅᐸᖃᑦᑕᖅᑐᑦ ᐊᑎᖏᑦ ᑎᑎᕋᖅᓯᒪᓂᖏᑕ ᑐᓂᔭᐅᖃᑦᑕᖅᑐᑎᑦ 
ᐱᓕᕆᐊᕐᒥ ᐊᐅᓚᑦᑎᔨᐅᔪᓄᑦ ᐅᐊᑦᑎᔭᐅᑦᑎᐊᖁᓪᓗᒋ 
ᐊᒻᒪᓗ ᓈᒻᒪᑐᒃᑯᑦ ᑭᖑᕙᙱᓪᓗᑎᑦ ᓄᖅᑲᖅᑐᒥᓂᐅᔪᖃᕈᓂ 
ᓄᖅᑲᖅᑎᑕᐅᖁᓪᓗᒋᑦ ᑮᓇᐅᔭᑦ.



18 19ᐃᓕᓐᓂᐊᕐᓂᓕᕆᔨᒃᑯᑦ • ᐊᕐᕌᒍᑕᒫᖅᓯᐅᑎᐅᓂᑉᑳᖅ 2014–2015   12 ᒥᑭᔫᑕᐅᓂᖅᐹᓂ ᑎᑭᑦᑐᒍ ᖁᑦᑎᓂᖅᐹᓄᑦ 12-ᓄᑦ

12 ᒥᑭᔫᑕᐅᓂᖅᐹᓂ ᑎᑭᑦᑐᒍ 
ᖁᑦᑎᓂᖅᐹᓄᑦ 12-ᓄᑦ

ᓄᓇᕗᑦ ᒐᕙᒪᖏᑦ ᐱᐅᓯᑎᑦᑎᒋᐊᖏᓐᓇᕋᓱᐊᓲᑦ ᐃᓅᓯᖏᑦ 
ᓄᓇᕗᒻᒥᐅᑦ ᐱᐅᓯᕚᓪᓕᖁᓪᓗᒋᑦ ᐃᓕᓐᓂᐊᕐᓂᓕᕆᓂᕐᒥᒃ 
ᐱᐅᓯᕚᓪᓕᕐᓂᖏᑎᒍᑦ ᐊᒻᒪᓗ ᐱᓕᒻᒪᓴᑦᑎᐊᖅᓯᒪᔪᑦ 
ᐱᔭᕇᖁᓪᓗᒋᑦ ᐃᓕᓐᓂᐊᖅᑏᑦ.

ᐃᓕᓐᓂᐊᕐᓂᓕᕆᔨᒃᑯᑦ ᐃᑲᔪᖅᑐᐃᓲᑦ ᑕᒪᔅᓱᒥᖓ 
ᐱᓕᕆᐊᕆᔭᐅᖏᓐᓇᕋᓱᐊᖅᑐᒥᒃ ᐱᐅᓯᒋᐊᖅᑎᑦᑎᓂᖏᑎᒍᑦ 
ᐃᓕᓐᓂᐊᕐᓂᓕᕆᓂᕐᒥᒃ ᐃᒪᓐᓇᐃᒍᓐᓇᖅᑐᒥᒃ: 

 • ᐱᐅᔪᒥᒃ ᐃᒡᓗᕈᓯᕐᒥ ᐃᓕᓐᓂᐊᑎᑦᑎᓲᕐᒥᒃ ᑕᒪᐃᓐᓄᑦ 
ᒥᑭᔫᑕᐅᓂᖅᐹᓂ-ᖁᑦᑎᓂᖅᐹᕐᒧᑦ ᐃᓕᓐᓂᐊᖅᑎᖁᑎᖏᑕ 
ᓄᓇᕗᒻᒥ ᓄᓇᓕᖏᓐᓂ ᐃᓕᓐᓂᐊᕐᓗᑎᑦ; 

 • ᐃᑲᔪᖅᑐᐃᓲᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂᑦ ᐊᒻᒪᓗ ᓄᓇᕗᒻᒥ ᐅᐃᕖᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᖃᑎᒌᓐᓂᒃᑯᑦ 
ᐃᓕᓐᓂᐊᕐᕖᑦ, ᓄᓇᓖᑦ ᐊᒻᒪᓗ ᐃᓚᒌᑦ; ᐊᒻᒪᓗ, 

 • ᐃᓄᖕᓂᒃ ᑭᒃᑯᑐᐃᓐᓇᕐᓂᒃ ᐃᓕᓐᓂᐊᖅᑎᑦᑎᓇᓱᐊᓲᑦ 
ᐱᓕᕆᐊᖃᕐᓂᖅᓴᐅᓗᑎᑦ ᒪᕐᕉᖕᓂᒃ ᐅᖃᐅᓯᖃᕐᓗᑎᑦ 
ᐃᓕᓐᓂᐊᕇᕐᓂᐊᕋᒥᒃ ᒪᒃᑯᑦᑐᑦ ᐊᔪᙱᑦᑑᓗᑎᑦ 
ᖃᐅᔨᒪᓂᖃᕐᓗᑎᓪᓗ ᓯᕗᒧᐊᒍᓐᓇᖁᓪᓗᒋᑦ ᓯᓚᑦᑐᓴᕐᕕᒻᒥ 
ᐊᒻᒪᓗ ᐃᖅᑲᓇᐃᔭᕐᕕᒻᒥ.

ᐃᓕᓐᓂᐊᕐᓂᓕᕆᓂᕐᒧᑦ ᑐᙵᕕᖓ ᓄᓇᕗᒻᒥ ᒪᓕᑦᑐᖅ 
ᐃᓱᒪᒋᔭᐅᓲᕐᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ − ᐃᓄᐃᑦ 
ᐅᑉᐱᕆᔭᖏᓐᓂᑦ, ᖃᐅᔨᒪᓂᖏᓐᓂᑦ, ᐱᒻᒪᕆᒋᔭᖏᓐᓂᑦ ᐊᒻᒪᓗ 

ᓄᓇᕐᔪᐊᕐᒥᒃ ᑕᐅᑐᓐᓂᖏᓐᓂᑦ.  ᐃᓕᓐᓂᐊᕐᓂᓕᕆᔨᒃᑯᑦ 
ᐅᑉᐱᕈᓱᑦᑐᑦ ᐃᖅᑲᓇᐃᔭᖃᑎᖃᖃᑦᑕᕈᑎᑦ 
ᐱᓕᕆᐊᕐᓂᑦ ᐊᐅᓚᑦᑎᓂᐊᕐᒪᑕ ᐋᖅᑭᓱᖅᑕᐅᓯᒪᔪᑦ 
ᐱᐅᔪᓂᒃ ᐃᓕᓐᓂᐊᕐᕕᖃᖅᑎᑦᑎᓇᓱᐊᖅᑐᓂᑦ, 
ᐃᓕᓐᓂᐊᕇᖅᑎᑦᑎᓇᓱᐊᖅᑐᑎᑦ ᐊᒻᒪᓗ ᓄᓇᓕᒻᒥᐅᑕᐅᔪᑦ 
ᐃᓚᐅᖃᑕᐅᑎᑕᐅᓇᓱᐊᖃᑦᑕᖅᑐᑎᑦ.  ᐱᓕᕆᕝᕕᒃᑯᑦ 
ᑲᔪᖏᖅᓴᐃᔪᑦ ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖅᑏᑦ, ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᐊᖓᔪᖅᑳᕆᔭᐅᔪᑦ 
ᕿᑐᕐᖓᓖᑦ, ᐃᓚᒌᑦ ᐊᒻᒪᓗ ᓄᓇᓕᒻᒥᐅᑕᐅᔪᑦ 
ᐃᖅᑲᓇᐃᔭᖃᑎᒌᒃᑯᑎᑦ ᑕᒪᒃᑯᓂᖓ ᐱᕚᓪᓕᕈᓐᓇᖁᓪᓗᑕ.  
ᐱᓕᕆᕝᕕᒃᑯᑦ ᐃᖅᑲᓇᐃᔭᖃᑎᖃᓲᖑᒻᒥᔪᑦ ᐊᕕᑦᑐᖅᓯᒪᔪᓂᑦ 
ᐃᓕᓐᓂᐊᕐᕖᑦ ᐊᐅᓚᑕᐅᓂᖏᓐᓄᑦ ᐊᓪᓚᕝᕕᖏᓐᓂ, 
ᐃᓕᓐᓂᐊᕐᓂᓕᕆᔨᒃᑯᑦ ᐱᔨᑦᑎᕋᖅᑎᒃᑯᓪᓗ ᐅᐃᕖᑎᑐᑦ 
ᐊᒻᒪᓗ ᐃᓕᓐᓂᐊᕈᑎᒃᓴᓕᐅᖅᑎᒃᑯᑦ ᐃᓕᓐᓂᐊᕐᕖᓪᓗ 
ᐱᔨᑦᑎᖅᑕᐅᓂᖏᓐᓂᒃ.

ᐃᓕᓐᓂᐊᕐᓂᕐᒧᑦ ᐱᓕᕆᐊᖅ ᐱᖃᓯᐅᔾᔨᔪᑦ ᐃᓕᓐᓂᐊᖅᑕᐅᓲᑦ, 
ᓲᕐᓗᒃ ᐃᓕᓐᓂᐊᕋᒃᓴᐅᓂᕋᖅᑕᐅᓲᖑᓪᓗᑎᓪᓗ, ᑕᒪᐃᓐᓄᑦ 
ᖁᑦᑎᓐᓂᓕᓐᓄᑦ ᒥᑭᔫᑕᐅᓂᖅᐹᓂ ᖁᑦᑎᓂᖅᐹᕐᒧᑦ 12-
ᓄᑦ. ᐱᓕᕆᐊᕐᓗ ᑖᓐᓇ ᐱᖃᓯᐅᔾᔨᔪᖅ ᖃᐅᔨᓴᖅᑕᐅᔾᔪᑎᓂᑦ, 
ᐃᑲᔪᖅᑐᐃᔾᔪᑎᓂᑦ ᐅᕝᕙᓘᓐᓃᑦ ᐃᓕᓐᓂᐊᖅᑏᑦ ᐱᔭᕆᐊᓕᖏᑦ 
ᒪᓕᑦᑐᒋᑦ ᐊᑐᐃᓐᓇᐅᒪᑎᑦᑎᕕᐅᓇᓱᐊᓲᑦ ᐃᓕᓐᓂᐊᕋᒃᓴᒥᓂᒃ 
ᓯᕗᒧᐊᑦᑎᐊᖁᓪᓗᒋᑦ.  ᒥᓂᔅᑕᐅᔪᖅ ᐃᓕᓐᓂᐊᕐᓂᓕᕆᓂᕐᒧᑦ 
ᐊᖏᖅᓯᓲᖅ ᑕᒪᐃᓐᓂ ᐱᓕᕆᐊᕐᓂᒃ ᐃᓕᓐᓂᐊᖅᑕᐅᓂᐊᖅᑐᓂᑦ 
ᐊᒻᒪᓗ ᐃᑲᔫᑎᒃᓴᖏᓐᓂᒃ ᐊᑐᐃᓐᓇᐅᒪᑎᑕᐅᔪᑦ ᓄᓇᕗᒻᒥ 
ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᖓᓂᒃ.

ᓄᓇᕗᑦ 43−ᓂᑦ ᐃᓕᓐᓂᐊᕐᕕᓕᒃ 25−ᓂᑦ ᓄᓇᓕᐅᔪᓂᑦ. 
2014-2015−ᖑᑎᓪᓗᒍ, 711.5−ᖑᓚᐅᖅᑐᑦ ᐃᓕᓴᐃᔩᑦ ᐊᒻᒪᓗ 
9,889 ᐃᓕᓐᓂᐊᖅᑏᑦ ᐊᑎᓕᐅᖅᓯᒪᓪᓗᑎᑦ ᐃᓕᓐᓂᐊᕐᕕᓄᑦ. 

ᑎᑎᖅᑐᒐᐅᔭᖅᓯᒪᓂᖓ 3: ᑮᓇᐅᔭᖅᑐᕈᑎᒃᓴᑦ ᐊᒻᒪᓗ ᓇᓚᐅᑦᑖᖅᑕᐅᓯᒪᔪᑦ 
ᐊᑭᓕᕆᐊᓖᑦ ᒥᑭᔫᑕᐅᓂᖅᐹᓄᑦ ᑎᑭᑦᑐᒍ 
ᖁᑦᑎᓂᖅᐹᕐᒧᑦ 12-ᒧᑦ ᐃᓕᓐᓂᐊᖅᑕᐅᔭᕆᐊᓖᑦ*

2014-2015: ᒥᑭᔫᑕᐅᓂᖅᐹᕐᒥ-ᖁᑦᑎᓂᖅᐹᕐᒧᑦ 12−ᒧᑦ ᐊᒻᒪᓗ 
ᐃᓕᓐᓂᐊᕈᑎᒃᓴᓕᐅᖅᑏᑦ ᐊᒻᒪᓗ ᐃᓕᓐᓂᐊᕐᕖᑦ ᐱᔨᑦᑎᖅᑕᐅᓂᖏᑦ  
ᑮᓇᐅᔭᖅᑐᕈᑎᒃᓴᑦ ᐊᒻᒪᓗ ᐊᑭᓕᕆᐊᓖᑦ ᐱᓕᕆᐊᖅᑎᒍᑦ ($,000)

ᑮᓇᐅᔭᖅᑐᕈᑎᒃᓴᑦ ᐊᑐᖅᑕᒥᓃᑦ1

ᐃᓕᓐᓂᐊᕈᑎᒃᓴᓕᐅᖅᑏᑦ ᐊᒻᒪᓗ ᐃᓕᓐᓂᐊᕐᕖᑦ ᐱᔨᑦᑎᖅᑕᐅᓂᖏᑦ $16,367 $11,827

ᒥᑭᔫᑕᐅᓂᖅᐹᕐᒥ−ᖁᑦᑎᓂᖅᐹᕐᒧᑦ ᐃᓕᓐᓂᐊᑎᑦᑎᓂᖅ 121,235 132,397

ᐊᕕᑦᑐᖅᓯᒪᔪᓂᑦ ᐃᓕᓐᓂᐊᕐᕖᑦ ᐊᐅᓚᑕᐅᓂᖏᑦ 17,101 16,496

ᐃᓕᓐᓂᐊᖅᑏᑦ ᐃᑲᔪᖅᑐᖅᑕᐅᓂᖏᑦ, ᑭᒃᑯᓕᒫᑦ ᐃᓕᓐᓂᐊᖅᑎᑕᐅᓂᖏᑦ, ᐊᒻᒪᓗ 
ᒪᕐᕉᖕᓂᒃ ᐅᖃᐅᓰᖕᓂᒃ ᐅᖃᐅᓯᖃᕐᓗᑎᑦ ᐃᓕᓐᓂᐊᑎᑦᑎᓂᖅ 

2,289 1,851

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᑲᔫᑏᑦ 12,934 12,443

ᓄᓇᕗᒻᒥ ᐅᐃᕖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᐅᐃᕖᑦ ᐃᓕᓐᓂᐊᕐᕕᖓ 
ᐊᐅᓚᑕᐅᓂᖓᓄᑦ

576 589

ᑕᒪᐃᓐᓂ $170,502 $175,603

*  ᑮᓇᐅᔭᖅᑐᕈᑎᒃᓴᑦ” ᑕᑯᒃᓴᐅᑎᑦᑎᔪᑦ ᓇᓚᐅᑦᑖᖅᓯᒪᓂᖏᑦ ᐊᑭᓕᐅᑕᐅᓂᐊᕋᓱᒋᔭᐅᔪᑦ ᑮᓇᐅᔭᓕᕆᓐᓇᑉ ᐊᕐᕌᒍᖓᓄᑦ ᑭᓯᐊᓂᓕ ‘ᐊᑐᖅᑕᒥᓃᑦ’ ᑕᑯᒃᓴᐅᑎᑦᑎᔪᑦ ᑮᓇᐅᔭᑦ 
ᐊᑐᖅᑕᒥᓂᐅᔪᑦ ᐊᒥᓲᓂᖏᑦ.

ᐃᓕᓐᓂᐊᕈᑎᒃᓴᓕᐅᖅᑎᒃᑯᑦ 
ᐊᒻᒪᓗ ᐃᓕᓐᓂᐊᕐᕖᑦ 
ᐱᔨᑦᑎᖅᑕᐅᓂᖏᑦ
ᐃᓕᓐᓂᐊᕈᑎᒃᓴᓕᕆᔨᒃᑯᑦ ᐊᒻᒪᓗ ᐃᓕᓴᕖᑦ 
ᐱᔨᑦᑎᖅᑕᐅᓂᖏᑦ ᐋᖅᑭᒃᓱᐃᓲᑦ, ᐱᕙᓪᓕᐊᑎᑦᑎᓪᓗᑎᑦ 
ᐊᒻᒪᓗ ᓯᕗᓕᖅᑎᐅᕙᑦᑐᑎᑦ ᑎᒍᓯᓪᓗᑎᑦ ᐊᒻᒪᓗ 
ᓱᖏᐅᑎᑎᑦᑎᓪᓗᑎᑦ ᐃᓄᒃᑐᑦ ᐅᖃᐅᓯᕐᓂᑦ, ᖃᓪᓗᓈᑎᑐᑦ, 
ᐊᒻᒪᓗ ᐅᐃᕖᑎᑐᑦ ᐃᓕᓐᓂᐊᕈᑎᒃᓴᖏᓐᓂᑦ ᑕᒪᐃᓐᓂ 
ᓄᓇᕗᑦ ᐃᓕᓐᓂᐊᕐᕕᖏᓐᓂᑦ.  ᑖᓐᓇ ᐊᕕᑦᑐᖅᓯᒪᓂᖓ 
ᓂᕈᐊᓲᖑᒻᒥᔪᑦ ᐊᒻᒪᓗ ᐋᖅᑭᒃᓱᐃᓲᖑᓪᓗᑎᑦ ᓄᓇᓕᓐᓂ 
ᐃᓕᓐᓂᐊᕈᑎᒃᓴᐅᔪᓂᑦ ᐊᒻᒪᓗ ᐃᓕᓐᓂᐊᖅᑏᑦ 
ᐃᓕᓐᓂᐊᕈᑎᒃᓴᖏᓐᓂᑦ ᐊᖏᖅᑕᐅᓯᒪᔪᓄᑦ 
ᐃᓕᓐᓂᐊᕈᑎᒃᓴᖏᓐᓄᑦ ᖁᑦᑎᓐᓂᓖᑦ ᒥᑭᔫᑕᐅᓂᖅᐹᓂ 
ᑎᑭᑦᑐᒍ ᖁᑦᑎᓂᖅᐹᕐᒧᑦ.

ᐊᕕᑦᑐᖅᓯᒪᓂᖓᓗ ᖃᐅᔨᓇᓱᐊᑦᑎᐊᓲᑦ ᑕᒪᐃᓐᓂ 
ᐃᓕᓐᓂᐊᕈᑎᒃᓴᐃᑦ ᐊᑐᖅᑕᐅᔪᑦ ᓄᓇᕗᑉ ᐃᓕᓐᓂᐊᕐᕕᖏᓐᓂ 
ᐊᔾᔨᖃᕋᓗᐊᕐᒪᖔᑕ ᐱᐅᓛᕐᓂᑦ ᐃᓕᓐᓂᐊᖅᑎᑦᑎᒍᑕᐅᓲᖑᔪᓂᑦ, 
ᐃᓄᐃᑦ ᖃᐅᔨᒪᔭᑐᖃᖏᓐᓂᑦ, ᐊᒻᒪᓗ ᐃᓄᖕᓄᑦ 

ᐅᑭᐅᖅᑕᖅᑐᒧᓪᓗ ᑐᕌᖓᓂᖃᐅᑦᑎᐊᕋᓗᐊᕐᒪᖔᑕ 
ᐃᓕᓐᓂᐊᖅᑏᑦ ᐃᓕᓐᓂᐊᕇᑦᑎᐊᕈᓐᓇᖁᓪᓗᒋᑦ.  
ᐃᓕᓐᓂᐊᕈᑎᒃᓴᓕᐅᖅᑏᑦ ᐃᖅᑲᓇᐃᔭᖃᑎᖃᓲᑦ 
ᐊᖓᔪᖅᑳᖃᕐᕕᒻᒥ ᐊᒻᒪᓗ ᐊᓯᖏᓐᓂᑦ ᐊᕕᑦᑐᖅᓯᒪᔪᓂᑦ 
ᐱᓕᕆᕝᕕᒻᒥ ᐱᖃᓯᐅᑎᓪᓗᒋᑦ ᐊᕕᑦᑐᖅᓯᒪᔪᓂ 
ᐃᓕᓐᓂᐊᕐᕖᑦ ᐊᐅᓚᑕᐅᓂᖏᓐᓄᑦ ᐊᓪᓚᕝᕕᖏᑦ ᐊᒻᒪᓗ 
ᐃᓕᓐᓂᐊᕐᕖᑦ ᐋᖅᑭᒃᓱᐃᖁᓪᓗᒋᑦ, ᐆᑦᑐᕋᖃᑦᑕᖁᓪᓗᒋᑦ, 
ᐊᑐᕐᔫᒥᑎᑦᑎᓇᓱᐊᖃᑦᑕᖅᑐᑎᑦ, ᖃᐅᔨᓴᖅᐸᑦᑐᑎᑦ ᐊᒻᒪᓗ 
ᐱᓕᒻᒪᒃᓴᐃᕙᑦᑐᑎᑦ ᐊᒻᒪᓗ ᐊᑐᓕᖅᑎᑕᐅᓪᓗᑎᑦ ᐱᓕᕆᐊᖑᔪᑦ 
ᐊᑐᖅᑕᐅᔭᕆᐊᓖᓪᓗ ᓄᓇᕗᑉ ᐃᓕᓐᓂᐊᒐᒃᓴᖏᓐᓂᑦ 
ᐋᖅᑭᒃᓱᕈᑕᐅᓯᒪᓲᑦ. 

ᐊᒻᒪᓗᒃᑲᓐᓂᖅ, ᐊᕕᑦᑐᖅᓯᒪᓂᖓᓗ ᐃᑲᔪᖅᑐᐃᓲᖅ 
ᐱᕙᓪᓕᐊᑎᑕᐅᓂᖏᓐᓂᑦ ᐊᐅᓚᑕᐅᓂᖏᓐᓂᓪᓗ ᐃᓕᓴᐃᔩᑦ 
ᐱᓕᒻᒪᓴᖅᑕᐅᓂᖏᓐᓄᑦ ᐱᓕᕆᐊᓂᑦ, ᐃᓕᓐᓂᐊᖅᑏᑦ 
ᖃᐅᔨᓴᖅᑕᐅᔾᔪᑎᖏᓐᓂᑦ, ᐃᓕᓐᓂᐊᖅᑏᑦ ᑐᑭᓯᒋᐊᕈᑎᖏᑕ 
ᑐᖅᑯᖅᑕᐅᕝᕕᖓᓂᒃ, ᐃᓕᓴᐃᔩᑦ ᓇᓗᓇᐃᒃᑯᓯᖅᑕᐅᓲᖑᓪᓗᑎᑦ, 
ᐊᒻᒪᓗᑦᑕᐅᖅ ᐱᕙᓪᓕᐊᑎᑕᐅᓂᖏᑦ/ᐱᓕᒻᒪᓴᖅᑎᑕᐅᓂᖏᑦ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖏᑕ ᐃᓚᖏᑦ ᐊᑐᐊᒐᕋᓛᑦ, 
ᐊᑐᐊᒐᖏᑦ ᐊᒻᒪᓗ ᐊᐅᓚᓂᖏᑦ.

ᓄᓇᕗᒻᒥ 
ᐃᓕᓐᓂᐊᖅᑕᐅᔭᕆᐊᓖᑦ 
ᐱᓕᕆᐊᖅ: ᒥᑭᔫᑕᐅᓂᖅᐹᕐᒥ 
ᑎᑭᑦᑐᒍ ᖁᑦᑎᓂᖅᐹᕐᒧᑦ 12-ᓄᑦ
ᓄᓇᕗᒻᒥ ᐃᓕᓐᓂᐊᓂᕐᒧᑦ ᐱᓕᕆᐊᖓ ᑐᑭᖓᑕ 
ᓇᓗᓇᐃᔭᖅᑕᐅᓯᒪᓲᖅ ᐃᓕᓐᓂᐊᕈᑎᒃᓴᕆᔭᐅᓪᓗᑎᑦ 
ᐋᖅᑭᒃᑕᐅᓲᑦ ᒥᓂᔅᑕᒧᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ.  
ᐃᓕᓐᓂᐊᕈᑎᒃᓴᑦ ᑐᑭᓖᑦ ᐃᓱᒪᒋᔭᐅᓂᖏᑦ ᐃᓕᓐᓂᐊᖅᑏᑦ 
ᓂᕆᐅᒋᔭᐅᓪᓗᑎᑦ ᐃᓕᓐᓂᐊᕋᔭᖅᑕᖏᑦ ᑭᒃᑯᑐᐃᓐᓇᕐᓄᑦ 
ᐃᓕᓐᓂᐊᕐᕕᐅᓲᓂᑦ ᐊᒻᒪᓗ ᐃᓕᓐᓂᐊᕆᐊᖃᖃᑦᑕᕐᓂᖏᑦ 
ᐊᑯᓂᐅᓂᖏᑕ ᐃᓕᓐᓂᐊᖅᑏᑦ ᑖᒃᑯᐊ 
ᐃᓕᑉᐹᓕᕈᓐᓇᖁᓪᓗᒋᑦ ᐃᓕᑦᑕᕆᐊᓕᖏᑦ.  ᐃᓕᓴᐃᔨᓄᑦ 
ᐊᒻᒪᓗ ᐃᓕᓐᓂᐊᑎᑦᑎᓂᕐᒧᑦ ᐊᑐᖅᑕᐅᓲᑦ ᐃᑲᔪᕐᓂᓖᑦ 
ᐃᓕᓴᐃᔨᓂᑦ ᐱᐅᔪᓂᑦ ᐃᓕᓐᓂᐊᑎᑦᑎᒍᓐᓇᑦᑎᐊᕐᓂᐊᕐᒪᑕ 
ᐃᓱᒪᒋᔭᐅᒻᒥᔪᑦ ᐃᓚᒋᔭᐅᓪᓗᓂ ᐃᓕᓐᓂᐊᑎᑦᑎᓂᕐᒧᑦ 
ᐱᓕᕆᐊᕐᒥᒃ.  ᐃᓕᓐᓂᐊᖅᑏᑦ ᖃᐅᔨᓴᖅᑕᐅᔾᔪᑎᖏᑦ 
ᐃᑲᔪᖅᑐᖅᑕᐅᔾᔪᑎᐅᔭᕆᐊᓕᖏᓪᓗ ᐃᑲᔪᖅᑐᐃᓂᖃᓲᑦ 
ᑕᒪᐃᓐᓂ ᐃᓕᓐᓂᐊᖅᑎᓂᑦ ᐃᓕᑉᐹᓪᓕᕐᓗᑎᑦ 
ᑭᖑᓪᓕᖅᐹᕆᔭᐅᕗᑦ ᐱᓕᕆᐊᕆᔭᐅᓲᑦ ᐃᓚᒋᔭᐅᓪᓗᑎᑦ 
ᒥᑭᔫᑕᐅᓂᖅᐹᓂ-ᖁᑦᑎᓂᖅᐹᕐᒧᑦ ᐱᓕᕆᐊᕐᒧᑦ.

ᐃᓕᓐᓂᐊᕈᑎᒃᓴᓕᕆᔨᒃᑯᑦ ᓄᓇᕗᒻᒥ ᐊᒥᓱᓂᑦ 
ᐱᓕᕆᐊᖃᐅᖅᑐᑦ ᐃᓕᓐᓂᐊᕋᒃᓴᐅᔪᓂᑦ ᐅᕝᕙᓘᓐᓃᑦ 
ᐃᓕᓐᓂᐊᖅᑕᐅᓲᓂᑦ ᖁᑦᑎᓐᓂᓕᓐᓂ ᐊᑐᖅᑕᐅᓲᑦ.  
ᑕᐃᒫᒃᓴᐃᓐᓇᖅᑎᑐᑦ ᐊᓯᖏᑦ ᑲᓇᑕᒥ ᐊᕕᑦᑐᖅᓯᒪᔪᓂᑦ, 
ᐃᓕᓐᓂᐊᕈᑎᒃᓴᐅᓲᑦ ᐊᒥᓱᓂᑦ ᐊᔾᔨᒌᙱᑦᑐᓂᑦ 
ᐃᓕᓐᓂᐊᑎᑦᑎᓲᖑᓪᓗᑎᑦ ᓲᕐᓗᒃ ᐋᓐᓂᐊᖃᕐᓇᙱᑦᑐᓕᕆᓂᖅ, 
ᑎᑎᖅᑐᒐᐅᔭᕐᓂᖅ, ᓈᓴᐅᓯᕆᓂᖅ, ᖃᐅᔨᓴᕐᓂᖅ, 
ᐊᒥᓱᓪᓗ ᐊᔾᔨᒋᙱᑕᖏᑦ.  ᑐᑭᓯᓇᖅᑐᓂᓗ, 
ᐱᓕᕆᐊᖑᔪᑦ ᐱᔭᕆᐊᑐᓂᖅᓴᐅᓕᓲᑦ ᐃᓕᓐᓂᐊᖅᑎᑦ 
ᐱᕙᓪᓕᐊᓕᖅᑎᓪᓗᒍ.  ᖁᑦᑎᓂᖅᐹᕐᒦᑎᓪᓗᒋᑦ (ᖁᑦᑎᓐᓂᓖᑦ 
10-12), ᓈᓴᐅᑎᑖᖅᐸᓪᓕᐊᓲᑦ ᐃᓕᓐᓂᐊᕇᖅᑕᓂ 
ᒪᓕᑦᑐᒋᑦ ᐃᓕᓐᓂᐊᖅᑏᑦ ᐃᓕᓐᓂᐊᕈᑎᒃᓴᓂᑦ 
ᐃᓕᓐᓂᐊᕆᐊᖃᓲᑦ ᓈᓴᐅᑎᑖᖃᑦᑕᖁᓪᓗᒋᑦ 
ᐱᔭᕇᕈᑎᒋᓂᐊᖅᑕᒥᓂᑦ.  ᐃᓕᓐᓂᐊᕈᑎᒃᓴᓕᕆᔨᒃᑯᑦ 
ᐊᒻᒪᓗ ᐃᓕᓴᕖᑦ ᐱᔨᑦᑎᖅᑕᐅᓂᖏᑦ ᖃᐅᔨᒪᑦᑎᐊᑎᑦᑎᓲᑦ 
ᐃᓕᓐᓂᐊᕇᕐᓂᐅᓴᓕᖅᑐᑦ ᐃᓕᓐᓂᐊᕇᖅᓯᒪᔭᕆᐊᖃᕐᓂᖏᓐᓂᒃ 
ᐱᔭᕇᖅᓯᓯᒪᓂᐊᕋᓗᐊᕐᒪᖔᑕ ᖁᑦᑎᓂᖅᐹᕐᒥ ᐃᓕᓐᓂᐊᖅᑐᑦ 
ᐊᒻᒪᓗ ᒥᓂᔅᑕᐅᔪᒧᑦ ᐊᑐᓕᖁᔨᓲᑦ ᓇᓗᓇᐃᒃᑯᑎᑖᖁᔨᓪᓗᑎᑦ.  
ᐃᓕᓐᓂᐊᖅᑏᑦ ᑲᔪᖏᖅᓴᖅᑕᐅᓲᑦ ᐅᖓᑕᐅᔨᑎᑦᑎᓗᑎᑦ 
ᐱᔭᕇᕐᓗᓂ ᐃᓕᓐᓂᐊᕇᖅᓯᒪᔭᕆᐊᖃᖅᑕᖏᓐᓂᑦ 
ᒪᓕᑦᑐᑎᑦ ᑲᓇᑕᒥ ᐊᑐᖅᑕᐅᓲᑦ ᐊᒻᒪᓗ ᖃᓄᐃᑦᑐᓂᑦ 
ᐃᓕᓐᓂᐊᖅᓯᒪᔭᕆᐊᖃᕐᒪᖔᕐᒥᒃ ᓯᓚᑦᑐᓴᕐᕕᒻᒨᕈᓐᓇᖁᓪᓗᒋᑦ 
ᐃᓕᓐᓂᐊᖅᑏᑦ ᐃᓯᕈᓐᓇᕐᓂᐊᕋᒥᒃ ᓯᓚᑦᑐᓴᕐᕕᒻᒨᕈᒪᔭᒥᓄᑦ 
ᐃᓕᓐᓂᐊᕆᐊᖅᑐᕐᓗᑎᑦ.

ᐱᓕᕆᐊᑦ ᐃᓕᓐᓂᐊᖅᑕᐅᔪᑦ ᐊᔾᔨᒌᙱᑦᑐᓄᑦ 
ᐃᓕᓐᓂᐊᕋᒃᓴᓄᑦ ᕿᒥᕐᕈᔭᐅᓲᑦ ᐊᒻᒪᓗ ᐊᒥᓱᐊᖅᑎᖅᑐᑎᑦ 
ᓱᖏᐅᑎᑎᑕᐅᓲᑦ ᐃᓕᖅᑯᓯᖏᓐᓂᒃ ᐊᒻᒪᓗ ᐅᖃᐅᓯᖏᓐᓂᒃ 

ᒪᓕᓐᓂᐊᕐᒪᑕ, ᖃᐅᔨᒪᑦᑎᐊᕐᓗᑎᑦ ᐃᓕᓐᓂᐊᕋᒃᓴᐅᔪᑦ 
ᑎᑎᕋᖅᓯᒪᒐᓗᐊᕐᒪᖔᕐᒥᒃ ᐊᔾᔨᖃᕐᓗᑎᑦ ᓄᓇᕗᓯᐅᑎᓄᑦ 
ᐊᒻᒪᓗ ᐃᓱᒪᒋᔭᐅᒋᐊᖅᑐᑎᑦ ᐊᔾᔨᒌᙱᑦᑐᑦ ᐅᖃᐅᓰᑦ 
ᐊᑐᖅᑕᐅᓲᑦ ᓄᓇᕗᒻᒥ, ᓲᕐᓗᒃ ᐃᓄᒃᑎᑐᑦ ᐊᒻᒪᓗ 
ᐃᓄᐃᓐᓇᖅᑐᓐ.  ᓄᓇᕗᑦ ᐊᑐᓲᑦ ᐱᓕᕆᐊᕐᒥᓂᒃ 
ᐊᓯᖏᓐᓂᑦ ᐊᕕᑦᑐᖅᓯᒪᔪᓃᙶᖅᑐᓂᑦ ᐱᖃᓯᐅᑎᓪᓗᒋᑦ: 
ᐊᓪᕘᑕ, ᓄᓇᑦᓯᐊᖅ ᐊᒻᒪᓗ ᓴᔅᑳᑦᓱᕙᓐ.  ᐅᖃᐅᓯᕆᓗᒍᓗ 
ᐱᐅᒻᒥᔪᖅ, ᑖᒃᑯᐊ ᐊᕕᑦᑐᖅᓯᒪᔪᑦ ᐊᒻᒪᓗᑦᑕᐅᖅ 
ᓄᓇᕗᑦ ᐱᖃᓯᐅᑎᓪᓗᒍ ᐱᖓᓐᓇᒥ ᐅᑭᐅᖅᑕᖅᑐᒥ 
ᐃᓕᓐᓂᐊᕈᑎᒃᓴᑦ ᐃᓕᖅᑯᓯᕆᔭᐅᓂᐊᖅᑐᑦ ᑐᙵᕕᖏᓐᓂᑦ 
ᑲᑎᒪᔾᔪᑎᖃᓚᐅᖅᓯᒪᔪᑦ ᐋᖅᑮᓪᓗᑎᑦ ᓴᙱᔪᒥᒃ ᐊᒻᒪᓗ 
ᐊᓯᔾᔨᖅᑕᓗᐊᙱᑦᑐᒥᒃ ᑐᙵᕕᒋᔭᐅᖃᑦᑕᓂᐊᖅᑐᓂᑦ 
ᐋᖅᑭᒃᓱᐃᔪᖃᖅᑎᓪᓗᒍ ᐃᓕᓐᓂᐊᕈᑎᒃᓴᓂᑦ ᐊᔾᔨᒌᔾᔫᒥᔪᓂᒃ 
ᓂᕆᐅᓐᓂᖃᕐᕕᐅᓪᓗᑎᑦ ᐊᒻᒪᓗ ᓇᓗᓇᐃᒃᑯᑕᖃᕐᕕᐅᓪᓗᑎᑦ 
ᐃᓚᐅᖃᑕᐅᔪᓂᑦ ᐊᕕᑦᑐᖅᓯᒪᔪᓂᑦ.

ᐱᔭᒃᓴᓕᒻᒪᕆᐅᓪᓗᑎᑦ ᐃᓕᓐᓂᐊᕈᑎᒃᓴᓕᐅᓲᖑᓂᖏᓐᓄᑦ 
ᐊᒻᒪᓗ ᐊᒥᓱᓄᑦ ᐊᕐᕌᒍᓄᑦ ᐱᕙᓪᓕᐊᒍᑎᖃᓲᖑᓂᖏᓐᓄᑦ, 
ᓄᓇᕗᑦ ᐱᓕᕆᐊᖃᕈᒪᓂᖅᓴᐅᔪᖅ ᓱᖏᐅᑎᑎᑦᑎᓪᓗᓂ 
ᐃᓕᓐᓂᐊᕈᑎᒃᓴᐅᔭᕇᖅᑐᓂᑦ ᖃᐅᔨᒪᓇᑦᑎᐊᖁᓪᓗᒍ ᐱᐅᓛᒃᑯᑦ 
ᓄᓇᕗᑉ ᐃᓕᓐᓂᐊᖅᑎᖏᓐᓄᑦ ᑐᕌᖓᓂᖃᐅᑦᑎᐊᕐᒪᑕ.  
ᐋᖅᑭᓱᖅᑕᐅᓲᖑᒻᒥᔪᑦ ᐊᒥᓱᑦ ᓄᓇᕗᓯᐅᑎᐅᔪᑦ 
ᐃᑲᔪᖅᑕᐅᖁᓪᓗᒋᑦ ᐃᓕᓴᐃᔩᑦ ᐃᓕᓐᓂᐊᖅᑎᖁᑎᑦᑎᓐᓂᑦ 
ᐃᓕᖅᑯᓯᖏᓐᓂᑦ ᓱᑯᑦᑎᐊᓃᓐᓂᖏᓐᓂᓪᓗ ᓈᒻᒪᑦᑐᓂᑦ 
ᐃᓕᓐᓂᐊᕈᑎᒃᓴᖃᕐᓂᐊᕐᒪᑕ ᐃᓕᓐᓂᐊᕆᐊᖃᖅᑕᐅᔪᑦ 
ᐃᓕᑕᐅᓯᓐᓈᖁᓪᓗᒋᑦ. 

1999−ᒥᓂᑦ, ᐱᒻᒪᕆᐅᔪᖅ ᐃᓕᓐᓂᐊᕈᑎᒃᓴᐅᔪᑦ ᐃᓗᓕᖏᑦ 
ᑲᒪᒋᔭᐅᔪᑦ ᐊᑐᖅᑕᐅᖏᓐᓇᖅᑐᑎᓪᓗ ᖃᐅᔨᓴᐃᓐᓇᖅᑐᑦ 
ᐃᓕᓐᓂᐊᕈᑎᒃᓴᓕᐅᖅᑏᑦ ᐱᖃᑎᒋᔭᐅᓪᓗᑎᑦ ᐃᓐᓇᒻᒪᕇᑦ 
ᐃᖅᑲᓇᐃᔭᖅᑎᖁᑎᖏᑦ ᐊᒻᒪᓗ ᐃᓐᓇᒻᒪᕇᑦ ᐅᖃᐅᔾᔨᒋᐊᖅᑏᑦ 
ᑲᑎᒪᔨᕋᓛᖏᑦ ᖃᐅᔨᓴᖅᑐᑎᑦ ᑕᒪᐃᓐᓂ ᐃᓕᓐᓂᐊᕈᑎᒃᓴᑉ 
ᐊᑎᖏᑦ, ᐊᒻᒪᓗ ᓇᓗᓇᐃᖅᓯᓇᓱᐊᓲᖑᓪᓗᑎᑦ 
ᖃᐅᔨᒪᔭᐅᔪᓂᑦ, ᐊᔪᖅᑕᐅᙱᑦᑐᓂᑦ ᐊᒻᒪᓗ ᐃᓱᒪᒋᔭᐅᔪᓂᑦ 
ᐅᑉᐱᕆᔭᓂᑦ ᐃᓕᓐᓂᐊᕈᑎᒃᓴᖃᖃᑦᑕᓂᐊᕐᒪᑕ ᐃᓄᐃᑦ 
ᑕᐅᑦᑐᖏᑦ ᐊᑐᖅᑕᐅᓪᓗᑎᑦ.  ᐃᓕᓐᓂᐊᕈᑎᒃᓴᓕᐅᖅᑏᑦ 

ᐃᓕᓐᓂᐊᕇᖅᑕᐅᔭᕆᐊᓖᑦ ᖁᑦᑎᓂᖅᐹᕐᒥ ᐃᓕᓐᓂᐊᕇᕈᓐᓇᖁᓪᓗᒋᑦ
 15 ᓈᓴᐅᑏᑦ ᖃᓪᓗᓈᑎᑐᑦ ᐅᕝᕙᓘᓐᓃᑦ (ᐅᐃᕖᑎᑐᑦ) ᐅᖃᐅᓯᓕᕆᓂᖅ ᖁᑦᑎᓐᓂᓕᓐᓄᑦ 10 – 12
 10 ᓈᓴᐅᑏᑦ ᐊᐅᓚᔮᖅᑐᓂᑦ (ᖃᓄᐃᑦᑕᐃᓕᓂᕐᒧᑦ, ᓯᕗᓕᖅᑎᐅᓂᕐᒧᑦ,) ᖁᑦᑎᓐᓂᓕᓐᓄᑦ 10 - 12
 5 ᓈᓴᐅᑏᑦ ᐃᖃᐃᓕᓴᕐᓂᕐᒧᑦ 
 3 ᓈᓴᐅᑏᑦ ᑎᑎᖅᑐᒐᐅᔭᕐᓂᕐᒧᑦ
 10 ᓈᓴᐅᑏᑦ ᓄᓇᕗᓯᐅᑏᑦ ᖁᑦᑎᓐᓂᓕᓐᓄᑦ 10 ᐊᒻᒪᓗ 11
 10 ᓈᓴᐅᑏᑦ ᓈᓴᐅᑎᓕᕆᓂᕐᒧᑦ ᖁᑦᑎᓐᓂᓕᓐᓄᑦ 10 ᐊᒻᒪᓗ 11
 10 ᓈᓴᐅᑏᑦ ᖃᐅᔨᓴᖅᑐᓕᕆᓂᕐᒧᑦ ᖁᑦᑎᓐᓂᓕᓐᓄᑦ 10 ᐊᒻᒪᓗ 11
 5 ᓈᓴᐅᑏᑦ ᐃᖅᑲᓇᐃᔮᕆᔭᐅᔪᒪᔪᑦ ᐊᒻᒪᓗ ᖃᕋᓴᐅᔭᓕᕆᓂᕐᒧᑦ ᐃᓕᓐᓂᐊᕋᒃᓴᓄᑦ 
 10 ᓈᓴᐅᑏᑦ ᐃᓕᓐᓂᐊᕋᒃᓴᓄᑦ ᓂᕈᐊᖅᑕᒥᓄᑎᑦ ᖁᑦᑎᓐᓕᓐᓃᑦᑐᑦ 12−ᒥ
 22 ᐊᓯᖏᑦ ᓈᓴᐅᑏᑦ ᐃᓕᓐᓂᐊᕈᒪᔭᒥᓂᑦ ᐃᓕᓐᓂᐊᕐᓗᑎᑦ 

ᑕᒪᐃᓐᓂ ᓈᓴᐅᑎᑖᕆᔭᐅᕆᐊᓕᖏᑦ: 100 (78 ᐅᖃᖅᓯᒪᔪᑦ ᐃᓕᓐᓂᐊᖅᑕᐅᔭᕆᐊᓖᑦ +  
22 ᐅᖃᖅᓯᒪᙱᑦᑐᑦ ᐃᓕᓐᓂᐊᕋᒃᓴᑦ ᓈᓴᐅᑎᑖᕈᑎᒋᔭᒃᓴᐅᔪᑦ)

ᖁᑦᑎᓐᓂᓖᑦ 12 ᖃᓪᓗᓈᑎᑐᑦ ᐅᖃᐅᓯᓕᕆᓂᖅ, ᓈᓴᐅᓯᕆᓂᖅ ᐊᒻᒪᓗ 
ᖃᐅᔨᓴᕐᓂᖅ ᐃᓕᓐᓂᐊᕋᒃᓴᑦ ᓄᓇᕗᒻᒥ: 
ᓇᓗᓇᐃᒃᑯᑕᖓ ᐃᓕᓐᓂᐊᕋᒃᓴᑉ ᐊᑎᖓ

ELA3104 ᖃᓪᓗᓈᑎᑐᑦ ᐅᖃᐅᓯᓕᕆᓂᖅ 30-2 (ᖁᑦᑎᓂᖅᐹᕐᒥ ᑎᑎᕋᕐᓂᖅ) 
ELA3105 ᖃᓪᓗᓈᑎᑐᑦ ᐅᖃᐅᓯᓕᕆᓂᖅ 30-1 (ᖁᑦᑎᓂᖅᐹᕐᒥ ᑎᑎᕋᕐᓂᖅ)
MAT3791 ᐱᒡᒐᓇᕐᓂᖅᓴᒥᒃ ᓈᓴᐅᑎᓯᕆᓛᕐᓗᓂ ᓈᓴᐅᓯᕆᓂᖅ  
 30-1 (ᖁᑦᑎᓂᖅᐹᕐᒥ ᑎᑎᕋᕐᓂᖅ)
MAT3792 ᓈᓴᐅᑎᓯᕆᓂᕐᒧᑦ ᑐᙵᕕᖏᑦ 30-2 (ᖁᑦᑎᓂᖅᐹᕐᒥ ᑎᑎᕋᕐᓂᖅ)
MAT3793 ᓴᓇᔨᒃᓴᐅᓂᕐᒧᑦ ᐃᖅᑲᓇᐃᔭᕐᕕᒻᒥᓗ ᓈᓴᐅᓯᕆᓂᖅ 30-3
SCN3230 ᐆᒪᔪᓕᕆᓂᖅ 30 (ᖁᑦᑎᓂᖅᐹᕐᒥ ᑎᑎᕋᕐᓂᖅ)
SCN3265 ᐊᐅᓚᔪᓐᓇᐅᑎᓕᖕᓂᒡᓗ ᐃᒃᑕᕆᖕᓂᓕᖕᓂᒡᓗ ᖃᐅᔨᓴᕐᓂᖅ  
 12 (ᐱᓕᕆᐊᑉ ᖃᐅᔨᓴᖅᑕᐅᓂᖓ)
SCN3270 ᖃᐅᔨᓴᕐᓂᖅ 30 (ᖁᑦᑎᓂᖅᐹᕐᒥ ᑎᑎᕋᕐᓂᖅ)
SCN3796 ᐃᓚᐅᕈᑎᒃᓴᓕᕆᓂᖅ 30 (ᖁᑦᑎᓂᖅᐹᕐᒥ ᑎᑎᕋᕐᓂᖅ)
SCN3797 ᐊᐅᓚᔪᓐᓇᐅᑎᓕᖕᓂᒡᓗ ᐃᒃᑕᕆᖕᓂᓕᖕᓂᒡᓗ ᖃᐅᔨᓴᕐᓂᖅ  
 30 (ᖁᑦᑎᓂᖅᐹᕐᒥ ᑎᑎᕋᕐᓂᖅ)

ᐱᓕᕆᕝᕕᐅᔪᖅ ᑐᓂᐅᖅᑲᐃᓲᖅ ᖁᑦᑎᓂᖅᐹᕐᒥ ᐃᓕᓐᓂᐊᕐᓂᕐᒧᑦ ᐅᖃᓕᒫᒐᕋᓛᕐᓂᑦ ᑕᒪᐃᓐᓄᑦ ᐊᑯᕐᖓᖏᓐᓂ 
ᖁᑦᑎᓐᓂᖃᕐᓂᖅᓴᓂᓗ ᐃᓕᓐᓂᐊᕐᕕᓄᑦ.  ᐅᖃᓕᒫᒐᕋᓛᖅ ᑎᑎᕋᖅᓯᒪᔪᖁᑎᓕᒃ ᑐᑭᒧᐊᕈᑎᓂᑦ ᐃᓕᓐᓂᐊᖅᑏᑦ 
ᓂᕈᐊᕈᓐᓇᖅᑕᖏᓐᓂᑦ ᐃᓕᓐᓂᐊᕋᒃᓴᓂᑦ ᐊᒻᒪᓗ ᐊᕐᕌᒍᑕᒫᑦ ᓄᑖᕈᖅᑎᑕᐅᒋᐊᓲᖅ.

362 ᐃᓕᓐᓂᐊᖅᑏᑦ ᑎᑎᕋᓚᐅᖅᓯᒪᔪᑦ ᐊᓪᕘᑕᑉ ᖁᑦᑎᓂᖅᐹᕐᒥ ᐱᔭᕇᕋᓱᐊᕈᑏᑦ 
ᖃᐅᔨᓴᖅᑕᐅᔾᔪᑎᖏᓐᓂ 2014-15−ᖑᑎᓪᓗᒍ. 
ᓈᓴᐅᑎᑖᕆᔭᒥᓃᑦ ᐱᑦᑎᐊᖅᓯᔪᒥᓂᐅᓂᖏᓐᓄᑦ ᖄᖐᔪᒥᓂᐅᓪᓗᑎᑦ ᐱᔭᕇᖅᑐᑎᑦ ᖃᐅᔨᓴᖅᑕᐅᔾᔪᑎᖏᓐᓂᑦ 
ᐳᓴᓐᑎᑖᓗᐊᖃᑦᑕᖅᑐᒥᓃᑦ ᑎᑎᕋᖅᑕᒥᓂᕐᒥᓂᒃ ᐃᒪᓐᓇᐅᔪᕗᑦ 62.1%.

ᐃᖅᑲᓇᐃᔭᖅᑎᖏᑦ ᑐᓴᕆᐊᕐᕕᖃᓲᑦ ᐃᓐᓇᒻᒪᕆᖕᓂᒃ 
ᐃᖅᑲᓇᐃᔭᖅᑎᓂᑦ ᐊᒻᒪᓗ  ᑕᐃᒃᑯᐊ ᐃᓐᓇᑐᖃᐃᑦ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐊᑐᓂ 
ᐃᓕᓐᓂᐊᕈᑎᒃᓴᓕᐊᕆᔭᐅᔪᑦ ᐋᖅᑭᓱᖅᑕᐅᑎᓪᓗᒋᑦ.

ᐱᕙᓪᓕᐊᒍᑎᒋᔭᐅᓂᖏᑦ ᓄᓇᕗᒻᒥ 
ᐃᓕᓐᓂᐊᕈᑎᒃᓴᓕᐊᕆᔭᐅᔪᑦ ᐊᒻᒪᓗ ᐃᓕᓐᓂᐊᕈᑎᒃᓴᐅᔪᑦ 
ᐊᑐᐃᓐᓇᐅᒪᔪᑦ ᑕᒪᐃᓐᓄᑦ ᖁᑦᑎᓐᓂᓕᓕᒫᕐᓄᑦ.  
ᒫᓐᓇᒫᕈᓘᓚᐅᖅᑐᖅ ᐱᓕᕆᐊᖃᓗᐊᙳᐊᓚᐅᖅᑐᒍᑦ 
ᐃᓚᓯᒋᐊᖅᑐᑕ ᐃᓕᓐᓂᐊᕋᒃᓴᓂᑦ ᐊᒻᒪᓗ ᓱᓇᒃᑯᑖᖏᓐᓂᑦ 
ᓄᓇᕗᓯᐅᑕᐅᔪᓂᑦ ᖁᑦᑎᓐᓂᓕᓐᓄᑦ 7-12.  ᑕᒪᓐᓇ 
ᐱᓇᓱᐊᒐᕆᔭᐅᓚᐅᖅᑐᖅ ᐋᖅᑭᒃᓱᐃᓇᓱᐊᖅᑐᑎᑦ 
ᐃᓕᓐᓂᐊᕈᑎᒃᓴᓂᑦ ᐅᖃᓕᒫᒐᕐᓂᓪᓗ ᓄᓇᕗᑉ ᑕᐅᑦᑐᖏᑦ 
ᐊᑐᖅᑐᒋᑦ, ᐱᑕᖃᓗᐊᕌᓗᖃᑦᑕᓚᐅᙱᑦᑎᓪᓗᒍ.  
ᐱᓕᕆᐊᕆᔭᐅᓚᐅᖅᑐᑦ ᐅᑯᐊ: ᐊᐅᓚᔮᖅᑐᑦ 
(ᐋᓐᓂᐊᖅᑕᐃᓕᒪᓂᕐᒧᑦ, ᖃᓄᐃᑦᑕᐃᓕᒪᓂᕐᒧᑦ, 
ᐊᒻᒪᓗ ᓯᕗᓕᖅᑎᐅᓂᕐᒧᑦ) ᐃᓕᓐᓂᐊᕋᒃᓴᑦ, ᐃᓄᒃᑎᑐᑦ 
ᐅᖃᐅᓯᓕᕆᓂᖅ ᐃᓕᓐᓂᐊᕋᒃᓴᑦ, ᖃᓪᓗᓈᑎᑐᑦ 
ᐅᖃᐅᓯᕆᔭᐅᒃᑲᓐᓂᖅᑎᓪᓗᒋᑦ ᖁᑦᑎᓐᓂᓖᑦ 7-9−ᓄᑦ, 
ᖁᑦᑎᓐᓂᓕᓐᓄᑦ 10 ᓄᓇᕗᓯᐅᑏᑦ, ᐊᒻᒪᓗ ᐅᑭᐅᖅᑕᖅᑐᒥ 
ᐃᖅᑲᓇᐃᔭᕐᓂᖅ ᐊᒻᒪᓗ ᖃᕋᓴᐅᔭᓕᕆᓂᕐᒧᑦ ᐃᓕᓐᓂᐊᕋᒃᓴᑦ.

ᐃᓕᓴᐃᔩᑦ ᐃᑲᔫᑎᖏᑦ ᐊᒻᒪᓗ ᐅᖃᓕᒫᒐᑦ 
ᐃᓚᓕᐅᔾᔭᐅᓯᒪᕗᑦ ᐃᓕᓐᓂᐊᕈᑎᒃᓴᐅᔪᓄᑦ ᑕᒪᐃᓐᓄᑦ 13-
ᓂᑦ ᐅᑭᐅᓂᑦ ᐃᓕᓐᓂᐊᕐᓂᖏᓐᓄᑦ ᖃᐅᔨᒪᓇᑦᑎᐊᖁᓪᓗᒍ 
ᐱᐅᔪᒻᒪᕆᐅᖃᑦᑕᓂᐊᕐᒪᑕ ᖃᑦᑎᐅᒐᓗᐊᕈᑎᑦ 
ᖁᑦᑎᓐᓂᖏᑦ, ᐊᒻᒪᓗ ᓯᓚᑦᑐᓴᕐᕕᕐᔪᐊᕐᒥ ᐊᒻᒪᓗ 
ᓯᓚᑦᑐᓴᕐᕕᒻᒥ ᐃᓯᕈᑎᒋᔭᒃᓴᐅᔭᕆᐊᓖᑦ ᒪᓕᑦᑕᐅᖁᓪᓗᒋᑦ.  
ᐃᓕᓐᓂᐊᕈᑎᒃᓴᐅᔪᑦ ᖃᐅᔨᒪᑦᑎᐊᑎᑦᑎᓇᓱᐊᖅᑐᑦ 
ᐃᓕᓐᓂᐊᖅᑏᑦ ᐱᔭᕇᕐᓂᐊᕋᒥᒃ ᓴᙱᔪᒥᒃ ᐃᒻᒥᓂᒃ 
ᐃᓱᒪᒋᔭᖃᕐᓗᑎᑦ, ᐊᒻᒪᓗ ᑐᑭᓯᐅᒪᓗᑎᑦ ᓇᒻᒥᓂᖅ 
ᓴᙱᓂᖏᓐᓂᑦ ᐊᒻᒪᓗ ᐊᔪᙱᓐᓂᖏᓐᓂᑦ, ᐊᒻᒪᓗ 
ᑐᑭᓯᐅᒪᓗᑎᑦ ᐊᔪᙱᓪᓗᑎᓪᓗ ᐃᖅᑲᓇᐃᔮᖅᑖᕈᓐᓇᖁᓪᓗᒋᑦ, 

ᓯᓚᑦᑐᓴᕐᕕᒻᒨᕈᓐᓇᖁᓪᓗᒋᑦ, ᐊᒻᒪᓗ ᐊᓯᖏᓐᓂᑦ ᐃᓅᓯᕐᒥᒃ 
ᓂᕈᐊᕈᓐᓇᖁᓪᓗᒋᑦ ᐃᓚᒥᓂᒃ ᐃᑲᔪᖅᑐᐃᔪᓐᓇᕐᓂᐊᕐᒪᑕ 
ᐊᒻᒪᓗ ᓄᓇᖏᓐᓂᑦ ᐃᔨᑦᑎᕐᓗᑎᑦ.

ᓄᓇᕗᒻᒥ ᖁᑦᑎᓂᖅᐹᕐᒥ 
ᐱᔭᕇᕈᓐᓇᖁᓪᓗᒋᑦ 
ᐃᓕᓐᓂᐊᖅᓯᒪᔭᕆᐊᖃᕐᓂᖏᑦ
ᓄᓇᕗᒻᒥ ᐃᓕᓐᓂᐊᕇᕈᓐᓇᕆᐊᖃᕐᓂᖏᑦ ᒪᓕᑦᑐᑦ ᐊᓪᕘᑕᑉ 
ᖁᑦᑎᓂᖅᐹᕐᒥ ᐱᔭᕇᕈᓐᓇᖁᓪᓗᒋᑦ ᐃᓕᓐᓂᐊᖅᑕᒥᓂᑦ.  
ᐃᓕᓐᓂᐊᖅᑏᑦ ᐱᔭᕇᖅᓯᔭᕆᐊᓖᑦ ᓈᓴᐅᑎᑖᕐᓗᑎᓪᓗ 100−
ᓂᑦ ᖁᑦᑎᓂᖅᐹᕐᒥᒃ ᐃᓕᓐᓂᐊᕋᒃᓴᓂᑦ.  ᐃᓕᓐᓂᐊᖅᑕᐅᕙᑦᑐᑦ 
ᐱᔭᕇᖅᑕᐅᔭᕋᐃᒻᒪᑕ ᓈᓴᐅᑎᑖᓲᖑᔪᑦ ᐊᑕᐅᓯᕐᒥᒃ, ᐱᖓᓱᓂᑦ, 
ᑎᓴᒪᓂᑦ ᐅᕝᕙᓘᓐᓃᑦ ᑕᓪᓕᒪᓂᑦ ᓈᓴᐅᑎᓂᑦ, ᒪᓕᑦᑐᒋᑦ 
ᑕᒪᐃᓐᓂ ᐃᓕᓐᓂᐊᖅᑕᐅᓲᑦ ᐃᑲᕐᕋᖏᑦ ᖃᑦᑎᐅᒻᒪᖔᑕ.  ᐊᑐᓂ 
ᓈᓴᐅᑎᑖᕈᑎᖏᑦ ᓇᓕᒧᓐᓂᖃᓲᑦ 25-ᐸᓗᓐᓂᒃ ᐃᑲᕐᕋᓂᑦ 
ᐃᓕᓐᓂᐊᖅᑎᑕᐅᓪᓗᑎᑦ.

ᐃᓕᓐᓂᐊᕈᑎᒃᓴᑦ ᓂᕈᐊᖅᑕᐅᓲᑦ ᖁᑦᑎᓂᖅᐹᕐᒥ 
ᓇᓗᓇᐃᖅᓯᓕᓲᑦ ᖃᓄᐃᑦᑐᓂᑦ ᓂᕈᐊᕈᓐᓇᕐᒪᖔᑦ 
ᐃᓕᓐᓂᐊᖅᑏᑦ ᐱᔭᕇᓚᐅᖅᑎᓪᓗᒋᑦ ᓄᓇᕗᒻᒥ ᐃᓄᖕᓄᑦ 
ᑭᒃᑯᑐᐃᓐᓇᕐᓄᑦ ᐃᓕᓐᓂᐊᕐᕕᒻᒥ.  ᓂᕈᐊᕋᒃᓴᐅᔪᑦ 
ᓈᓴᐅᑎᑖᕆᔭᐅᓗᑎᑦ ᐊᑦᑐᐃᓂᖃᓲᑦ ᐃᓕᓐᓂᐊᖅᑎᑉ 
ᐃᓯᕈᑎᒋᔪᓐᓇᖅᑕᖏᓐᓂᑦ ᓯᓚᑦᑐᓴᕐᕕᒻᒧᑦ 
ᐱᔭᕇᖅᓯᒪᔭᕆᐊᖃᖅᑐᒡᒍᑕᐅᓲᑦ ᖁᑦᑎᓂᖅᐹᕐᒥ 
ᐃᓕᓐᓂᐊᕋᒃᓴᓂᑦ ᓯᓚᑐᓴᕐᕕᒃᑯᑦ ᓯᓚᑦᑐᓴᕐᕕᕐᔪᐊᒃᑯᓘᓐᓃᑦ 
ᐃᓯᖅᑎᑦᑎᒍᓐᓇᖁᓪᓗᒋᑦ.

 “ᐃᓕᓐᓂᐊᖅᑏᑦ ᐅᖃᓕᒫᕈᓐᓇᙱᑦᑐᑦ 
ᑎᑎᕋᕈᓐᓇᙱᑦᑐᓪᓗ 
ᐃᓕᓐᓂᐊᖃᑕᐅᙱᓂᖅᓴᐅᓲᖒᒻᒪᑕ 
ᐊᒻᒪᓗ ᐃᓕᓐᓂᐊᕆᐊᖃᑦᑕᕈᓐᓃᖅᑐᑎᑦ 
ᐊᒃᓱᕈᓗᐊᓕᕐᓂᖏᓐᓄᑦ.  ᑲᒪᒋᔭᐅᓗᓂ 
ᐅᖃᓕᒫᕈᓐᓇᙱᑦᑐᒡᒍᑕᐅᔪᑦ ᐃᓕᓐᓂᐊᕐᕕᑎᓐᓂ 
ᐱᓕᕆᐊᕆᒋᐊᙵᕈᓐᓇᖅᑕᕗᑦ 
ᐃᓕᓐᓂᐊᕐᓂᓕᕆᓂᕐᒥᒃ ᑲᒪᒋᔭᐅᑦᑎᐊᓂᐊᕐᒪᑕ 
ᐱᔾᔪᑏᑦ ᓲᕐᓗᒃ ᐃᓕᓐᓂᐊᕆᐊᖃᑦᑕᕐᓂᕐᒨᖓᔪᑦ, 
ᐃᓕᖅᑯᓯᕆᔭᐅᓲᑦ ᐊᒻᒪᓗ ᐃᒻᒥᓃᖃᑦᑕᕐᓂᖅ 
ᐊᒻᒪᓗ ᐅᖃᐅᓯᖅ ᐊᓯᐅᔭᐅᓂᖓ.”

ᒥᓂᔅᑕ ᐹᓪ ᖁᐊᓴ

ᓇᓕᒧᒌᓕᖅᓯᒪᔪᖅ 
ᐅᖃᓕᒫᕆᐅᖅᓴᓂᕐᒧᑦ 
ᑐᙵᕕᖓ
ᐱᓕᕆᐊᖃᕈᓘᔭᐃᓐᓇᖅᑐᑦ ᐃᑲᔪᖅᑕᐅᖁᓪᓗᒋᑦ ᓄᓇᕗᒻᒥ 
ᐃᓕᓴᐃᔩᑦ ᐃᓕᓐᓂᐊᑎᑦᑎᑎᓪᓗᒋᑦ ᐅᖃᐅᓯᓕᕆᓂᕐᒥᒃ 
ᐊᑐᕐᓗᑎᑦ ᑕᒪᐃᓐᓂ ᐃᓕᓴᕆᔭᐅᓯᒪᔪᑦ ᐅᖃᐅᓯᕐᓂᑦ ᐊᒻᒪᓗ 
ᖃᐅᔨᒪᑦᑎᐊᑎᑦᑎᓇᓱᐊᖅᑐᑎᑦ ᐅᖃᓕᒫᕆᐅᖅᓴᑎᑦᑎᓪᓗᑎᑦ 
ᒪᓕᒃᑲᓗᐊᕐᒪᖔᑕ ᐱᖁᔭᕐᒥᒃ ᓄᓇᕗᒻᒥ ᐃᓕᓐᓂᐊᖅᑏᑦ 
ᒪᕐᕉᖕᓂᒃ ᐅᖃᐅᓯᖃᕈᓐᓇᖅᓯᒪᔭᕆᐊᖃᕐᒪᑕ ᐊᒻᒪᓗ 
ᑲᔪᓯᓂᖃᑲᐅᑎᒋᔪᓐᓇᖅᓯᓗᑎᑦ ᐃᓕᓐᓂᐊᕇᕋᐃᒍᑎᑦ 
ᖁᑦᑎᓐᓂᖅᐹᒥ.  ᐱᓕᕆᕝᕕᒃᑯᑦ ᓴᖅᑮᓯᒪᔪᑦ 
ᓇᓕᒧᓐᓂᖃᑦᑎᐊᓕᖅᑎᑕᐅᓯᒪᔪᓂᑦ ᐅᖃᓕᒫᕆᐅᓴᐅᑎᓂᑦ 
ᑕᒪᐃᓐᓂ ᐅᖃᐅᓯᕐᓂᑦ ᐃᓕᓐᓂᐊᑎᑦᑎᒍᓯᕐᓄᑦ, ᐱᓗᐊᖅᑐᒥᒃ 
ᒥᑭᔫᑕᐅᓂᖅᐹᕐᒥ ᑎᑭᑦᑐᒍ ᖁᑦᑎᓐᓂᓕᓐᓄᑦ ᑎᓴᒪᐅᔪᖅᑐᓄᑦ 
ᐃᑲᔪᖅᑐᐃᔾᔪᑎᖃᒃᑲᓐᓂᖅᑐᓂᑦ ᐊᒻᒪᓗ ᑐᙵᕕᖏᓐᓂᑦ 
ᐅᖃᓕᒫᕐᓂᕐᒧᑦ, ᑎᑎᕋᕐᓂᕐᒧᑦ, ᐊᒻᒪᓗ ᑐᑭᓯᓂᕐᒧᑦ ᐅᖃᐅᓯᕐᒥ.

“ᐅᖃᓕᒫᕆᐅᓴᓂᕐᒧᑦ ᐱᓕᕆᐊᖅ,” ᖃᐅᔨᒪᔭᐅᓕᖅᑐᖅ 
ᑕᐃᒪᓐᓇ ᑕᐃᔭᐅᕙᓕᖅᑐᓂ, ᖃᐅᔨᒪᑦᑎᐊᑎᑦᑎᔪᖅ 
ᐃᓕᓴᐃᔩᑦ ᐃᑲᔪᖅᑐᖅᑕᐅᒐᓗᐊᕐᒪᖔᑕ ᐊᒻᒪᓗ 
ᑐᑭᒧᐊᑦᑎᑕᐅᓗᑎᑦ ᐃᓕᓐᓂᐊᖅᑏᑦ ᐃᓕᑦᑕᕆᐊᓕᖏᓐᓂᑦ 
ᐃᓕᓐᓂᐊᑎᑦᑎᒍᓐᓇᖁᓪᓗᒋᑦ ᐅᖃᓕᒫᕆᐅᓴᕐᓂᒧᑦ 
ᐃᓕᓐᓂᐊᑎᑦᑎᓗᑎᑦ.  ᐱᓕᕆᐊᕐᓗ ᑕᐃᔭᐅᓲᖑᒻᒥᔪᖅ 
“ᓇᓕᒧᒌᑦᑐᒃᑯᑦ ᐅᖃᓕᒫᕆᐅᖅᓴᓂᕐᒥᒃ” 
‘ᓇᓕᒧᒌᓕᖅᓱᖅᑕᐅᑦᑎᐊᕆᐊᖃᕐᒪᑦ’ ᐃᓕᓐᓂᐊᑎᑦᑎᓗᑎᑦ 
ᐅᖃᐅᓯᕐᒥᒃ ᖃᐅᔨᒪᑦᑎᐊᕐᓂᐊᕋᑦᑕ ᐃᓕᓐᓂᐊᖅᑏᑦ 
ᐱᕕᖃᑦᑎᐊᖃᑦᑕᕐᓂᐊᕋᓗᐊᕐᒪᖔᕐᒥᒃ ᐅᖃᓕᒫᕈᓐᓇᕐᓗᑎᑦ, 
ᑎᑎᕋᕐᓗᑎᑦ ᐊᒻᒪᓗ ᐃᖅᑲᓇᐃᔭᕐᓗᑎᑦ ᐅᖃᐅᓯᕐᓂᑦ ᐊᑐᕐᓗᑎᑦ. 

2014-2015−ᖑᑎᓪᓗᒍ, ᐱᓕᕆᕝᕕᒃᑯᑦ ᐱᒋᐊᖅᓯᓚᐅᖅᑐᑦ 
ᐱᓕᕆᐊᕆᔭᐅᓚᐅᖅᓯᒪᙱᑦᑐᒥᒃ ᐱᓕᕆᐊᕐᒥᒃ 
ᓄᓇᕗᒻᒥ ᐃᓕᓐᓂᐊᕐᕖᑦ ᐃᑲᔪᖅᑕᐅᖁᓪᓗᒋᑦ ᐊᒻᒪᓗ 
ᐃᓕᓐᓂᐊᕈᑎᒃᓴᖃᖁᓪᓗᒋᓪᓗ ᐃᑲᔪᖅᑐᐃᓂᐊᕐᒪᑕ 
ᐃᓕᓐᓂᐊᑎᑦᑎᓂᐅᓂᐊᖅᑐᑉ ᑐᙵᕕᖓᓂᒃ 
ᑐᙵᕕᖃᕐᓗᓂ ᐋᖅᑭᒃᑕᐅᓯᒪᔪᓂᑦ ᐊᒻᒪᓗ ᖃᐅᔨᓵᖑᓯᒪᔪᑦ 
ᖃᐅᔨᔭᐅᔾᔪᑎᒥᓂᖏᑦ ᒪᓕᓪᓗᒋᑦ ᐱᓕᕆᐊᖃᕆᐊᙵᕐᓂᐊᕐᒪᑕ 
ᐃᓕᓐᓂᐊᑎᑦᑎᒋᐊᓯᓂᖏᓐᓂᑦ ᐊᒻᒪᓗ ᐃᓕᓐᓂᐊᖅᑐᖃᕐᓗᓂ 
ᐅᖃᐅᓯᓕᕆᓂᕐᒥᒃ.

2014 – 2015−ᖑᑎᓪᓗᒍ, ᓄᓇᕗᒻᒥ ᐃᓕᓐᓂᐊᕐᕖᑦ 
ᐱᓕᕆᐊᖃᕆᐊᙵᓕᓚᐅᖅᓯᒪᔪᑦ ᐅᑯᓂᖓ ᐃᑲᔪᖅᑐᐃᖁᓪᓗᒋᑦ  
ᓇᓕᒧᒌᑦᑐᒥᒃ ᐅᖃᓕᒫᕆᐅᖅᓴᑎᑦᑎᓂᕐᒧᑦ ᐃᓕᓐᓂᐊᑎᑦᑎᓂᕐᒥᒃ:

 • ᓂᐅᕕᖅᑐᑎᑦ ᐅᖃᐅᓕᒫᕆᐅᖅᓴᕐᕕᒃ 
ᑐᑭᒧᐊᖅᑎᑦᑎᒍᑏᑦ ᐅᖃᓕᒫᕆᐅᖅᓴᓂᕐᒧᑦ 
ᐅᖃᓕᒫᒐᕐᓂᑦ ᑕᒪᐃᓐᓂ ᓄᓇᕗᑉ ᐃᓕᓐᓂᐊᕐᕕᖏᓐᓄᑦ 
(ᖃᓪᓗᓈᑎᑐᑦ ᐅᐃᕖᑎᑐᓪᓗ) ᐃᓕᓴᐃᔨᓂᑦ 
ᐋᖅᑭᓱᑦᑎᐊᖅᓯᒪᔪᑯᓗᓐᓂᒃ ᑐᑭᒧᐊᖅᑎᑦᑎᒍᑎᑖᕐᓂᐊᕐᒪᑕ 
ᐅᖃᓕᒫᕆᐅᖅᓴᑎᑦᑎᓕᖅᑎᓪᓗᒋᑦ ᒪᓕᒐᒃᓴᖏᑦ.

 • ᐱᕙᓪᓕᐊᑎᑦᑎᓕᓚᐅᖅᑐᑦ ᓄᑖᕐᒥᒃ ᐃᓄᒃᑎᑐᑦ 
ᐅᖃᐅᓯᓕᕆᓂᕐᒥᒃ ᒥᑭᔫᑕᐅᓂᖅᐹᓂ−ᖁᑦᑎᓐᓂᓕᓐᓄᑦ 
ᐃᓕᓐᓂᐊᕈᑎᒃᓴᓂᑦ ᐃᑲᔪᖅᑐᐃᒃᑲᓐᓂᖁᓪᓗᑕ 
ᑐᑭᒧᐊᑦᑎᑎᒃᑲᓐᓂᕈᓐᓇᖁᓪᓗᑕᓗ ᐃᓄᒃᑎᑐᑦ 
ᐅᖃᐅᓯᓕᕆᓂᕐᒥᒃ ᐃᓕᓴᐃᔨᐅᔪᓂᑦ.

 • ᐱᕙᓪᓕᐊᒍᑎᖃᕆᐊᙵᓕᓚᐅᖅᑐᑦ ᑐᑭᒧᐊᑦᑎᑦᑎᒍᑎᓕᖕᓂᒃ 
ᐅᖃᓕᒫᕆᐅᖅᓴᕈᑎᓂᑦ ᐃᓄᒃᑎᑑᖓᔪᓂᑦ ᐊᔾᔨᖃᐅᖅᑐᑦ 
ᓇᓕᒧᓐᓂᖏᓐᓂᑦ ᐅᖃᓕᒫᕐᕕᒻᒥ ᐅᕝᕙᓘᓐᓃᑦ 
ᐊᓯᖏᓐᓂᑦ ᐅᖃᓕᒫᕆᐅᖅᓴᑎᑦᑎᒍᑎᓂᑦ.  ᓯᕗᓪᓕᖅᐹᖅ 
ᑐᑭᒧᐊᑦᑎᑕᐅᓪᓗᑎᑦ ᐅᖃᓕᒫᕆᐅᖅᓴᕈᑏᑦ ᐃᓄᒃᑎᑑᓲᓄᑦ 
ᖃᐅᔨᒪᔭᐅᓂᐊᖅᑐᑦ ᐅᖃᓕᒫᕆᐅᖅᓴᓂᖅᐅᓂᕋᖅᑕᐅᓗᑎᑦ 
ᐊᒻᒪᓗ ᐱᒋᐊᕋᔭᖅᑐᑦ ᐱᕙᓪᓕᐊᒍᑎᒋᔭᐅᓗᑎᑦ 
ᓇᓕᒧᓐᓂᖃᐅᕐᓂᖏᑦ ᒪᓕᓪᓗᒋᑦ ᐅᖃᓕᒫᖅᑏᑦ ᐊᒻᒪᓗ 
ᖃᐅᔨᓴᖅᑕᐅᖅᑳᓚᐅᕐᓗᑎᑦ ᒥᑭᔫᑕᐅᓂᖅᐹᓂ ᐊᒻᒪᓗ 
ᖁᑦᑎᓐᓂᓕᓐᓄᑦ 1-ᒦᑦᑐᓂᑦ. 

 • ᐋᖅᑭᒃᓱᐃᓚᐅᖅᑐᑦ ᓄᑖᕐᒥᒃ ᐃᓕᓐᓂᐊᖅᑏᑦ 
ᑲᔪᖏᖅᓴᐃᔨᖏᓐᓂᑦ ᐃᓕᓐᓂᐊᕐᕕᓂ ᐃᑲᔪᖅᑐᖅᑕᐅᖁᓪᓗᒋᑦ 
ᓴᖅᑭᖅᑎᑕᐅᕙᓪᓕᐊᔪᑦ ᐋᖅᑭᓱᖅᑕᐅᑦᑎᐊᖅᓯᒪᓂᖅᓴᐃᑦ, 
ᐊᔾᔨᒌᑦᑐᒡᒍᑏᑦ ᐊᒻᒪᓗ ᐋᖅᑭᒃᓯᒪᓂᖃᐅᑦᑎᐊᖅᑐᑦ 
ᐃᓕᓐᓂᐊᕐᓗᓂ ᑖᒃᑯᓄᖓ ᐊᑐᖅᑕᐅᖃᑦᑕᕈᓐᓇᖅᑐᑦ 
ᐃᓕᓴᑎᑦᑎᔪᓄᑦ ᐃᓕᓐᓂᐊᖅᑎᓂᑦ. 

 • ᐋᖅᑭᒃᓱᐃᓚᐅᖅᑐᑦ ᐱᓕᒻᒪᒃᓴᕈᑎᓂᑦ ᐃᓕᓴᐃᔨᓄᑦ 
ᐃᑲᔪᖅᑐᖅᑕᐅᖁᓪᓗᒍ ᓄᑖᖅ ᐅᖃᓕᒫᕆᐅᖅᓴᓂᕐᒧᑦ 
ᑐᙵᕕᖓ.  ᐃᓕᓴᐃᔩᑦ ᐃᓕᓐᓂᐊᖅᑎᑕᐅᔪᓐᓇᓚᐅᖅᑐᑦ, 
ᐱᓕᒻᒪᓴᖅᑎᑕᐅᓪᓗᑎ ᐅᓪᓗᓕᒫᖅ, ᐊᒻᒪᓗ 
ᓄᑖᑦ ᐃᓕᓐᓂᐊᕋᒃᓴᑦ ᐃᓕᓴᕕᒻᒥ ᐊᖓᔪᖅᑳᓄᑦ 
ᐃᓕᓐᓂᐊᖅᑎᑕᐅᓚᐅᖅᑐᑦ ᐊᒻᒪᓗ ᐃᓕᓐᓂᐊᕐᓗᓂ 
ᑲᔪᖏᖅᓴᐃᔨᖏᓐᓄᑦ ᐅᐸᓗᖓᐃᖅᑕᐅᖁᓪᓗᒋᑦ 
ᐃᓕᓐᓂᐊᕐᕕᒻᒥ ᐊᐅᓚᑦᑎᔨᖏᑦ ᐊᒻᒪᓗ ᐃᓕᓴᐃᔨᖏᑦ 
ᐊᑐᓕᖅᑎᑦᑎᓂᐊᕐᒪᑕ ᓄᑖᕐᒥᒃ ᐅᖃᓕᒫᕆᐅᖅᓴᓂᕐᒧᑦ 
ᑐᙵᕕᖓᓂᒃ.

 • ᐃᖅᑲᓇᐃᔭᖃᑎᖃᓚᐅᖅᑐᒍᑦ ᐅᖃᐅᓯᓕᕆᔨᒻᒪᕆᖕᓂᒃ, 
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᓐᓂᑦ, 
ᑳᓐᑐᕌᒃᑦ−ᑑᔪᓂᑦ, ᐃᓕᓴᐃᔨᓂᑦ, ᐊᒻᒪᓗ ᐊᓯᖏᓐᓂᑦ 
ᖃᐅᔨᒪᔨᒻᒪᕆᖕᓂᒃ ᓇᓗᓇᐃᖅᓯᒍᓐᓇᖁᓪᓗᑕ 
ᐃᑲᔪᖅᑐᐃᔾᔪᑎᒋᒃᑲᓐᓂᕆᐊᓕᑦᑎᓐᓂᑦ ᑕᒪᒃᑯᐊ 
ᐃᑲᔪᖅᑕᐅᖁᓪᓗᒋᑦ ᐃᓕᓴᕕᒻᒥ ᐃᖅᑲᓇᐃᔭᖅᑎᖏᑦ 
ᐱᓇᓱᐊᒐᖃᖅᑎᓪᓗᒋᑦ ᐃᑲᔪᖅᑐᖅᑕᐅᓂᐊᕐᒪᑕ ᑖᒃᑯᐊ ᓄᑖᑦ 
ᓂᕆᐅᒋᔭᐅᔪᑦ ᐅᖃᐅᓯᕐᒥᒃ ᐃᓕᓐᓂᐊᑎᑦᑎᓂᕐᒧᑦ.

2014-2015  
ᐃᓕᓐᓂᐊᕈᑎᒃᓴᑦ 
ᐱᕙᓪᓕᐊᑎᑕᐅᓂᖏᑦ
ᒥᑭᔫᑕᐅᓂᖅᐹᓂ ᖁᑦᑎᓐᓂᓕᓐᓄᑦ 6-ᓄᑦ
 • ᐋᖅᑭᒃᓱᐃᒋᐊᓯᓚᐅᖅᑐᑦ ᐃᓕᓐᓂᐊᖅᑏᑦ ᐅᖃᓕᒫᒐᖏᓐᓂᑦ 

ᐊᒻᒪᓗ ᐃᓕᓴᐃᔩᑦ ᐃᓕᓐᓂᐊᑎᑦᑎᒍᑎᖏᓐᓂᑦ 
ᒥᑭᔫᑕᐅᓂᖅᐹᓂ ᐊᒻᒪᓗ ᖁᑦᑎᓐᓂᓕᓐᓄᑦ 
1-ᓄᑦ ᐅᖃᓕᒫᕆᐅᖅᓴᓂᖅ ᐅᖃᓕᒫᒐᖏᓐᓄᑦ, 
ᐅᖃᓕᒫᕆᐅᖅᓴᑎᑦᑎᒍᑎ ᐃᓄᒃᑎᑐᑦ ᑭᖑᓕᕇᑦᑐᑦ 
ᐱᒡᒐᓇᖅᓯᕙᓪᓕᐊᔪᑦ, ᓇᓕᒧᓐᓂᖃᐅᑦᑎᐊᖅᑐᑎᓪᓗ ᐊᓯᖏᓐᓄᑦ 
ᐅᖃᐅᓯᕐᓄᑦ ᐃᓄᒃᑎᑑᖓᓪᓗᑎᑦ

 • ᑭᖑᓕᕇᑦᑐᓂᑦ ᐅᖃᓕᒫᒐᓕᐅᖅᓯᒪᔪᑦ ᐊᖏᕐᕋᐅᑎᒐᒃᓴᓂᑦ 
ᐊᑐᐃᓐᓇᐅᒪᔪᑦ ᖃᕋᓴᐅᔭᖅᑎᒍᑦ, ᐃᑲᔪᖅᑐᖅᑕᐅᖁᓪᓗᒋ  
ᐃᓕᓐᓂᐊᖅᑏᑦ ᐊᖏᕐᕋᒥᓂᑦ ᐃᓕᓐᓂᐊᖃᑦᑕᕐᓂᐊᕐᒪᑕ

 • ᓂᐅᕕᖅᑐᑎᑦ ᐅᑭᐅᖅᑕᖅᑐᒥ ᑐᙵᕕᓖᑦ ᐃᓄᒃᑎᑑᖓᔪᑦ 
ᐅᖃᓕᒫᒐᕐᓂᑦ ᑕᒪᐃᓐᓄᑦ ᐃᓕᓐᓂᐊᕐᕕᓄᑦ ᓄᓇᕗᒻᒥ

 • ᐋᖅᑭᒃᓱᐃᕙᓪᓕᐊᔪᑦ ᐃᓕᓴᐃᔩᑦ ᐃᑲᔫᑎᒃᓴᖏᑦ 
ᐃᓕᓐᓂᐊᑎᑦᑎᑎᓪᓗᒋᑦ ᐅᓂᒃᑳᕐᕕᒋᙵ, ᐅᖃᓕᒫᕆᐅᖅᓴᓂᕐᒧᑦ 
ᐱᓕᕆᐊᖅ ᐱᐊᕋᕐᓄᑦ ᐊᒻᒪᓗ ᓱᕈᓯᓛᓄᑦ ᓄᓇᕗᒻᒥ

 • ᐊᖅᑭᒃᓱᐃᕙᓪᓕᐊᔪᑦ ᐃᓚᒃᑲ ᓄᓇᕗᒻᒥ, ᐊᔾᔨᒌᙱᑦᑐᓂᑦ 
ᐅᖃᓕᒫᕆᐅᖅᓴᕈᑎᓂᑦ ᑲᑎᖅᓱᖅᓯᒪᐅᖅᑐᓂᑦ ᐱᑕᓕᒃ 
ᖁᑦᑎᓐᓂᓕᓐᓄᑦ 3-ᓃᑦᑐᓄᑦ ᐊᑐᖅᑕᐅᔪᓐᓇᖅᑐᑦ ᐃᓕᓴᐃᔨᑉ 
ᐊᑐᐊᒐᖏᑦ, ᐃᓄᒃᑎᑐᑦ ᐅᖃᓕᒫᒐᑦ ᐊᒻᒪᓗ ᐊᓯᖏᑦ 
ᐃᑲᔫᑏᑦ ᐃᓕᓐᓂᐊᑎᑦᑎᒍᑏᑦ ᓲᑦᓗᒃ ᐋᖅᑭᒃᓱᒐᑦ, ᒪᑭᑎᒐᐃᑦ, 
ᓂᕕᙵᒐᐃᑦ, ᑭᓪᓕᖃᐅᖅᑐᑦ ᐊᒻᒪᓗ ᐱᙳᐊᑦ ᐃᑲᔪᖅᑐᐃᔪᑦ 
ᐃᓄᒃᑎᑐᑦ ᐃᓕᓐᓂᐊᑎᑦᑎᓂᕐᒥᒃ

ᖁᑦᑎᓐᓂᓕᓐᓄᑦ 7-12  
 • ᐱᓕᕆᐊᕆᔭᐅᖏᓐᓇᖅᑐᑎᑦ ᓄᓇᕗᓯᐅᑏᑦ ᖁᑦᑎᓐᓂᓕᓐᓄᑦ 

10−ᓃᑦᑐᓄᑦ ᓄᓇᕗᓯᐅᑏᑦ ᐃᓕᓐᓂᐊᕋᒃᓴᖏᑦ 
ᐱᔭᕇᖅᑕᐅᓚᐅᖅᓯᒪᔪᑦ 2015-ᖑᑎᓪᓗᒍ

 • ᑕᕐᕆᔮᒃᓴᓕᐊᕆᔭᐅᓯᒪᔪᑦ ᖃᕋᓴᐅᔭᒃᑯᑦ ᐃᓕᓐᓂᐊᕋᒃᓴᓄᑦ 
ᐊᑐᖅᑕᐅᒍᓐᓇᖅᑐᑦ ᖃᐅᔨᓴᖅᑎᓪᓗᒋᑦ ᐃᓕᓐᓂᐊᖅᑎᖁᑎᖏᑕ 
ᐃᓕᓯᒪᓕᖅᑕᖏᓐᓂᑦ ᐃᓕᓴᐃᔨᓄᑦ ᓴᓇᔭᐅᓯᒪᓪᓗᑎᑦ.  
ᐃᓗᓕᖃᖅᑐᑦ ᐆᑦᑑᑎᓂᑦ ᐃᓕᓐᓂᐊᖅᑏᑦ ᐃᒡᓗᕈᓯᕐᒥ 
ᐃᓕᓐᓂᐊᖅᑐᓄᑦ ᐃᓕᓐᓂᐊᖅᑏᑦ ᑐᑭᒧᐊᕈᑎᖃᖅᑐᑎᑦ 
ᐅᖃᓕᒫᕆᐅᖅᓴᑎᑦᑎᒍᑎᓖᑦ ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ

 • ᑐᓂᐅᖅᑲᐃᓪᓗᑎᑦ ᓂᕈᐊᖅᑕᐅᔪᓐᓇᖅᑐᑦ, ᑯᔭᓐᓂᕐᒧᑦ 
ᐋᓐᓂᐊᖅᑕᐃᓕᒪᒍᑎᓂᑦ ᑐᑭᓯᒋᐊᕈᑎᓕᓐᓂᑦ ᐱᖃᓯᐅᔾᔨᔪᑦ 
ᐊᔾᔨᙳᐊᓕᓐᓂᒃ ᐅᖃᓕᒫᒐᓕᐅᖅᓯᒪᔪᑦ, ᐃᓕᓴᐃᔩᑦ 

ᐃᓕᓐᓂᐊᑎᑦᑎᒍᑎᒃᓴᖏᑦ, ᐊᒻᒪᓗ ᕿᕐᓕᖅᑐᑦ ᑕᕐᕆᔮᒃᓴᑦ 
ᖁᑦᑎᓐᓂᓕᓐᓄᑦ 8−ᓃᑦᑐᓄᑦ ᑕᐅᑐᑦᑕᐅᒍᓐᓇᖅᑐᖅ

 • ᓂᐅᕕᖅᑐᑎᑦ ᓈᓴᐅᓯᕆᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ 
ᐅᖃᓕᒫᒐᕐᓂᒃ ᑕᒪᐃᓐᓄᑦ ᐃᓕᓐᓂᐊᕐᕕᓕᒫᓄᑦ 
ᓄᓇᕗᒻᒥ ᖃᐅᔨᒪᓇᑦᑎᐊᖁᓪᓗᒍ ᐊᔾᔨᒌᑦᑐᓂᑦ 
ᐃᓕᓐᓂᐊᕐᓂᐊᕋᓗᐊᕐᒪᖔᕐᒥᒃ

ᐊᓯᖏᑦ ᐃᓕᓐᓂᐊᕈᑎᒃᓴᑦ ᐋᖅᑭᓱᖅᓯᒪᔪᑦ 
ᐃᓕᓴᐃᔨᓄᑦ ᐊᒻᒪᓗ ᐃᓚᒌᓄᑦ:
 • ᑐᓂᐅᖅᑲᖅᑕᐅᓪᓗᑎᑦ ᑭᖑᓕᕇᑦᑐᑦ ᐊᑦᑕᓇᖅᑕᐃᓕᒪᓂᕐᒧᑦ 

ᐊᑐᐊᒐᖏᑦ ᓄᓇᕗᑉ ᐃᓕᓐᓂᐊᕐᕕᖏᓐᓄᑦ, ᐱᖃᓯᐅᑎᓪᓗᒋᑦ: 
ᐱᓂᕐᓗᐊᕿᔪᖃᖅᑎᓪᓗᒍ ᖃᓄᐃᓕᐅᕈᑎᖃᕆᐊᙵᓂᕐᒧᑦ 
ᑐᑭᒧᐊᕈᑎᖏᑦ ᓄᓇᕗᑉ ᐃᓕᓐᓂᐊᕐᕕᖏᓐᓄᑦ, ᐃᓕᓴᕕᒻᒥ 
ᐊᑦᑕᓇᖅᑕᐃᓕᒪᓂᖅ, ᐊᒻᒪᓗ ᐃᑭᑦᑕᐃᓕᒪᓂᕐᒧᑦ ᐸᕐᓇᐅᑎᖏᑦ 
ᓄᓇᕗᑉ ᐃᓕᓐᓂᐊᕐᕕᖏᓐᓂ

 • ᓂᐅᕕᖅᑐᑎᑦ ᐅᖃᓕᒫᕐᕕᒻᒧᑦ ᑐᑭᒧᐊᕈᑎᖏᑦ 
ᖃᓪᓗᓈᑎᑐᑦ ᐅᖃᓕᒫᕆᐅᖅᓴᑎᑦᑎᒍᓯᖏᑦ ᑕᒪᐃᓐᓄᑦ 
ᐃᓕᓐᓂᐊᕐᕕᓕᒫᕐᓄᑦ ᓄᓇᕗᒻ ᓇᓕᒧᒌᑦᑐᓂᑦ 
ᐅᖃᓕᒫᕆᐅᖅᓴᒋᐊᖅᑎᑦᑎᒍᑎᖃᐅᖅᑐᑎᑦ 
ᐃᑲᔪᖅᑐᐃᔾᔪᑎᖃᕈᓘᔭᖅᑐᓂᑦ ᐊᒻᒪᓗ ᓇᓗᓇᐃᒃᑯᑕᓖᑦ 
ᐃᓕᑉᐹᓪᓕᓕᕋᓗᐊᕐᒪᖔᑕ ᖃᐅᔨᓴᐅᑎᓂᑦ 

 • ᐋᖅᑭᓱᖅᑕᐅᓪᓗᑎᑦ ᐊᖏᕐᕋᒥ ᐱᒋᐊᓲᑦ: ᐃᓚᒌᑦ 
ᐃᓚᐅᖃᑕᐅᓂᖏᓐᓄᑦ ᐃᑲᔫᑏᑦ ᓄᓇᕗᑉ 
ᐃᓕᓐᓂᐊᕐᕕᖏᓐᓄᑦ ᐃᑲᔪᖅᑐᖅᑕᐅᖁᓪᓗᒋ  ᐃᓚᒌᑦ, 
ᐃᓕᓐᓂᐊᕐᕖᑦ ᐊᒻᒪᓗ ᓄᓇᓖᑦ ᐃᑲᔪᖅᑎᓪᓗᒋᑦ 
ᕿᑐᕐᖓᖏᓐᓂ ᐃᓕᓐᓂᐊᑎᓪᓗᒋᑦ

2014–2015  
ᐃᓕᓐᓂᐊᖅᑕᐅᔪᒃᓴᑦ
ᕐᑯᑦᑎᕐᓂᓕᒃ 6: ᐱᓕᕆᐊᕆᔭᐅᓯᒪᔪᑦ 
ᒥᑭᔫᑕᐅᓂᖅᐹᓄᑦ ᑎᑭᑦᑐᒋᑦ ᖁᑦᑎᓐᓂᓕᓐᓄᑦ 
6-ᒦᑦᑐᓄᑦ:
 • ᑐᓂᐅᖅᑲᖅᑕᐅᓪᓗᑎᑦ ᒥᑭᔫᑕᐅᓂᖅᐹᕐᒥ ᐅᖃᐅᓯᕐᒥᒃ 

ᖃᐅᔨᓴᖅᑕᐅᔾᔪᑎᖏᑦ ᐊᑐᕋᒃᓴᑦ ᑲᑎᖅᓱᖅᑕᐅᓯᒪᔪᑦ 
ᐊᐅᓪᓚᖅᑎᑕᒥᓂᐅᓪᓗᑎᑦ ᑕᒪᐃᓐᓄᑦ ᒥᑭᔫᑕᐅᓂᖅᓴᓃᑦᑐᓄᑦ 
ᐃᓕᓐᓂᐊᕐᕕᓂ ᐊᒻᒪᓗ ᐃᓕᓐᓂᐊᑎᓪᓗᒋ  ᑐᓂᔭᐅᓚᐅᖅᑐᑎᑦ 
ᒥᑭᔫᑕᐅᓂᖅᐹᓂ ᐃᓕᓴᐃᔨᓄᑦ; 

 • ᐱᔭᕇᖅᑕᐅᓪᓗᑎᑦ ᒥᑭᔫᑕᐅᓂᖅᐹᕐᒥ ᑎᑭᑦᑐᒍ 
ᖁᑦᑎᓐᓂᓕᓐᓄᑦ 6-ᓄᑦ ᑐᓴᐅᒪᖃᑎᒌᓐᓂᕐᒧᑦ ᐊᒻᒪᓗ 
ᖃᕋᓴᐅᔭᓕᕆᓂᕐᒧᑦ ᐃᓕᓐᓂᐊᕈᑎᒃᓴᑦ ᐱᔭᕇᖅᑕᐅᓪᓗᑎᑦ 
ᐊᒻᒪᓗ ᐆᑦᑐᕋᖅᑕᐅᓕᖅᑐᑦ ᐊᑐᕋᒃᓴᐅᑦᑎᐊᕋᓗᐊᕐᒪᖔᑕ 

ᖃᐅᔨᓴᖅᑕᐅᓪᓗᑎᑦ ᐊᒥᓱᓂᑦ ᐃᓕᓐᓂᐊᕐᕕᓂ ᐊᑐᓂ 
ᐊᕕᑦᑐᖅᓯᒪᔪᓃᑦᑐᓄᑦ;

 • ᕿᒥᕐᕈᓪᓗᑎᑦ ᓄᑖᕈᕆᐊᖅᑎᑎᓪᓗᑎᓪᓗ ᒥᑭᔫᑕᐅᓂᖅᐹᓂ−
ᖁᑦᑎᓐᓂᓕᓐᓄᑦ 6-ᓃᑦᑐᓄᑦ ᐃᓄᒃᑎᑐᑦ ᐅᖃᐅᓯᓕᕆᓂᕐᒥᒃ 
ᐃᓕᓐᓂᐊᕈᑎᒃᓴᐅᔪᑦ;

 • ᐊᑐᖅᑕᐅᓕᖅᑐᑎᑦ ᓄᓇᑦᓯᐊᕐᒥ ᖃᓪᓗᓈᑎᑐᑦ 
ᐅᖃᐅᓯᓕᕆᓂᕐᒧᑦ (ᒥᑭᔫᑕᐅᓂᖅᐹᓂ−ᑎᑭᑦᑐᒍ 
ᖁᑦᑎᓐᓂᓕᓐᓄᑦ 6-ᓄᑦ) ᐃᓕᓐᓂᐊᕈᑎᒃᓴᖏᑦ;

 • ᐋᖅᑭᓱᖅᑕᐅᓪᓗᑎᑦ ᖁᑦᑎᓐᓂᓕᓐᓃᑦᑐᓄᑦ 1−ᒥ ᓄᓇ 
ᐃᓕᓐᓂᐊᕋᒃᓴᐅᔪᖅ, ᐃᓕᓴᐃᔩᑦ ᐊᑐᕋᒃᓴᖏᑦ ᐃᓕᓴᐃᑎᓪᓗᒋᑦ 
ᐊᒻᒪᓗ ᐃᓕᓴᐃᔩᑦ ᐊᑐᐊᒐᖏᑦ ᐅᖃᐅᓯᖃᓗᐊᖅᑐᑦ 
ᖃᐅᔨᓴᕐᓂᕐᒥᒃ, ᓄᓇᕗᓯᐅᑎᓕᕆᓂᕐᒥᒃ, ᐊᒻᒪᓗ 
ᐅᖃᐅᓯᓕᕆᓂᕐᒥᒃ ᐃᓕᓐᓂᐊᕋᒃᓴᓂᑦ;

 •  ᐋᖅᑭᒃᓱᐃᔪᖃᖅᑐᓂ ᖁᑦᑎᓐᓂᓖᑦ 3-ᒦᑦᑐᓄᑦ ᓯᓚᓕᕆᓂᖅ 
ᐃᓕᓐᓂᐊᕋᒃᓴᒥᒃ ᐅᖃᐅᓯᖃᓗᐊᖅᑐᑦ ᖃᐅᔨᓴᕐᓂᕐᒥᒃ, 
ᐃᓚᒃᑲᓐᓂᖃᐅᖅᑐᑎᑦ ᐅᖃᐅᓯᐅᒋᐊᙵᕐᓂᖓ 
ᓯᓚᓕᕆᓂᖅ, ᐃᓄᐃᑦ ᓯᓚᓐᓂᐊᕈᓯᑐᖃᖏᑦ, ᓯᓚᓕᕆᓗᓂ 
ᐆᑦᑐᕋᕐᓂᖅ; ᐅᑉᐱᕆᔭᐅᔪᑦ ᐊᒻᒪᓗ ᐅᓂᒃᑳᖅᑐᐊᑦ; ᓯᓚᒥ 
ᐊᑦᑕᓇᖅᑕᐃᓕᒪᓂᖅ;

 •  ᕿᒥᕐᕈᔭᐅᓪᓗᑎᑦ ᒥᑭᔫᑕᐅᓂᖅᐹᓂ−ᖁᑦᑎᓐᓂᓕᓐᓄᑦ 
6-ᓃᑦᑐᓄᑦ ᐋᓐᓂᐊᖅᑕᐃᓕᓂᕐᒥᒃ, ᖃᓄᐃᑦᑕᐃᓕᒪᓂᕐᒥᒃ 
ᐊᒻᒪᓗ ᓯᕗᓕᖅᑎᐅᓂᕐᒥᒃ (ᐊᐅᓚᔮᖅᑐᑦ) ᐃᓕᓐᓂᐊᕋᒃᓴᖏᑦ −  
ᓄᓇᑦᓯᐊᕐᒥ ᐋᓐᓂᐊᖅᑕᐃᓕᒪᓂᕐᒧᑦ ᐃᓕᓐᓂᐊᕈᑎᒃᓴᖏᑦ/
ᒫᓂᑑᕙᒥ ᐃᖃᐃᓕᓴᕐᓂᕐᒧᑦ ᐃᓕᓐᓂᐊᕈᑎᒃᓴᖏᑦ

ᐱᔭᕇᖅᑕᐅᓯᒪᔪᑦ ᐃᖅᑲᓇᐃᔮᕆᔭᒥᓃᑦ 
ᖁᑦᑎᓐᓂᓕᓐᓄᑦ 7-12−ᓃᑦᑐᓄᑦ
ᐋᖅᑭᒃᓱᐃᓪᓗᑎᑦ ᐸᕐᓇᐅᑎᖃᖅᑐᑎᓪᓗ 
ᖁᑦᑎᓐᓂᓕᓐᓄᑦ 7-9 ᐊᐅᓚᔮᖅᑐᑦ 
ᐃᓕᓐᓂᐊᕋᒃᓴᖓᓂᒃ (ᐋᓐᓂᐊᖅᑕᐃᓕᒪᓂᖅ, 
ᖃᓄᐃᑦᑕᐃᓕᒪᓂᖅ, ᓯᕗᓕᖅᑎᐅᓂᖅ) 
ᐃᓕᓐᓂᐊᑎᑦᑎᒍᑎᒃᓴᐃᑦ ᐊᒻᒪᓗ ᐅᖃᓕᒫᒐᖏᑦ 
ᐃᓕᓐᓂᐊᕐᓗᓂ
 • ᖁᑦᑎᓐᓂᓖᑦ 7 − ᐊᒃᓱᕈᕐᓇᑐᒃᑰᖅᑎᓪᓗᒋᑦ 

ᖃᓄᐃᓕᐅᕆᐊᖃᕐᓂᖅ, ᐱᖃᑎᖃᕐᓗᓂ ᖃᓄᐃᑦᑕᐃᓕᒪᓂᖅ, 
ᐃᓐᓇᓵᕈᕐᓗᑎᑦ ᐊᓯᔾᔨᕐᓂᖅ ᐊᒻᒪᓗ ᐱᕈᖅᐸᓪᓕᐊᓂᖅ, 
ᐃᓚᐅᖃᑕᐅᖃᑦᑕᕆᐊᖃᕐᓂᖅ (ᐱᕋᔭᑦᑕᐅᓕᒪᑎᑦᑎᒍᑎ 
ᐊᓯᒥᓂᒃ), ᐃᒻᒥᓃᖅᑕᐃᓕᒪᓂᖅ, ᓄᓇᑐᐃᓐᓇᕐᒨᕐᓗᓂ 
ᐱᓕᕆᐊᖅ

 • ᖁᑦᑎᓐᓂᓖᑦ 8 − ᓂᙵᐅᒪᓕᖅᑎᓪᓗᒋᑦ 
ᖃᓄᐃᓕᐅᕆᐊᖃᕐᓂᖅ, ᐃᓐᓇᓵᑦ ᐋᓐᓂᐊᖅᑕᐃᓕᒪᓂᖏᑦ, 

ᑭᓇᐅᒻᒪᖔᕐᒥᒃ ᐱᐅᔪᒃᑯᑦ ᑕᐅᑐᒋᐊᖃᕐᓂᖅ, 
ᐃᒻᒥᓃᖅᑕᐃᓕᒪᓂᖅ; ᓄᓇᑐᐃᓐᓇᕐᒨᕐᓗᓂ ᐱᓕᕆᐊᖅ

 • ᖁᑦᑎᓐᓂᓖᑦ 9 − ᐃᖅᑲᓇᐃᔮᖅᑖᕆᔭᐅᔪᒪᓛᖅᑐᑦ 
ᐃᓐᓇᐅᓕᕈᑎᑦ ᓂᕈᐊᖃᑦᑕᕐᓂᖏᑦ (ᐃᖅᑲᓇᐃᔮᖃᕐᓂᕐᒧᑦ 
ᐊᒻᒪᓗ ᐱᓕᕆᐊᕐᒥ ᐸᕐᓇᐅᑎᖃᕐᓂᕐᒧᑦ), ᓯᕗᓕᖅᑎᐅᔪᑦ 
ᐅᓪᓗᒥ, ᐋᓐᓂᐊᖅᑕᐃᓕᒪᔪᑦ ᑎᒦᑦ, ᐊᑲᐅᙱᓕᐅᕈᑎᓂᑦ 
ᐋᖅᑭᒃᓱᐃᓂᖅ; ᐃᒻᒥᓃᖅᑕᐃᓕᒪᓂᖅ; ᓄᓇᑐᐃᓐᓇᕐᒨᕐᓘᓂ 
ᐱᓕᕆᐊᖅ

ᖁᑦᑎᓐᓂᓕᓐᓄᑦ 10-12 ᐊᐅᓚᔮᖅᑐᑦ 
(ᐋᓐᓂᐊᖅᑕᐃᓕᓂᖅ, ᖃᓄᐃᑦᑕᐃᓕᒪᓂᖅ 
ᐊᒻᒪᓗ ᓯᕗᓕᖅᑎᐅᓂᖅ) ᐃᓕᓴᐃᔩᑦ 
ᐊᑐᕋᒃᓴᖏᑦ ᐃᑲᔫᑏᑦ ᐅᖃᓕᒫᒐᕋᓛᖅ
 • ᑐᓂᐅᖅᑲᖅᑕᐅᓪᓗᑎᑦ ᐃᓕᓐᓂᐊᖅᑎᑦᑎᓪᓗᒋᑦ ᐃᓕᓴᐃᔩᑦ 

ᐃᓕᓐᓂᐊᕈᑎᒃᓴᐅᔪᑦ ᐃᓗᓕᓖᑦ ᐃᖅᑲᓇᐃᔮᖃᕐᓂᕐᒧᑦ 
ᐊᒻᒪᓗ ᐱᓕᕆᐊᕐᒧᑦ ᐸᕐᓇᐅᑎᓕᐅᕐᓂᖅ ᐃᓕᓐᓂᐊᖅᑕᐅᓲᑦ 
ᐃᓕᓴᖅᑕᐅᕆᐊᓖᑦ ᓄᓇᕗᑉ ᐃᓕᓐᓂᐊᖅᑎᖏᓐᓄᑦ 
ᐱᒋᐊᕐᓗᑎᑦ ᖁᑦᑎᓐᓂᖃᓕᖅᑎᓪᓗᒋᑦ 9−ᓂᑦ.

ᖃᐅᔨᕐᓂᖅ
 • ᐋᖅᑭᓱᖅᑕᐅᓪᓗᑎᑦ ᖁᑦᑎᓐᓂᓕᓐᓃᑦᑐᓄᑦ 7−ᒦᑦᑐᑦ ᓄᓇᕗᒻᒥ 

ᓄᓇ ᖃᐅᔨᓴᖅᑕᐅᓂᖏᑦ ᐃᑲᔫᑏᑦ ᐃᓕᓐᓂᐊᖅᑕᐅᓲᑦ 
(ᓇᓕᒧᑦᑎᑕᐅᓕᖅᑐᑦ 2014-ᒥ ᓄᓇᕗᒻᒥ ᓱᖏᐅᑎᑕᐅᓂᖏᑦ 
ᖃᐅᔨᓴᕐᓂᖅ 7-8-9 ᐱᓕᕆᐊᖅ ᐃᓕᓐᓂᐊᕋᒃᓴᑦ 
ᐊᓪᕘᑕᒦᙶᖅᑐᑦ 2003 (ᓄᑖᕈᕆᐊᖅᑕᒥᓂᐅᔪᑦ 2009−
ᖑᑎᓪᓗᒍ, 2014-ᒥᓗ) ᐃᖅᑲᓇᐃᔭᖃᑎᒋᔭᐅᓪᓗᑎᑦ 
ᐅᔭᕋᓐᓂᐊᕐᓂᖅ ᐱᒻᒪᕆᐅᕗᖅ ᐃᓕᓐᓂᐊᑎᑦᑎᓂᕐᒧᑦ ᐱᓕᕆᔨ

 • ᐱᔭᕇᖅᑕᐅᓪᓗᑎᑦ ᐊᒻᒪᓗ ᑐᓂᐅᖅᑲᖅᑕᐅᓪᓗᑎᑦ 
ᖁᑦᑎᓐᓂᓕᓐᓄᑦ 7-9ᓄᑦ ᖃᐅᔨᓴᕐᓂᕐᒧᑦ ᐃᓕᓐᓂᐊᕋᒃᓴᑦ 
(ᓄᓇᕗᒨᖓᓕᖅᑎᑕᐅᓯᒪᔪᑦ) ᐊᓪᕘᑕᒦᙶᖓᔪᑦ 
ᖁᑦᑎᓐᓂᓕᓐᓄᑦ 7-9 ᐃᓕᓐᓂᐊᕈᑎᒃᓴᖏᑦ 

 • ᕿᒥᕐᕈᔭᐅᓪᓗᑎᑦ ᐊᒻᒪᓗ ᐋᖅᑭᒋᐊᖅᑕᐅᓪᓗᑎᑦ 
ᖁᑦᑎᓐᓂᖅᓴᓃᑦᑐᓄᑦ 10-12−ᓄᑦ, ᓄᓇ 10, ᑕᕆᐅᖅ 11 
ᐊᒻᒪᓗ ᓯᓚ 12 ᐃᓕᓐᓂᐊᕋᒃᓴᑦ ᓇᓗᓇᐃᖅᑕᐅᖁᓪᓗᒋᑦ 
ᐃᓛᒃᑰᖓᓗᑎᑦ ᐃᓕᓐᓂᐊᖅᑕᐅᔪᓐᓇᕋᔭᕐᒪᖔᕐᒥᒃ 
ᓄᓇᓕᕆᓂᕐᒧᑦ ᖃᐅᔨᒪᔭᐅᔭᕆᐊᓖᑦ ᐃᓕᓐᓂᐊᕋᒃᓴᐅᓕᕐᓗᑎᑦ

ᒪᑭᒪᔪᓐᓇᖅᑐᖅ ᐳᓚᕋᖅᑐᓕᕆᓂᖅ
 • ᐋᖅᑭᓱᖅᑕᐅᓪᓗᑎᑦ ᖁᑦᑎᓂᖅᓴᓃᑦᑐᓄᑦ 10-12 

ᒪᑭᒪᔪᓐᓇᖅᑐᑦ ᐳᓚᕋᖅᑐᓕᕆᓂᖅ, ᐊᕙᑎᓕᕆᓂᕐᒥᒃ 
ᐃᓕᓐᓂᐊᑎᑦᑎᒍᑎᒃᓴᖃᕐᓂᖅᓴᐅᓪᓗᓂ, 
ᐃᖅᑲᓇᐃᔭᖃᑎᒋᔭᐅᓯᒪᓪᓗᑎᑦ ᒫᓂᑑᕙ 
ᐃᓕᓐᓂᐊᕐᓂᓕᕆᔨᒃᑯᖏᑦ

ᐃᓕᓐᓂᐊᓂᕐᒧᑦ 
ᐊᑐᖅᑕᐅᔭᕆᐊᓖᑦ 
ᐸᕐᓇᐅᑎᒋᔭᐅᓂᖏᑦ
ᐃᓕᓐᓂᐊᕐᓂᓕᕆᔨᒃᑯᑦ ᐋᖅᑭᒃᓱᐃᓚᐅᖅᑐᑦ ᓴᖅᑭᑎᑦᑎᓪᓗᑎᓪᓗ 
ᓄᑖᕐᒥᒃ ᑐᑭᒧᐊᕈᑎᒥᒃ ᖃᐅᔨᒪᔭᐅᓪᓗᑎᑦ ᐃᓕᓐᓂᐊᓂᕐᒧᑦ 
ᐊᑐᖅᑕᐅᔭᕆᐊᓖᑦ ᐸᕐᓇᐅᑎᒋᔭᐅᓂᖏᑦ ᐃᑲᔪᖅᑕᐅᖁᓪᓗᒋᑦ     
24 ᐃᓕᓴᕕᒻᒥ ᐊᖓᔪᖅᑳᕆᔭᐅᔪᑦ ᐱᓕᕆᐊᓕᐅᖅᑎᓪᓗᒋᑦ 
ᐃᓕᓐᓂᐊᖅᑏᑦ ᑭᙴᒪᒋᔭᖏᓐᓂᑦ ᐊᑐᓂ ᐃᓕᓐᓂᐊᕐᕕᑉ 
ᐊᕐᕌᒍᖓᓂ ᐊᒻᒪᓗ ᓵᑕᐅᓯᒪᔪᒃᓴᐅᓂᖏᑕ ᓴᖅᑭᔮᖅᑐᒃᑯᑦ 
ᖃᓄᐃᓕᐅᕈᑎᖃᕆᐊᙵᖅᑐᑎᑦ ᖃᓄᖅ ᐃᓕᓐᓂᐊᓂᕐᒧᑦ 
ᐊᑐᖅᑕᐅᔭᕆᐊᓖᑦ ᐊᑐᖅᑕᐅᓂᐊᕐᒪᖔᕐᒥᒃ ᑕᒪᐃᓐᓂ 
ᖁᑦᑎᓐᓂᖃᐅᖅᑐᓄᑦ.

ᐃᓕᓐᓂᐊᓂᕐᒧᑦ ᐊᑐᖅᑕᐅᔭᕆᐊᓖᑦ ᐸᕐᓇᐅᑎᒋᔭᐅᓂᖓ 
ᐋᖅᑭᓱᖅᑕᐅᓚᐅᖅᑐᖅ ᑐᓴᕆᐊᕐᕕᖃᖅᑐᑎᑦ ᐃᓕᓐᓂᐊᕐᕕᓂ 
ᐃᖅᑲᓇᐃᔭᖅᑎᐅᔪᓂᑦ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂᑦ/ᓄᓇᕗᒻᒥ ᐅᐃᕖᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂᑦ, ᓄᓇᓕᓐᓂ ᐊᒻᒪᓗ ᐊᕕᑦᑐᖅᓯᒪᔪᓂᑦ 
ᐃᓕᓐᓂᐊᕐᕖᒃ ᐊᐅᓚᑦᑎᔨᖏᓐᓂᑦ.  ᐸᕐᓇᐅᑎᐅᔪᖅ 
ᐃᓕᓐᓂᐊᖅᑕᐅᔭᕆᐊᓕᖕᓂᒃ ᐅᕝᕙᓘᓐᓃᑦ ᐃᓕᓐᓂᐊᕋᒃᓴᖏᑦ 
ᒥᑭᔫᑕᐅᓂᖅᐹᓃᑦᑐᓄᑦ ᐊᑯᕐᖓᖏᓐᓃᑦᑐᓄᓪᓗ ᖁᑦᑎᓐᓂᓕᓐᓂ 
ᓇᓗᓇᐃᔭᐃᓯᒪᕗᖅ ᑲᒪᒋᔭᐅᖁᓪᓗᒋᑦ ᐅᑯᐊᖑᔪᑦ: ᖃᓄᐃᑦᑐᑦ 
ᐃᓕᓐᓂᐊᕋᒃᓴᑦ ᐃᓕᓐᓂᐊᕈᑎᒋᔭᐅᓂᐊᖅᑐᓘᓐᓃᑦ 
ᐃᓕᓴᕕᒻᒥ ᐃᓕᓐᓂᐊᖅᑎᑕᐅᒐᔭᖅᐹᑦ ᐃᓕᓐᓂᐊᕐᓇᑉ 
ᐊᕐᕌᒍᒥ? ᑭᒃᑯᑦ ᐃᓕᓐᓂᐊᑎᑦᑎᖃᑦᑕᓂᐊᖅᐸᑦ 
ᑕᒪᒃᑯᓂᖓ?  ᑭᒃᑯᓐᓄᑦ ᐃᓕᓐᓂᐊᖅᑎᓄᑦ ᐃᓕᓐᓂᐊᕈᑎᒃᓴᑦ 
ᐃᓕᓐᓂᐊᖅᑎᑕᐅᖃᑦᑕᕋᔭᖅᐸ?  ᖃᖓᒃᑯᓪᓗ 
ᐃᓕᓐᓂᐊᖅᑎᑕᐅᖃᑦᑕᕋᔭᖅᑐᑎᑦ?

ᐃᓕᓐᓂᐊᓂᕐᒧᑦ ᐊᑐᖅᑕᐅᔭᕆᐊᓖᑦ ᐸᕐᓇᐅᑎᖓ ᐊᔾᔨᖃᕆᐊᓕᒃ 
ᒪᓕᓪᓗᓂᓗ ᐅᑯᓂᖓ:    

 • ᒪᓕᑦᑕᐅᔭᕆᐊᓖᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ 
ᐊᒻᒪᓗ ᐊᑐᐊᒐᕋᓛᖏᓐᓂᑦ, ᐱᖃᓯᐅᑎᓗᒋᑦ 
ᑎᑎᕋᖅᓯᒪᓂᖏᑦ ᑕᐃᒃᑯᐊ ᐱᔾᔪᑎᓖᑦ ᐅᖃᐅᓯᕐᒥ ᐊᑐᕐᓗᓂ 
ᐃᓕᓐᓂᐊᑎᑦᑎᓂᕐᒥᒃ;

 • ᐱᓕᕆᕝᕕᑉ ᓯᕗᓪᓕᐅᑎᓐᓇᓱᐊᖅᑕᖏᑦ ᐊᒻᒪᓗ ᐱᓕᕆᐊᖏᑦ;

 • ᐃᖅᑲᓇᐃᔮᖅᑖᕆᔭᐅᔪᒪᓛᖅᑐᑦ ᐸᕐᓇᐅᑎᒋᔭᐅᓂᖏᑕ 
ᐊᐅᓚᓂᖏᑦ;

 • ᐃᓕᓐᓂᐊᕐᕖᑦ ᐱᐅᓯᕚᓪᓕᖅᑎᑕᐅᒐᓱᐊᕐᓂᖏᑦ ᐊᒻᒪᓗ 
ᐃᓕᓐᓂᐊᖅᑕᐅᔭᕆᐊᓖᑦ ᐸᕐᓇᐅᑎᖏᑕ ᑎᑭᓐᓇᓱᐊᖅᑕᖏᑦ; 
ᐊᒻᒪᓗ 

 • ᐊᑎᓕᐅᕐᓗᓂ ᐊᒻᒪᓗ ᐃᓕᓐᓂᐊᕆᐊᖃᑦᑕᕐᓗᓂ 
ᐊᑐᐊᒐᖏᑦ ᐊᒻᒪᓗ ᐃᓅᖃᑎᒌᑦᓯᐊᓂᕐᒧᑦ ᐊᑐᐊᒐᖏᑦ 
(ᐃᓕᓴᕕᖃᑦᑎᐊᕐᓂᖅ ᐱᐅᔪᒥᒃ) ᐋᖅᑭᒃᑕᐅᓯᒪᓪᓗᑎᑦ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. 
ᑕᒪᐃᓐᓂ ᐃᓕᓴᕕᑉ ᐊᖓᔪᖅᑳᖏᑦ ᐋᖅᑭᒃᓱᐃᔭᕆᐊᓖᑦ 
ᑐᓂᓯᓗᑎᓪᓗ ᐊᕐᕌᒍᑕᒫᑦ ᐃᓕᓐᓂᐊᓂᕐᒧᑦ ᐊᑐᖅᑕᐅᔭᕆᐊᓖᑦ 
ᐸᕐᓇᐅᑎᖏᓐᓂᑦ ᒥᑭᔫᑕᐅᓂᖅᐹᓂ ᑎᑭᓪᓗᒍ ᖁᑦᑎᓂᖅᐹᕐᒧᑦ 
12-ᒦᑦᑐᓄᑦ ᐃᓕᓴᕕᖏᓐᓂ.

2014-2015−
ᖑᑎᓪᓗᒍ ᐃᓕᓴᐃᔩᑦ 
ᐃᓕᓐᓂᐊᖅᑎᑕᐅᓚᐅᖅᑐᑦ:
• ᓇᓗᓇᐃᒃᑯᑕᖅ ᐃᓕᓴᐃᓂᕐᒧᑦ 

ᓯᕗᓕᖅᑎᐅᓂᕐᒧᑦ ᓄᓇᕗᒻᒥ 
• ᓄᓇᕗᒻᒥ ᐃᓕᓴᐃᔨᒃᓴᐅᓂᕐᒧᑦ 

ᐃᓕᓐᓂᐊᕋᒃᓴᖅ
• ᓄᓇᕗᒻᒥ ᐃᓕᓴᐃᔩᑦ 

ᐃᓕᑉᐹᓪᓕᖅᑎᑕᐅᓂᖏᓐᓄᑦ ᑲᑎᒪᔨᕋᓛᑦ

ᓄᓇᕗᓯᐅᑏᑦ ᐃᓕᓐᓂᐊᕋᒃᑦᓴ 7-9
 • ᐊᑐᓕᖅᑎᑕᐅᓂᖓ ᐅᒥᐊᖅᑕᓕᒃ: ᐃᓄᐃᑦ ᖃᐅᔨᔭᖏᑦ 

ᐊᒻᒪᓗ ᕗᕌᓐᑭᓕᓐ ᖃᐅᔨᓴᖅᑎᖏᑦ.  ᑖᓐᓇ ᖁᑦᑎᓐᓂᓕᓐᓄᑦ 
8−ᓄᑦ ᐃᓕᓐᓂᐊᕋᒃᓴᖅ ᐋᖅᑭᓱᖅᑕᐅᓚᐅᖅᑐᖅ ᒪᕐᕉᓐᓄᑦ 
ᖃᐅᔨᔭᐅᓯᒪᙱᑦᑐᑦ ᖃᓄᐃᑦᑐᒥᓂᐅᔪᑦ ᑲᓇᑕᒥ 
ᐅᐊᑦᑎᐊᕈᕐᓂᓴᒥ ᐊᒻᒪᓗ ᐃᓕᓐᓂᐊᕐᓂᓕᕆᔨᒃᑯᓐᓄᑦ 
ᐃᖅᑲᓇᐃᔭᖃᑎᖃᖅᑐᑎᑦ ᕗᕆᑎᔅ ᑲᓚᒻᐱᐊ 
ᓯᓚᑦᑐᓴᕐᕕᕐᔪᐊᖓᓂᒃ ᐊᒻᒪᓗ ᒥᕐᖑᐃᓯᕐᕕᓕᕆᔨᒃᑯᑦ 
ᑲᓇᑕᒥ.  ᑖᒃᑯᐊ ᐃᓕᓐᓂᐊᕈᑎᒃᓴᓄᑦ ᐃᑲᔫᑏᑦ 
ᑎᑎᕋᐅᖅᓯᒪᔪᖃᐅᕐᓂᖅᓴᐅᔪᑦ ᐱᓕᕆᐊᖃᕐᓂᑯᒥᓂᖏᑦ 
ᐃᓄᐃᑦ ᐅᓂᒃᑲᐅᓯᑐᖃᖏᑦ ᐊᒻᒪᓗ ᓄᓇᒦᓪᓗᓂ 
ᐃᓱᒪᒃᓴᖅᓯᐅᕈᑎᖃᖃᑦᑕᕐᓂᖏᑦ ᓇᓂᓯᔪᒥᓂᐅᓪᓗᑎᓪᓗ HMS 
Erebus ᐅᒥᐊᕐᔪᐊᕐᒥ.

 • ᐆᑦᑐᕋᖅᑕᐅᔪᑦ ᑲᔪᓯᓂᖃᕈᓐᓇᕐᒪᖔᑦ ᐊᑐᓕᖅᑎᑕᐅᓂᖓ 
ᓂᕈᐊᕋᒃᓴᐅᓪᓗᓂ ᐃᓕᓐᓂᐊᕋᒃᓴᖅ ᖁᑦᑎᓐᓂᓕᓐᓄᑦ 
9-ᓄᑦ, ᐋᖅᑭᓱᖅᑕᐅᓯᒪᔪᑦ ᓄᓇᕗᑦ ᑐᙵᕕᒃ ᑎᒥᖓᓄᑦ 
ᐊᒻᒪᓗ ᐃᓕᓐᓂᐊᕐᓂᓕᕆᔨᒃᑯᓐᓄᑦ.  ᐃᓕᓐᓂᐊᕋᒃᓴᖅ 
ᐆᑦᑐᕋᐅᑕᐅᓚᐅᖅᑐᖅ ᑲᔪᓯᓂᖃᑦᑎᐊᕈᓐᓇᕐᒪᖔᕐᒥᒃ 
ᐃᓕᓐᓂᐊᕐᕕᓂ ᐅᑭᐊᒃᓵᖑᑎᓪᓗᒍ 2014-ᒥ 
ᐃᓕᓐᓂᐊᖅᑎᑕᐅᖁᓪᓗᒋᑦ ᐃᓕᓐᓂᐊᖅᑏᑦ ᓄᓇᕗᑦ ᑐᙵᕕᒃ 
ᑎᒥᖓᓂ ᐊᒻᒪᓗ ᓂᕈᐊᓂᕐᒧᑦ ᐊᐅᓚᓂᖏᓐᓂᑦ.

ᐅᖃᐅᓯᓕᕆᓂᖅ
 • ᑐᓂᐅᖅᑲᖅᑕᐅᒃᑲᓂᖅᑐᑎᑦ ᖁᑦᑎᓂᖅᓴᓃᑦᑐᓄᑦ 10-

12 ᐃᓄᒃᑎᑐᑦ ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕋᒃᓴᑉ 
ᓇᓗᓇᐃᔭᖅᓯᒪᓂᖏᑦ, ᐃᓕᑕᐅᓂᐊᕐᓂᖏᑦ, ᓯᕕᑐᓂᖏᑦ 
ᐊᒻᒪᓗ ᑭᖑᓕᕇᖕᓂᖏᑦ ᐅᑭᐊᒃᓵᖑᑎᓪᓗᒍ 2014-ᒥ.

2014-2015−ᖑᑎᓪᓗᒍ ᐃᓕᓴᕕᒻᒥ ᐊᖓᔪᖅᑳᕆᔭᐅᔪᑦ 
ᑎᑎᕋᓚᐅᖅᑐᑦ ᐃᓕᓐᓂᐊᓂᕐᒧᑦ ᐊᑐᖅᑕᐅᔭᕆᐊᓖᑦ 
ᐸᕐᓇᐅᑎᖓᓂᒃ ᐋᖅᑭᓱᖅᑕᒥᓂᕐᒥᓂᒃ ᐃᓕᓐᓂᐊᕐᕕᖏᓐᓄᑦ 
ᐃᓕᓐᓂᐊᖅᑏᑦ ᑐᑭᓯᒋᐊᕈᑎᖏᑕ ᑐᖅᑯᐃᕕᖓᓄᑦ ᑐᑭᓯᒋᐊᕈᑏᑦ 
ᓇᓗᓇᐃᔭᖅᑕᐅᓯᒪᔪᑦ ᖁᓛᓂ ᑎᑎᕋᖅᑕᐅᑦᑎᐊᖃᑦᑕᖁᓪᓗᒋᑦ 
ᐊᒻᒪᓗ ᐅᓂᒃᑲᐅᓯᕆᔭᐅᑦᑎᐊᓂᖅᓴᐅᖃᑦᑕᖁᓪᓗᒋᑦ.  
ᐃᓕᓴᕕᒻᒥ ᐊᖓᔪᖅᑳᑦ ᑎᑎᕋᓚᐅᕐᒥᔪᑦ ᐃᓕᓐᓂᐊᕋᒃᓴᐅᔪᓂᑦ, 
ᐃᓕᓐᓂᐊᕆᐊᖃᕐᓂᖏᑕ ᐃᑲᕐᕋᖏᓐᓂᑦ ᐃᓕᓴᖅᑕᒥᓄᑦ, 
ᐃᓕᓐᓂᐊᕐᕕᑉ ᐅᓪᓗᖅᓯᐅᑎᖏᑦ, ᐅᖃᐅᓯᖅ ᐊᑐᖅᑕᐅᓂᖓ 
ᐃᓕᓐᓂᐊᑎᑦᑎᔪᖃᖅᑎᓪᓗᒍ ᐃᓕᓐᓂᐊᕋᒃᓴᓂᑦ, 
ᐃᓕᓐᓂᐊᕋᒃᓴᖅ ᐊᕕᑦᑐᖅᓯᒪᓂᖏᑦ, ᐊᒻᒪᓗ ᐃᓕᓐᓂᐊᖅᑏᑦ 
ᐃᓕᓐᓂᐊᕆᐊᖃᑦᑕᕐᓂᖏᑦ.  ᐃᖅᑲᓇᐃᔮᓖᑦ ᑎᑎᕋᖅᑕᐅᓪᓗᑎᑦ 
ᐃᖅᑲᓇᐃᔮᖃᓛᕐᓂᕐᒧᑦ ᐸᕐᓇᐅᑎᖏᑦ ᐱᓕᕆᐊᑉ 
ᐱᕙᓪᓕᐊᒍᑎᒋᔭᐅᕗᖅ ᓱᓕ. 

ᐃᓕᓐᓂᐊᖅᑏᑦ ᑐᑭᓯᒋᐊᕈᑎᖏᑦ ᑐᖅᑯᐃᕕᖓ 
ᐱᓕᕆᕝᕕᒻᒥ ᑕᑯᓂᐊᖅᑎᑦᑎᒍᓐᓇᓲᖅ ᐱᑦᑎᐊᖅᓯᒪᔪᓂᑦ 
ᖃᓄᐃᓕᖓᓕᕐᓂᖏᓐᓂᑦ ᐃᓕᓐᓂᐊᕐᓂᓕᕆᓂᖅ ᖃᐅᔨᓪᓗᑎᑦ 
ᑕᒪᐃᓐᓂ ᐃᓕᓐᓂᐊᓂᕐᒧᑦ ᐊᑐᖅᑕᐅᔭᕆᐊᓖᑦ ᐸᕐᓇᐅᑎᖏᓐᓂᑦ.  
ᑖᒃᑯᐊ ᓄᐊᑕᐅᓯᒪᔪᑦ ᑐᑭᓯᒋᐊᕈᑏᑦ ᐱᑦᑎᐊᖅᓯᒪᔪᓂᑦ 
ᑐᒃᓯᒋᐊᕈᑎᖃᖅᑎᑦᑎᒻᒥᔪᖅ ᑐᓂᔭᐅᔭᕆᐊᓲᑦ ᐃᓄᐃᑦ 
ᑭᒃᑯᑐᐃᓐᓇᕐᓄᑦ ᐃᓕᓐᓂᐊᕐᓂᓕᕆᓂᑉ ᒥᒃᓵᓅᖓᔪᓂᑦ.  
ᐊᔾᔨᒌᑦᑐᒃᑯᑦ ᐱᓇᓱᐊᒐᖃᐃᓐᓇᕐᓂᖏᑦ ᐊᕕᑦᑐᖅᓯᒪᔪᓂᑦ 
ᐃᓕᓐᓂᐊᕐᕖᑦ ᐊᐅᓚᑦᑎᔨᖏᑕ ᐊᖓᔪᖅᑳᖏᓐᓂᑦ 
ᐊᒻᒪᓗ ᐃᓕᓐᓂᐊᖅᑏᑦ ᑐᑭᓯᒋᐊᕈᑎᖏᑦ ᑐᖅᑯᐃᕕᖓ 
ᐅᓪᓗᒥᓕᓴᕐᓅᖓᔪᓂᑦ ᑐᑭᓯᒋᐊᖅᑎᑦᑎᒍᓐᓇᕐᓂᖏᑦ 
ᓴᖅᑭᔮᖅᑎᑦᑎᓂᖅᓴᐅᓲᑦ ᐊᒻᒪᓗ ᓵᑕᐅᓯᒪᔪᓐᓇᓂᖅᓴᐅᓲᖑᓪᓗᓂ 
ᐃᓕᓐᓂᐊᕐᓂᓕᕆᓂᑉ ᖃᓄᐃᓕᖓᓕᕐᓂᖓᓂᒃ.

ᐃᓕᓴᐃᔩᑦ 
ᐃᓕᓐᓂᐊᖅᑎᑕᐅᓂᖏᑦ 
ᐱᓕᕆᕝᕕᐅᔪᖅ ᐱᓕᕆᕝᕕᐅᔪᖅ ᐱᓕᕆᐊᖃᐃᓐᓇᓂᐊᖅᓯᒪᕗᖅ 
ᐃᑲᔪᖅᑐᐃᓗᑎᑦ ᐋᖅᑭᓱᖅᑕᐅᓂᖏᓐᓂᑦ ᐊᒻᒪᓗ 
ᑲᒪᒋᔭᐅᓂᖏᓐᓂᑦ ᐃᓕᓴᐃᔩᑦ ᐃᓕᓐᓂᐊᖅᑎᑕᐅᖃᑦᑕᕐᓗᑎᑦ 
ᓄᓇᕗᒻᒦᑦᑐᑦ.  ᐃᓕᓐᓂᐊᕐᓇᑉ ᐊᕐᕌᒍᖓᓂ, ᐱᓕᕆᕝᕕᐅᔪᖅ 
ᓴᓂᕐᕙᐃᓲᑦ ᐱᓕᒻᒪᓴᖅᑐᖃᕈᓐᓇᕐᓗᓂ ᐱᔾᔪᑎᓂᑦ, ᓲᕐᓗᒃ: ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᕋᒃᓴᓂᑦ ᐃᓕᓐᓂᐊᑎᑦᑎᓂᕐᒥᒃ; 
ᐅᖃᐅᓯᕐᒥᒃ ᐊᑐᕐᓗᓂ ᐃᓕᓐᓂᐊᑎᑦᑎᓂᕐᒧᑦ 
ᐃᓕᓐᓂᐊᕋᒃᓴᐅᓂᐊᖅᑐᓂᑦ; ᓄᑖᕐᓂᒃ ᐃᓕᓐᓂᐊᖅᑎᓂᑦ 
ᖃᐅᔨᓴᕈᑎᓂᑦ; ᐊᒻᒪᓗ, ᐱᓕᒻᒪᒃᓴᕈᑏᑦ ᑐᕌᖓᔪᑦ 
ᐊᑐᓕᖅᑎᑕᐅᓂᖏᓐᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ.

ᖄᖓᒍᒃᑲᓐᓂᖅ ᐃᓕᓴᐃᔩᑦ ᐃᓕᓐᓂᐊᖅᑎᑕᐅᓂᖏᑦ, 
ᐱᓕᕆᕝᕕᐅᔪᖅ ᐊᒥᓱᕈᕆᐊᖅᑎᑦᑎᔪᒪᖃᑦᑕᖅᑐᑦ ᑖᒃᑯᓂᖓ 
ᐃᖅᑲᓇᐃᔭᖅᑎᖃᓕᕐᓗᑎᑦ ᐃᓄᒃᑐᑦ ᐅᖃᓪᓚᒍᓐᓇᖅᑐᓂᑦ 
ᐃᓕᓴᐃᔨᓂᑦ ᑕᒪᐃᓐᓂᓕᒫᖅ ᖁᑦᑎᓐᓂᓕᓐᓂ ᓄᓇᕗᒻᒥ 
ᐃᓕᓐᓂᐊᕐᕕᓂ. ᐱᓕᕆᕝᕕᐅᔪᖅ ᐃᓕᓴᖅᓯᓯᒪᔪᑦ 
ᐊᑐᕐᔫᒥᑎᑦᑎᓇᓱᐊᖃᑦᑕᓯᓐᓈᖅᑐᑎᑦ ᒪᕐᕉᖕᓂᒃ ᐅᖃᐅᓯᖃᕐᓗᑎᑦ 
ᐃᓕᓐᓂᐊᑎᑦᑎᓂᕐᒥᒃ ᐊᒻᒪᓗ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ 

ᐱᒻᒪᕆᒋᔭᖏᑦ, ᐃᓄᒃᑐᑦ ᐅᖃᓪᓚᒍᓐᓇᖅᑐᑦ ᐃᓕᓴᐃᔩᑦ 
ᓴᙱᔪᒃᑯᑦ ᐃᔾᔪᐊᕈᒥᓇᖅᑑᓲᖑᒻᒪᑕ ᐃᓕᓐᓂᐊᖅᑎᓕᒫᓄᑦ 
ᖃᑦᑎᐅᒐᓗᐊᕈᑎᑦ ᐅᑭᐅᖏᑦ. .

ᓇᓗᓇᐃᒃᑯᑕᖅ ᐃᓕᓴᐃᓂᕐᒧᑦ 
ᓯᕗᓕᖅᑎᐅᓂᕐᒧᑦ ᓄᓇᕗᒻᒥ
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᐱᔭᕆᐊᖃᖅᑎᑦᑎᕗᖅ 
ᐃᓕᓴᕕᒻᒥ ᐊᖓᔪᖅᑳᖏᓐᓂᑦ ᐊᒻᒪᓗ ᑐᖏᓕᖏᓐᓂᑦ 
ᓄᓇᕗᒻᒥ ᐱᔭᕇᖅᓯᓗᑎᑦ “ᐃᓕᓴᕕᒻᒥ ᐊᖓᔪᖅᑳᑦ 
ᓇᓗᓇᐃᒃᑯᑕᖓᓂᒃ: ᐱᖓᓱᑦ ᐊᕐᕌᒍᑦ ᐃᓗᐊᓂ 
ᐃᖅᑲᓇᐃᔭᖅᑎᓪᓗᒋᑦ ᐃᓕᓐᓂᐊᕐᕕᒻᒥ ᐊᖓᔪᖅᑳᕆᔭᐅᔪᓄᑦ.  
ᑕᐃᔭᐅᕙᓚᐅᖅᓯᒪᒻᒥᔪᖅ ᐃᓕᓐᓂᐊᕐᓂᓕᕆᓂᕐᒧᑦ 
ᓯᕗᓕᖅᑎᐅᓂᖅ ᐃᓕᓐᓂᐊᕋᒃᓴᖓ, ᑖᓐᓇ ᓇᓗᓇᐃᒃᑯᑕᖅ 
ᑕᒪᐃᓐᓂ ᐃᓕᓴᕕᒻᒥ ᐊᖓᔪᖅᑳᓕᒫᖏᓐᓂᑦ ᑐᖏᓕᖏᓐᓂᓪᓗ 
ᐃᓕᓐᓂᐊᕇᖅᑎᑦᑎᔭᕆᐊᓕᒃ ᓯᕗᓕᖅᑎᐅᓂᕐᒧᑦ 
ᐃᓕᓐᓂᐊᕋᒃᓴᓂᒃ ᐅᐸᓗᖓᐃᖅᓯᒪᖁᓪᓗᒋᑦ 
ᐊᖓᔪᖅᑳᖑᓂᐊᕐᓂᕐᒥᓂᒃ ᐃᓕᓴᕕᓐᓂ. 

ᐊᒻᒪᓗᒃᑲᓐᓂᖅ, ᑖᓐᓇ ᐃᓕᓐᓂᐊᕋᒃᓴᐅᔪᖅ ᑲᔪᖏᖅᓴᐃᓲᖅ 
ᐃᓄᓐᓂᒃ ᐃᓕᓴᐃᔨᓂᑦ, ᐊᑯᓂᐅᔪᖅ ᓄᓇᕗᒻᒥ 
ᐃᓕᓴᐃᔨᐅᓯᒪᓕᖅᑐᓂᑦ ᐊᒻᒪᓗ ᓯᕗᓕᖅᑎᐅᒍᒪᔪᓂᑦ 
ᐃᓕᓐᓂᐊᖅᓯᒪᖁᓪᓗᒋᑦ ᓯᕗᓕᖅᑎᐅᓂᕐᒧᑦ ᐃᓕᓐᓂᐊᕋᒃᓴᓂᑦ 
ᐊᒻᒪᓗᑦᑕᐅᖅ ᐃᓕᓐᓂᐊᕋᒃᓴᐅᔪᓂᑦ ᐅᖃᓕᒫᕆᐅᖅᓴᓂᕐᒧᑦ 
ᐱᔭᕇᖅᓯᓗᑎᑦ ᓇᓗᓇᐃᒃᑯᑕᖅ ᐃᓕᓐᓂᐊᕐᕕᒻᒥ 
ᓯᕗᓕᖅᑎᐅᓂᕐᒧᑦ ᓄᓇᕗᒻᒥ ᐃᓕᓐᓂᐊᕋᒃᓴᖅ.

2014-2015-ᖑᑎᓪᓗᒍ, 25-ᖑᔪᑦ ᐃᓚᐅᖃᑕᐅᓯᒪᓚᐅᖅᑐᑦ 
ᐊᑕᐅᓯᕐᒥᒃ ᑕᒪᒃᑮᓐᓂᓘᓐᓃᑦ ᓯᕗᓕᖅᑎᐅᓂᕐᒧᑦ 
ᐃᓕᓐᓂᐊᕋᒃᓴᒥᒃ ᐊᒻᒪᓗ 48−ᖑᔪᑦ ᐃᓚᐅᖃᑕᐅᓯᒪᓪᓗᑎᑦ 
ᐅᖃᓕᒫᕆᐅᖅᓴᓂᕐᒧᑦ ᐃᓕᓐᓂᐊᕋᒃᓴᒥᒃ.  ᑕᒪᐃᓐᓂ 72 
ᐃᓚᐅᖃᑕᐅᓯᒪᓕᖅᑐᑦ ᐱᔭᕇᖅᓯᑦᑎᐊᖅᓯᒪᓪᓗᑎᑦ ᐊᑕᐅᓯᕐᔪᐊᕐᒥᒃ 
ᓇᓗᓇᐃᒃᑯᑕᖅᑖᕋᓱᐊᖅᑐᑎᑦ ᐃᓕᓴᕕᒻᒥ ᓯᕗᓕᖅᑎᐅᓂᕐᒧᑦ 
ᓄᓇᕗᒻᒥ ᓇᓗᓇᐃᒃᑯᑕᖓᓂᒃ.  ᐃᓕᓐᓂᐊᖅᑎᑦᑎᖃᑦᑕᓚᐅᖅᑐᑦ 
ᑲᖏᖅᑐᒑᐱᒻᒥ ᐊᒻᒪᓗ ᐃᖃᓗᓐᓂ ᓄᕖᕝᕙ 2014-ᖑᑎᓪᓗᒍ 
ᐊᒻᒪᓗ ᕖᕝᕗᐊᕆ 2015-ᖑᑎᓪᓗᒍ. 

ᓄᓇᕗᒻᒥ ᐃᓕᓴᐃᔨᒃᓴᐅᓂᕐᒧᑦ 
ᐃᓕᓐᓂᐊᕋᒃᓴᖅ
ᐃᓕᓐᓂᐊᕐᓂᓕᕆᔨᒃᑯᑦ ᐱᖁᔭᖅᑎᒍᑦ ᐃᑲᔪᖅᑐᐃᔭᕆᐊᓖᑦ 
ᐃᓄᓐᓂᒃ ᐊᒻᒪᓗ ᐅᑭᐅᖅᑕᖅᑐᒥᐅᑕᓂᑦ 
ᐃᓕᓴᐃᔨᑖᖅᑎᑦᑎᓗᑎᑦ ᐃᓕᓴᐃᔨᓂᒃ ᓄᓇᕗᒻᒥ 
ᐃᓕᓐᓂᐊᕐᕕᖏᓐᓂ ᐊᒻᒪᓗᑦᑕᐅᖅ ᐱᖁᔭᖅᑎᒍᑦ 
ᒪᓕᒋᐊᓕᒻᒥᓂᒃ ᐱᓕᕆᐊᖃᕆᐊᓖᑦ ᖃᓄᑐᐃᓐᓇᖅ 
ᐃᓕᓐᓂᐊᖅᑎᑦᑎᓂᐊᖅᑎᓪᓗᒋᑦ.  ᓄᓇᕗᒻᒥ 
ᐃᓕᓐᓂᐊᕐᓂᓕᕆᓂᖅ ᐃᓄᒃᑐᑦ ᐅᖃᓪᓚᓲᓂᑦ 
ᐃᓕᓴᐃᔨᖃᕆᐊᓖᑦ ᖁᑦᑎᓐᓂᓕᓕᒫᖏᓐᓂᑦ ᐃᓕᓴᕕᒻᒥ 
ᒪᕐᕉᖕᓂᒃ ᐅᖃᐅᓯᖃᖅᑐᓂᑦ ᐃᓕᓐᓂᐊᑎᑦᑎᔪᖃᖃᑦᑕᕐᓂᖏᑎᒍᑦ 
ᐊᒻᒪᓗ ᓄᓇᕗᒻᒥ ᐃᓕᓴᐃᔨᒃᓴᐅᕐᓂᕐᒧᑦ ᐃᓕᓐᓂᐊᕋᒃᓴᐅᔪᖅ 
ᑕᒪᔅᓱᒥᖓ ᑎᑭᑦᑎᓇᓱᐊᖅᑐᖅ.  

2014-2015 ᑮᓇᐅᔭᖅᑐᕈᑎᒃᓴᑦ ᓴᓂᕐᕙᖅᑕᐅᓯᒪᔪᑦ ᓄᓇᕗᒻᒥ 
ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕋᒃᓴᒧᑦ:
• $2,637,300 ᓄᓇᕗᑦ ᓯᓚᑦᑐᓴᕐᕕᒃ ᑮᓇᐅᔭᖅᑐᕈᑎᒃᓴᖏᑕ ᑐᙵᕕᖏᑦ
• $2,262,000 ᐃᓕᓐᓂᐊᕐᓂᓕᕆᔨᒃᑯᓐᓂ

ᐃᓕᓐᓂᐊᕐᓂᓕᕆᔨᒃᑯᑦ ᐊᕐᕌᒍᑕᒫᑦ ᑮᓇᐅᔭᖃᖅᑎᑦᑎᓲᑦ 
ᓄᓇᕗᑦ ᓯᓚᑦᑐᓴᕐᕕᒃᑯᖏᓐᓄᑦ ᓄᓇᕗᒻᒥ ᐃᓕᓴᐃᔨᒃᓴᐅᓂᕐᒧᑦ 
ᐃᓕᓐᓂᐊᕋᒃᓴᒥᒃ ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᓗᑎᑦ.  
ᓄᓇᕗᒻᒥ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕋᒃᓴᐅᔪᖅ 
ᑎᓴᒪᓄᑦ ᐊᕐᕌᒍᓄᑦ ᐊᑯᓂᐅᑎᒋᔪᖅ ᐃᓕᓐᓂᐊᖅᑕᐅᓲᖑᕗᖅ 
ᓄᓇᕗᒻᒥ ᐃᓕᓴᐃᔨᐅᔪᓐᓇᖁᓪᓗᒋᑦ ᓇᓗᓇᐃᒃᑯᑕᖃᕐᓗᑎᑦ 
ᐃᓕᓐᓂᐊᖅᑏᑦ.  ᐃᓕᓐᓂᐊᕋᒃᓴᐅᔪᖅ ᑖᓐᓇ ᐱᓕᒻᒪᒃᓴᐃᓲᖅ 
ᐃᓕᓴᐃᔨᓂᑦ ᐃᓕᓐᓂᐊᑎᑦᑎᔪᓂᑦ ᒥᑭᔫᑕᐅᓂᖅᐹᓂᑦ 
ᖁᑦᑎᓐᓂᓕᓐᓄᑦ 6-ᓅᖓᓪᓗᓂ, ᐃᓕᓐᓂᐊᖅᑏᑦ 
ᐃᓕᓐᓂᐊᖅᑐᑦ ᐃᓕᓴᐃᔨᒃᓴᐅᓂᕐᒧᑦ ᓇᓗᓇᐃᒃᑯᑕᖅᑖᕐᓂᕐᒧᑦ 
ᐃᓕᓴᐃᒍᓐᓇᖅᓯᒐᔭᖅᑐᑦ ᐊᓯᖏᓐᓂᑦ ᖁᑦᑎᓐᓂᓕᓐᓂᑦ 
ᐱᔭᕇᓚᐅᖅᑎᓪᓗᒋᑦ ᐃᓕᓐᓂᐊᖅᑕᒥᓂᑦ.  ᑎᓴᒪᓄᑦ ᐊᕐᕌᒍᓄᑦ 
ᐊᑯᓂᐅᑎᒋᔪᖅ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕋᒃᓴᖅ 
ᐊᐅᓚᑕᐅᔪᖅ ᐱᖃᑎᒋᔭᐅᓪᓗᑎᑦ ᓯᓚᑦᑐᓴᕐᕕᕐᔪᐊᒃᑯᖏᑦ 
ᕆᔭᐃᓇᑉ.

ᓄᓇᕗᒻᒥ ᐃᓕᓴᐃᔩᑦ 
ᐃᓕᓐᓂᐊᕐᓂᖏᓐᓄᑦ 
ᑲᑎᒪᔨᕋᓛᖏᑦ
ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ ᐃᓕᓴᐃᔩᑦ 
ᑲᑐᔾᔨᖃᑎᒌᖏᑦ ᑲᑐᔾᔨᓪᓗᑎᑦ ᐊᐅᓚᑦᑎᓲᑦ ᓄᓇᕗᒻᒥ 
ᐃᓕᓴᐃᔩᑦ ᐃᓕᓐᓂᐊᕐᓂᖏᓐᓄᑦ ᑲᑎᒪᔨᕋᓛᖏᓐᓂ, ᐅᐊᑦᑎᓲᑦ 
ᐃᓕᓴᐃᔩᑦ ᐃᓕᓐᓂᐊᕐᓂᐊᖅᑕᖏᓐᓂᑦ, ᐊᑐᐊᒐᖏᓐᓂᑦ 
ᐊᒻᒪᓗ ᐊᐅᓚᓂᖏᓐᓂᑦ ᐃᓚᒋᔭᐅᔪᖁᑎᖏᓐᓄᑦ.  ᓄᓇᕗᒻᒥ 
ᐃᓕᓴᐃᔩᑦ ᐃᓕᓐᓂᐊᕐᓂᖏᓐᓄᑦ ᑲᑎᒪᔨᕋᓛᖏᑕ 
ᖃᓄᐃᓕᐅᕈᑎᒋᓲᖏᑦ ᐱᖃᓯᐅᔾᔨᔪᑦ ᐃᓄᐃᑦ ᐅᖃᐅᓯᖏᓐᓂᒃ 
ᐃᓕᓐᓂᐊᕐᓂᖅ, ᐃᓕᓴᐃᔩᑦ ᑲᑎᒪᕕᔾᔪᐊᕐᓂᖏᑦ, ᐊᒻᒪᓗ 
ᕿᓚᒥᐅᔪᒃᑯᑦ ᐊᑯᓂᐅᔪᒃᑯᓪᓗ ᐃᓕᓐᓂᐊᕆᐊᖅᑐᖃᕐᓗᓂ 
ᐃᖅᑲᓇᐃᔭᙱᑲᐃᓐᓇᕐᓂᖅ.

ᑲᑎᒪᔨᕋᓛᑦ ᐊᕐᕌᒍᑕᒫᑦ ᑲᑎᒪᕕᔾᔪᐊᑎᑦᑎᓲᑦ 
ᐊᔾᔨᒌᙱᑦᑐᓂᑦ ᐊᕕᑦᑐᖅᓯᒪᔪᓂᑦ ᐊᒻᒪᓗ ᓄᓇᓕᐅᔪᓂᑦ.  
ᐊᒻᒪᓗᒃᑲᓐᓂᖅ, ᓄᓇᕗᒻᒥ ᐃᓕᓴᐃᔩᑦ ᐃᓕᓐᓂᐊᕐᓂᖏᓐᓄᑦ 
ᑲᑎᒪᔨᕋᓛᖏᑦ ᐋᖅᑭᒃᓱᐃᓚᐅᖅᓯᒪᒻᒥᔪᑦ ᐃᓕᓴᐃᔩᑦ 
ᑐᑭᓯᒋᐊᕈᑎᖏᑕ ᐱᓕᕆᐊᖓᓂᒃ ᓄᑖᕐᓄᑦ 
ᐃᓕᓴᐃᔨᓄᑦ, ᐃᓕᓐᓂᐊᖅᑎᑕᐅᓇᓱᐊᖅᑐᑎᑦ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᓐᓂᑦ ᐱᒻᒪᕆᒋᔭᖏᓐᓂᑦ 
ᑐᙵᕕᒋᔭᐅᓲᖑᓪᓗᑎᑦ ᐃᓕᓐᓂᐊᕐᓂᓕᕆᓂᕐᒥᒃ.

ᑲᑎᒪᔨᕋᓛᑦ ᐃᑲᔪᖅᑐᐃᓲᖑᒻᒥᔪᑦ ᐃᓕᓴᐃᔩᑦ 
ᐃᓕᓐᓂᐊᕐᓂᖏᓐᓂᑦ ᓄᓇᕗᑉ ᐃᓕᓴᐃᔨᖏᓐᓂᑦ.  ᓄᓇᕗᒻᒥ 
ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᑮᓇᐅᔭᖅᑎᒍᑦ ᐃᑲᔪᓯᐊᖅᑖᑎᑦᑎᓲᑦ 
ᐃᓚᒋᔭᐅᔪᖁᑎᖏᓐᓄᑦ ᐊᑎᓕᐅᖅᓯᒪᔪᑦ ᖁᑦᑎᓂᖅᓴᒥ 
ᐃᓕᓐᓂᐊᕐᓂᓕᕆᓂᕐᒧᑦ ᐃᓕᓐᓂᐊᕋᒃᓴᒧᑦ, ᐊᒻᒪᓗᑦᑕᐅᖅ 
ᐃᓕᓐᓂᐊᕋᒃᓴᓄᑦ ᓲᕐᓗᒃ ᓇᓗᓇᐃᒃᑯᑕᖅ ᐃᓕᓴᕕᒻᒥ ᓯᕗᓕᖅᑏᑦ 
ᓄᓇᕗᒻᒥ ᐃᓕᓐᓂᐊᖅᑕᐅᓲᕐᒧᑦ ᐊᒻᒪᓗ ᐃᓕᓴᕕᒻᒥ ᐊᖓᔪᖅᑳᑦ 
ᓇᓗᓇᐃᒃᑯᑕᖅᑖᕐᓂᖏᓐᓄᑦ ᐱᓕᕆᐊᕐᒥᒃ.

ᐊᕐᕌᒍᑕᒫᑦ, ᓄᓇᕗᑦ ᒐᕙᒪᖏᑦ ᐃᑲᔫᓯᐊᖅᑖᑎᑦᑎᓲᑦ 
$3.1 ᒥᓕᐊᓐᓂᒃ ᐅᕝᕙᓘᓐᓃᑦ 4.5%−ᖏᓐᓂᑦ ᑕᒪᐃᓐᓂ 
ᑮᓇᐅᔾᔭᒃᓵᖏᓐᓂᑦ ᑕᒪᐃᓐᓄᑦ ᓄᓇᕗᒻᒥ ᐃᓕᓴᐃᔩᑦ 
ᑲᑐᔾᔨᖃᑎᒌᖏᑕ ᐃᓚᒋᔭᐅᔪᖁᑎᖏᓐᓄᑦ ᑖᒃᑯᓄᖓ 
ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑕ ᐃᓕᓐᓂᐊᕈᑎᒃᓴᖏᑦ 
ᑮᓇᐅᔭᖃᕐᕕᖓᓄᑦ.  ᑖᒃᑯᐊ ᑮᓇᐅᔭᑦ ᐊᑐᖅᑕᐅᓲᑦ 
ᐃᒪᐃᓕᐅᕈᑕᐅᓲᖑᓪᓗᑎᑦ:

 • ᓄᓇᕗᓕᒫᕐᒥ ᐊᔾᔨᐅᙱᑦᑐᓂᑦ ᐃᓕᓴᐃᔩᑦ 
ᐃᓕᓐᓂᐊᖅᑎᑕᐅᓂᖏᑕ ᖃᓄᐃᓕᐅᕈᑎᒋᔭᐅᓲᑦ;

 • ᕿᓚᒥᐅᔪᒃᑯᑦ ᐃᓕᓴᐃᔩᑦ ᐃᓕᓐᓂᐊᖅᑎᑕᐅᓂᖏᓐᓄᑦ 
ᖃᓄᐃᓕᐅᕈᑕᐅᓲᑦ;

 • ᐃᓕᓴᕕᒻᒥ ᐊᒻᒪᓗ ᐃᓄᐃᑦ ᐊᑐᓂ 
ᐃᓕᓐᓂᐊᖅᑎᑕᐅᓂᖏᓐᓄᑦ ᖃᓄᐃᓕᐅᕈᑕᐅᓲᑦ;

 • ᐃᖅᑲᓇᐃᔭᖅᑎᑕᐅᓂᖏᑦ ᐃᓕᓴᕕᒻᒥ ᐃᖅᑲᓇᐃᔭᖅᑎᖏᑦ;

 • ᐃᓕᓴᐃᔩᑦ ᐃᓕᓐᓂᐊᖅᑎᑕᐅᓗᑎᑦ ᐅᖃᐅᓯᕐᒥᒃ 
ᒪᕐᕉᖕᓂᒃ ᐅᖃᐅᓰᖕᓂᒃ ᐃᓕᓐᓂᐊᑎᑦᑎᔪᖃᕐᓂᐊᑎᓪᓗᒍ 
ᓂᕈᐊᖅᑕᐅᓯᒪᓪᓗᑎᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ; 

 • ᐊᕐᕌᖑᑕᒫᑦ ᐱᓕᕆᔨᒻᒪᕇᑦ ᐃᖅᑲᓇᐃᔭᙱᑲᐃᓐᓇᕐᓂᖏᓐᓄᑦ 
ᑮᓇᐅᔭᖅᑖᖃᑦᑕᕐᓂᐊᕋᓗᐊᕈᑎᓪᓘᓐᓃᑦ 
ᑮᓇᐅᔭᖅᑖᖃᑦᑕᕐᓂᐊᙱᒃᑲᓗᐊᕈᑎᓪᓘᓐᓃᑦ.

ᐃᓕᓐᓂᐊᖅᑏᑦ 
ᖃᐅᔨᓴᖅᑕᐅᓂᖏᑦ 
ᐊᒻᒪᓗ ᑭᒡᓕᓯᓂᐊᕐᓂᖅ 
ᐃᓕᖅᑯᓯᖏᓐᓂᒃ
ᐃᓕᓴᐃᔩᑦ ᐱᕙᓪᓕᐊᑎᑕᐅᓂᖏᑦ ᐊᒻᒪᓗ ᖃᐅᔨᓴᕐᓂᖏᓐᓄᑦ 
ᐱᔨᑦᑎᕋᖅᑏᑦ ᑲᒪᒋᔭᖃᓲᑦ ᐃᓕᓐᓂᐊᖅᑏᑦ 
ᖃᐅᔨᓴᖅᑕᐅᔾᔪᑎᖏᓐᓂᑦ ᐊᒻᒪᓗ ᑭᒡᓕᓯᓂᐊᖅᑕᐅᓂᖏᓐᓂᒃ 
ᐃᓕᖅᑯᓯᕐᒥᓂᒃ ᒥᑭᔫᑕᐅᓂᖅᐹᓂ − ᖁᑦᑎᓐᓂᖅᐹᓄᑦ 
12-ᓄᑦ ᓄᓇᕗᒻᒥ.  ᑖᓐᓇ ᐊᕕᑦᑐᖅᓯᒪᓂᖓ ᑲᒪᓲᖅ 
ᖃᐅᔨᓴᖅᑐᑎᑦ, ᐋᖅᑭᒃᓱᐃᓪᓗᑎᑦ, ᐊᑐᓕᖅᑎᑎᓪᓗᑎᑦ ᐊᒻᒪᓗ 
ᑭᒡᓕᓯᓂᐊᖅᑐᑎᑦ ᐃᓕᓐᓂᐊᖅᑏᑦ ᖃᐅᔨᓴᖅᑕᐅᔾᔪᑎᖏᑕ 
ᐊᑐᐊᒐᖏᓐᓂᑦ, ᐱᓕᕆᐊᖏᓐᓂᒃ, ᑲᒪᒋᔭᖃᕆᐊᕐᓂᖏᓐᓂᑦ 
ᐊᒻᒪᓗ ᐃᑲᔫᑎᖏᓐᓂᑦ ᐱᐅᔫᒥᑎᑦᑎᓇᓱᐊᖅᑐᑎᑦ 
ᐃᓕᓐᓂᐊᖅᑕᐅᔭᕆᐊᓕᓐᓂᒃ ᑕᒪᐃᓐᓂ ᓄᓇᕗᑉ 
ᐃᓕᓐᓂᐊᕐᕕᖏᓐᓂ. 

ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᒪᑦᑎᐊᑎᑦᑎᓲᑦ 
ᓵᑕᐅᓯᒪᔪᓐᓇᕋᓗᐊᕐᒪᖔᕐᒥᒃ ᐃᓕᓐᓂᐊᖅᑏᑦ 
ᐃᓕᓐᓂᐊᕇᑦᑎᐊᕋᓱᐊᕐᓂᖏᓐᓂᑦ ᐊᒻᒪᓗ 
ᐃᓕᓐᓂᐊᖅᑕᐅᔭᕆᐊᓖᑦ ᐃᓕᑉᐹᓪᓕᕈᑎᒋᔭᐅᓂᖏᓐᓂᑦ 
ᐃᓕᓴᖅᓯᓲᖑᓪᓗᑎᓪᓗ ᐊᐅᓚᓂᖃᑦᑎᐊᕐᓂᐊᕐᒪᑕ 
ᐃᓕᓐᓂᐊᖅᑏᑦ ᖃᐅᔨᓴᖅᑕᐅᔾᔪᑎᖏᑦ ᐱᔾᔪᑎᒋᔭᐅᓗᐊᕐᒪᑦ 
ᐃᓕᓐᓂᐊᖅᑕᐅᔭᕆᐊᓕᓐᓂᒃ.  ᐃᑲᔪᖅᑐᖅᑕᐅᖁᓪᓗᒍ ᑕᒪᓐᓇ 
ᐱᓇᓱᐊᒐᖓ, ᓄᓇᕗᑦ ᒪᓕᓲᖅ ᐊᓪᕘᑕᒥ ᖁᑦᑎᓂᖅᐹᕐᒥ 
12-ᒥ ᑎᑎᕋᖅᑕᐅᔭᕆᐊᖃᓲᕐᓂᑦ ᐃᓕᓐᓂᐊᖅᑎᓄᑦ 
ᐊᒥᓱᓄᑦ ᐊᕐᕌᒍᓄᑦ ᖃᐅᔨᓴᖅᑕᐅᔾᔪᑎᖏᓐᓂᒃ.  ᑖᒃᑯᑎᒎᓇ, 
ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᒪᑦᑎᐊᖅᑐᑦ ᖁᑦᑎᓐᓂᓖᑦ 
12-ᒥ ᐃᓕᓐᓂᐊᕋᒃᓴᐅᔪᑦ ᐱᔭᕇᖅᑕᐅᑎᓪᓗᒋᑦ 
ᓄᓇᕗᒻᒥ ᐃᓕᓐᓂᐊᖅᑎᖏᓐᓄᑦ ᐃᓕᓐᓂᐊᕇᖅᑐᓄᑦ 
ᐃᓯᕈᓐᓇᕐᓂᐊᕋᒥᒃ ᓯᓚᑦᑐᓴᕐᕕᒻᒧᑦ ᐊᒻᒪᓗ ᓯᓚᑦᑐᓴᕐᕕᕐᔪᐊᕐᒧᑦ 
ᐃᓕᓐᓂᐊᕋᒃᓴᐅᔪᓂᑦ.

ᐊᓪᕘᑕᒥ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᐊᖃᓲᑦ 
ᐋᖅᑭᒃᓱᐃᓪᓗᑎᑦ ᐊᐅᓚᑦᑎᓪᓗᑎᓪᓗ ᐊᔾᔨᒌᑦᑐᒡᒍᑕᓂᑦ 
ᖃᐅᔨᓴᖅᑕᐅᔾᔪᑎᖏᓐᓂᑦ.  ᐊᓪᕘᑕ ᐃᓕᓐᓂᐊᖅᑏᑦ 
ᖁᑦᑎᓂᖅᐹᕐᒥ ᖃᐅᔨᓴᖅᑕᐅᔾᔪᑎᖏᑦ ᑎᑎᕋᖅᑕᐅᓲᑦ 
ᓂᕈᐊᖅᓯᑎᑦᑎᓪᓗᑎᑦ ᐃᓕᓐᓂᐊᖅᑏᑦ ᑭᐅᔾᔪᑎᖏᓐᓂᑦ 
ᐊᔾᔨᒌᓕᖅᓱᖅᑕᐅᓯᒪᔪᑦ ᐊᒥᓱᓄᑦ ᐃᓕᓐᓂᐊᖅᑎᓄᑦ.  
ᐊᑐᖅᑕᐅᓪᓗᑎᑦ ᖁᑦᑎᓂᖅᐹᕐᒥ ᐃᓕᓐᓂᐊᖅᑏᑦ 
ᑎᑎᕋᖅᑕᐅᓂᖏᑦ ᖃᐅᔨᓴᖅᑕᐅᔾᔪᑎᒋᔭᐅᒻᒪᑦ 
ᐊᔾᔨᒌᑦᑐᒡᒍᑕᐅᓪᓗᑎᑦ ᐃᓕᓐᓂᐊᖅᑏᑦ ᖃᐅᔨᓴᖅᑕᐅᓂᖏᑕ.  
ᖁᑦᑎᓂᖅᐹᕐᒥ ᐃᓕᓐᓂᐊᖅᑏᑦ ᖃᐅᔨᓴᖅᑕᐅᔾᔪᑎᖏᑦ 
ᑎᑎᕋᖅᑕᐅᓲᑦ ᐃᑲᔪᕐᓂᖃᓲᑦ ᖃᐅᔨᒪᑦᑎᐊᕋᓱᐊᖅᑐᑎᑦ 
ᐃᓕᓐᓂᐊᕋᒃᓴᐅᔪᑦ ᐃᓗᓕᖏᑦ ᐊᔾᔨᒌᑦᑐᒃᑯᑦ 
ᐃᓕᓐᓂᐊᖅᑎᑕᐅᓲᖑᒐᓗᐊᕐᒪᖔᕐᒥᒃ ᐊᒻᒪᓗ ᐃᓕᑕᐅᔭᕆᐊᓖᑦ 
ᐊᔾᔨᒌᑦᑐᑦ ᐃᓕᑕᐅᒐᓗᐊᕐᒪᖔᕐᒥᒃ.

ᓄᓇᕗᒻᒥ ᐃᓕᓐᓂᐊᖅᑏᑦ ᖁᑦᑎᓂᖅᐹᕐᒥ ᐃᓕᓐᓂᐊᕇᖅᑐᑦ 
ᓇᓗᓇᐃᒃᑯᑕᖅᑖᓲᑦ ᐱᔭᕇᖅᓯᑦᑎᐊᖅᑎᓪᓗᒋᑦ ᐊᓪᕘᑕᒥ 
ᐃᓕᓐᓂᐊᖅᑏᑦ ᖁᑦᑎᓂᖅᐹᕐᒦᑦᑐᑦ ᑎᑎᕋᖅᑎᑕᐅᓪᓗᑎᑦ 
ᐱᓇᓱᐊᕈᓐᓇᓕᓲᑦ ᓯᓚᑦᑐᓴᕐᕕᒻᒨᕋᓱᐊᕐᓗᑎᑦ 

ᓯᓚᑦᑐᓴᕐᕕᕐᔪᐊᕐᓄᓪᓗ ᑲᓇᑕᒥ ᑕᐃᒪᓐᓇᑎᒋ 
ᐃᓕᓴᕆᔭᐅᒍᓐᓇᓲᖑᓪᓗᑎᑦ ᐊᓪᕘᑕᒥ ᐃᓕᓐᓂᐊᖅᑎᑎᑐᑦ 
ᐱᔭᕇᖅᓯᔪᒥᓂᐅᓂᖏᓐᓄᑦ.

ᓄᓇᕗᒻᒥ ᐃᓕᓐᓂᐊᖅᑏᑦ ᐊᑐᓲᑦ ᐊᓪᕘᑕᒥ ᖁᑦᑎᓂᖅᐹᕐᒥ 
ᐃᓕᓐᓂᐊᖅᑏᑦ ᖃᐅᔨᓴᖅᑕᐅᔾᔪᑎᖏᓐᓂᑦ ᑎᑎᕋᖅᑐᑎᑦ  
ᐊᐅᓚᔪᓐᓇᐅᑎᓕᖕᓂᒡᓗ ᐃᒃᑕᕆᖕᓂᓕᖕᓂᒡᓗ 
ᖃᐅᔨᓴᕐᓂᖅ, ᐃᓚᐅᕈᑎᒃᓴᓕᕆᓂᖅ, ᐆᒪᔪᓕᕆᓂᖅ, 
ᖃᐅᔨᓴᕐᓂᖅ ᐊᒻᒪᓗ ᓈᓴᐅᓯᕆᓂᕐᒥᒃ.  ᓄᓇᕗᑦ 
ᐊᑐᓲᖒᒻᒥᔪᑦ ᐊᓪᕘᑕᒥ ᐃᓕᓐᓂᐊᖅᑏᑦ ᖁᑦᑎᓂᖅᐹᕐᒥ 
ᖃᐅᔨᓴᖅᑕᐅᔾᔪᑎᖏᑕ ᑎᑎᕋᖅᑎᑦᑎᓲᖑᓪᓗᑎᑦ ᖃᓪᓗᓈᑎᑐᑦ 
ᐅᖃᐅᓯᓕᕆᓂᕐᒥᒃ ᖃᐅᔨᓴᖅᑕᐅᔾᔪᑎᖃᓲᑦ ᑎᑎᕋᖅᑎᓪᓗᒋᑦ 
ᓂᕈᐊᕐᓗᑎᑦ ᓇᓕᐊᓐᓂᑦ ᑭᐅᔾᔪᑎᖃᕐᒪᖔᕐᒥᒃ ᐊᒻᒪᓗ 
ᑎᑎᕋᕆᐊᖃᓲᖑᓪᓗᑎᑦ ᐅᓂᒃᑳᓕᐅᕐᓗᑎᑦ.

ᐊᓪᕘᑕ ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᓴᓲᑦ ᑕᒪᐃᓐᓂ 
ᐃᓕᓐᓂᐊᖅᑏᑦ ᑎᑎᕋᖅᑕᒥᓂᕐᒥᓂᒃ ᐊᒡᒍᑐᖅᑕᐅᓯᒪᓪᓗᑎᑦ 
ᐊᑐᓂ ᐊᔪᙱᓐᓂᖏᑦ.  ᖃᐅᔨᓴᖅᑕᐅᓚᐅᖅᑎᓪᓗᒋᑦ 
ᑕᑯᒃᓴᐅᑎᑦᑎᓲᑦ ᓇᓕᐊᑦ ᐃᓕᑕᒥᓂᐅᙱᒻᒪᖔᕐᒥᒃ ᓄᓇᕗᑉ 
ᐃᓕᓐᓂᐊᖅᑎᖏᓐᓄᑦ ᐊᒻᒪᓗ ᐃᓕᓴᐃᔩᑦ ᖃᐅᔨᔪᓐᓇᓕᓲᑦ 
ᖃᓄᖅ ᑕᒪᒃᑯᐊ ᐃᓕᓐᓂᐊᖅᑎᒐᒃᓴᐅᒃᑲᓐᓂᕋᔭᕐᒪᖔᕐᒥᒃ 
ᐃᓕᑕᒥᓂᐅᙱᑦᑐᑦ.

ᐃᓕᓐᓂᐊᖅᑏᑦ ᐊᑎᓕᐅᕐᓂᖏᑦ, 
ᐃᓕᓐᓂᐊᕆᐊᖃᑦᑕᕐᓂᖏᑦ, 
ᐊᒻᒪᓗ ᐃᓕᓐᓂᐊᕇᕐᓂᖏᑦ 
ᐃᓕᓐᓂᐊᕐᓂᓕᕆᔨᒃᑯᑦ ᑕᒪᐃᓐᓂ ᓱᕈᓯᕐᓂ ᒪᒃᑯᑦᑐᓂᓪᓗ 
ᐅᑭᐅᓖᑦ ᐱᖓᓲᔪᖅᑐᓂᑦ 18-ᓄᑦ, ᐱᔪᓐᓇᐅᑎᖃᖅᑎᑦᑎᓲᑦ 
ᐊᒻᒪᓗ ᑲᒪᒋᔭᖃᖅᑎᑦᑎᓲᑦ ᐃᓚᐅᖃᑕᐅᓗᑎᑦ ᒥᑭᔫᑕᐅᓂᖅᐹᕐᒥ 
ᖁᑦᑎᓂᖅᐹᕐᒧ ᐃᓕᓐᓂᐊᕐᓗᑎᑦ ᓄᓇᕗᒻᒥ.  ᐊᖓᔪᖅᑳᕆᔭᐅᔪᑦ 
ᕿᑐᖓᓖᑦ ᐅᑭᐅᓕᖕᓂᒃ ᑕᓪᓕᒪᓂᑦ ᐊᑎᓕᐅᕆᔪᓐᓇᖅᑐᑦ 
ᕿᑐᕐᖓᖏᓐᓂ ᐃᓕᓐᓂᐊᕆᐊᖅᑎᑦᑎᓂᐊᕐᓗᑎᑦ, ᑕᐃᒪᓐᓇ, 
ᒪᒃᑯᒃᑐᑦ ᐅᑭᐅᓖᑦ ᑎᑭᑦᑐᒋᑦ 21-ᓄᑦ ᐃᓕᓐᓂᐊᖏᓐᓇᕈᓐᓇᓲᑦ 
ᐱᔭᕇᕋᓱᐊᕐᓂᖏᓐᓂᑦ ᐃᓕᓐᓂᐊᖅᑕᒥᓂᒃ.

ᐃᓕᓐᓂᐊᕆᐊᖃᑦᑕᕐᓂᖏᑦ ᐊᔾᔨᓕᒃ ᐃᓕᓐᓂᐊᖅᑏᑦ 
ᐃᓚᐅᖃᑕᐅᓂᖏᓐᓂᑦ ᐊᒻᒪᓗ ᐱᔭᕇᖅᓯᑦᑎᐊᕈᓐᓇᓲᑦ 
ᐃᓕᓐᓂᐊᖅᑕᒥᓂᒃ ᐃᓕᓐᓂᐊᕆᐊᖃᑦᑕᑎᓪᓗᒋᑦ ᐊᒻᒪᓗ 
ᐱᔭᕇᕈᓐᓇᖅᑐᑎᑦ.  ᐃᓕᓐᓂᐊᕆᐊᖃᑦᑕᓲᑦ ᐃᓕᓐᓂᐊᖅᑏᑦ 
ᑕᒪᐃᓐᓂ ᖁᑦᑎᓐᓂᓕᓐᓂᑦ ᓄᓇᕗᑉ ᐃᓕᓐᓂᐊᕐᕕᖓᓂ 
75%−ᖏᓐᓃᑦᑐᑦ.  ᐃᓕᓐᓂᐊᕆᐊᖃᑦᑕᕈᓐᓃᓗᐊᓲᑦ 
ᐃᓕᓐᓂᐊᖅᑏᑦ ᖁᑦᑎᓂᖅᐹᕐᒨᕋᐃᒻᒪᑕ ᑭᓯᐊᓂᓕ ᑕᒪᓐᓇ 
ᐃᓕᓐᓂᐊᕆᐊᖃᑦᑕᓂᖅᓴᐅᖔᓕᓲᖑᒻᒥᔪᖅ ᐃᓕᓐᓂᐊᖅᑏᑦ 
ᖁᑦᑎᓂᖅᐹᒨᕋᐃᒻᒪᑕ.  ᐃᓕᓐᓂᐊᕆᐊᖃᑦᑕᖅᑐᑦ ᐊᒥᓲᓂᖏᑦ 
ᖃᐅᔨᓴᖅᑕᐅᓲᑦ ᒪᓕᑦᑐᒋᑦ ᐃᓕᓐᓂᐊᖅᑎᑉ ᐅᐸᖃᑦᑕᕐᓂᖏᓐᓂᑦ, 
ᐊᒻᒪᓗ ᑕᒪᐃᓐᓂ ᐃᓄᐃᑦ ᐊᒥᓲᓂᖏᓐᓂᐅᙱᑦᑐᖅ 
ᐃᓕᓐᓂᐊᕈᓐᓇᖅᑐᑦ ᓱᕈᓰᑦ ᐊᒻᒪᓗ ᒪᒃᑯᒃᑐᑦ ᓄᓇᕗᒻᒥ.

2014-ᖑᑎᓪᓗᖑ, ᐃᓕᓐᓂᐊᕐᓂᓕᕆᔨᒃᑯᑦ 
ᐃᓕᓐᓂᐊᕇᖅᑎᑦᑎᓚᐅᖅᓯᒪᔪᑦ 208−ᖑᔪᓂᑦ 
ᐃᓕᓐᓂᐊᖅᑎᓂᑦ, ᐊᒥᓲᓂᖏᑦ ᓄᓇᕗᒻᒥ 31.5%−ᖑᓕᖅᑐᑎᑦ.  
ᐱᔭᕇᖃᑦᑕᓲᑦ ᓱᑲᓐᓂᖏᑦ ᓈᓴᖅᑕᐅᓲᑦ ᒪᓕᑦᑐᒋᑦ ᑲᓇᑕᒥ 
ᐃᓕᓐᓂᐊᕇᖃᑦᑕᖅᑐᑦ ᓱᑲᓐᓂᖏᑕ.  ᑖᒃᑯᐊ ᐊᒥᓲᓂᖏᑦ 

ᐃᓕᓐᓂᐊᕇᓲᑦ ᐊᔾᔨᒌᙱᓐᓂᖏᓐᓂ ᐊᔾᔨᒌᓐᓂᖏᓐᓂᓗ 
ᓈᓴᐃᓲᑦ ᐊᒥᓲᓂᖏᑕ ᐃᓄᐃᑦ ᐅᑭᐅᓖᑦ ᓂᕆᐅᒋᔭᐅᔪᑦ 
ᐃᓕᓐᓂᐊᕆᐊᖃᑦᑕᕐᓂᐊᕐᓂᕐᒥᓂᒃ ᐃᓕᓐᓂᐊᕇᖅᑐᑎᓪᓗ, 
17 ᐅᕝᕙᓘᓐᓃᑦ 18−ᖑᓪᓗᑎᑦ ᐅᑭᐅᖃᓕᖅᑎᓪᓗᒋᑦ 
ᐃᓕᓐᓂᐊᕇᓲᖑᓗᐊᖅᑐᑎᑦ.

ᐱᒻᒪᕆᐅᕗᖅ ᐅᖃᐅᓯᕆᓗᒍ ᑲᓇᑕᒥ ᐃᒡᓗᒥᐅᖃᑎᒌᑦ 
ᖃᐅᔨᓴᖅᑕᐅᓂᖏᑦ ᑕᑯᒃᓴᐅᑎᑦᑎᕗᑦ 46%-ᖑᔪᑦ 
ᓄᓇᕗᒻᒥ ᐃᓄᖏᑦ ᖁᑦᑎᓂᖅᐹᕐᒥ ᐃᓕᓐᓂᐊᕇᕐᓂᖏᓐᓄᑦ 
ᓇᓗᓇᐃᒃᑯᑕᖃᙱᒻᒪᑕ ᐅᕝᕙᓘᓐᓃᑦ ᓇᓕᒧᓐᓂᓕᒻᒥᒃ *.  ᑖᒃᑯᐊ 
ᐊᒥᓲᓂᖏᑦ ᐃᓕᓐᓂᐊᕇᖅᓯᒪᔪᑦ ᓇᓗᓇᐃᖅᓯᒍᑕᐅᓯᒪᕗᑦ 
ᐊᒥᓱᑦ ᐃᓕᓐᓂᐊᖅᑏᑦ ᖁᑦᑎᓂᖅᐹᕐᒥ ᓇᓗᓇᐃᒃᑯᑕᖅᑖᖅᑐᑦ 
ᓇᓕᒧᓐᓂᓕᓐᓂᓘᓐᓃᑦ ᓇᓗᓇᐃᒃᑯᑕᖅᑖᖅᑐᑦ 19−ᓂᒃ 
ᐅᑭᐅᖃᓲᖑᒻᒪᑕ ᐅᖓᑖᓄᓪᓘᓐᓃᑦ. 

ᖁᑦᑎᓂᖅᐹᕐᒥ 12-ᒥ 
ᓄᓇᕗᓯᐅᑏᑦ ᐱᓕᕆᐊᖅ
ᓄᓇᕗᒻᒥ ᖁᑦᑎᓂᖅᐹᖅ 12-ᖓᓃᑦᑐᑦ ᓄᓇᕗᓯᐅᑎᓄᑦ 
ᐃᓕᓐᓂᐊᖅᑐᑦ ᓄᓇᕗᓯᐅᑎᓂᑦ 30-1 ᐊᒻᒪᓗ 
30-2 ᐱᔭᕇᖅᓯᔭᕆᐊᖃᓲᑦ ᓄᓇᕗᓯᐅᑎᓂᑦ 
ᐱᓕᕆᐊᕐᒥᒃ ᑭᖑᓪᓕᖅᐹᕐᒥ ᑎᑎᕋᖅᓯᒪᔭᖏᓐᓂᑦ 

ᑎᑎᖅᑐᒐᐅᔭᖅᓯᒪᓂᖓ 4:  2014-2015 ᐊᕕᑦᑐᖅᓯᒪᓂᖏᑦ ᐃᓕᓐᓂᐊᖅᑏᑦ 
ᐊᒥᓲᓂᖏᑕ

ᑎᑎᖅᑐᒐᐅᔭᖅᓯᒪᓂᖓ 6 ᐊᒻᒪᓗ 7, ᐃᓚᓕᐅᑎᓯᒪᔪᖅ ᐅᐃᒍᕆᔭᐅᓪᓗᓂ, ᑕᑯᒃᓴᐅᑎᑦᑎᔪᑦ ᐊᒥᓲᓂᖏᑦ ᐃᓄᐃᑦ ᐃᓕᓐᓂᐊᕐᕕᖏᑎᒍᑦ ᐊᒻᒪᓗ  
ᖁᑦᑎᓐᓂᖏᑎᒍᑦ ᒪᓕᑦᑐᒋᑦ.

ᓄᓇᕗᑦ ᕿᑎᕐᒥᐅᑦ ᑭᕙᓪᓕᖅ ᕿᑭᖅᑖᓗᒃ

ᑕᒪᐃᓐᓂ 9889 1820 3120 4949

ᐃᓄᐃᑦ ᖃᓪᓗᓈᑦᐊᓯᖏᓪᓗ 8497 1704 2579 4214

ᐊᕐᓇᐃᑦ 1392 116 541 735

ᐊᕐᓇᐃᑦ 4869 913 1548 2408

ᐊᖑᑎᑦ 5020 907 1572 2541

ᖃᐅᔨᓴᖅᑕᐅᔾᔪᑎᒋᔭᐅᓂᐊᖅᑐᓂ ᐊᒻᒪᓗ ᓈᓴᐅᑎᖓᑕ 30%−
ᒋᒐᔭᖅᑐᓂᐅᒃ ᑕᒪᐃᓐᓂ ᑭᖑᓪᓕᖅᐹᕐᒥ ᓈᓴᐅᑎᑖᕆᓗᓂᐅᒃ 
ᐃᓕᓐᓂᐊᖅᑕᓂ.  ᑖᓐᓇ ᓇᐃᓈᖅᓯᒪᔪᖅ ᑎᑎᕋᖅᓯᒪᓂᖓ 
ᐃᓕᓐᓂᐊᖅᑎᐅᔫᑉ ᖃᐅᔨᓴᖅᑕᐅᔾᔪᑎᖓ ᑖᒃᑯᓄᖓ 
ᐃᓕᓐᓂᐊᕋᒃᓵᓐᓄᒃ ᓄᓇᕗᓕᒫᕐᒥ ᐱᓕᕆᐊᕆᔭᐅᔭᕆᐊᖃᖅᑐᓂ 
ᖃᐅᔨᓴᖅᑕᐅᔾᔪᑎᒋᓲᕆᕚ ᐊᒻᒪᓗ ᐃᓕᓐᓂᐊᕋᒃᓴᖅ 
ᐃᓇᖐᓯᒪᓪᓗᓂ ᖁᑦᑎᓂᖅᐹᕐᒥ 12−ᒥ ᐊᓪᕘᑕ 
ᐃᓕᓐᓂᐊᖅᑏᑦ ᖁᑦᑎᓂᖅᐹᕐᒦᑦᑐᑦ ᖃᐅᔨᓴᖅᑕᐅᔾᔪᑎᖏᑕ 
ᑎᑎᕋᖅᑕᐅᔭᕆᐊᖃᕈᑎᖓᓂᒃ.

ᐱᓕᕆᐊᖃᖔᖅᑐᑎᑦ ᖃᐅᔨᓴᖅᑕᐅᖔᓲᑦ 
ᖃᐅᔨᓴᖅᑐᑎᑦ ᐃᓕᓐᓂᐊᖅᑕᒥᓂᖏᑕ ᐃᓗᓕᖏᑦ 
ᖃᐅᔨᒪᓕᖅᑕᖏᑦ ᐊᔪᕈᑎᒋᒍᓐᓃᕋᒥᐅᒃ ᐊᒻᒪᓗ 
ᐱᓕᕆᔪᓐᓇᖅᓯᔭᕆᐊᓕᖏᑦ ᐃᖅᑲᓇᐃᔭᕈᓐᓇᖅᓯᖁᓪᓗᒋᑦ 
ᐅᕝᕙᓘᓐᓃᑦ ᓯᓚᑦᑐᓴᕐᕕᒻᒨᕈᓐᓇᖁᓪᓗᒋᑦ.  ᑕᒪᓐᓇ 
ᐱᓕᕆᐊᖃᕆᐊᖅᑎᑦᑎᓂᐅᔪᖅ ᐃᓕᓐᓂᐊᖅᑎᓂᑦ 
ᐋᖅᑭᒃᓱᐃᕙᓪᓕᐊᑎᑦᑎᓲᑦ ᑕᑯᒃᓴᐅᑎᑦᑎᕙᓪᓕᐊᓲᖑᓪᓗᓂ 
ᐊᔪᙱᓐᓂᖏᓐᓂ ᓄᐊᑦᑎᓗᑎᑦ ᑐᑭᓯᒋᐊᕈᑎᓂᑦ, 
ᐊᑲᐅᙱᓕᐅᕈᑎᓂᑦ ᐋᖅᑮᔪᓐᓇᕐᓂᖏᓐᓂᑦ, ᖃᐅᔨᓴᕐᓂᖏᓐᓂᑦ, 
ᐊᒻᒪᓗ ᑐᓴᖅᑎᑦᑎᒍᓐᓇᕐᓂᖏᓐᓂᑦ ᐊᑐᕈᓐᓇᕐᓗᓂᒋᑦ 
ᐅᓪᓗᒥᐅᔪᖅ ᐱᔾᔪᑎᓄᑦ ᑐᕌᖓᑎᑦᑎᓗᑎᑦ. 

*ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᓴᖅᑮᓲᑦ ᓄᓇᕗᒻᒥ ᖃᓄᐃᑦᑐᖃᓲᖑᓂᖏᓐᓂᑦ 2011-ᒥ ᑲᓇᑕᒥ ᐃᒡᓗᒥᐅᖃᑎᒌᑦ ᖃᐅᔨᓴᖅᑕᐅᔾᔪᑎᒥᓂᖏᓐᓂᑦ ᑕᐃᑲᓂ ᓇᓂᔭᒃᓴᐅᓪᓗᑎᑦ ᖃᕋᓴᐅᔭᖏᓐᓂ 

ᐅᕙᓂ stats.gov.nu.ca.

ᐃᓕᓴᐃᔩᑦ 
ᐃᓕᓐᓂᐊᖅᑎᑕᐅᓂᖏᑦ −  
ᐃᓕᓐᓂᐊᖅᑏᑦ 
ᖃᐅᔨᓴᖅᑕᐅᔾᔪᑎᖏᑦ
2014-2015−ᖑᑎᓪᓗᒍ, ᐃᓕᓐᓂᐊᕐᓂᓕᕆᔨᒃᑯᑦ 
ᑕᕐᕆᔮᒃᓴᓕᐅᕆᕙᓪᓕᐊᓕᓚᐅᖅᓯᒪᔪᑦ ᓄᓇᕗᒻᒥ ᐃᒡᓗᕈᓯᖏᓐᓂ 
ᐃᓕᓐᓂᐊᕐᕕᖏᓐᓂ ᐃᓚᒋᔭᐅᓪᓗᓂ ᖃᐅᔨᓴᖅᑕᐅᓂᖏᑦ 
ᐃᓕᓐᓂᐊᕐᓂᕐᒧᑦ ᖃᕋᓴᐅᔭᒃᑯᑦ ᐃᓕᓐᓂᐊᑎᑦᑎᓂᕐᒧᑦ 
ᐱᓕᕆᐊᖅ.  ᑖᓐᓇ ᐱᓕᕆᐊᖅ, ᐱᔭᕇᖅᑕᐅᒍᓂ, ᑕᒪᐃᓐᓂ 
ᓄᓇᕗᒥ ᐃᓕᓴᐃᔨᓂᑦ ᖃᕋᓴᐅᔭᕐᒥ ᐊᑐᕐᓗᑎᑦ ᖃᕋᓴᐅᔭᒃᑯᑦ 
ᐃᓕᓐᓂᐊᑎᑦᑎᒍᓐᓇᖃᑦᑕᓂᐊᖅᑐᑦ ᖃᐅᔨᓴᖅᑎᓪᓗᒋᑦ ᐃᒡᓗᕈᓯᕐᒥ, 
ᑕᒪᒃᑮᒃ ᐊᑐᓂ ᐃᓕᓐᓂᐊᖅᑎᓂᑦ ᖃᐅᔨᓴᕆᐊᖃᖅᑎᓪᓗᒋᑦ 
ᐊᒻᒪᓗ ᑕᒪᐃᓐᓂ.  ᑖᓐᓇ ᖃᐅᔨᓴᐃᔾᔪᓯᖅ ᐃᓕᓴᐃᔨᓂᑦ 
ᐃᓕᓐᓂᐊᑎᑦᑎᑯᑖᓐᓂᖅᓴᐅᑎᑦᑎᔪᖅ ᐃᒡᓗᕈᓯᕐᒥ ᐊᒻᒪᓗ 
ᐊᑐᖅᑕᐅᒍᓐᓇᓲᖑᓪᓗᓂ ᑐᑭᓯᒋᐊᖅᑎᑦᑎᒍᑕᐅᓗᓂ 
ᓄᑖᑦ ᐃᖅᑲᓇᐃᔭᖅᑏᑦ ᑎᑭᑦᑕᕌᖓᑦᑕ.  ᐱᓕᕆᐊᖅ 
ᐱᔭᕇᕐᖅᑕᐅᓂᐊᕋᓱᒋᔭᐅᕗᖅ 2017-2018 ᐃᓕᓐᓂᐊᕐᓇᑉ 
ᐊᕐᕌᒍᖓᓂ.

ᐊᔾᔨᐸᓗᐊᑦᑕᐅᖅ, ᐃᓕᓐᓂᐊᖅᑏᑦ ᑐᑭᓯᒋᐊᕈᑎᖏᑕ 
ᑐᖅᑯᐃᕕᖓ ᖃᕋᓴᐅᔭᒃᑯᑦ ᐃᓕᓐᓂᐊᑎᑦᑎᓂᖅ ᐃᓕᓴᕖᑦ 
ᐊᖓᔪᖅᑳᖏᓐᓄᑦ ᐋᖅᑭᓱᖅᑕᐅᓚᐅᖅᓯᒪᔪᖅ ᐃᓕᓐᓂᐊᕐᓇᑉ 
ᐊᕐᕌᒍᖓᓂ 2014-2015 ᐊᒻᒪᓗ ᓯᕗᓪᓕᖅᐹᕐᒥ 
ᐱᖓᓱᓄᑦ ᐊᕕᑦᑐᖅᓯᒪᐅᖅᑐᓄᑦ ᐃᓕᓴᕕᒻᒥ ᐊᖓᔪᖅᑳᓄᑦ 
ᐃᓕᓐᓂᐊᕈᑎᒋᔭᐅᑦᑎᐊᓚᐅᖅᑐᓂ ᐃᓕᓐᓂᐊᕐᓇᑉ ᐊᕐᕌᒍᖓ 
ᐃᓱᓕᓚᐅᙱᑦᑎᓪᓗᒍ ᐃᓕᓐᓂᐊᖅᑎᑕᐅᓚᐅᖅᑐᑎᑦ.  
ᓄᓇᕗᒻᒥ ᐃᓕᓐᓂᐊᖅᑏᑦ ᑐᑭᓯᒋᐊᕈᑎᖏᑕ ᑐᖅᑯᐃᕕᖓ 
ᑐᑭᓯᒋᐊᕈᑎᓂᐊᕐᓂᕐᒧᑦ ᐊᑐᕋᒃᓴᖅ ᐱᔭᐅᓚᐅᖅᓯᒪᕗᖅ 
ᐃᓕᓐᓂᐊᖅᑏᑦ ᑐᑭᓯᒋᐊᕈᑎᖏᑦ ᑐᖅᑯᐃᕕᒻᒦᑦᑐᑦ 
ᐱᔭᐅᔪᓐᓇᑲᐅᑎᒋᓂᐊᕐᒪᑕ ᐅᓂᒃᑳᓕᐅᑲᐅᑎᒋᖃᑦᑕᕈᒪᔪᑦ.  
ᐊᑐᖅᑕᐅᒍᓐᓇᕐᓂᖓᓂ ᐱᓕᕆᕝᕕᒃᑯᑦ 
ᑕᑯᓂᐊᕈᓐᓇᓕᖅᑐᑦᐋᖅᑭᓱᖅᑕᐅᒍᓐᓇᖅᑐᑎᑦ ᑲᒪᒋᔭᐅᖁᓪᓗᒋᑦ 
ᐊᐱᖅᑯᑎᐅᓲᑦ ᐃᓕᓴᐃᔨᓄᑦ.  ᖃᕋᓴᐅᔭᖅᑎᒍᑦ ᐃᓕᓐᓂᐊᕋᒃᓴᖅ 
ᐃᓚᒋᔭᐅᓛᖅᑐᖅ ᐃᓕᓐᓂᐊᖅᑏᑦ ᑐᑭᓯᒋᐊᕈᑎᖏᑕ 
ᑐᖅᑯᐃᕕᖓ ᐃᓕᓐᓂᐊᖅᑕᐅᖃᑦᑕᓕᕐᓗᑎᑦ ᓄᓇᕗᓕᒫᕐᒥ.

ᑎᑎᖅᑐᒐᐅᔭᖅᓯᒪᓂᖓ 5:  2014-2015-ᒥ ᐃᓕᓐᓂᐊᕆᐊᖃᑦᑕᓲᑦ ᐊᒥᓲᓂᖏᑦ
ᑎᑎᖅᑐᒐᐅᔭᖅᓯᒪᓂᖓ 8, ᐃᓚᓕᐅᑎᓯᒪᔪᖅ ᐅᐃᒍᕆᔭᐅᓪᓗᓂ, ᑕᑯᒃᓴᐅᑎᑦᑎᔪᑦ ᐃᓕᓐᓂᐊᕆᐊᖃᑦᑕᓲᑦ ᐊᒥᓲᓂᖏᑦ ᐃᓕᓐᓂᐊᕐᕕᑎᒍᑦ

ᓄᓇᕗᑦ (%) ᕿᑎᕐᒥᐅᑦ (%) ᑭᕙᓪᓕᖅ (%) ᕿᑭᖅᑖᓗᒃ (%)

ᑕᒪᐃᓐᓂ 78.3 74.7 78.1 76.2

ᐃᓄᐃᑦ 73.9 70.2 75.6 75.8

ᐊᕐᓇᐃᑦ 74.5 70.8 76.0 76.6

ᐊᖑᑏᑦ 73.3 69.7 75.2 75.1

ᖃᓪᓗᓈᑦ ᐊᓯᖏᓪᓗ 78.1 71.9 80.8 81.8

ᐊᕐᓇᐃᑦ 78.3 71.5 82.2 81.4

ᐊᖑᑏᑦ 78.0 72.3 79.4 82.2

ᑎᑎᖅᑐᒐᐅᔭᖅᓯᒪᓂᖓ 6:  2014-2015-ᒥ ᐅᐸᖃᑦᑕᕐᓂᐅᔪᑦ
ᑎᑎᖅᑐᒐᐅᔭᖅᓯᒪᓂᖓ 9 ᐊᒻᒪᓗ 10, ᐃᓚᓕᐅᑎᓯᒪᔪᖅ ᐅᐃᒍᕆᔭᐅᓪᓗᓂ, ᑕᑯᒃᓴᐅᑎᑦᑎᔪᑦ ᐃᓕᓐᓂᐊᕇᖅᑐᑦ ᒪᓕᑦᑐᒋᑦ ᓄᓇᓕᖏᑦ ᐊᒻᒪᓗ  
ᖃᓄᐃᑦᑑᒻᒪᖔᕐᒥᒃ ᐃᓄᖏᑦ.

ᐳᓴᓐᑎᖏᑦ ᓄᓇᕗᑦ ᕿᑎᕐᒥᐅᑦ ᑭᕙᓪᓕᖅ ᕿᑭᖅᑖᓗᒃ

ᑕᒪᐃᓐᓂ 208 31 82 95

ᐃᓄᐃᑦ 93.8 195 28 81 86

ᖃᓪᓗᓈᑦ ᐊᓯᖏᓪᓗ 6.3   13   3   1  9

ᐊᕐᓇᐃᑦ 56.7 118 19 47 52

ᐊᖑᑏᑦ 43.3   90 12 35 43

ᐃᓕᓐᓂᐊᖅᑏᑦ 
ᐃᑲᔪᖅᑐᖅᑕᐅᓂᖏᑦ, 
ᑭᒃᑯᓕᒫᕐᓂᑦ ᐃᓕᓐᓂᐊᑎᑦᑎᓂᖅ 
ᐊᒻᒪᓗ ᒪᕐᕉᖕᓂᒃ ᐅᖃᐅᓰᖕᓂᒃ 
ᐊᑐᕐᓗᑎᑦ ᐃᓕᓐᓂᐊᑎᑦᑎᓂᖅ
ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᐊᖃᐃᓐᓇᕋᓱᐊᖅᑐᑦ 
ᐊᔾᔨᒌᙱᓐᓂᖏᓐᓂᑦ ᓄᓇᕗᑉ ᐃᒡᓗᕈᓯᖏᓐᓂ ᐃᓕᓐᓂᐊᕐᕕᓂ 
ᖃᓄᐃᓕᐅᕈᑎᖃᕆᐊᙵᖃᑦᑕᕐᓗᑎᑦ ᐃᓕᓐᓂᐊᖅᑏᑦ 
ᐃᑲᔪᖅᑐᖅᑕᐅᖃᑦᑕᕐᓂᖏᑎᒍᑦ ᑐᙵᕕᒋᔭᐅᓕᕐᓂᐊᕐᒪᑦ 
ᑭᒃᑯᓕᒫᕐᓂᑦ ᐃᓕᓐᓂᐊᑎᑦᑎᓂᕐᒧᑦ ᓄᓇᕗᒻᒥ.  ᑕᒪᓐᓇ 
ᑲᒪᒋᓂᐊᕐᓂᕋᖅᓯᒪᔭᕗᑦ ᐱᓕᕆᐊᕆᓲᕗᑦ ᐋᖅᑭᒃᓱᐃᓂᑦᑎᒍᑦ 
ᑕᐅᑐᙳᐊᖅᑕᑎᓐᓂ ᐊᑐᕈᒪᓛᖅᑐᓐᓂ; ᐋᖅᑮᓗᑕ 
ᐊᑐᐊᒐᕐᓂᑦ; ᑐᑭᑖᖅᑎᑦᑎᓗᑕ ᐊᔾᔨᒌᑦᑐᒡᒍᑕᕐᓂᒃ 
ᐱᓕᕆᐊᕆᔭᐅᓂᐊᕋᓱᒋᔭᑦᑎᓐᓂ ᑕᒪᐃᓐᓄᑦ 
ᑎᒍᒥᐊᖅᑎᐅᖃᑕᐅᔪᓄᑦ; ᐊᒻᒪᓗ, ᓇᓗᓇᐃᖅᓯᓪᓗᑕ 
ᐱᔭᐅᔭᕆᐊᓕᖕᓂᒃ ᐊᒻᒪᓗ ᓴᓂᕐᕙᐃᓲᖑᓪᓗᑕ ᑮᓇᐅᔭᓂᑦ 
ᐊᑐᖅᑕᐅᔭᕆᐊᓕᓐᓂᒃ ᐊᒻᒪᓗ ᐃᖅᑲᓇᐃᔭᖅᑎᓂᑦ.  
ᐃᓕᓐᓂᐊᖅᑎᓂᑦ ᐃᑲᔪᖅᑐᐃᔨᖏᑦ ᐋᖅᑭᒃᓱᐃᓲᖑᒋᕗᑦ 
ᐊᑑᑎᓂᑦ ᐊᒻᒪᓗ ᐃᓕᓐᓂᐊᑎᑦᑎᓲᖑᓪᓗᑎᑦ 
ᐃᖅᑲᓇᐃᔭᖅᑎᓂᑦ ᐊᑐᖅᑕᐅᔭᕆᐊᖃᕐᓂᖏᓐᓂᑦ ᑕᒪᒃᑯᐊ 
ᐃᑲᔫᑏᑦ; ᐋᖅᑭᒃᓱᐃᓲᖑᒻᒥᔪᑦ ᐊᒻᒪᓗ ᐃᖅᑲᓇᐃᔭᖅᑏᑦ 
ᖃᐅᔨᒪᔭᒥᓂᒃ ᐊᔪᙱᓐᓂᕐᒥᓂᓪᓗ ᐱᐅᓯᕚᓪᓕᑎᑦᑎᒋᐊᓲᑦ 
ᐃᓕᑉᐹᓪᓕᑎᑦᑎᓪᓗᑎᓪᓗ. 

ᐃᓕᓐᓂᐊᖅᑎᓂᑦ ᐃᑲᔪᖅᑐᐃᔩᑦ ᐱᔨᑦᑎᕋᖅᑎᖏᑦ 
ᑐᑭᒧᐊᖅᑎᑕᐅᓲᑦ ᑐᙵᕕᖓ ᒪᓕᑦᑕᐅᓪᓗᓂ ᑕᒪᐃᓐᓂ 
ᐃᓕᓐᓂᐊᖅᑏᑦ ᐃᓕᑦᑐᐃᓐᓇᐅᔪᓐᓇᕋᒥᒃ ᐅᑉᐱᕈᓱᓐᓂᖏᓐᓄᑦ.  
ᐊᕕᑦᑐᖅᓯᒪᓂᖓ ᐋᖅᑭᒃᓱᐃᓲᑦ ᑐᑭᒧᐊᕈᑎᓂᑦ, 
ᑮᓇᐅᔭᖃᖅᑎᑦᑎᓲᑦ ᐊᒻᒪᓗ ᐱᓕᒻᒪᒃᓴᐃᑎᑦᑎᓲᑦ 
ᐃᑲᔪᖅᑐᖅᑕᐅᖁᓪᓗᒋᑦ ᐊᔾᔨᒌᙱᑦᑐᓕᒫᑦ ᐃᓕᓐᓂᐊᖅᑏᑦ 
ᐱᔭᕆᐊᓕᖏᑦ.  ᐃᓕᓐᓂᐊᕐᓂᓕᕆᔨᒃᑯᑦ ᐃᓕᓴᖅᓯᓯᒪᕗᑦ 
ᐃᓕᓐᓂᐊᖅᑏᑦ ᐊᔾᔨᒌᙱᑐᖅᑎᒍᑦ ᐃᓕᓐᓂᐊᓲᖑᒻᒪᑕ ᐊᒻᒪᓗ 
ᑕᐃᒪᐃᒻᒪᑦ, ᐃᓕᓐᓂᐊᑎᑦᑎᓂᕐᒧᑦ ᖃᓄᖅᑑᕈᑏᑦ ᐊᒻᒪᓗ 
ᐱᓕᕆᐊᕈᑎᓕᐅᖅᑕᐅᓂᖏᑦ ᑭᒃᑯᓕᒫᓂᑦ ᐱᖃᓯᐅᔾᔨᖃᑦᑕᕆᐊᓖᑦ 
ᑲᒪᒋᔭᐅᓂᐊᕐᒪᑕ ᐱᔭᐅᔭᕆᐊᓖᑦ ᐊᒻᒪᓗ ᓴᙱᓂᖏᑦ 
ᐱᓕᕆᐊᖃᕈᑎᒋᔭᐅᒋᐊᕐᓗᑎᑦ ᑕᒪᐃᓐᓂ ᐃᓕᓐᓂᐊᖅᑏᑦ.  
ᑭᒃᑯᓕᒫᓂᑦ ᐃᓕᓐᓂᐊᑎᑦᑎᒋᐊᙵᕐᓂᖅ ᑕᒪᐃᓐᓂ 
ᐃᓕᓐᓂᐊᖅᑎᓂᑦ ᐃᓕᓐᓂᐊᕆᐊᕈᓐᓇᑎᑦᑎᓲᑦ ᐊᔾᔨᒌᓂᑦ 
ᐅᑭᐅᓖᑦ ᐊᒻᒪᓗ ᐃᓕᓐᓂᐊᖅᑎᑕᐅᖃᑦᑕᕐᓗᑎᑦ ᒪᓕᓪᓗᒋᑦ ᐊᑐᓂ 
ᑎᑭᓐᓇᓱᐊᖅᑕᖏᑦ ᐱᕚᓪᓕᕈᑎᒋᔭᐅᓲᖑᓪᓗᑎᑦ ᓈᒻᒪᑦᑐᒥᒃ 
ᐃᑲᔪᖅᑐᖅᑕᐅᓂᖏᑎᒍᑦ.

ᐃᓕᓐᓂᐊᖅᑎᓂᑦ ᐃᑲᔪᖅᑏᑦ 
ᐃᓕᓴᐃᔩᑦ
ᐃᓕᓐᓂᐊᖅᑎᓂᑦ ᐃᑲᔪᖅᑏᑦ ᐃᓕᓴᐃᔩᑦ ᐃᓕᓐᓂᐊᕐᕕᓂ 
ᐃᑲᔪᖅᑐᐃᓲᑦ ᐃᓕᓴᐃᔨᓂᑦ ᐃᓕᓐᓂᐊᖅᑕᐅᔭᕆᐊᓕᖏᓂᒃ 

ᑕᒪᐃᓐᓄᑦ ᐃᓕᓐᓂᐊᖅᑎᓄᑦ ᐃᓕᓴᕕᒻᒥ.  ᑖᓐᓇ 
ᐃᓕᓐᓂᐊᖅᓯᒪᔪᖅ ᐃᓕᓴᐃᔨ, ᐱᖃᓯᐅᑎᓪᓗᒍ ᐃᓕᓴᕕᒻᒥ 
ᐊᖓᔪᖅᑳᖅ, ᐃᓕᓴᐃᓂᕐᒧᑦ ᓯᕗᓕᖅᑎᐅᓲᖅ ᐊᒻᒪᓗ 
ᐃᑲᔪᖅᑐᐃᓲᖑᓪᓗᓂ ᐃᓕᓴᐃᔨᓂᑦ ᐸᕐᓇᒃᑎᓪᓗᒋᑦ, 
ᐊᐅᓚᑦᑎᑎᓪᓗᒋᑦ, ᐊᒻᒪᓗ ᖃᐅᔨᓴᖅᑎᓪᓗᒋ  
ᐃᓕᓐᓂᐊᖅᑕᐅᔭᕆᐊᖃᓲᕐᓂᑦ ᐃᓕᓐᓂᐊᖅᑎᓄᑦ ᐊᑐᓂ.

ᐃᓕᓐᓂᐊᖅᑎᓂᑦ ᐃᑲᔪᖅᑏᑦ
ᐃᓕᓐᓂᐊᕐᓂᓕᕆᓂᖅ ᓄᓇᕗᒻᒥ ᑭᒃᑯᓕᒫᓂᑦ 
ᐃᓕᓐᓂᐊᖅᑎᑦᑎᓇᓱᐊᓲᖑᕗᖅ.  ᐃᓕᓐᓂᐊᖅᑎᓂᑦ 
ᐃᑲᔪᖅᑏᑦ ᐱᒻᒪᕆᐊᓗᒻᒥᒃ ᐱᓕᕆᐊᖃᓲᑦ ᐃᑲᔪᖅᑐᑎᑦ 
ᐃᓕᓴᐃᔨᓂᑦ ᐃᓕᓐᓂᐊᖅᑏᑦ ᐱᔭᕆᐊᓕᒻᒥᓂᒃ 
ᐃᑉᐱᒍᓱᓪᓗᑎᑦ ᐃᑲᔪᖅᑕᐅᓪᓗᑎᑦ ᐊᕝᕕᐊᕈᑎᖏᑦ 
ᐃᓕᓐᓂᐊᓂᕐᒧᑦ ᓴᓂᕐᕙᐃᑎᑦᑎᓲᖑᓪᓗᑎᑦ ᐊᒻᒪᓗ 
ᖃᓄᐃᑦᑕᐃᓕᒪᑎᑦᑎᓲᖑᓪᓗᑎᑦ ᐃᓕᓐᓂᐊᕆᐊᓕᓂ 
ᐃᓕᓐᓂᐊᕈᓐᓇᖁᓪᓗᒋᑦ ᐃᓕᓐᓂᐊᖅᑏᑦ. 

ᐃᓕᓐᓂᐊᕐᓇᑉ ᐊᕐᕌᒍᖓᓂ 2014-2015, 154.4 ᐅᓪᓗᓕᒫᖅ 
ᐃᖅᑲᓇᐃᔭᖅᑏᑦ ᓴᓂᕐᕙᖅᑕᐅᓯᒪᕗᑦ ᐃᓕᓐᓂᐊᖅᑎᓄᑦ 
ᐃᑲᔪᖅᑎᐅᒐᔭᖅᑐᓂᑦ ᓄᓇᕗᑉ ᐃᓕᓐᓂᐊᕐᕕᖏᓐᓂ.  
ᒪᓕᑦᑐᒋᑦ ᐃᓕᓐᓂᐊᖅᑏᑦ ᐃᓕᓐᓂᐊᕆᐊᓕᖏᑕ 
ᐃᑲᔪᖅᑐᖅᑕᐅᔾᔪᑎᒋᔭᕆᐊᓕᖏᑦ, ᐃᓚᖏᑦ ᐃᖅᑲᓇᐃᔮᑦ 
ᐅᓪᓗᑉ ᐃᓚᖓᒎᖓᕗᑦ ᐊᒻᒪᓗ ᐃᓛᓐᓂᒃᑯᑦ ᐅᓪᓗᓕᒫᖅ 
ᐃᖅᑲᓇᐃᔭᖃᑦᑕᓲᖑᓪᓗᑎᑦ. 

ᐱᓕᕆᕝᕕᒃᑯᑦ ᐱᓕᕆᖃᑎᖃᕐᓂᖓ ᒪᓕᑦᑐᒍ ᓄᓇᕗᑦ 
ᓯᓚᑦᑐᓴᕐᕕᖓᓂ, ᐱᓕᕆᕝᕕᐅᔪᖅ ᓯᕗᒧᐊᒃᐸᓪᓕᐊᓯᒪᕗᖅ 
ᐋᖅᑭᒃᓱᐃᓪᓗᑎᑦ ᓇᓗᓇᐃᒃᑯᑕᖅᑖᕐᓂᕐᒧᑦ 
ᐃᓕᓐᓂᐊᕋᒃᓴᒥᒃ ᐃᓕᓐᓂᐊᖅᑏᑦ ᐃᑲᔪᖅᑎᖏᓐᓄᑦ 
ᖁᓕᓂᑦ ᐃᓕᓐᓂᐊᕆᐊᖃᖅᑐᑎᑦ ᐊᒻᒪᓗ 
ᐱᖓᓱᐊᖅᑎᖅ ᐃᓕᓐᓂᐊᓯᓐᓈᕐᓗᑎᑦ ᐃᓕᓐᓂᐊᕐᕕᒻᒥ 
ᐱᓕᕆᑎᑕᐅᓲᖑᓪᓗᑎᑦ ᐱᖓᓱᓄᑦ ᐊᕐᕌᒍᓄᑦ ᐊᑯᓂᐅᑎᒋᔪᖅ.  
ᐃᓕᓐᓂᐊᖅᑕᐅᓲᑦ, ᑭᒃᑯᓕᒫᓂᑦ ᐃᓕᓐᓂᐊᑎᑦᑎᓂᖅ 
ᓄᓇᕗᒻᒥ, ᐃᑲᔪᖅᑐᐃᓂᖅ ᐅᖃᓕᒫᕆᐅᖅᓴᓂᕐᒥᒃ ᐊᒻᒪᓗ 
ᓈᓴᐅᓯᕆᔪᓐᓇᓂᕐᒧᑦ ᐃᓕᓐᓂᐊᑎᑦᑎᒍᑎᓂᑦ ᓄᓇᕗᑉ 

2014-2015 ᐃᓕᓐᓂᐊᖅᑎᓄᑦ 
ᐃᑲᔪᖅᑏᑦ ᐃᓕᓴᐃᔨᖏᑦ 
ᐃᖅᑲᓇᐃᔮᕆᔭᐅᔪᑦ: 44
ᐃᓕᓐᓂᐊᖅᑎᓂ ᐃᑲᔪᖅᑏᑦ ᐃᓕᓴᐃᔩᑦ 
ᐃᖅᑲᓇᐃᔮᖏᑦ ᓴᓂᕐᕙᖅᑕᐅᓯᒪᔪᑦ ᐊᑐᓂ 
ᐊᕕᑦᑐᖅᓯᒪᔪᓄᑦ:

ᕿᑎᕐᒥᐅᑦ: 8
ᑭᕙᓪᓕᖅ: 12
ᕿᑭᖅᑖᓗᒃ: 23
ᓄᓇᕗᒻᒥ ᐅᐃᕖᑦ  
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ: 1

ᐃᓕᓐᓂᐊᕐᕕᖏᓐᓂ, ᓱᕈᓰᑦ ᐱᕙᓪᓕᐊᓂᖏᑦ,  ᐊᒻᒪᓗ 
ᐃᑲᔪᖅᑐᐃᓂᖅ ᐃᑲᔪᖅᑐᖅᑕᐅᔭᕆᐊᓖᑦ ᖃᓄᐃᑦᑑᓂᖏᑦ 
ᖃᐅᔨᔭᐅᓚᐅᖅᑎᓪᓗᒋᑦ.  ᑖᓐᓇ ᐃᓕᓐᓂᐊᕋᒃᓴᐅᔪᖅ 
ᓇᓗᓇᐃᒃᑯᑕᖅᑖᑎᑦᑎᓲᖅ ᓄᓇᕗᑦ ᓯᓚᑦᑐᓴᕐᕕᖓᓃᙶᖅᑐᒥᒃ.  
ᕖᕝᕗᐊᕆ 2015−ᖑᑎᓪᓗᒍ 30−ᐅᔪᑦ ᐃᓕᓐᓂᐊᖅᑎᓄᑦ 
ᐃᑲᔪᖅᑏᑦ ᐃᓕᓐᓂᐊᕆᐊᓯᒪᓚᐅᖅᓯᒪᔪᑦ ᓯᕗᓪᓕᖅᐹᕐᒥ 
ᒪᕐᕉᖕᓂᒃ ᐃᓕᓐᓂᐊᕋᒃᓵᓐᓂᒃ ᑲᖏᖅᖠᓂᕐᒥ.  ᐱᖓᔪᖏᑦ 
ᐊᒻᒪᓗ ᑎᓴᒪᖏᑦ ᐃᓕᓐᓂᐊᕋᒃᓴᑦ ᑎᑎᕋᕆᐊᙵᖅᑕᐅᓯᒪᕗᑦ 
ᐊᒻᒪᓗ ᕿᒥᕐᕈᔭᐅᓛᖅᑐᑎᑦ ᐃᓕᓐᓂᐊᕈᑎᒋᔭᒃᓴᐅᓂᖏᓐᓂᑦ 
2015-2016−ᖑᓕᖅᑎᓪᓗᒍ.

ᐃᓕᓐᓂᐊᕐᕕᒻᒥ ᐃᓅᓯᓕᕆᔩᑦ
ᐃᓕᓐᓂᐊᕐᓂᓕᕆᔨᒃᑯᑦ ᐃᓕᓴᖅᓯᓯᒪᕗᑦ ᐃᓕᓐᓂᐊᕐᕕᒻᒥ 
ᐃᓅᓯᓕᕆᔨᐅᔪᑦ ᐱᒻᒪᕆᐊᓗᒻᒥᒃ ᐱᓕᕆᐊᖃᓲᖑᒻᒪᑕ 
ᓄᓇᕗᑉ ᐃᓕᓐᓂᐊᕐᕕᖏᓐᓂ.  ᑐᑭᒧᐊᑎᑦᑎᓲᑦ ᐊᒻᒪᓗ 
ᐃᓅᓯᓕᕆᕙᑦᑐᑎᑦ ᐃᓕᓐᓂᐊᖅᑎᓄᑦ.  ᐊᒻᒪᓗᒃᑲᓐᓂᖅ, 
ᐱᐅᔪᒃᑯᑦ ᐃᓕᖅᑯᓯᖃᕆᐊᙵᑎᑦᑎᒋᐊᓲᑦ ᐃᓕᓐᓂᐊᕐᓂᕐᒧᑦ, 
ᐃᓄᐃᑦ ᖃᓄᐃᑦᑕᐃᓕᓂᖏᓐᓄᑦ ᐊᒻᒪᓗ ᐋᓐᓂᐊᕐᓇᙱᑦᑐᒥᒃ 
ᐃᓅᓯᖃᕐᓂᕐᒥᒃ ᐊᑐᕐᔫᒥᑎᑦᑎᓇᓱᐊᓲᑦ.  ᐃᑲᔪᓲᖑᒻᒥᔪᑦ 
ᐱᒻᒪᕆᐅᔪᓂᑦ ᐱᓕᕆᖃᑎᒌᓐᓂᖏᓐᓂᑦ ᐃᓕᓐᓂᐊᖅᑏᑦ, 
ᐊᖓᔪᖅᑳᕆᔭᐅᔪᑦ, ᐃᓕᓴᕕᒻᒥ ᐊᖓᔪᖅᑳᑦ, ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᐊᒻᒪᓗ 
ᓄᓇᓕᐅᔪᑦ.  ᐱᒻᒪᕆᐊᓗᒻᒥᒃ ᐱᓕᕆᐊᖃᓲᖑᓂᖏᓐᓄᑦ 
ᐃᓕᓴᕕᒻᒥ ᐃᓅᓯᓕᕆᔩᑦ, ᐃᓕᓐᓂᐊᕐᓂᓕᕆᔨᒃᑯᑦ 
ᐃᖅᑲᓇᐃᔭᖃᑎᖃᕆᐊᙵᖅᓯᒪᕗᑦ ᓚᖓᕋ ᓯᓚᑦᑐᓴᕐᕕᖓᓂ 
ᕗᕆᑎᔅ ᑲᓚᒻᐱᐊᒥ ᐃᓕᓐᓂᐊᑎᑦᑎᐊᓂᖅᑐᑎᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ ᐃᓗᓕᖃᐅᖅᑐᓂᑦ ᐊᒻᒪᓗ 
ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᑦ ᐱᒻᒪᕆᒋᔭᖏᓐᓂᑦ, 
ᐃᓅᓯᓕᕆᒋᐅᖅᓴᓂᖅ, ᓯᕗᓕᖅᑎᐅᓂᕐᒧᑦ ᐊᒻᒪᓗ 
ᐃᖅᑲᓇᐃᔭᕐᓂᕐᒧᑦ ᐃᓕᖅᑯᓯᖃᑦᑎᐊᓂᕐᒥᒃ, 
ᑐᓴᐅᒪᖃᑎᒌᒍᓐᓇᓂᕐᒥᒃ ᐊᒻᒪᓗ ᐃᓄᐃᑦ ᓇᒻᒥᓂᖅ 
ᐊᑐᕈᒪᔭᒥᓂᒃ ᐱᕙᓪᓕᐊᒍᑎᖃᕐᓂᕐᒥᒃ.  ᕖᕝᕗᐊᕆ 2015−
ᖑᑎᓪᓗᒍ, 17 ᐃᓕᓐᓂᐊᕐᕕᒻᒥ ᐃᓅᓯᓕᕆᔩᑦ ᐱᔭᕇᓚᐅᖅᑐᑦ 
36-ᓂᑦ ᑕᖅᑭᓄᑦ ᐃᓕᓐᓂᐊᖅᑕᒥᓂ.

ᐃᓕᓴᕖᑦ 
ᐊᑦᑕᓇᖅᑕᐃᓕᒪᖁᓪᓗᒋᑦ 
ᐱᓕᕆᐊᖅ 
2014-2015-ᖑᑎᓪᓗᒍ, ᐱᓕᕆᕝᕕᐅᔪᖅ ᕿᒥᕐᕈᐃᓐᓇᓚᐅᖅᑐᑦ, 
ᐋᖅᑭᒋᐊᖅᓯᓪᓗᑎᑦ, ᓄᑖᕈᕆᐊᖅᑎᑎᓪᓗᑎᑦ ᐊᒻᒪᓗ 
ᐊᔾᔨᒌᓕᖅᓱᐃᓪᓗᑎᑦ ᑐᐊᕕᕐᓇᖅᑐᖃᖅᑎᑎᑦᑕᐃᓕᒪᓂᕐᒥᒃ, 
ᑐᐊᕕᕐᓇᖅᑐᖃᓕᕈᓂ ᐅᐸᓗᖓᐃᖅᓯᒪᓂᕐᒥᒃ ᐊᒻᒪᓗ 
ᐱᓂᕐᓗᐊᕿᑎᑦᑎᑦᑕᐃᓕᒪᓂᕐᒧᑦ ᐃᓕᖅᑯᓯᕆᔭᐅᓲᑦ ᓄᓇᕗᑉ 
ᐃᓕᓐᓂᐊᕐᕕᖏᓐᓂ ᐸᐃᕆᕕᖏᓐᓂᓗ ᐃᓚᒋᔭᐅᓪᓗᓂ 
ᐊᑦᑕᓇᙱᑦᑐᑦ ᐃᓕᓐᓂᐊᕐᕖᑦ ᐱᓕᕆᐊᖓ.

ᐊᑦᑕᓇᙱᑦᑐᑦ ᐃᓕᓴᕖᑦ ᐱᓕᕆᐊᖓᑎᒍᑦ, 
ᖃᓄᐃᓕᐅᕈᑎᖃᕆᐊᙵᓚᐅᖅᑐᑦ ᐋᖅᑮᓪᓗᑎᑦ 

ᖃᓄᐃᑦᑕᐃᓕᖁᓪᓗᒋᑦ ᐃᓕᓐᓂᐊᖅᑏᑦ ᐊᒻᒪᓗ 
ᐃᖅᑲᓇᐃᔭᖅᑏᑦ ᓄᓇᕗᑦ ᐃᓕᓐᓂᐊᕐᕕᖏᓐᓂ.  ᐊᒥᓱᑦ 
ᐊᑐᐊᒐᑦ ᐋᖅᑭᓱᖅᑕᐅᓚᐅᖅᑐᑦ ᐊᑐᓕᖅᑎᑕᐅᓪᓗᑎᓪᓗ ᓲᕐᓗ 
ᐅᑯᐊ: ᐱᓂᕐᓗᐊᕿᔪᖃᖅᑎᓪᓗᒍ ᖃᓄᐃᓕᐅᕈᑎᖃᕐᓂᕐᒧᑦ 
ᑐᑭᒧᐊᕈᑏᑦ ᓄᓇᕗᒻᒥ ᐃᓕᓐᓂᐊᕐᕕᓂ: ᐃᖅᑲᓇᐃᔭᖅᑏᑦ 
ᐊᑐᐊᒐᖓ; ᐊᒻᒪᓗ ᐊᑦᑕᓇᖅᑕᐃᓕᒪᔾᔪᑏᑦ ᐃᓕᓐᓂᐊᕐᕕᓂ: 
ᐃᓕᓴᕕᒻᒥ ᐊᖓᔪᖅᑳᑦ ᐸᕐᓇᐅᑎᖏᑦ ᐊᑐᐊᒐᖓ.  ᑕᒪᒃᑮᒃ 
ᐊᑐᐊᒑᒃ ᐱᖃᓯᐅᔾᔨᓯᒪᔫᒃ ᑐᑭᓯᒋᐊᕈᑎᓂᑦ ᐃᓕᓴᐃᔨᓄᑦ 
ᐅᓪᓗᒥᐅᔪᖅ ᐱᔾᔪᑎᖏᓐᓂᑦ ᐅᖃᐅᓯᖃᖅᑐᑎᑦ ᐊᒻᒪᓗ 
ᐊᓯᔾᔨᖅᓯᒪᓂᖏᑦ ᐊᑦᑕᓇᖅᑕᐃᓕᒪᓂᕐᒧᑦ, ᐅᐸᓗᖓᐃᖅᓯᒪᓂᕐᒧᑦ 
ᐊᒻᒪᓗ ᑐᐊᕕᕐᓇᖅᑐᖃᖅᑎᓪᓗᒍ ᖃᓄᐃᓕᐅᕆᐊᖃᕈᑕᐅᓲᑦ 
ᐃᓕᓐᓂᐊᕐᕕᓂ. 

ᐱᓕᕆᕝᕕᒃᑯᑦ ᐃᖅᑲᓇᐃᔭᖃᑎᖃᕆᐊᙵᓚᐅᕐᒥᔪᑦ 
ᐱᓂᕐᓗᐊᕿᔪᖃᖅᑎᓪᓗᒍ ᐃᑲᔪᖅᑎᓂᑦ ᐊᒻᒪᓗ 
ᐃᓴᒃᓯᒪᒋᑦ ᐃᓅᓯᕐᒥ ᑲᑎᒪᔨᖏᓐᓂᑦ ᓴᙵᑦᑎᑕᐅᖁᓪᓗᒍ 
ᐃᑲᔪᖅᑐᖅᑕᐅᓂᖏᑦ ᐊᑦᑕᓇᙱᑦᑐᑦ ᐃᓕᓴᕕᒻᒥ 
ᐱᓕᕆᐊᖓ.  ᑖᒃᑯᐊ ᐱᓕᕆᖃᑎᒌᖕᓂᖏᑦ ᐃᑲᔪᓚᐅᖅᑐᑦ 
ᐃᓕᓐᓂᐊᕐᓂᓕᕆᔨᒃᑯᓐᓂᑦ ᓯᕗᓕᖅᑎᐅᑎᑦᑎᓗᑎᑦ, 
ᐱᓕᒻᒪᒃᓴᐃᓗᑎᑦ ᐊᒻᒪᓗ ᐃᑲᔫᑎᒃᓴᓂᑦ ᓱᕈᓯᕐᓂᑦ ᒪᒃᑯᒃᑐᓂᓪᓗ 
ᐊᔪᕈᓐᓃᑎᑦᑎᔾᔪᑕᐅᔪᓂᑦ ᐊᑦᑕᓇᖅᑕᐃᓕᖁᓪᓗᒋᑦ ᐊᒻᒪᓗ 
ᓴᐳᔾᔨᖁᓪᓗᒋᑦ ᓇᒻᒥᓂᖅ ᐋᓐᓂᖅᑕᐃᓕᒪᓂᐊᕐᒪᑕ.

ᑕᐃᒫᒃᓴᐃᓐᓇᕐᓗ, ᐱᓂᕐᓗᐊᕿᔪᖃᖅᑎᓪᓗᒍ ᐃᑲᔪᖅᑏᑦ 
ᐊᒻᒪᓗ ᐃᓴᒃᓯᒪᒋᑦ ᐃᓅᓯᕐᒥ ᑲᑎᒪᔨᖏᑦ ᐊᐅᓚᑦᑎᓚᐅᕐᒥᔪᑦ 
ᐃᓕᓐᓂᐊᑎᑦᑎᓪᓗᑎᑦ ᓯᕗᓕᖅᑎᐅᓂᕐᒥᒃ, ᐱᕋᔭᑦᑕᐅᕙᑦᑐᓂᑦ, 
ᐊᑦᑕᓇᖅᑕᐃᓕᒪᔪᒦᑎᑦᑎᓂᕐᒥᒃ, ᐱᐅᔪᓂᑦ ᐃᓅᖃᑎᖃᑦᑎᐊᓂᕐᒥᒃ, 
ᐊᒻᒪᓗ ᓱᕈᓰᑦ ᐋᓐᓂᑎᑦᑕᐅᓂᖏᓐᓄᑦ ᐃᒃᓯᒪᔭᐅᓂᕐᒧᓪᓗ 
ᐃᓚᒋᔭᐅᓪᓗᑎᑦ ᐊᑦᑕᓇᖅᑐᒦᑦᑕᐃᓕᒋᑦ ᐃᑉᐱᒋᔭᐅᓗᑎᓪᓗ 
ᐱᓕᒻᒪᒃᓴᐃᓪᓗᑎᑦ ᐱᓕᕆᐊᓕᐅᖅᑐᑎᓪᓗ.

2014-2015−ᖑᑎᓪᓗᒍ, 154.4 
ᐅᓪᓗᓕᒫᖅ ᐃᖅᑲᓇᐃᔭᓲᑦ ᐃᓄᐃᑦ 
ᐃᖅᑲᓇᐃᔭᖅᑎᐅᓚᐅᖅᓯᒪᕗᑦ 
ᐃᓕᓐᓂᐊᖅᑎᓂᑦ ᐃᑲᔪᖅᑐᐃᔨᐅᓪᓗᑎᑦ ᓄᓇᕗᑉ 
ᐃᓕᓐᓂᐊᕐᕕᖏᓐᓂ.  ᐅᓪᓗᓕᒫᖅ ᐊᒻᒪᓗ ᐅᓪᓗᑉ 
ᐃᓚᖓᒍᑦ ᐃᖅᑲᓇᐃᔮᒃᓴᖃᖅᑎᑕᐅᓲᑦ ᒪᓕᑦᑐᒋᑦ 
ᐃᓕᓐᓂᐊᖅᑏᑦ ᑭᙴᒪᒋᔭᖏᑦ.

2014-2015 ᐃᓕᓐᓂᐊᕐᕕᒻᒥ  
ᐃᓅᓯᓕᕆᔩᑦ ᐱᔭᕇᖅᓯᒪᔪᑦ 17

2014-2015−ᖑᑎᓪᓗᒍ, ᐊᑕᐅᓯᕐᒥᒃ 
ᐃᓕᓐᓂᐊᕐᕕᒻᒥ ᐃᓅᓯᓕᕆᔨᓖᓐᓇᐅᓚᐅᖅᑐᑦ 
ᐊᑐᓂ ᐃᓕᓐᓂᐊᕐᕕᓂ, ᑕᒪᐃᓐᓂ  
43−ᖑᓕᖅᑐᑎᑦ ᓄᓇᕗᒻᒥ.

2014-2015-ᖑᓕᖅᑎᓪᓗᒍ, ᐱᓕᕆᕝᕕᒃᑯᑦ 
ᐃᖅᑲᓇᐃᔭᖃᑎᖃᕐᓂᖏᑦ ᐱᓂᕐᓗᐊᕿᔪᖃᖅᑎᓪᓗᒍ 
ᐃᑲᔪᖅᑎᓂᖏᑦ ᐊᒻᒪᓗ ᐃᓴᒃᓯᒪᒋᑦ ᐃᓅᓯᕐᒥ 
ᑲᑎᒪᔨᖏᓐᓂᑦ, ᐃᓕᓐᓂᐊᑎᑦᑎᓯᒪᓕᖅᑐᑦ 429−ᖑᔪᓂᑦ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᐊᒻᒪᓗ ᓄᓇᓕᓐᓂ ᐃᖅᑲᓇᐃᔭᖅᑎᓄᑦ. 

ᐊᓯᐊᑦᑕᐅᖅ ᐱᒻᒪᕆᐅᔪᑦ ᐃᓕᓐᓂᐊᖅᑎᑕᐅᔾᔪᑎᐅᒻᒥᔪᖅ 
ᐃᑲᔪᖅᑐᐃᓂᖃᓲᖑᒻᒥᔪᖅᑕᐅᖅ ᐊᑦᑕᓇᖅᑕᐃᓕᒪᔪᑦ 
ᐃᓕᓐᓂᐊᕐᕖᑦ ᐱᓕᕆᐊᖓᓂᒃ ᐅᖃᖃᑎᒌᓪᓗᒃ ᐅᕝᕙᓘᓐᓃᑦ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐊᔪᕈᓐᓃᕐᓂᕐᒧᑦ ᐱᓕᒻᒪᓴᕐᓂᖅ.  
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐊᔪᕈᓐᓃᕈᑏᑦ ᐃᓕᓐᓂᐊᕋᒃᓴᖓ 
ᐃᑲᔪᖅᑐᑦ ᐃᓄᖕᓂᒃ ᐅᐸᓗᖓᐃᖅᓯᒪᑦᑎᐊᓂᖅᓴᐅᖁᓪᓗᒋᑦ, 
ᐱᔪᒪᓂᖃᖅᑎᓪᓗᒋᑦ ᐊᒻᒪᓗ ᐃᑲᔪᖅᑕᐅᓗᑎᑦ 
ᐃᒻᒥᓃᕈᒪᑲᐅᑎᒋᔪᓂᑦ.  ᐅᓪᓗᒥᒧᑦ ᑎᑭᑦᑐᒍ, 674−ᖑᔪᑦ 
ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᓯᒪᓕᖅᑐᑦ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐊᔪᕈᓐᓃᖅᓴᓂᕐᒥ. 

ᐱᓕᕆᕝᕕᒃᑯᑦ ᐃᖅᑲᓇᐃᔭᖃᑎᖃᖅᐸᓚᐅᕐᒥᔪᑦ ᓄᓇᓕᓐᓄᑦ 
ᒐᕙᒪᓄᓪᓗ ᐱᔨᑦᑎᕋᖅᑎᒃᑯᓐᓂᑦ ᑲᒪᒋᔭᐅᖁᓪᓗᒋᑦ 
ᐊᑐᓕᖁᔭᐅᓯᒪᔪᑦ ᑕᒻᒪᖅᓯᒪᔪᕐᓂᐊᖅᑎᒃᑯᑦ ᐅᓂᒃᑳᖓᓂᒃ 
ᐊᑦᑕᓇᖅᑕᐃᓕᒪᓂᕐᒧᑦ ᐃᓕᓐᓂᐊᕐᕕᓂ ᐊᒻᒪᓗ 
ᐸᐃᕆᕕᓐᓂ.  ᐃᖅᑲᓇᐃᔮᖃᖅᓯᒪᔪᑦ ᐱᐅᓂᖅᓴᒃᑯᑦ 
ᑐᓴᐅᒪᖃᑎᒌᑦᑎᐊᖃᑦᑕᕆᐊᖃᕐᓂᖏᓐᓂᑦ, ᖃᐅᔨᓴᕐᓂᕐᒥᒃ 
ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ ᐃᓕᖅᑯᓯᕆᔭᐅᖃᑦᑕᕆᐊᓖᑦ 
ᖃᐅᔨᒪᓇᑦᑎᐊᖁᓪᓗᒍ ᐱᐅᓂᖅᓴᒃᑯᑦ ᑎᑎᕋᖃᑦᑕᕐᓂᐊᕐᒪᑕ 
ᐊᒻᒪᓗ ᖃᐅᔨᒋᐊᕐᕕᖃᖃᑦᑕᕐᓗᑎᑦ ᖃᓄᐃᓕᐅᓚᐅᖅᑎᓪᓗᒋᑦ 
ᐊᑦᑕᓇᖅᑕᐃᓕᒪᔾᔪᑏᑦ ᖃᐅᔨᓴᖅᑕᐅᓂᖏᓐᓂᑦ ᐃᓕᓐᓂᐊᕐᕕᓂ 
ᐊᒻᒪᓗ ᐸᐃᕆᕕᓐᓂ. 

ᐊᒻᒪᓗ, ᐱᓕᕆᕝᕕᒃᑯᑦ ᐃᖅᑲᓇᐃᔭᖃᑎᖃᓚᐅᕐᒥᔪᑦ 
ᐊᕕᑦᑐᖅᓯᒪᔪᓂᑦ ᐃᓕᓐᓂᐊᕐᕕᓂ ᐊᐅᓚᑎᑦᑎᔨᖏᑕ 
ᐊᓪᓚᕝᕕᖏᓐᓂ ᐋᖅᑭᒃᓱᐃᓪᓗᑎᑦ ᐊᐅᓚᓂᖃᑦᑎᐊᖅᑐᒥᒃ 
ᑎᑎᖅᑲᓂᑦ ᓄᐊᑕᐅᓯᒪᔪᓂᑦ ᐊᒻᒪᓗ ᑐᖅᑯᖅᑕᐅᔾᔪᓯᖏᓐᓂᑦ 
ᐃᒡᓗᐃᑦ ᑕᑯᒃᓴᐅᑎᑦᑎᓂᐊᕐᒪᑕ ᓕᒻᒪᑕ ᐊᑦᑕᓇᖅᑕᐃᓕᒪᒍᑎᓂᑦ 
ᓲᕐᓗᒃ ᐃᑭᑦᑐᖃᓕᖅᑎᓪᓗᒍ ᐊᓂᐊᔭᕆᐊᓖᑦ 
ᐆᑦᑐᕋᖃᑦᑕᕐᓂᖏᓐᓂᑦ, ᖁᖁᐊᕈᑏᑦ ᖃᐅᔨᓴᖅᑕᐅᓪᓗᑎᑦ, 
ᐊᒻᒪᓗ ᐃᑭᑦᑕᐃᓕᒪᓂᕐᒧᑦ ᖃᐅᔨᓴᕐᓂᕐᒥᒃ.  ᑖᒃᑯᐊ ᑐᑭᓯᒋᐊᕈᑏᑦ 
ᐱᖃᓯᐅᔾᔭᐅᓂᐊᖅᑐᑦ ᐊᑦᑕᓇᖅᑕᐃᓕᒪᔪᑦ ᐃᓕᓐᓂᐊᕐᕖᑦ 
ᐊᑐᐊᒐᖏᓐᓂᑦ.

ᐃᓕᓴᕕᒻᒥ ᐊᖓᔪᖅᑳᑦ ᐱᓚᐅᕐᒥᔪᑦ ᐱᓕᕆᐊᕆᔭᐅᕙᓪᓕᐊᔪᒥᒃ 
ᐊᔾᔨᖏᓐᓂᑦ ᐃᑭᑦᑕᐃᓕᒪᑎᑦᑎᓂᕐᒧᑦ ᐊᑐᐊᒐᕐᒥᒃ 
ᑐᐊᕕᕐᓇᖅᑐᖃᓕᕈᓂ ᓱᓇᒃᑯᑖᖃᐅᖅᑐᓂᑦ ᐴᖅᓯᒪᔪᓂᑦ ᐊᒃᑑᕝᕙ 

2014-ᖑᑎᓪᓗᒍ.  ᐅᖃᖃᑎᖃᓚᐅᕐᒥᔪᑦ ᓄᓇᓕᓐᓄᑦ ᒐᕙᒪᓄᓪᓗ 
ᐱᔨᑦᑎᕋᖅᑎᒃᑯᖏᓐᓂᑦ ᑐᐊᕕᕐᓇᖅᑐᖃᖅᐸᓪᓕᐊᓕᖅᑎᓪᓗᒍ 
ᐃᓕᖅᑯᓯᕆᔭᐅᔭᕆᐊᓕᓐᓂᑦ ᖃᐅᔨᒪᓇᑦᑎᐊᖁᓪᓗᒍ 
ᐋᖅᑭᐅᒪᑎᑦᑎᒍᑏᑦ ᐃᖅᑲᓇᐃᔮᕆᔭᐅᖃᑦᑕᕐᓂᐊᕐᒪᑕ 
ᑭᖑᕙᓗᐊᙱᑐᒃᑯᑦ.  ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗ 
ᓄᓇᓕᓐᓄᑦ ᒐᕙᒪᓄᓪᓗ ᐱᔨᑦᑎᕋᖅᑏᑦ ᓇᓗᓇᐃᖅᓯᓚᐅᕐᒥᔪᑦ 
ᐱᓕᕆᕝᕕᒃᑯᑦ ᑳᓐᑐᕌᒃᑦ−ᑕᐅᔭᕆᐊᓕᓐᓂᒃ ᐱᔭᐅᖃᑦᑕᕋᔭᖅᑐᓂᑦ, 
ᑎᑎᕋᖅᑕᐅᓗᑎᑦ ᐊᒻᒪᓗ ᖃᐅᔨᒋᐊᕐᕕᐅᖃᑦᑕᕐᓗᑎᑦ 
ᖃᐅᔨᓴᖅᑕᐅᔾᔪᑏᑦ ᐅᓂᒃᑳᖏᓐᓂᑦ.

ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑕ ᐃᑲᔫᓯᐊᖅᑖᕆᓲᖏᑦ 
ᐊᑐᓂ ᓄᓇᕗᒻᒥ ᓄᓇᓕᐅᔪᑦ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖃᐅᖅᐳᑦ, 
ᓂᕈᐊᖅᑕᐅᓯᒪᔪᑦ ᑲᑐᔾᔨᔩᑦ ᑲᑎᒪᖃᑦᑕᓲᑦ ᐃᓱᒪᓕᐅᖅᑐᑎᑦ 
ᐃᓕᓐᓂᐊᕐᓂᓕᕆᓂᕐᒧᑦ ᐱᔾᔪᑎᓂᖏᑦ.  ᐃᖃᓗᓐᓂ, 
ᐊᔾᔨᐸᓗᐊ ᓂᕈᐊᖅᑕᐅᓯᒪᔪᑦ ᑎᒥᐅᔪᑦ, ᓄᓇᕗᒻᒥ ᐅᐃᕖᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᓕᓐᓂᐊᕐᓂᓕᕆᓂᕐᒧᑦ 
ᐱᔨᑦᑎᕋᓲᖑᒻᒥᔪᑦ ᐅᐃᕖᑎᑑᓲᓄᑦ ᓄᓇᕗᒻᒥ.  ᐊᐅᓚᑦᑎᓲᑦ 
ᓯᕿᓂᖅ ᐃᓕᓐᓂᐊᕐᕕᖓᓂ, ᒥᑭᔫᑕᐅᓂᖅᐹᓂ-ᖁᑦᑎᓂᖅᐹᕐᒧᑦ 
ᐃᓕᓐᓂᐊᕐᕕᒃ ᐊᑎᓕᐅᖅᓯᒪᔪᖁᑎᓕᒃ 78−ᖑᔪᓂᑦ 
ᐃᓕᓐᓂᐊᕐᕕᓐᓄ 2014-15−ᖑᑎᓪᓗᒍ.  ᖁᑦᑎᓂᖅᐹᕐᒥ 
ᐃᓕᓐᓂᐊᖅᑎᑦᑎᔪᖃᓚᐅᕐᒥᔪᑦ ᐃᖅᑲᓇᐃᔭᖃᑎᒋᔭᐅᓪᓗᑎᑦ 
ᐃᓄᒃᓱᒃ ᐃᓕᓐᓂᐊᕐᕕᐊᓗᒃ ᐃᖃᓗᐃᑦ.

ᒪᓕᑦᑐᒍ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ, ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᕗᒻᒥ ᐅᐃᕖᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᔪᓐᓇᐅᑎᖃᖅᑐᑦ 
ᐊᒥᓱᓂᑦ ᐃᓕᓐᓂᐊᖅᑎᑕᐅᓂᖏᓐᓂᑦ ᐃᓕᓐᓂᐊᖅᑏᑦ 
ᓄᓇᓕᖏᓐᓂ, ᐱᖃᓯᐅᑎᓪᓗᒋ : ᑮᓇᐅᔭᖅᑐᕈᑎᒃᓴᑦ; 
ᐱᓕᕆᐊᑦ ᓲᕐᓗᒃ ᐅᖃᐅᓯᖅ ᐊᑐᖅᑕᐅᔭᕆᐊᓕᒃ 
ᐃᓕᓐᓂᐊᑎᑦᑎᔪᖃᖅᑎᓪᓗᒍ ᐊᒻᒪᓗ ᐃᓕᖅᑯᓯᕐᒨᖓᔪᓂᑦ 
ᖃᓄᐃᓕᐅᕈᑎᖃᕐᓂᖅ; ᐃᓕᓐᓂᐊᕐᕕᒻᒥ ᐅᓪᓗᖅᓯᐅᑏᑦ; 
ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᑖᕆᔭᐅᓂᖏᑦ 
ᐱᖃᑎᒋᔭᐅᓪᓗᑎᑦ ᐃᓕᓴᕕᒻᒥ ᐊᖓᔪᖅᑳᕆᔭᐅᔪᑦ, 
ᐃᓕᓐᓂᐊᕐᕕᒻᒥ ᐅᓪᓗᖅᓯᐅᑏᑦ; ᐃᓐᓇᐃᑦ ᐃᓄᒃᓯᐅᑎᓕᕆᔩᑦ, 
ᐊᑎᓕᐅᕐᓂᕐᒧᑦ ᐃᓕᓐᓂᐊᕆᐊᖃᑦᑕᓂᕐᒧᓪᓗ 
ᐊᑐᐊᒐᖓ; ᐃᓅᖃᑎᒌᑦᓯᐊᓂᕐᒧᕐᑦ ᐊᑐᐊᒐᖅ (ᐱᐅᔪᒥᒃ 
ᐃᓕᓐᓂᐊᕐᕕᖃᕐᓂᖅ)ᖅ, ᓯᓚᑲᒻᒪᐅᑎᓪᓗᒍ ᒪᑐᔭᐅᓂᖏᑦ 
ᐃᓕᓴᕖᑦ ᐊᑐᐊᒐᖓ.

ᑕᒪᐃᓐᓂ ᐊᒥᓲᓂᖏᑦ ᓄᓇᓕᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ: 27
• 19 ᐊᒥᐊᒃᑯᓯᒪᓚᐅᖅᑐᑦ ᐃᒪᓐᓇᐅᔪᓂᑦ $2,517,485.

• 8 ᐊᑭᓕᒃᓴᖃᓚᐅᖅᑐᑦ ᐃᒪᓐᓇᐅᔪᓂᑦ $ (757,105).

ᑕᒪᐃᓐᓂ ᓄᐊᒃᓯᒪᔪᑦ ᐊᒥᐊᒃᑯᖏᑦ 27−ᖑᔪᓄᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ: $1,760,380

ᑎᑎᖅᑐᒐᐅᔭᖅᓯᒪᓂᖓ 7:  ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ  
2014-15 ᑮᓇᐅᔭᖃᖅᑎᑕᐅᔾᔪᓯᖏᑦ

ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᕿᑭᖅᑕᓂ

ᑮᓇᐅᔭᖅᑖᕈᑕᐅᔪᑦ ᐃᓅᖃᑎᒌᑦᓯᐊᕐᓂᖅ ᑮᓇᐅᔭᐃᑦ
ᐃᓐᓇᐃᑦ ᐃᓄᒃᓯᐅᑎᓕᕆᔩᑦ 

ᑮᓇᐅᔭᖏᑦ
ᐊᓯᖏᑦ ᑮᓇᐅᔭᐃᑦ ᑲᑎᑦᑐᒋᑦ ᑮᓇᐅᔭᐃᑦ

ᓂᐊᖁᙴ  $52,681  $6,745  $6,372 –  $65,798 

ᐃᒃᐱᐊᕐᔪᒃ  $269,265  $22,354  $39,580 –  $331,199 

ᕿᑭᖅᑕᕐᔪᐊᖅ  $156,143  $12,904  $19,476 –  $188,523 

ᑭᙵᐃᑦ  $366,863  $36,403  $69,467  $105,000  $577,733 

ᑲᖏᖅᑐᒑᐱᒃ  $289,709  $26,320  $48,016 –  $364,045 

ᐊᐅᓱᐃᑦᑐᖅ  $125,591  $6,577  $6,013 –  $138,181 

ᓴᓂᕋᔭ  $234,459  $20,329  $35,272 –  $290,060 

ᐃᒡᓗᓕᒃ  $463,663  $44,967  $87,686 –  $596,316 

ᐃᖃᓗᐃᑦ  $794,403  $101,667  $208,310  $27,000  $1,131,380 

ᑭᒻᒥᕈ  $147,479  $13,579  $20,912 –  $181,970 

ᐸᖕᓂᖅᑐ  $322,824  $36,741  $70,185 –  $429,750 

ᒥᑦᑎᒪᑕᓕᒃ  $418,219  $37,922  $72,698 –  $528,839 

ᖃᐅᓱᐃᑦᑐᖅ  $123,594  $7,673  $8,347 –  $139,614 

ᓴᓂᑭᓗᐊᖅ  $286,046  $28,050  $51,696 –  $365,792 

ᑲᑎᑦᑐᒋ  $4,050,939  $402,231  $744,030  $744,030  $5,329,200 

ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᕿᑭᖅᑕᓂ

ᑮᓇᐅᔭᖅᑖᕈᑕᐅᔪᑦ ᑲᑎᑦᑐᒋᑦ ᑮᓇᐅᔭᐃᑦ ᐊᕕᐊ ᖃᒪᓂᑦᑐᐊᖅ ᑲᑎᑦᑐᒋᑦ ᑮᓇᐅᔭᐃᑦ

ᐊᕕᐊ  $763,588  $77,704  $157,332  $79,334  $1,077,958 

ᖃᒪᓂᑦᑐᐊᖅ  $561,123  $51,548  $101,687  $86,925  $801,283 

ᐃᒡᓗᓕᒑᕐᔪᒃ  $150,645  $12,736  $19,117  $36,000  $218,498 

ᓴᓪᓖᑦ  $302,869  $27,291  $50,081  $37,875  $418,116 

ᑲᖏᖅᖠᓂᖅ  $562,764  $62,095  $124,124  $236,000  $984,983 

ᓇᐅᔮᑦ  $362,255  $35,053  $66,595  $20,490  $484,393 

ᑎᑭᕋᕐᔪᐊᖅ  $179,255  $15,689  $25,399 –  $220,343 

ᑲᑎᑦᑐᒋᑦ  $2,882,499  $282,116  $544,335  $496,624  $4,205,574 

ᑎᑎᖅᑐᒐᐅᔭᖅᓯᒪᓂᖓ 7 ᓱᓕᒃᑲᓐᓂᖅ ᒪᓕᒃᑐᒥᒃ ᒪᒃᐱᖅᑐᒐᕐᒥ

ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᕿᑭᖅᑕᓂ

ᑮᓇᐅᔭᖅᑖᕈᑕᐅᔪᑦ ᑲᑎᑦᑐᒋᑦ ᑮᓇᐅᔭᐃᑦ ᐊᕕᐊ ᖃᒪᓂᑦᑐᐊᖅ ᑲᑎᑦᑐᒋᑦ ᑮᓇᐅᔭᐃᑦ

ᐃᖃᓗᒃᑑᑦᑎᐊᖅ  $357,200  $37,120  $70,992  $106,000  $571,312 

ᖁᕐᓗᖅᑐᖅ  $348,686  $33,492  $63,274  $103,000  $548,452 

ᐅᖅᓱᖅᑑ  $332,513  $27,712  $50,978  $60,000  $471,203 

ᑰᒑᔪᒃ  $303,877  $24,760  $44,696  $27,000  $400,333 

ᑕᓗᕐᔪᐊᖅ  $328,222  $24,717  $44,606  $41,500  $439,045 

ᑲᑎᑦᑐᒋᑦ  $1,670,498  $147,801  $274,546  $337,500  $2,430,345 

ᐅᐃᕖᒃᑯᑦ 
ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᓄᓇᕗᒻᒥ

ᑮᓇᐅᔭᖅᑖᕈᑕᐅᔪᑦ ᑲᑎᑦᑐᒋᑦ INNAIT FUNDING OTHER FUNDING ᑲᑎᑦᑐᒋᑦ ᑮᓇᐅᔭᐃᑦ

ᐅᐃᕖᒃᑯᑦ 

ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᓄᓇᕗᒻᒥ

 $103,826  $10,373  $14,091  $149,256  $277,546 

ᑲᑎᑦᑐᒋᑦ  $103,826  $10,373  $14,091  $149,256  $277,546 

ᑲᑎᓕᒫᖅᑐᒋᑦ  $8,707,762  $842,521  $1,577,002  $1,727,410  $12,242,665 

1  ᑐᓐᓂᖅᑯᓯᐊᕆᔭᐅᓲᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐃᖏᕐᕋᔾᔪᑎᖏᑦ ᐊᒻᒪᓗ ᐋᖅᑭᐅᒪᑎᑦᑎᓂᖏᑦ, ᐱᖃᓯᐅᔾᔨᔪᑦ ᐊᐅᓚᑦᑎᓂᕐᒧᑦ ᐃᓕᓐᓂᐊᕐᕕᒻᒥ ᐱᓕᕆᐊᑦ 
ᐃᓕᖅᑯᓯᕐᒨᖓᔪᓪᓗ ᐃᓕᓐᓂᐊᕋᒃᓴᑦ. 

2. ᐊᓯᖏᑦ ᑮᓇᐅᔭᖃᖅᑎᑕᐅᔾᔪᑎᖏᑦ ᑕᒪᐃᓐᓂ ᐃᓛᒃᑰᖓᔪᑦ ᐃᑲᔫᓯᐊᖅᑖᕆᓲᖏᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᓕᕆᐊᖏᓐᓄᑦ ᐊᒻᒪᓗ ᐱᔨᑦᑎᕋᕈᑎᖏᓐᓂᑦ 
ᓲᕐᓗᒃ ᕙᓯᓕᕆᓂᖏᑦ, ᐃᒡᓗᖁᑎᖏᑦ, ᐊᒻᒪᓗ ᐃᓐᓇᐃᑦ ᐃᓕᓴᐃᔨᒋᔭᐅᓪᓗᑎᑦ ᐊᒻᒪᓗ ᐃᓄᐃᓐᓇᖅᑐᓐ ᐃᓕᓴᐃᔨᖏᑦ. 

ᑭᒡᒐᖅᑐᐃᔨᖏᑦ 
ᐃᓕᓐᓂᐊᖅᑐᓕᕆᔨᒃᑯᑦ 
ᓄᓇᕗᒻᒥ 
ᑭᒡᒐᖅᑐᐃᔨᖏᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᑭᒡᒐᖅᑐᐃᓲᑦ ᐱᔭᕆᐊᓕᖏᓐᓂᑦ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ.  ᑭᒡᒐᖅᑐᐃᔨᒃᑯᑦ 
ᐃᖅᑲᓇᐃᔮᖃᓲᑦ ᑭᒡᒐᖅᑐᐃᓪᓗᑎᑦ

 ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ ᐱᔾᔪᑎᓂᑦ 
ᑲᒪᓪᓗᑎᑦ ᐊᑦᑐᐃᓂᓖᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑕ ᑕᒪᐃᓐᓂ. 

ᑭᒡᒐᖅᑐᐃᔨᒃᑯᑦ ᐱᖓᓲᔪᖅᑐᓂᑦ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᓚᒋᔭᐅᔪᖁᑎᓖᑦ, 
ᓂᕈᐊᖅᑕᐅᓯᒪᓪᓗᑎᑦ ᐃᒃᓯᕙᐅᑕᓄᑦ ᐅᕝᕙᓘᓐᓃᑦ 
ᑭᒡᒐᖅᑐᐃᔨᓄᑦ ᑕᒪᐃᓐᓂ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑕ.  ᑭᒡᒐᖅᑐᐃᔨᒃᑯᑦ ᐋᖅᑭᒃᓯᒪᑎᑦᑎᓲᑦ ᐊᒻᒪᓗ 
ᐃᓚᒋᔭᐅᔪᖁᑎᓖᑦ ᑲᑎᑕᐅᓲᖑᓪᓗᑎᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᔾᔪᑎᓂᑦ 
ᐊᔾᔨᒌᑦᑐᒡᒍᑎᓂᑦ ᐃᓱᒫᓘᑎᒋᔭᐅᑎᓪᓗᒋᑦ ᐊᒻᒪᓗ 
ᑐᓴᐅᒪᑎᑦᑎᑦᑎᐊᓲᑦ ᒥᓂᔅᑕᒥᒃ ᐃᓕᓐᓂᐊᕐᓂᓕᕆᔨᒃᑯᓐᓄᑦ.  
ᒪᓕᑦᑐᒍ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ, 
ᑭᒡᒐᖅᑐᐃᔨᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᕗᒻᒥ 
ᐃᖅᑲᓇᐃᔭᖅᑎᑖᖅᑎᑦᑎᖃᑕᐅᓲᑦ ᐊᕕᑦᑐᖅᓯᒪᔪᓂᑦ 
ᐊᖓᔪᖅᑳᒡᒍᑎᓂᑦ ᐃᓕᓐᓂᐊᕐᓂᓕᕆᔨᒃᑯᑦ 
ᐃᖅᑲᓇᐃᔭᖅᑐᖏᓐᓂᑦ; ᕿᒥᕐᕈᓲᑦ ᐊᒻᒪᓗ ᐊᑐᓕᖁᔨᓲᑦ 
ᒥᓂᔅᑕᒥᒃ ᑮᓇᐅᔭᖅᑖᑎᑦᑎᓂᕐᒧᑦ ᐊᐅᓚᓂᖏᓐᓂᑦ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ; 
ᐊᒻᒪᓗ, ᑲᑎᒪᖃᑎᖃᓲᑦ ᐃᓕᓐᓂᐊᕐᓂᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓐᓂᑦ ᐃᑲᔪᖅᑕᐅᖁᓪᓗᒍ ᒥᓂᔅᑕᐅᔪᖅ 
ᐊᑯᓂᐅᔪᒧᑦ ᐸᕐᓴᐅᑎᓕᐅᖅᑐᑎᑦ ᐃᓕᓐᓂᐊᕐᓂᓕᕆᓂᕐᒥᒃ 
ᓄᓇᕗᒻᒥ.  ᒥᓂᔅᑕᐅᔪᖅ ᑲᑎᒪᖃᑎᖃᓲᖅ ᑭᒡᒐᖅᑐᐃᔨᖏᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᑦ ᓄᓇᕗᒻᒥ ᐊᕐᕌᒍᑕᒫᑦ 
ᑲᑎᒪᓂᖃᑎᒌᑦᑐᑎᑦ. 

2014–2015−ᖑᑎᓪᓗᒍ ᐱᓕᕆᕝᕕᒃᑯᑦ 
ᐃᖅᑲᓇᐃᔭᖃᑎᖃᓚᐅᖅᑐᑦ ᑭᒡᒐᖅᑐᐃᔨᒃᑯᓐᓂᑦ 
ᐋᖅᑭᒃᓱᐃᓪᓗᑎᑦ ᐃᓕᓐᓂᐊᓂᕐᒧᑦ ᐊᑐᐊᒐᕐᒥᒃ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᓐᓂᑦ 
ᐊᒻᒪᓗ ᓂᕈᐊᖅᑕᐅᓯᒪᔪᓂᑦ ᐃᖅᑲᓇᐃᔮᕆᔭᐅᓂᐊᖅᑐᑦ 
ᐅᖃᖅᓯᒪᓂᖏᑕ ᑐᑭᒧᐊᕈᑎᖃᖅᑐᑎᑦ.  ᑭᒡᒐᖅᑐᐃᔨᒃᑯᑦ 
ᖃᐃᖁᔨᓚᐅᕐᒥᔪᑦ ᐃᒃᓯᕙᐅᑕᑉ ᑐᖏᓕᐊᓂᑦ ᑲᑎᒪᔨᕋᓛᑦ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᕿᒥᕐᕈᔭᐅᓂᖓᓂᒃ 
ᑐᓴᕆᐊᖅᑎᑎᓪᓗᑎᑦ ᓴᖅᑭᖅᑎᑕᐅᓛᖅᑐᒥᒃ 
ᕿᒥᕐᕈᔭᐅᓛᖅᑎᓪᓗᒍ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ.

ᓄᓇᕗᒻᒥ ᐅᐃᕖᑦ 
ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᐊᒻᒪᓗ ᐅᐃᕖᑦ 
ᐃᓕᓐᓂᐊᕐᕕᖏᑦ ᐊᐅᓚᓂᖏᑦ
ᓄᓇᕗᒻᒥ ᐅᐃᕖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᓄᓇᕗᒻᒥ ᐅᐃᕖᒃᑯᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᒋᔭᐅᕗᑦ ᑲᒪᒋᐊᖃᓲᑦ ᐱᐅᔪᓂᑦ ᐅᐃᕖᑎᑐᑦ 
ᐅᖃᐅᓯᓪᓗᐊᑕᕆᔭᐅᓗᓂ ᐃᓕᓐᓂᐊᑎᑦᑎᔪᖃᖃᑦᑕᕐᓗᓂ 
ᐅᐃᕖᑎᑐᑦ ᐱᔪᓐᓇᐅᑎᓕᓐᓄᑦ ᑐᑭᖏᑦ ᒪᓕᑦᑐᒋᑦ ᑲᓇᑕᒥ 
ᐱᖁᔭᕐᔪᐊᖏᑦ ᐱᔪᓐᓇᐅᑎᖃᕐᓂᕐᒧᑦ ᐃᓱᒪᖅᓲᑎᖏᓪᓗ.  
ᐊᔾᔨᒋᓇᓂᒋᑦ ᓄᓇᕗᒻᒥ ᐊᓯᖏᑦ ᑲᑎᒪᔨᐅᔪᑦ, ᑖᒃᑯᐊ ᓄᓇᕗᒻᒥ 
ᐅᐃᕖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᒪᐃᓐᓂ 
ᓄᓇᕗᒦᑦᑐᒡᒍᑕᐅᕗᑦ.  ᑕᐃᒪᐃᓐᓂᖏᓐᓄᑦ ᓇᓕᐊᑐᐃᓐᓇᑦ 
ᐱᔪᓐᓇᐅᑎᓖᑦ ᐃᓚᐅᖃᑕᐅᔪᓐᓇᓲᑦ ᓄᓇᕗᒻᒥ ᐅᐃᕖᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᓂᕈᐊᖅᑕᐅᑎᓪᓗᒋᑦ 
ᐅᕝᕙᓘᓐᓃᑦ ᐱᔨᑦᑎᖅᑕᐅᔪᒪᔪᓐᓇᓲᑦ ᑖᒃᑯᓇᙵᑦ. 

ᓄᓇᕗᒻᒥ ᐅᐃᕖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 
ᐊᓪᓚᕝᕕᖓ ᐃᖃᓗᓐᓃᑦᑐᖅ ᐊᒥᓱᑦ ᐱᔪᓐᓇᐅᑎᓂᑦ 
ᑎᒍᒥᐊᖅᑏᑦ ᓄᓇᖃᐅᖅᑐᑎᑦ ᐊᒻᒪᓗ ᐅᐃᕖᑎᑐᑐᐊᖅ 
ᐃᓕᓐᓂᐊᕐᕕᖃᖅᑐᓂ ᑕᒫᓂ.  ᓯᕿᓂᖅ ᐃᓕᓐᓂᐊᕐᕕᒃ, 
ᒥᑭᔫᑕᐅᓂᖅᐹᓂ-ᖁᑦᑎᓂᖅᐹᕐᒧᑦ ᐃᓕᓐᓂᐊᕐᕕᐅᕗᖅ, 
ᑕᒪᐃᓐᓂ ᐅᐃᕖᑎᑐᑦ ᐅᖃᐅᓯᓪᓗᐊᑕᕆᔭᐅᔪᓂᑦ 
ᐃᓕᓐᓂᐊᑎᑦᑎᓲᖅ ᐊᒻᒪᓗ ᐃᑲᔪᖅᑐᖅᑕᐅᓲᖅ 
ᑖᒃᑯᓇᙵᑦ ᓄᓇᕗᒻᒥ ᐅᐃᕖᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ ᑕᐃᒪᓐᓇᑎᑐᑦ ᐊᕕᑦᑐᖅᓯᒪᔪᓂᑦ 
ᐃᓕᓐᓂᐊᕐᕖᑦ ᐊᐅᓚᑕᐅᓂᖏᑕ ᐊᓪᓚᕝᕕᖏᑦ ᐊᑐᓂ 
ᓄᓇᕗᒻᒥ ᐊᕕᑦᑐᖅᓯᒪᔪᖏᓐᓂ ᐊᐅᓚᓂᖃᕐᒥᒻᒪᑕ.  
ᐃᑲᔪᖅᑐᐃᓲᑦ ᓄᓇᕗᒻᒥ ᐅᐃᕖᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᐃᖅᑲᓇᐃᔭᖅᑎᖃᖅᑎᑦᑎᓲᑦ 
ᐃᖅᑲᓇᐃᔭᖅᑐᓕᕆᔨᐅᓲᖑᓪᓗᑎᓪᓗ ᐊᒻᒪᓗ ᐅᐊᑦᑎᓲᑦ 
ᐃᓕᓐᓂᐊᖅᑕᐅᔭᕆᐊᓕᖕᓂᒃ ᐊᒻᒪᓗ ᑮᓇᐅᔭᓂᑦ.

ᐅᐃᕖᑎᑐᑦ ᐅᖃᐅᓯᓪᓗᐊᑕᕆᔭᐅᔪᖅ ᐊᑐᖅᑕᐅᓪᓗᓂ 
ᐃᓕᓐᓂᐊᖅᑎᑕᐅᓂᖏᑦ ᓄᓇᕗᒻᒥ ᐃᓕᓐᓂᐊᕈᑎᒃᓴᓂᑦ 
ᐊᑐᓲᑦ ᐋᖅᑭᒃᑕᐅᓯᒪᓪᓗᑎᑦ ᒥᓂᔅᑕᐅᔪᒧᑦ 
ᑭᓯᐊᓂᓗ ᐱᖃᓯᐅᔾᔨᒻᒥᔪᖅ ᐃᓕᓐᓂᐊᑎᑦᑎᓂᕐᒧᑦ 
ᐃᓕᓐᓂᐊᓂᕐᒧᓪᓗ ᐃᓕᓐᓂᐊᕈᑎᖏᑦ ᐊᑐᖅᑕᐅᓲᑦ 
ᓇᓗᓇᐃᖅᑕᐅᓯᒪᓲᖑᓪᓗᑎᑦ ᖃᓄᐃᑦᑑᔭᕆᐊᖃᕐᓂᕐᒥᓂᒃ 
ᓄᓇᕗᒻᒥ ᐅᐃᕖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐃᑲᔪᑦᑎᐊᖑᒍᓐᓇᕐᓂᖏᓐᓄᑦ ᐅᐃᕖᑎᑑᓲᑦ ᐃᓕᓐᓂᐊᖅᑏᑦ 
ᓄᓇᕗᒻᒥ ᐊᔾᔨᐅᙱᑦᑐᒡᒍᑕᐅᓪᓗᑎᑦ ᐊᒥᓲᓂᖏᑦ.  
ᐱᖃᓯᐅᔾᔨᒻᒥᔪᖅ ᐃᓕᓐᓂᐊᖅᑏᑦ ᖃᐅᔨᓴᖅᑕᐅᔾᔪᑎᖏᓐᓂᑦ 
ᐊᒻᒪᓗ ᐃᑲᔪᖅᑐᖅᑕᐅᔾᔪᑎᒋᔭᕆᐊᓕᖏᑦ ᑕᒪᐃᓐᓂ 
ᐃᓕᓐᓂᐊᖅᑏᑦ ᐃᓕᓐᓂᐊᑦᑎᐊᕇᕈᓐᓇᖁᓪᓗᒋᑦ ᒪᓕᑦᑐᒋᑦ 
ᐃᓕᓐᓂᐊᕈᑎᒃᓴᖏᑦ. 

ᐅᐃᕖᑎᑐᑦ ᐱᔨᑦᑎᖅᑎᖏᑦ 
ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗ ᐱᔨᑦᑎᕋᖅᑎᐅᔪᑦ 
ᐅᐃᕖᑎᑐᑦ ᒥᑭᔪᑯᓘᕗᑦ ᐊᕕᑦᑐᖅᓯᒪᓂᖓ ᑕᕝᕙᓂ 
ᐃᓕᓐᓂᐊᕐᓂᓕᕆᔨᒃᑯᓐᓂ ᐊᒻᒪᓗ ᑐᓴᐅᒪᑎᑦᑎᔨᐅᓲᖑᓪᓗᓂ 
ᓄᓇᕗᑦ ᒐᕙᒪᖏᓐᓂᑦ ᐊᒻᒪᓗ ᓄᓇᕗᒻᒥ ᐅᐃᕖᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ ᓯᕿᓂᖅ 
ᐃᓕᓐᓂᐊᕐᕕᒻᒥ ᖃᐅᔨᒪᓇᑦᑎᐊᖁᓪᓗᒍ ᓇᓕᒧᑦᑎᒌᑦᑐᒥᒃ 
ᐱᔨᑦᑎᖅᑕᐅᓂᐊᕐᒪᑕ ᐅᐃᕖᑎᑑᓲᑦ.  ᐃᖅᑲᓇᐃᔭᖃᑎᒌᑦᑐᑎᑦ 
ᓄᓇᕗᒻᒥ ᐅᐃᕖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, 
ᐃᓕᓐᓂᐊᕐᓂᓕᕆᔨᒃᑯᑦ ᐅᐃᕖᑎᑐᑦ ᐃᑲᔪᓲᑦ ᐃᓕᓴᕕᒻᒥ 
ᐃᖅᑲᓇᐃᔭᖅᑎᓂᑦ ᑕᐃᑲᓂ ᓯᕿᓂᖅ ᐃᓕᓐᓂᐊᕐᕕᖓᓂ 
ᑐᓂᓯᓲᖑᓪᓗᑎᑦ ᐊᔾᔨᖏᓐᓂᑦ ᑐᑭᓯᒋᐊᕈᑎᓂᑦ, ᑮᓇᐅᔭᓂᑦ, 
ᐊᒻᒪᓗ ᐃᓕᓐᓂᐊᖅᑎᑕᐆᓲᖑᒻᒥᔪᑦ ᓄᓇᕗᑉ ᐃᖅᑲᓇᐃᔭᖅᑎᖏᑦ 
ᑕᐃᒪᐃᑕᐅᓲᖑᒻᒪᑕ. 

ᐊᒻᒪᓗᒃᑲᓐᓂᖅ, ᒪᓕᑦᑐᒍ ᐃᓕᓐᓂᐊᕐᓂᓕᕆᔨᒃᑯᑦ 
ᐱᖁᔭᖅᑎᒍᑦ ᒪᓕᒋᐊᖃᕐᓂᖓ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 
ᐱᖁᔭᖅ ᓄᓇᕗᒻᒥ ᐊᒻᒪᓗ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 
ᐱᖁᔭᖓ ᑲᓇᑕᒥ, ᐱᓕᕆᐊᖃᖅᑐᑦ ᐃᑲᔪᖅᑐᐃᓗᑎᑦ ᐊᑐᓂ 
ᐱᓕᕆᕝᕕᑉ ᐊᓯᖏᑦ ᐊᕕᑦᑐᖅᓯᒪᔪᖏᑦ ᐱᖁᔭᖅᑎᒍᑦ 
ᖃᓄᐃᓕᐅᕆᐊᖃᕐᓂᕐᒥᓂᒃ ᒪᓕᓐᓂᐊᕐᒪᑕ ᓄᓇᕗᑦ 
ᒐᕙᒪᖏᓐᓄᑦ ᑎᓕᔭᐅᔾᔪᑎᒋᓯᒪᔭᖏᑦ.  ᐅᐃᕖᑎᑐᑦ 
ᐱᔨᑦᑎᕋᖅᑎᖏᑦ ᐃᑲᔪᖅᑐᐃᓲᑦ ᓱᖏᐅᑎᑎᑦᑎᓪᓗᑎᑦ 
ᐊᑐᓕᖅᑎᑦᑎᓪᓗᑎᓪᓗ ᐅᐃᕖᑎᑐᑦ ᐅᖃᐅᓯᕐᒥᒃ ᐊᑐᕐᓗᑎᑦ 
ᐃᓕᓐᓂᐊᕈᑎᒃᓴᖏᓐᓂᑦ ᐊᒻᒪᓗ ᖃᓄᐃᓕᐅᕈᑎᒋᔭᖏᓐᓂᑦ 
ᐊᐅᓚᑦᑎᓗᑎᑦ ᐊᒻᒪᓗ ᐱᓕᕆᐊᓂᑦ ᐅᐃᕖᑎᑑᖓᔪᓂᑦ 
ᐅᖃᐅᓯᓪᓗᐊᑕᕆᔭᐅᑎᓪᓗᒋᑦ ᐅᖃᐅᓯᕆᔭᐅᒃᑲᓐᓂᖅᑎᓪᓗᒋᓪᓗ 
ᐅᐃᕖᑎᑐᑦ.  ᐃᓕᓐᓂᐊᕐᓂᓕᕆᔨᒃᑯᑦ ᐱᔨᑦᑎᕋᖅᑏᓪᓗ 
ᐅᐃᕖᑎᑐᑦ ᐅᐊᑦᑎᓲᖑᒻᒥᔪᑦ ᑐᑭᓕᐅᖅᑕᐅᓂᖏᓐᓂᑦ, 
ᐊᑐᕐᔫᒥᑎᑦᑎᓇᓱᐊᓲᓪᓗ ᑐᓂᐅᖅᑲᐅᓲᖑᓪᓗᑎᓪᓗ 
ᐊᔾᔨᒌᙱᑦᑐᓂᑦ ᑎᑎᖅᑲᓂᑦ ᐅᐃᕖᑎᑑᖓᔪᓂᑦ 
ᐃᓕᓐᓂᐊᕈᑎᓴᐅᑎᓪᓗᒋᑦ.

ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗ ᐱᔨᑦᑎᕋᖅᑏᑦ ᐅᐃᕖᑎᑐᑦ 
ᐋᔩᕋᖃᑎᖃᓲᑦ ᐊᒻᒪᓗ ᐊᐅᓚᑦᑎᓲᑦ ᑮᓇᐅᔭᖅᑖᕆᓂᐊᖅᑕᒥᓂᒃ 
ᐃᑲᔫᑎᓂᑦ ᑲᓇᑕᒥ ᐱᖅᑯᓯᓕᕆᔨᒃᑯᓐᓂᑦ ᒪᓕᑦᑐᒍ 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐃᓕᓐᓂᐊᕐᓂᓕᕆᓂᕐᒧᑦ 
ᐃᓕᖅᑯᓯᒋᔭᐅᖃᑦᑕᕆᐊᓖᑦ.  ᐃᓕᓐᓂᐊᕐᓂᓕᕆᔨᒃᑯᑦ 
ᐱᔨᑦᑎᕋᖅᑏᓪᓗ ᐅᐃᕖᑎᑐᑦ ᐃᖅᑲᓇᐃᔭᖃᑎᖃᑦᑎᐊᓲᖑᒻᒥᔪᑦ 
ᐊᔾᔨᒌᙱᑦᑐᓂᑦ ᐱᓕᕆᖃᑎᒋᓲᖏᓐᓂᑦ ᐊᒥᓱᓄᑦ 
ᐱᓕᕆᐊᕆᔭᐅᔪᓄᑦ ᐊᑐᔫᒥᑎᑦᑎᓇᓱᐊᖅᑎᓪᓗᒋᑦ ᐱᐅᔪᒥᒃ 
ᐅᐃᕖᑎᑐᑦ ᐃᓕᓐᓂᐊᑎᑦᑎᖁᔨᓪᓗᑎᑦ ᓄᓇᕗᒻᒥ ᑲᓇᑕᒥᓗ.

ᐅᐃᕖᑎᑐᑦ 
ᐅᖃᐅᓯᕆᔭᐅᒃᑲᓐᓂᖅᑎᓪᓗᒍ
ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗ ᐱᔨᑦᑎᕋᖅᑎᒃᑯᑦ 
ᐅᐃᕖᑎᑐᑦ ᐃᑲᔪᖅᑐᐃᒃᑲᓐᓂᓲᖑᒻᒥᔪᑦ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᐅᐃᕖᑎᑐᑦ 
ᐃᓕᓐᓂᐊᑎᑦᑎᔪᖃᖃᑦᑕᑎᓪᓗᒍ ᐃᓕᓐᓂᐊᕐᕕᖏᓐᓂ.  
ᐃᓕᓐᓂᐊᑎᑦᑎᓪᓗᓂ ᐅᖃᐅᓯᕆᔭᐅᒃᑲᓐᓂᖅᑎᓪᓗᒍ 
ᐅᐃᕖᑎᑐᑦ ᐱᖓᔪᒋᔭᐅᓗᓂ ᐅᖃᐅᓯᐅᓗᓂ 
ᐃᓕᓐᓂᐊᖅᑎᑦᑎᔪᖃᕋᓱᐊᕐᓗᓂ ᐱᒡᒐᓇᖅᑑᑎᓪᓗᒍ, ᐃᖃᓗᐃᑦ 
ᐃᑲᔪᖅᑕᐅᔪᒪᓯᒪᕗᖅ ᐅᐃᕖᑎᑐᑦ ᐃᓕᓐᓂᐊᖅᑎᑦᑎᔪᖃᕐᓗᓂ 
ᐅᖃᐅᓯᒃᑲᓐᓂᕆᔭᐅᓗᓂ. 

2011−ᖑᑎᓪᓗᒍ, ᐊᕕᑦᑐᖅᓯᒪᔪᖅ ᐋᖅᑭᒃᓱᐃᓯᒪᕗᖅ 
ᖃᐅᔨᓴᖅᑕᐅᔾᔪᑎᖏᓐᓂᑦ ᐅᖃᐅᓯᖃᑦᑎᐊᕐᓂᖏᓐᓂᑦ 
ᖁᑦᑎᓐᓂᓖᑦ 7-ᒦᑦᑐᑦ ᐃᓕᓐᓂᐊᖅᑏᑦ ᐅᐃᕖᑎᑐᑦ 
ᐃᓕᓐᓂᐊᖅᑕᐅᓂᖓᓂᒃ, ᑕᒪᒃᑮᒃ ᐱᒋᐊᖅᑎᓪᓗᒋᑦ 
ᐃᓱᓕᑦᑎᑦᑎᑎᓪᓗᒋᓪᓗ ᐃᓕᓐᓂᐊᕋᒃᓴᐅᔪᑉ.  ᓴᖅᑭᓯᒪᔪᑦ 

ᐊᔪᕈᓐᓃᖅᑎᑦᑎᒍᑕᐅᓲᑦ ᖃᐅᔨᓴᖅᑕᐅᓗᑎᑦ ᐱᓕᕆᐊᑉ 
ᐊᐅᓚᓂᖃᑦᑎᐊᕐᓂᖓ ᐊᒻᒪᓗ ᑐᑭᒧᐊᑦᑎᑦᑎᓗᑎᑦ 
ᐃᓱᒪᓕᐅᕈᑎᖃᕐᓂᖏᓐᓂᑦ ᐃᓕᓐᓂᐊᕋᒃᓴᐅᔪᓂᑦ 
ᐱᓕᒻᒪᒃᓴᕈᑕᐅᓛᖅᑐᓂᓪᓗ ᐊᕐᕌᒍᓂᐊᖅᑐᓂᑦ. 

ᐊᒃᑑᕝᕙ 2014-ᖑᑎᓪᓗᒍ, ᐃᓕᓐᓂᐊᕐᓂᓕᕆᔨᒃᑯᑦ 
ᐱᔨᑦᑎᕋᖅᑏᓪᓗ ᐅᐃᕖᑎᑐᑦ ᓴᖅᑮᓚᐅᖅᓯᒪᔪᑦ 
ᐃᓕᓐᓂᐊᕇᖅᑐᑦ ᐅᐃᕖᑎᑐᑦ ᐃᓕᓐᓂᐊᖅᑎᑕᐅᓂᖏᓐᓂᑦ 
ᖁᑦᑎᓐᓂᓖᑦ 4 ᐊᒻᒪᓗ 5−ᓄᑦ ᐃᓕᓐᓂᐊᖅᑎᓄᑦ ᐃᖃᓗᓐᓂ 
ᐃᓕᓐᓂᐊᕐᕕᖏᓐᓂ.  ᑖᒃᑯᐊ ᐃᓕᓐᓂᐊᕋᒃᓴᑦ ᐊᒥᓱᓄᑦ 
ᐃᓕᓐᓂᐊᖅᑕᐅᔪᒪᔪᒻᒪᕆᐅᓚᐅᖅᑐᑦ ᐊᑯᓂᐅᓂᖅᓴᖅ 
ᐃᓕᓐᓂᐊᑎᑦᑎᒍᓐᓇᖅᓯᓚᐅᕆᓪᓗᑕᓗ ᐃᓕᓐᓂᐊᖅᑏᑦ 
ᐅᐃᕖᑎᑑᕆᐅᖅᓴᑎᑦᑐᒋᑦ.  ᐊᒻᒪᓗᒃᑲᓐᓂᖅ, ᐅᐃᕖᑎᑐᑦ 
ᐅᖃᓕᒫᕆᐅᖅᓴᓂᕐᒧᑦ ᐃᓕᓐᓂᐊᖅᑎᑕᐅᓚᐅᕐᒥᔪᑦ 
ᐱᓇᓱᐊᕈᓯᓕᒫᕐᒥ ᕖᕝᕗᐊᕆᐅᑎᓪᓗᒍ ᐊᒻᒪᓗ ᐱᖓᓲᔪᖅᑐᑦ 
ᐊᑕᐅᓯᕐᓗ ᐱᓇᓱᐊᕈᓯᕐᓂ ᐊᐅᔭᐅᑎᓪᓗᒍ. 

ᐊᕕᑦᑐᖅᓯᒪᓂᖓ ᒪᕐᕉᖕᓂᒃ ᐅᖃᐅᓯᓕᕆᓂᕐᒧᑦ 
ᐃᓕᓐᓂᐊᕐᕕᖏᓐᓂ ᐋᖅᑮᒍᓐᓇᓚᐅᖅᑐᑦ 
ᐃᓕᓐᓂᐊᖅᑏᑦ ᐊᑐᕈᓐᓇᕐᓂᐊᕐᒪᑕ ᐊᓕᐊᓇᐃᑦᑐᓂᑦ 
ᐊᒻᒪᓗ ᖃᕋᓴᐅᔭᖅᑎᒎᖓᔪᓂᑦ ᐱᓕᕆᔪᓐᓇᐅᑎᓂᑦ 
ᓇᕿᑦᑕᕐᕕᕋᓛᖏᓐᓄᑦ ᐅᖃᐅᓯᕐᒥᒃ ᐃᓕᓐᓂᐊᖅᑕᒥᓂᒃ 
ᐃᓕᓐᓂᐊᒃᑲᓐᓂᕈᓐᓇᖁᓪᓗᒋᑦ.

ᑲᓇᑕᓕᒫᕐᒥ ᐱᓇᓱᐊᒐᕆᔭᐅᔪᑦ
2014-2015−ᖑᑎᓪᓗᒍ, ᓄᓇᕗᑦ ᐃᑲᔪᖅᑕᐅᔪᓐᓇᓚᐅᕐᒥᔪᑦ 
ᐊᑎᓯ ᐊᒻᒪᓗ ᖃᐅᔨᓴᕐᓂᖅ, ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 
ᐃᓕᓐᓂᐊᖅᑎᑕᐅᓂᖏᑦ ᐃᓕᓐᓂᐊᑎᑦᑎᓪᓗᑎᑦ ᑲᑎᒪᔨᖏᑦ 
ᒥᓂᔅᑕᐃᑦ ᐃᓕᓐᓂᐊᕐᓂᓕᕆᓂᕐᒧᑦ ᑲᓇᑕᒥ.  ᐋᑕᓯᑎᒍᑦ, 
ᐃᖃᓗᓐᓂ ᐃᓕᓐᓂᐊᕐᕖᑦ ᐱᖓᓱᓂᑦ ᐅᐃᕖᑎᑑᑦ 
ᐃᓕᓐᓂᐊᑎᑦᑎᔨᓂᑦ ᐅᐊᑦᑎᔨᐅᔪᓂᑦ.  ᐅᐊᑦᑎᔭᐅᓪᓗᑎᑦ 
ᐃᓕᓐᓂᐊᕐᓂᓕᕆᔨᒃᑯᑦ ᐱᔨᑦᑎᕋᖅᑏᓪᓗ ᐅᐃᕖᑎᑐᑦ, 
ᑖᒃᑯᐊ ᐅᐊᑦᑎᔨᐅᔪᑦ ᐱᓕᕆᐊᒃᓴᖃᖅᑎᑕᐅᓚᐅᖅᑐᑦ 
ᐊᑐᕐᔫᒥᑎᑦᑎᓇᓱᐊᖅᑐᑎᑦ ᐋᖅᑭᒃᓱᐃᓪᓗᑎᓪᓗ 
ᐅᖃᐅᓯᓕᕆᓂᕐᒥᒃ ᐃᓕᖅᑯᓯᖓᓂᓪᓗ.  ᐃᓚᒋᔭᐅᓪᓗᓂ 
ᖃᐅᔨᓴᕐᓂᕐᒧᑦ ᐃᓕᓐᓂᐊᕋᒃᓴᐅᔪᒥᒃ, ᖁᑦᑎᓐᓂᓖᑦ 11-ᒥ 
ᐊᒻᒪᓗ 12-ᒥ ᐃᓕᓐᓂᐊᖅᑏᑦ ᑮᓇᐅᔭᓂᑦ ᐃᓕᓐᓂᐊᖅᑎᓪᓗᒋᑦ 
ᐃᑲᔫᓯᐊᖅᑖᓚᐅᖅᑐᑦ ᐃᓚᐅᖃᑕᐅᒍᓐᓇᖁᓪᓗᒋᑦ ᑕᓪᓕᒪᓄᑦ 
ᐅᑭᐅᓄᑦ ᐃᓕᓐᓂᐊᕐᓗᑎᑦ ᐅᖃᐅᓯᕐᒥᒃ ᐅᐃᕖᑎᑐᑦ 
ᓯᓚᑦᑐᓴᕐᕕᕐᔪᐊᕐᒥ ᑯᐸᑭᒥ. 

ᑕᐃᑲᓂ ᐊᕐᕌᒍᒥ, ᐃᓕᓐᓂᐊᕐᓂᓕᕆᔨᒃᑯᑦ ᐱᔨᑦᑎᕋᖅᑏᓪᓗ 
ᐅᐃᕖᑎᑐᑦ ᐃᓚᐅᖃᑕᐅᓚᐅᕐᒥᔪᑦ ᑲᑎᒪᔨᖏᑦ 
ᐃᓕᓐᓂᐊᕐᓂᓕᕆᔨᒃᑯᑦ ᒥᓂᔅᑕᐃᑦ ᑲᓇᑕᒥ ᐱᓕᕆᐊᖓᓂ 
ᖃᐅᔨᓇᓱᐊᖅᑐᑎᑦ ᑭᓱᓂᑦ ᐊᑐᖅᑕᐅᔪᓂᑦ ᐱᑕᖃᕐᒪᖔᕐᒥᒃ 
ᐊᒻᒪᓗ ᖃᐅᔨᓴᖅᑐᑎᑦ ᑮᓇᐅᔭᑦ ᐊᑐᖅᑕᐅᓲᓂᑦ 
ᖃᑦᑏᓐᓇᐅᓂᖅᓴᐃᑦ ᐃᓄᐃᑦ ᐅᐃᕖᑎᑑᓲᖑᑎᓪᓗᒋᑦ 

ᑮᓇᐅᔭᖃᖅᑎᑕᐅᓂᖏᑦ ᑲᓇᑕᒥ 
ᐱᖅᑯᓯᓕᕆᔨᒃᑯᓐᓂᑦ: $1,422,631 
ᐊᕐᕌᒍᑕᒫᑦ
ᑮᓇᐅᔭᑦ ᓴᓂᕐᕙᖅᑕᐅᓯᒪᓲᑦ:
• $772,885 ᖃᑦᑏᓐᓇᐅᓂᖅᓴᓄᑦ 

ᐃᓄᐃᑦ ᐅᖃᓪᓚᓲᑦ ᐅᐃᕖᑎᑐᑦ 
ᐃᓕᓐᓂᐊᖅᑎᑕᐅᓂᖏᑦ 

• $649,746 ᐅᖃᐅᓯᕆᔭᐅᒃᑲᓐᓂᖅᑎᓪᓗᒍ 
ᐅᐃᕖᑎᑐᑦ ᐃᓕᓐᓂᐊᖅᑎᑕᐅᓂᖏᓐᓄᑦ

ᐃᓕᓐᓂᐊᖅᑎᑕᐅᓂᖏᑦ ᐋᖅᑭᓱᖅᑕᐅᓚᐅᖅᓯᒪᓪᓗᑎᑦ 
2004-ᖑᑎᓪᓗᒍ.  ᑭᖑᓪᓕᖅᐹᕐᒥ ᐅᓂᒃᑳᖅ ᑖᔅᓱᒪᑉ 
ᖃᐅᔨᓴᖅᑕᐅᔾᔪᑎᖓᑕ ᑐᓂᔭᐅᓚᐅᖅᓯᒪᔪᖅ ᐄᐳᕈᓪ 
2015-ᖑᑎᓪᓗᒍ.

ᐃᓕᓐᓂᐊᕐᓂᓕᕆᔨᒃᑯᑦ ᐱᔨᑦᑎᕋᖅᑏᓪᓗ ᐅᐃᕖᑎᑐᑦ 
ᐃᑲᔪᖅᑐᐃᓚᐅᕐᒥᔪᑦ ᓄᑖᕐᒥᒃ ᐱᓕᕆᐊᕆᔭᐅᔪᒥᒃ 
ᐋᖅᑭᓱᖅᑕᐅᓯᒪᔪᒥᒃ ᑲᓇᑕᒥ ᐃᓕᓴᐃᔩᑦ ᑎᒥᖓᓂ 
ᓇᓗᓇᐃᖅᓯᒐᓱᐊᖅᑐᑦ ᐃᓕᓐᓂᐊᒐᒃᓴᐅᔪᑦ 
ᖃᑦᑏᓐᓇᐅᓂᖅᓴᐅᔪᓄᑦ ᐃᓄᖕᓄᑦ ᐅᖃᐅᓯᖃᖅᑎᓪᓗᒋᑦ 
ᐅᐃᕖᑎᑐᑦ ᐊᒻᒪᓗᑦᑕᐅᖅ ᐱᓕᒻᒪᓴᖅᑕᐅᓂᖏᓐᓄᑦ 
ᐸᕐᓇᐅᑎᓂᖓᓂᒃ ᐃᓕᓴᐃᔨᓄᑦ.  ᐃᓕᓐᓂᐊᕈᓯᐅᓂᐊᖅᑐᖅ 
ᖃᐅᔨᒪᔭᐅᒻᒥᔪᖅ PELF ᐅᐃᕖᑎᑐᑦ ᐅᖃᐅᓯᓖᑦ 
ᐃᓕᓐᓂᐊᕐᕕᖓᓂ ᑮᓇᐅᔭᖃᖅᑎᑕᐅᓚᐅᖅᑐᑦ ᐃᓚᖏᓐᓂᑦ 
ᐃᓕᓐᓂᐊᕐᓂᓕᕆᔨᒃᑯᑦ ᐱᔨᑦᑎᕋᖅᑏᓪᓗ ᐅᐃᕖᑎᑐᑦ.  
ᑲᑐᔾᔨᖃᑎᒌᑉ ᐱᓕᒻᒪᒃᓴᕈᑎᖏᑕ ᐊᑭᖏᑦ ᐊᑭᓕᐅᑕᐅᓚᐅᕐᒥᔪᑦ 
ᑖᒃᑯᓄᖓ ᐃᓕᓐᓂᐊᕐᓂᓕᕆᔨᒃᑯᑦ ᐱᔨᑦᑎᕋᖅᑏᓪᓗ ᐅᐃᕖᑎᑐᑦ.

ᑲᑎᒪᔨᖏᑦ ᐃᓕᓐᓂᐊᕐᓂᓕᕆᔨᒃᑯᑦ ᒥᓂᔅᑕᐃᑦ ᑲᓇᑕᒥ 
ᐋᔩᕋᖃᑎᖃᓚᐅᖅᑐᑦ ᑕᓪᓕᒪᓄᑦ ᐊᕐᕌᒍᓄᑦ ᐊᑯᓂᐅᑎᒋᔪᖅ 
ᐃᖅᑲᓇᐃᔭᖃᑎᖃᖃᑦᑕᕐᓂᐊᕐᓂᖏᓐᓂᑦ ᑲᓇᑕᒥ 
ᐱᖅᑯᓯᓕᕆᔨᒃᑯᓐᓂᑦ, ᑮᓇᐅᔭᓕᕆᓐᓇᓄᑦ ᐊᕐᕌᒍᓄᑦ 
ᐊᑭᓕᐅᑕᐅᓯᒪᓂᐊᖅᑐᓂ 2013-2014 ᑎᑭᓪᓗᒍ 2017-
2018-ᒧᑦ.  ᖃᑦᑏᓐᓇᐅᓂᖅᓴᐅᑦ ᐃᓄᐃᑦ ᐅᖃᐅᓯᓖᑦ 
ᐅᐃᕖᑎᑐᑦ ᑮᓇᐅᔭᖃᖅᑎᑦᑎᒍᓐᓇᓲᑦ $289,256−ᓂᑦ 
ᓄᓇᕗᒻᒥ ᐅᐃᕖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
ᐃᑲᔫᓯᐊᖅᑖᓂᕐᒧᑦ ᐊᖏᕈᑎᑎᒍᑦ.  ᐊᒥᐊᒃᑯᖏᑦ ᑮᓇᐅᔭᑦ 
ᐊᑐᖅᑕᐅᓲᑦ ᑮᓇᐅᔾᔭᒃᓵᕆᔭᐅᔪᓄᑦ ᐃᖅᑲᓇᐃᔭᖅᑎᓄᑦ, 
ᐊᔾᔨᒌᙱᑦᑐᓄᑦ ᐱᓕᕆᐊᕆᔭᐅᓲᓄᑦ ᐊᑐᕐᔫᒥᑎᑦᑎᒐᓱᐊᖅᑐᑦ 
ᐊᒻᒪᓗ ᐱᐅᓯᑎᑦᑎᒐᓱᐊᖅᑐᑦ ᐅᐃᕖᑎᑐᑦ ᐃᓕᓐᓂᐊᑎᑦᑎᓂᕐᒥᒃ, 
ᐊᒻᒪᓗ ᐃᖅᑲᓇᐃᔭᖅᑎᑖᕐᓗᑎᑦ ᐅᐃᕖᑦ ᐅᖃᐅᓯᖓᓂᒃ 
ᐃᓕᓐᓂᐊᑎᑦᑎᔪᑦ ᐃᓕᓴᐃᔩᑦ ᐃᑲᔪᖅᑎᖏᓐᓂᑦ. 

ᐅᖃᐅᓯᕆᔭᐅᒃᑲᓐᓂᖅᑎᓪᓗᒍ ᐃᓕᓴᕆᔭᐅᓯᒪᔪᖅ ᐅᖃᐅᓯᕐᒥᒃ 
ᐊᑐᕐᓗᑎᑦ ᐃᓕᓐᓂᐊᑎᑦᑎᓂᕐᒧᑦ ᑮᓇᐅᔭᖏᑦ ᐊᑐᖅᑕᐅᓲᑦ 
ᐃᓕᓴᐃᔩᑦ ᑮᓇᐅᔾᔭᒃᓵᖏᓐᓂᑦ, ᐃᖅᑲᓇᐃᔭᖅᑎᑖᕆᔭᐅᓪᓗᑎᑦ 
ᐅᐃᕖᑎᑐᑦ ᐅᖃᐅᓯᓕᕆᔨᑉ ᐃᑲᔪᖅᑐᒋᑦ, ᐊᐅᓪᓚᕈᑎᖏᑦ 
ᐃᓕᓐᓂᐊᖅᑏᑦ ᐃᓚᐅᖃᑕᐅᓂᐊᕐᒪᑕ ᖃᐅᔨᓴᕐᓂᕐᒧᑦ 
ᐱᓕᕆᐊᕐᒥᒃ ᐊᐅᔭᐅᑎᓪᓗᒍ, ᒪᕐᕉᒃ ᐅᖃᓕᒫᕆᐅᖅᓴᕐᓂᕐᒧᑦ 
ᐃᓕᓐᓂᐊᑎᑦᑎᓂᖅ ᐱᓇᓱᐊᕈᓯᓕᒫᕐᒥᒃ, ᐃᓕᓐᓂᐊᕇᖅᑎᓪᓗᒋᑦ 
ᐅᐃᕖᑎᑐᑦ ᐃᓕᓐᓂᐊᖅᑎᑕᐅᓂᖏᓐᓄᑦ ᐱᓕᕆᐊᕐᒧᑦ, ᐊᒻᒪᓗ 
ᐋᖅᑭᒃᓱᕋᒃᓴᖅ ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕐᕕᒃ.

ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᑦ 
ᐊᒻᒪᓗ ᐃᓕᓐᓂᐊᕐᓂᓕᕆᓂᕐᒧᑦ 
ᐱᓇᓱᐊᒐᕆᔭᐅᓲᑦ

ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᑦ ᐊᒻᒪᓗ 
ᐃᓕᓐᓂᐊᕐᓂᓕᕆᓂᕐᒧᑦ ᐱᓇᓱᐊᒐᕆᔭᐅᓲᑦ ᐊᕕᑦᑐᖅᓯᒪᓂᖓ 
ᑲᒪᒋᐊᖃᓲᑦ ᖃᐅᔨᓴᖅᑐᑎᑦ, ᐊᑐᐊᒐᓕᐅᖅᑐᑎᑦ ᐊᒻᒪᓗ 
ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐅᖅᑐᑎᑦ ᓄᓇᕗᒻᒥ ᐃᓐᓇᐃᑦ 
ᐃᓕᓐᓂᐊᖅᑎᑕᐅᓂᖏᓐᓄᑦ ᖃᓄᖅᑑᕈᑎᖓᓂᒃ.  
ᐊᕕᑦᑐᖅᓯᒪᓂᖓ ᑲᒪᓲᖅ ᐱᓕᕆᐊᕐᓄᑦ, ᓲᕐᓗᒃ, 
ᐊᖅᑯᓯᐅᖅᑕᐅᓂᖏᑦ ᐃᓐᓇᐃᑦ ᖁᑦᑎᓂᖅᐹᕐᒥ 
ᐃᓕᓐᓂᐊᕇᕐᓗᑎᑦ ᐃᓕᓐᓂᐊᕋᒃᓴᖏᑦ ᐊᒻᒪᓗ ᐃᓐᓇᐃᑦ 
ᐅᖃᓕᒫᕆᐅᖅᓴᓂᖏᑦ.  ᑖᓐᓇ ᐊᕕᑦᑐᖅᓯᒪᓂᖓ 
ᐊᔪᙱᓐᓂᕐᒥᓂᒃ ᐃᑲᔪᓲᑦ ᓯᓚᑦᑐᓴᕐᕕᒻᒧ ᐊᐅᓚᑦᑎᓂᕐᒥᒃ 
ᓲᕐᓗᒃ ᐱᔾᔪᑎᓂᑦ ᐊᒻᒪᓗ ᑲᒪᓲᖑᓪᓗᑎᑦ ᑐᒃᓯᕋᖅᑎᓪᓗᒋᑦ 

ᓯᓚᑦᑐᓴᕐᕕᓂ ᐊᒻᒪᓗ ᐱᔨᑦᑎᕋᖅᑎᓂ ᓄᓇᕗᒻᒥ 
ᐃᓕᓐᓂᐊᑎᑦᑎᒍᒪᓲᕐᓄᑦ ᐃᓐᓇᕐᓂᒃ ᐃᓕᓐᓂᐊᖅᑎᓂᑦ.

ᐊᕕᑦᑐᖅᓯᒪᓂᖓᓗ ᐅᖃᐅᔾᔨᒋᐊᓲᖅ ᐊᒻᒪᓗ 
ᐊᐅᓚᑦᑎᓪᓗᑎᑦ ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ 
ᓄᓇᕗᒻᒥ ᐊᒻᒪᓗ ᐃᑲᔪᖅᑐᐃᓲᑦ ᑲᔪᓯᓂᖃᑦᑎᐊᕐᓂᖓᓂᒃ 
ᑲᒪᒋᔭᐅᓗᑎᑦ ᐃᓐᓇᐃᑦ ᐃᓕᓐᓂᐊᕋᒃᓴᓂᖏᑦ ᐱᓕᕆᐊᑦ 
ᑮᓇᐅᔾᔭᒃᓴᒍᓐᓇᑦᑎᐊᓂᖅᓴᐅᒍᑎᒋᔭᐅᓲᖑᓪᓗᑎᑦ ᓄᓇᕗᒻᒥ.  
ᐊᕕᑦᑐᖅᓯᒪᓂᖓᓗ ᐃᑲᔪᖅᑐᐃᓲᖅ ᓯᕗᓪᓕᐅᔾᔭᐅᖁᔭᐅᔪᓂᑦ 
ᐃᓕᓐᓂᐊᒐᒃᓴᓂᑦ ᐱᓕᕆᐊᕐᒥ. 

ᑎᑎᖅᑐᒐᐅᔭᖅᓯᒪᓂᖓ 8:  2014-2105 ᑮᓇᐅᔭᖅᑐᕈᑎᒃᓴᖏᑦ ᐊᒻᒪᓗ 
ᐊᑭᓕᕆᐊᓕᖏᑦ ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ 
ᐊᒻᒪᓗ ᐃᓕᓐᓂᐊᕋᒃᓴᐅᔪᑦ ᐱᓕᕆᐊᕆᔭᐅᓂᖏᑦ*

2014–15
$ ᑮᓇᐅᔭᖅᑐᕈᑎᒃᓴᑦ $ ᐊᑐᖅᑕᒥᓃᑦ

ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᑦ ᐊᒻᒪᓗ ᓯᓚᑦᑐᓴᕐᕕᒻᒥ ᐱᔨᑦᑎᕋᕈᑏᑦ 
ᐊᓪᓚᕝᕕᓕᕆᓗᓂ 292,000 249,431

ᐃᓕᓐᓂᐊᒐᒃᓴᐅᔪᓂᑦ ᐱᓕᕆᐊᕆᔭᐅᓲᑦ 211,000 178,487

ᖁᑦᑎᓂᖅᐹᕐᒥ ᐱᔭᕇᖅᑐᑦ ᓇᓗᓇᐃᒃᑯᑕᖅᑖᓂᕐᒧᑦ 29,000 13

ᐅᖃᓕᒫᕆᐅᖅᓴᓂᕐᒧᑦ 350,000 251,610

ᓄᓇᕗᒻᒥ ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ ᖃᓄᖅᑑᕈᑎ ᐊᑐᓕᖅᑎᑕᐅᓂᖓ 388,000 132,201

ᑕᒪᐃᓐᓂ 1,270,000 811,742

*  “ᑮᓇᐅᔭᖅᑐᕈᑎᒃᓴᑦ”ᓚᓯᒪᔪᒦᑦᑐᑦ ᑕᑯᒃᓴᐅᑎᑦᑎᔪᑦ ᓇᓚᐅᑦᑖᖅᑕᐅᓯᒪᓂᖏᑦ ᐊᑐᖅᑕᐅᓂᐊᖅᑐᑦ ᑮᓇᐅᔭᓕᕆᓐᓇᑉ ᐊᕐᕌᒍᖓᓄᑦ ᐊᒻᒪᓗ ᐊᔾᔨᒋᙱᑦᑐᒍ “ᐊᑐᖅᑕᒥᓃᑦ”ᓚᓯᒪᔪᖅ 
ᑕᑯᒃᓴᐅᑎᑦᑎᔪᑦ ᑮᓇᐅᔭᑦ ᐊᑭᓕᐅᑎᒥᓂᓪᓚᑦᑖᖑᔪᑦ. .

ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᑦ 
ᐊᒻᒪᓗ ᓯᓚᑦᑐᓴᕐᕕᓕᕆᓂᕐᒧᑦ 
ᐱᔨᑦᑎᕋᖅᑏᑦ
ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᑦ ᐊᒻᒪᓗ ᓯᓚᑦᑐᓴᕐᕕᓕᕆᓂᕐᒧᑦ 
ᐱᔨᑎᕋᖅᑏᑦ ᑐᑭᒧᐊᑎᑦᑎᓲᑦ ᐊᒻᒪᓗ ᑎᓕᓯᓲᑦ 
ᐅᖃᓕᒫᕆᐅᖅᓴᓂᕐᒧᑦ ᐃᓕᓐᓂᐊᕋᒃᓴᐅᒐᔭᖅᑐᓂᑦ, 
ᐃᓐᓇᐅᓂᖅᓴᐃᑦ ᐱᔭᕇᕐᓂᖏᓐᓂᑦ ᐃᓕᓐᓂᐊᕋᒃᓴᒥ 
ᐊᒻᒪᓗ ᐃᓕᓐᓂᐊᕋᒃᓴᐅᔪᓂᑦ ᐱᓇᓱᐊᒐᕆᔭᐅᔪᓂᓪᓗ 
ᐃᓕᓐᓂᐊᖅᑕᐅᓲᓂᑦ, ᐱᖃᓯᐅᑎᓪᓗᒋᑦ ᐃᑲᔪᖅᑐᖅᑕᐅᓪᓗᑎᑦ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏ ᐊᒻᒪᓗ 
ᐊᑐᓕᖅᑎᑕᐅᓂᖓ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ.  
ᑮᓇᐅᔭᖅᑐᕈᑎᒃᓴᑦ ᐃᖅᑲᓇᐃᔭᖅᑎᖃᕈᑎᒋᔭᐅᓲᑦ 
ᐅᐊᑦᑎᒐᔭᖅᑐᓂᑦ ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ ᐊᒻᒪᓗ 
ᓯᓚᑦᑐᓴᕐᕕᓕᕆᓂᕐᒧᑦ ᐱᔨᑦᑎᕋᖅᑏᑦ ᐊᕕᑦᑐᖅᓯᒪᓂᐊᓂ.

ᐃᓕᓐᓂᐊᕐᓂᓕᕆᓂᕐᒧᑦ 
ᐱᓕᕆᐊᕆᔭᐅᓲᑦ
2015−ᖑᑎᓪᓗᒍ, ᐱᓕᕆᕝᕕᒃᑯᑦ ᓴᖅᑮᒋᐊᙵᓚᐅᖅᓯᒪᔪᑦ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 
ᐱᓕᒻᒪᒃᓴᕈᑎᖏᑦ ᐊᑐᐊᒐᕐᒥ.  ᑖᓐᓇ ᐊᑐᐊᒐᐅᔪᖅ, 
ᐋᖅᑭᓱᖅᑕᐅᓯᒪᔪᖅ ᐃᖅᑲᓇᐃᔭᖃᑎᒋᔭᐅᓪᓗᑎᑦ 

ᑭᒡᒐᖅᑐᐃᔨᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, 
ᑲᑐᔾᔭᐅᓪᓗᓂ ᐱᓕᕆᐊᕆᔭᐅᖃᑦᑕᖅᑐᖅ ᐊᑐᐊᒐᖅ 
ᓱᖅᑯᐃᓇᑦᑎᐊᖅᑐᑯᓗᒃᑯᑦ ᓇᓗᓇᐃᖅᓯᓯᒪᔪᑦ ᐱᓕᕆᐊᒃᓴᖏᓐᓂᑦ 
ᐊᒻᒪᓗ ᑲᒪᒋᔭᕆᐊᓕᖏᓐᓂᑦ ᐃᓕᓴᕕᒻᒥ ᐊᖓᔪᖅᑳᕆᔭᐅᔪᑦ, 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᐊᒻᒪᓗ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐊᓪᓚᕕᒻᒥ 
ᐊᐅᓚᑦᑎᔨᖏᑦ.  ᑖᓐᓇ ᐊᑐᐊᒐᖅ ᐃᓗᓕᖃᐅᖅᑐᖅ 
ᐊᑐᐊᒐᕐᓂᑦ, ᑐᙵᕕᒋᔭᐅᔪᓂᑦ, ᐃᓕᖅᑯᓯᕆᔭᐅᔭᕆᐊᓕᖕᓂᒃ, 
ᐊᒻᒪᓗ ᖃᓄᐃᓕᐅᕈᑎᒋᔭᐅᓲᕐᓂᑦ ᐃᓕᓐᓂᐊᕐᓂᓕᕆᓂᕐᒧᑦ 
ᐱᖁᔭᕐᒦᑦᑐᓂᑦ ᐊᒻᒪᓗ ᐊᑐᐊᒐᕋᓛᖏᓐᓂᑦ.  ᓯᕗᓪᓕᖅᐹᖅ 
ᑎᑎᕋᖅᑕᐅᓯᒪᓂᖓ ᐊᑐᐊᒐᑉ ᑐᑭᓕᐅᖅᑕᐅᓚᐅᖅᓯᒪᕗᖅ 
ᐊᒻᒪᓗ ᐊᐅᓪᓚᖅᑎᑕᐅᓪᓗᑎᑦ ᑕᒪᐃᓐᓄᑦ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᒪᐃ 2015-ᖑᑎᓪᓗᒍ.

2014 ᐊᒻᒪᓗ 2015−ᖑᑎᓪᓗᒍ ᐱᓕᕆᕝᕕᐅᔪᖅ 
ᐋᖅᑭᒃᓱᐃᓚᐅᖅᓯᒪᔪᑦ ᐱᖓᓱᓂᑦ ᐊᕕᑦᑐᖅᓯᒪᔪᓃᑦᑐᓂᑦ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 
ᐊᓪᓚᕕᒻᒥ ᐊᐅᓚᑦᑎᔨᖏᑕ ᐃᓕᓐᓂᐊᕋᒃᓴᖏᓐᓂᑦ.  ᑖᒃᑯᐊ 
ᐃᓕᓐᓂᐊᖅᑎᑕᐅᓪᓗᑎᑦ ᐅᐸᓗᖓᐃᔭᖅᑕᐅᓚᐅᖅᓯᒪᔪᑦ 
ᑐᑭᓯᐅᒪᑦᑎᐊᓂᖅᓴᐅᖁᒧᑦ ᑮᓇᐅᔭᖅᑎᒍᑦ ᐊᐅᓚᑦᑎᓂᕐᒥᒃ 
ᓵᑕᐅᓯᒪᔭᕆᐊᖃᕐᓂᖏᓐᓂᑦ ᐊᒻᒪᓗ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᖁᔭᖅᑎᒍᑦ 
ᐱᓇᓱᐊᒐᕐᒥᓂᒃ ᐱᔭᕇᖅᓯᑦᑎᐊᖁᓪᓗᒋ ᐊᒻᒪᓗ 
ᓇᓕᒧᒌᓕᖅᑎᑦᑎᓇᓱᐊᖅᑐᑕ ᐊᔾᔨᒌᔾᔫᒥᓕᖅᑎᑦᑎᓇᓱᐊᖅᑐᑕᓗ 
ᐱᓕᕆᐊᖏᓐᓂᑦ ᓄᓇᕗᒻᒥ.  ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ 

ᐃᓚᒋᔭᐅᔪᖁᑎᖃᐅᖅᑐᑎᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑕ ᑲᒪᔨᖏᓐᓂᑦ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑕ ᐊᓪᓚᕕᒻᒥ ᐊᐅᓚᑦᑎᔨᖏᓐᓂᑦ, ᑭᒡᒐᖅᑐᐃᔨᖏᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᐊᖓᔪᖅᑳᑦ 
ᐃᓕᓐᓂᐊᕐᕕᓄᑦ ᐃᑲᔪᓚᐅᖅᑐᑦ ᐋᖅᑮᓪᓗᑎᑦ ᓯᕕᑐᓂᖓᓂᒃ, 
ᐋᖅᑭᓱᖅᓯᒪᓂᒃᓴᖏᓐᓂᑦ ᐃᓕᓐᓂᐊᖅᑕᐅᓂᐊᖅᑐᑦ 
ᐊᒻᒪᓗ ᐃᓕᓐᓂᐊᑎᑦᑎᒍᑕᐅᓂᐊᖅᑐᑦ ᐊᑐᖅᑕᐅᓗᑎᑦ.  
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 
ᑲᒪᔨᖓ ᐋᖅᑭᒃᓱᐃᓚᐅᖅᑐᖅ ᐃᓕᓐᓂᐊᑎᑦᑎᓪᓗᓂᓗ 
ᐃᖅᑲᓇᐃᔮᒥᓂᑯᖏᓐᓂᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑕ, 
ᐊᒻᒪᓗᑦᑕᐅᖅ ᑳᓐᑐᕌᒃᑦ−ᑑᔪᒥᒃ ᐃᖅᑲᓇᐃᔭᖃᑎᖃᖅᑐᓂ 
ᖃᐅᔨᒪᓇᑦᑎᐊᖁᓪᓗᒍ ᐱᓕᒻᒪᒃᓴᕈᑏᑦ ᐃᓗᓕᖏᑦ ᐊᒻᒪᓗ 
ᐃᓕᓐᓂᐊᑎᑦᑎᒍᓰᑦ ᓴᖅᑮᒐᔭᕋᓗᐊᕐᒪᖔᑕ ᐱᐅᔪᓂᑦ 
ᐊᒻᒪᓗ ᑎᑭᑕᐅᓇᓱᐊᖅᑐᓂᑦ ᑎᑭᑦᑎᒐᓗᐊᕐᒪᖔᑕ 
ᖃᐅᔨᒪᑦᑎᐊᕋᓱᐊᖅᑐᑎᑦ. 

ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᑕ ᑐᙵᕕᖏᑦ ᒪᓕᑦᑐᒋᑦ, 
ᐃᓕᓐᓂᐊᕋᒃᓴᐅᔪᑦ ᐊᑐᓕᖅᑎᑦᑎᓚᐅᖅᑐᑦ ᐊᔾᔨᒌᙱᑦᑐᓂᑦ 
ᐅᓂᒃᑲᐅᓯᕆᔭᐅᓲᕐᓂᒃ ᓲᕐᓗᒃ ᖃᕋᓴᐅᔭᒃᑯᑦ ᐅᓂᒃᑳᕈᑎᐅᓲᑦ, 
ᑕᕐᕆᔮᒃᓴᑦ, ᓇᒻᒥᓂᖁᑎᒋᔭᐅᔪᑦ ᖃᐅᔨᓴᖅᑕᐅᓪᓗᑎᑦ 
ᐊᒻᒪᓗ ᐊᒡᒐᖏᓐᓂᒃ ᐊᑐᖅᑐᑎᑦ ᖃᓄᐃᓕᐅᕈᑎᖃᖅᑐᑎᑦ.  
ᓯᓚᑐᓂᖅᓴᐃᑦ ᐃᓚᐅᖃᑕᐅᔪᑦ ᐃᓕᓐᓂᐊᖅᑎᐅᖃᑎᒥᓂᒃ 
ᐃᑲᔪᖃᑦᑕᖁᔭᐅᕙᓚᐅᖅᑐᑦ. ᖃᓄᐃᓕᐅᕈᑎᒋᔭᐅᔪᑦ 
ᐃᓕᓐᓂᐊᖅᑎᓪᓗᒋᑦ ᐆᑦᑐᕋᕈᑎᒋᔭᐅᕙᓚᐅᖅᑐᑦ ᐱᓪᓚᑦᑖᖅᑎᒍᑦ 
ᓲᕐᓗᒃ ᖃᐅᑕᒫᑦ, ᐱᓇᓱᐊᕈᓯᑕᒫᑦ ᑕᖅᑭᑕᒫᓪᓘᓐᓃᑦ 
ᐊᓪᓚᕕᒻᒥ ᐊᐅᓚᑦᑎᔩᑦ ᐱᓕᕆᐊᕆᓲᖏᓐᓂᑦ ᐊᑐᖅᑐᑎᑦ.  
ᐊᐅᓚᓂᖏᑦ ᐋᖅᑭᓱᖅᑕᐅᕙᓚᐅᖅᑐᑦ ᖃᓄᐃᓕᐅᓲᖏᓐᓄᑦ 
ᑖᒃᑯᐊ ᐃᓕᓐᓂᐊᕈᑎᒋᔭᐅᔪᑦ ᐱᓕᕆᐊᕆᔭᐅᔭᕆᐊᓖᓪᓗ 
ᑲᓱᖅᑎᑕᐅᓇᓱᐊᖅᑐᑎᑦ ᐊᑑᑎᖃᑦᑎᐊᕐᓂᐊᕐᒪᑕ.

ᖁᑦᑎᓂᖅᐹᕐᒥ ᐃᓕᓐᓂᐊᕇᖅᑐᑦ 
ᓇᓗᓇᐃᒃᑯᑕᖏᑦ
ᐱᓕᕆᕝᕕᐅᔪᖅ ᐃᑲᔪᖅᑐᐃᓲᖅ ᖁᑦᑎᓂᖅᐹᕐᒥ ᐃᓕᓐᓂᐊᕇᖅᑐᑦ 
ᓇᓗᓇᐃᒃᑯᑕᖅᑖᕋᓱᐊᖅᑐᑦ ᖃᐅᔨᓴᖅᑕᐅᔾᔪᑎᖏᓐᓂᑦ 
ᐃᑲᔪᕆᐊᖃᕋᐃᒻᒪᑕ ᐊᒻᒪᓗ ᐃᖅᑲᓇᐃᔭᕐᕖᑦ 
ᐃᖅᑲᓇᐃᔭᖅᑎᒥᓂᒃ ᐃᓕᓐᓂᐊᖁᔨᓐᓂᕋᐃᒻᒪᑕ ᖁᑦᑎᓂᖅᐹᕐᒥᒃ 
ᐃᓕᓐᓂᐊᖅᑕᐅᓲᓂᑦ.  ᑖᓐᓇ ᐃᓕᓐᓂᐊᕋᒃᓴᐅᔪᖅ ᐃᓐᓇᕐᓄᑦ 
ᐊᑐᖅᑕᐅᓗᐊᕈᓐᓃᖅᐸᓪᓕᐊᒐᓗᐊᖅᑎᓪᓗᒍ ᐊᖅᑯᓯᐅᖅᑕᐅᓂᖏᑦ 
ᐃᓐᓇᐃᑦ ᐃᓕᓐᓂᐊᕇᖁᓪᓗᒋᑦ ᖁᑦᑎᓂᖅᐹᕐᒥ, ᖁᑦᑎᓂᖅᐹᕐᒥ 
ᐃᓕᓐᓂᐊᕋᒃᓴᖅ ᓇᓗᓇᐃᒃᑯᑕᖅᑖᕐᓗᓂ ᐃᓕᓐᓂᐊᕋᒃᓴᐅᔪᖅ ᓱᓕ 
ᐱᒻᒪᕆᐅᓲᖑᒻᒥᔪᖅ ᖃᑦᑏᓐᓇᐅᒐᓗᐊᕐᓄᑦ ᓄᓇᕗᒻᒥᐅᑕᐅᔪᓄᑦ. 

ᐃᓐᓇᐃᑦ 
ᐅᖃᓕᒫᕆᐅᖅᓴᑎᑕᐅᓂᖏᑦ 
ᐅᖃᓕᒫᕆᐅᖅᓴᓂᕐᒧᑦ ᑮᓇᐅᔭᑦ ᐃᑲᔪᖅᑐᐃᓲᑦ ᓄᓇᓕᓐᓂ 
ᑲᑐᔾᔨᖃᑎᒌᖑᔪᓂᑦ ᐋᖅᑭᒃᓱᐃᓗᑎᑦ ᐊᒻᒪᓗ ᓄᓇᓕᓐᓂ 
ᐱᓕᕆᐊᖃᖅᑎᑦᑎᓲᖑᔪᓪᓗ ᐃᑲᔪᕐᓂᖃᐅᖅᑐᑦ ᐃᓄᖕᓂᒃ 
ᐅᖃᓕᒫᕈᓐᓇᓯᑦᑎᐊᒃᑲᓐᓂᕐᓗᑎᑦ ᑎᑎᕋᕈᓐᓇᓯᑦᑎᐊᕐᓗᑎᓪᓗ 
ᐊᒻᒪᓗ ᐅᔾᔨᕈᓱᓕᖅᑎᑕᐅᓗᑎᑦ ᐱᒻᒪᕆᐅᓂᖓᓂᒃ 
ᐅᖃᓕᒫᕈᓐᓇᕐᓂᑉ ᑕᒪᐃᓐᓂ ᐃᓕᓴᕆᔭᐅᓯᒪᔪᑎᒍᑦ 
ᐅᖃᐅᓯᕐᓂᑦ ᓄᓇᕗᒻᒥ.  ᐅᖃᓕᒫᕆᐅᖅᓴᓂᕐᒧᑦ ᑲᒪᔨᖓ 
ᐃᖅᑲᓇᐃᔭᖃᑎᖃᓲᖅ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕝᕕᖏᓐᓂ, 
ᓄᓇᕗᑦ ᓯᓚᑦᑐᓴᕐᕕᖓᓂ, ᐊᒻᒪᓗ ᒐᕙᒪᒃᑰᙱᑦᑐᖅ 
ᑲᑐᔾᔨᖃᑎᒌᖏᓐᓂᑦ ᐋᖅᑭᒃᓱᐃᓪᓗᓂ ᐅᖃᓕᒫᕆᐅᖅᓴᓂᕐᒧᑦ 
ᐃᓕᓐᓂᐊᕋᒃᓴᐅᔪᓂᑦ ᐱᔨᑦᑎᕋᕈᑎᓂᓪᓗ ᓄᓇᕗᑉ ᐃᓗᐊᓂ. 

2014-2015−ᖑᑎᓪᓗᒍ, ᐱᓕᕆᕝᕕᐅᔪᖅ 
ᐃᑲᔪᖅᑐᐃᖏᓐᓇᓚᐅᕐᒥᔪᖅ ᐃᓕᑕᖅᓯᓂᕐᒥᒃ, 
ᖃᐅᔨᒪᔭᐅᕙᓚᐅᖅᓯᒪᔪᖅ ᓄᓇᕗᒻᒥ ᐅᖃᓕᒫᕆᐅᖅᓴᓂᕐᒧᑦ 
ᑲᑎᒪᔨᖏᑦ, $75,000−ᓂᒃ ᐊᕐᕌᒍᑕᒫᑦ ᐃᑲᔫᓯᐊᖅᑖᖅᑐᑎᑦ 
ᐊᖏᕈᑎᑎᒍᑦ.  2015-ᖑᑎᓪᓗᒍ, ᐱᓕᕆᕝᕕᐅᔪᖅ 
ᐊᖏᖅᓯᓚᐅᖅᑐᑦ ᑮᓇᐅᔭᖃᖁᔭᐅᓪᓗᑎᑦ ᓂᕿᑦᓯᐊᓕᐅᖅ 
ᐱᓕᕆᐊᖓᓂᒃ ᐃᒪᓐᓇᓂᒃ ᑕᒪᐃᓐᓂ $200,000−ᖑᔪᓂᑦ 
ᒪᕐᕉᖕᓄᒃ ᐊᕐᕌᒎᖕᓄᒃ ᐊᑯᓂᐅᑎᒋᔪᖅ ᐊᑐᖅᑕᐅᓂᐊᖅᑐᑎᑦ, 
2015-2016 ᐊᒻᒪᓗ 2016-2017.  ᐃᓕᑕᖅᓯᓂᖅ 
ᐋᖅᑭᒃᓱᐃᓚᐅᖅᑐᑦ ᐊᒻᒪᓗ ᐊᐅᓚᑦᑎᓪᓗᑎᑦ ᓂᕿᑦᓯᐊᓕᐅᖅ 
ᐱᓕᕆᐊᖓᓂᑦ ᐃᒪᓐᓇᐸᓗᓐᓄᑦ 15-ᓄᑦ ᐃᓕᓐᓂᐊᕇᖅᑐᓄᑦ 
ᐊᒻᒪᓗ/ᐅᕝᕙᓘᓐᓃᑦ ᐃᖅᑲᓇᐃᔮᖃᕈᓐᓃᖅᓯᒪᔪᓄᑦ 
ᐃᓚᐅᖃᑕᐅᔪᓄᑦ ᑲᖏᖅᖠᓂᕐᒥ, ᓄᓇᕗᑦ.  ᐃᓗᓕᖏᑦ ᑕᒪᒃᑯᐊ 
ᑎᓴᒪᓄᑦ ᑕᖅᑭᓄᑦ ᐅᖃᓕᒫᕆᐅᖅᓴᑎᑦᑎᒍᑎᖃᓚᐅᕐᒥᔪᑦ 
ᐃᓄᐃᑦ ᓂᕿᖏᓐᓂᑦ ᐊᒻᒪᓗ ᐅᓪᓗᒥᐅᓂᖅᓴᖅ 
ᓂᕿᒋᔭᐅᕙᓕᖅᑐᓂᑦ ᐅᐸᓗᐃᕐᓂᕐᒥᒃ.

ᐅᖃᓕᒫᕆᐅᖅᓴᑎᑦᑎᓯᓐᓈᖃᑦᑕᕐᓂᐊᓕᕐᓂᖏᑦ 
ᐱᓕᕆᐊᖅ ᐃᑲᔪᓚᐅᖅᑐᖅ ᐃᓚᐅᖃᑕᐅᔪᓂᑦ 
ᐊᔪᕈᓐᓃᖁᓪᓗᒋᑦ ᐃᖅᑲᓇᐃᔮᖅᑖᕐᓗᑎᑦ ᐊᒻᒪᓗ 
ᓇᓗᓇᐃᒃᑯᑕᖅᑖᖅᑎᑕᐅᓯᓐᓈᕐᓗᑎᑦ ᓂᖅᑎᐅᕈᓐᓇᓕᕐᓂᖏᓐᓂᑦ.  
ᐱᓕᕆᐊᖅ ᐋᖅᑭᓱᖅᑕᐅᓯᒪᓚᐅᖅᑐᖅ 
ᐅᖃᓕᒫᕆᐅᖅᓴᓂᖅᓴᐅᑎᑦᑎᖁᔨᓪᓗᑎᑦ ᐃᓄᓐᓂᒃ, 
ᐅᖃᕈᓐᓇᑦᑎᐊᓂᖅᓴᐅᓕᕐᓗᑎᓪᓗ ᐊᒻᒪᓗ ᐊᓯᖏᑦ ᐱᒻᒪᕆᐅᔪᑦ 
ᐊᔪᕈᓐᓃᕈᑕᐅᓲᕐᓂᑦ ᐃᓕᑉᐹᓪᓕᖅᑐᑎᑦ ᐃᓕᓐᓂᐊᖃᑕᐅᔪᑦ.  
ᓄᓇᓕᓐᓂ ᓂᖅᑎᐅᑎᒻᒪᕆᐅᔪᖅ ᐃᑲᔪᖅᑐᐃᓚᐅᖅᑐᖅ 
ᐃᓕᑕᖅᓯᓂᖅ ᐃᖅᑲᓇᐃᔭᖅᑎᖏᓐᓂᑦ ᐋᖅᑭᒃᓱᐃᓪᓗᑎᑦ 
ᐊᒻᒪᓗ ᐊᐅᓚᑦᑎᓪᓗᑎᑦ ᐃᓚᖏᓐᓂᑦ ᐱᓕᕆᐊᓂᑦ 
ᓂᕿᓕᕆᓂᕐᒥᒃ ᓂᖅᑎᐅᓂᕐᒥᓪᓗ ᐃᓕᓐᓂᐊᑎᓪᓗᒋᑦ 
ᓲᕐᓗᒃ ᐋᓐᓂᐊᖅᑕᐃᓕᒪᓂᕐᒧᑦ ᐊᑦᑕᓇᖅᑕᐃᓕᒪᓂᕐᒧᓪᓗ 
ᒪᓕᑦᑕᐅᔭᕆᐊᓕᓐᓂᒃ.  ᐊᔪᙱᑦᑐᑦ ᓄᓇᓕᓐᓂ 
ᐃᓐᓇᒻᒪᕆᐅᔪᑦ ᐃᓕᓐᓂᐊᑎᑦᑎᓚᐅᕐᒥᔪᑦ ᐱᓕᕆᐊᖓᓂᒃ 
ᐃᓄᐃᑦ ᓂᕐᔪᑎᖏᑦ ᐊᖑᔭᐅᓂᖏᓐᓂᑦ ᐊᒻᒪᓗ 

ᓂᖅᑎᐅᕐᓂᕐᒥᒃ.  ᑕᕝᕘᓇ ᐱᓕᕆᐊᖅᑎᒍᑦ, ᐃᓚᐅᖃᑕᐅᔪᑦ 
ᐊᔪᕈᓐᓃᓚᐅᖅᑐᑦ ᐃᖅᑲᓇᐃᔮᖅᑖᕈᓐᓇᖅᓯᓂᖏᓐᓄᑦ, 
ᐅᖃᓕᒫᕈᓐᓇᖅᓯᑦᑎᐊᓂᖅᓴᐅᓪᓗᑎᓪᓗ ᐊᒻᒪᓗ ᐊᓯᖏᓐᓂᑦ 
ᐃᖅᑲᓇᐃᔮᕐᒧᑦ ᐊᑐᕋᒃᓴᐅᒐᔭᖅᑐᓂᑦ ᐊᔪᕈᓐᓃᖅᑐᑎᑦ 
ᐊᒻᒪᓗ ᐃᓅᓯᕐᒥ ᐊᑐᕋᕐᒃᓴᓂᑦ ᐊᔪᙱᓐᓂᖏᓐᓂᑦ 
ᐃᓕᑉᐹᓪᓕᖅᑐᒥᓂᐅᓪᓗᑎᑦ.

ᑕᒪᐃᓐᓂᓕ, ᐱᓕᕆᐊᖅ ᐅᐸᓗᖓᐃᓚᐅᖅᑐᖅ ᓄᓇᓕᓐᓂ 
ᐃᓚᐅᖃᑕᐅᔪᑦ ᓂᖅᑎᐅᓂᕐᒧᑦ ᐃᖅᑲᓇᐃᔮᖅᑖᕈᓐᓇᖅᓯᓪᓗᑎᑦ 
ᒪᕐᕉᖕᓂᒃ ᐊᕕᑦᑐᖅᓯᒪᔫᓐᓂᒃ ᐅᔭᕋᓐᓂᐊᕐᕖᓐᓄᑦ, ᓄᓇᓕᓐᓂ 
ᓇᒻᒥᓂᖁᑎᓕᖕᓄᑦ ᐅᕝᕙᓘᓐᓃᑦ ᓇᒻᒥᓂᖅᑖᕈᒪᓐᓂᕈᑎᑦ 
ᐊᔪᕈᓐᓃᕋᔭᖅᑐᑎᑦ.  ᐱᓕᕆᐊᖅ ᐊᑐᖅᑕᐅᒍᓐᓇᓚᐅᕐᒥᔪᖅ 
ᓇᓗᓇᐃᒃᑯᑕᖅᑖᕈᒪᔪᓄᑦ ᐱᒋᐊᓕᓵᓕᖅᑐᑦ ᓂᖅᑎᐅᖅᑎᐅᓂᕐᒧᑦ 
ᐃᓯᕈᓐᓇᐅᑎᒋᔭᐅᒍᓐᓇᓯᓪᓗᓂ ᐃᓕᓐᓂᐊᕋᒃᓴᒧᑦ 
ᐋᖅᑭᓱᖅᑕᐅᓪᓗᓂ ᐃᓕᓐᓂᐊᕋᒃᓴᖅ ᑖᒃᑯᓄᖓ ᓄᓇᕗᒻᒥ 
ᓴᓇᔩᑦ ᐱᓕᒻᒪᒃᓴᐃᕕᖓᓂ ᑲᖏᖅᖠᓂᕐᒥ.  ᑕᐃᒪᐃᓐᓂᖓᓂᑦ, 
ᑕᒪᓐᓇ ᓯᓚᑦᑐᓴᕐᕕᒻᒥᐅᙱᑦᑑᒐᓗᐊᖅ ᐃᓕᓐᓂᐊᖅᑎᑕᐅᓲᖅ 
ᐃᓗᓕᖃᐅᑦᑎᐊᖅᑐᓂ ᐃᓕᓐᓂᐊᕋᒃᓴᖅ ᐃᓚᐅᖃᑕᐅᔪᓂᑦ 
ᐃᒻᒥᓂᒃ ᐅᑉᐱᕈᓱᓕᖅᑎᑦᑎᓂᖅᓴᒍᑕᐅᕗᖅ ᐊᔪᙱᓐᓂᖏᓐᓂᑦ 
ᐃᓄᐃᑦ ᐃᓕᓐᓂᐊᕐᓗᑎᑦ ᐊᒻᒪᓗ ᐆᑦᑐᕋᕈᓐᓇᓯᓪᓗᑎᑦ 
ᑲᔪᓯᓂᐊᕐᒪᖔᒥᒃ − ᑕᒪᐃᓐᓂᓗ ᑕᒪᒃᑯᐊ ᐱᐅᓂᖅᓴᒥᒃ 
ᐃᓄᓐᓄᑦ, ᐃᓚᒌᓄᑦ, ᐃᓕᖅᑯᓯᕐᒧᑦ ᐊᒻᒪᓗ ᓄᓇᓕᐅᔪᒧᑦ 
ᑲᓱᖅᑎᑦᑎᓂᖅᓴᐅᒍᑎᑦᑎᐊᕙᐅᕗᑦ, ᐋᓐᓂᐊᖅᑕᐃᓕᒪᓂᕐᒧᑦ, 
ᐱᕙᓪᓕᐊᓂᖏᓐᓄᑦ, ᐊᒻᒪᓗ ᖃᓄᐃᑦᑕᐃᓕᓂᕐᒧᑦ.

ᓂᕿᑦᓯᐊᓕᐅᖅ ᐱᓕᕆᐊᖅ ᐋᖅᑭᓱᖅᑕᐅᓚᐅᖅᑐᖅ 
ᐊᔪᕆᑕᐅᓪᓗᓂ ᐃᓕᑕᖅᓯᓂᑉ ᑲᔪᓯᓂᖃᑦᑎᐊᖅᓯᒪᔪᑉ 
ᒥᖅᑯᑦ ᐱᓕᕆᐊᖓᓂᒃ.  ᒥᖅᑯᑦ ᐱᓕᕆᐊᖅ ᐊᑐᓚᐅᖅᑐᑦ 
ᐱᒻᒪᕆᒋᔭᐅᔪᒥᒃ ᐃᓕᖅᑯᓯᓕᕆᓂᕐᒧᑦ ᐊᔪᕈᓐᓃᖅᓴᐅᑎᒥᒃ 
(ᐃᓄᐃᑦ ᓂᕿᖏᓐᓂᒃ ᓂᖅᑎᐅᕐᓂᖅ) ᐊᑐᖅᑕᐅᓪᓗᓂ 
ᑐᙵᕕᒋᔭᐅᓪᓗᓂᓗ ᐅᖃᓕᒫᕆᐅᖅᓴᑎᑦᑎᒍᑕᐅᓪᓗᓂ 
ᐊᒻᒪᓗ ᐊᓯᖏᓐᓂᒃ ᐊᔪᕈᓐᓃᖅᓴᐅᑎᓂᑦ 
ᐃᓕᓐᓂᐊᑎᑦᑎᒐᓱᐊᕈᑎᒋᔭᐅᓪᓗᓂ.  ᑕᒪᓐᓇ ᐊᐅᓚᓂᖓ, 
ᖃᐅᔨᒪᔭᐅᒻᒥᔪᖅ ᐅᖃᓕᒫᕆᐅᖅᓴᑎᑦᑎᓯᓐᓈᕈᑏᑦ 
ᐅᖃᐅᓯᓕᒃ ᐅᖃᓕᒫᕆᐅᖅᓴᑎᑦᑎᓯᓐᓈᖅᑐᑦ ᐊᓯᖏᓐᓂᒃ 
ᐱᔾᔪᑎᓂᑦ ᐃᓕᓐᓂᐊᑎᑦᑎᓯᓐᓈᖅᑐᑎᑦ ᐅᕝᕙᓘᓐᓃᑦ 
ᐱᓕᒻᒪᒃᓴᑎᑦᑎᓯᓐᓈᖅᑐᑎᑦ.  ᐅᖃᓕᒫᕆᐅᖅᓴᑎᑦᑎᓯᓐᓈᕈᑏᑦ, 
ᐃᑲᔪᖅᑐᐃᓲᑦ ᐃᓚᐅᖃᑕᐅᔪᑉ ᐃᓕᓐᓂᐊᖅᑎᐅᔪᑉ 
ᐅᖃᓕᒫᕆᐅᖅᓴᓂᖓᓂᒃ, ᐅᖃᕈᓐᓇᖅᓯᓂᖅᓴᐅᑎᑕᐅᓕᖅᑐᑎᓪᓗ 
ᐊᒻᒪᓗ ᐊᓯᖏᑦ ᐱᒻᒪᕆᐅᔪᓂᑦ ᐊᔪᙱᓂᖅᓴᐅᓕᖅᑎᑦᑎᓲᑦ 
ᐊᒻᒪᓗ ᐃᓕᓐᓂᐊᑎᑦᑎᔫᒥᒋᐊᓲᑦ  ᐱᔾᔪᑎᒥᒃ 
ᐃᓕᓐᓂᐊᖅᑎᑕᐅᓯᓐᓈᑦ (ᓲᕐᓗᒃ ᓂᖅᑎᐅᓂᕐᒥᒃ ᓂᕿᑦᓯᐊᓕᐅᖅ 
ᐱᓕᕆᐊᖓᓂᒃ).  ᑕᐃᒪᐃᓐᓂᖓᓄᑦ, ᐋᖅᑭᓱᖅᓯᒪᓂᖓ ᑕᒪᓐᓇ 
ᐃᒻᒥᓂᒃ ᐃᓄᐃᑦ ᐅᑉᐱᕆᒍᓐᓇᖅᑐᑎᑦ ᐃᓕᓐᓂᐊᖅᑎᐅᔪᓂᑦ 
ᐊᔪᕈᓐᓃᕈᑎᒋᓯᒪᔭᓂ ᐊᑐᕈᓐᓇᖅᓯᓕᖅᑐᓂᒋᑦ ᐱᓕᕆᐊᑉ 
ᓯᓚᑖᓃᒃᑲᓗᐊᖅᑎᓪᓗᒋᑦ.

ᐃᓐᓇᐃᑦ 
ᐃᓕᓐᓂᐊᖅᑎᑕᐅᓂᖏᓐᓄᑦ 
ᖃᓄᖅᑑᕈᑎ ᐊᑐᓕᖅᑎᑕᐅᓂᖓ 
ᐃᓕᓐᓂᐊᕐᓂᓕᕆᔨᒃᑯᑦ ᐋᖅᑭᒃᓱᐃᓚᐅᖅᑐᑦ ᐊᖅᑯᓯᐅᕈᑎᒥᒃ 
ᐃᓐᓇᐃᑦ ᖁᑦᑎᓂᖅᐹᕐᒥ ᐃᓕᓐᓂᐊᕇᕐᓂᖏᓐᓂᒃ 
ᐱᓕᕆᐊᕐᒥᒃ ᑲᒪᒋᔭᖃᕆᐊᓕᖅᑐᑎᑦ ᓄᓇᕗᒻᒥ 
ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ ᐱᓕᕆᐊᑉ 
ᐊᑐᓕᖁᓯᒪᔭᖓ ᐋᖅᑭᒃᓱᐃᖁᔨᓪᓗᑎᑦ ᐃᓕᓐᓂᐊᕋᒃᓴᒥᒃ 
ᐃᓐᓇᐃᑦ ᓄᓇᕗᒻᒥ ᐱᔭᕇᖅᓯᓂᐊᕐᒪᑕ ᖁᑦᑎᓂᖅᐹᕐᒥ 
ᐃᓕᓐᓂᐊᕋᒃᓴᓂᑦ ᖁᑦᑎᓂᖅᐹᕐᒥ ᐃᓕᓐᓂᐊᕇᕈᓐᓇᖁᓪᓗᒋᑦ 
ᓇᓗᓇᐃᒃᑯᑕᖅᑖᕐᓗᑎᑦ.

ᐃᓕᓐᓂᐊᕐᓇᑉ ᐊᕐᕌᒍᖓᓂ 2014-2015−ᒥ, ᐃᓐᓇᐃᑦ ᐊᒻᒪᓗ 
ᐃᓕᓐᓂᐊᕋᒃᓴᖏᑦ ᐱᓕᕆᐊᕆᔨᖏᑦ ᐊᕕᑦᑐᖅᓯᒪᓂᖓ 
ᐱᓕᕆᐊᖃᓗᐊᙳᐊᓚᐅᖅᑐᑦ ᐃᑲᔪᖅᑐᐃᓪᓗᑎᑦ 
ᓄᓇᕗᑦ ᓯᓚᑦᑐᓴᕐᕕᖓ ᐊᒥᓱᕈᕆᐊᖅᑎᑦᑎᖁᔭᐅᓪᓗᑎᑦ 
ᐃᓕᓐᓂᐊᑎᑦᑎᓂᖏᑦ ᐊᒻᒪᓗ ᐊᐅᓚᓂᖃᑦᑎᐊᓂᖅᓴᐅᓕᕐᓗᓂ 
ᐃᓐᓇᐃᑦ ᖁᑦᑎᓂᖅᐹᕐᒥ ᐃᓕᓐᓂᐊᕇᕐᓂᖏᓐᓂᒃ 
ᐱᓕᕆᐊᕐᒥ.  ᐊᕕᑦᑐᖅᓯᒪᓂᖓ ᐃᖅᑲᓇᐃᔭᖅᑎᑖᓚᐅᖅᑐᖅ 
ᖁᑦᑎᓂᖅᐹᕐᒥ ᐃᓕᓐᓂᐊᕇᕋᓱᐊᖅᑐᑦ ᐱᓕᕆᔨᒻᒪᕆᒻᒥᒃ 
2014-ᖑᑎᓪᓗᒍ ᐅᖃᐅᔾᔨᒋᐊᖃᑦᑕᖁᓪᓗᒍ ᐱᓕᕆᐊᑉ 
ᐊᑐᐊᒐᖏᓐᓂᑦ.  ᑭᖑᓪᓕᕐᒥ ᐃᓕᓐᓂᐊᖅᑐᑦ ᑕᕝᕙᓂ 
ᐃᓐᓇᐃᑦ ᖁᑦᑎᓂᖅᐹᕐᒥ ᐃᓕᓐᓂᐊᕇᕐᓂᖏᓐᓂᒃ ᐱᓕᕆᐊᕐᒥ 
ᐅᑭᐊᒃᓵᖓᓂ 2014-ᖑᑎᓪᓗᒍ ᐅᖓᑖᓃᓚᐅᖅᑐᑦ 100−
ᖑᔪᓂᑦ ᖁᓕᓂᑦ ᓄᓇᓕᐅᔪᓂᑦ.  ᐃᓐᓇᐃᑦ ᖁᑦᑎᓂᖅᐹᕐᒥ 
ᐃᓕᓐᓂᐊᕇᕐᓂᖏᓐᓂᒃ ᐱᓕᕆᐊᖓ ᓯᕗᓪᓕᖅᐹᕐᒥ 
ᐃᓕᓐᓂᐊᕇᖅᑐᖁᑎᖃᓚᐅᖅᓯᒪᔪᖅ ᐅᐱᕐᖔᖑᑎᓪᓗᒍ 2015-ᒥ.

ᕿᒥᕐᕈᔭᐅᓂᖓ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ
ᓄᓇᕗᒻᒥ 2008−ᖑᑎᓪᓗᒍ ᐃᓕᓐᓂᐊᕐᓂᓕᕆᓂᕐᒧᑦ 
ᐱᖁᔭᖅ ᐊᑐᓕᖅᑎᑕᐅᓚᐅᖅᑐᖅ ᔪᓚᐃ 1, 2009−ᖑᑎᓪᓗᒍ.  
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᐋᖅᑭᒃᑕᐅᓚᐅᖅᓯᒪᔪᖅ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ ᑐᙵᕕᖃᕐᓗᓂ 
ᐊᑐᖅᑕᐅᓲᕐᓂᑦ, ᐱᒻᒪᕆᒋᔭᐅᔪᓂᑦ ᐊᒻᒪᓗ ᑎᑭᑕᐅᓇᓱᐊᖅᑐᓂᑦ 
ᓄᓇᕗᒻᒥ.  ᐃᓚᖓ 202.1 ᐅᖃᖅᓯᒪᕗᖅ ᐱᖁᔭᖅ 
ᕿᒥᕐᕈᔭᐅᖃᑦᑕᕐᓂᐊᖅᑐᑎᑦ ᑕᓪᓕᒪᑦ ᐊᕐᕌᒍᑦ ᐊᓂᒍᕋᐃᒻᒪᑕ 
ᒪᓕᒐᓕᐅᕐᕕᒃᑯᓐᓄᑦ ᓄᓇᕗᒻᒥ.

ᔫᓂ 2014-ᖑᑎᓪᓗᒍ, ᒪᓕᒐᓕᐅᕐᕕᒃᑯᑦ ᑎᒃᑯᐊᖅᓯᓚᐅᖅᑐᑦ 
ᑲᑎᒪᔨᕋᓛᖑᐃᓐᓇᖅᑐᓂᑦ ᕿᒥᕐᕈᔭᐅᖁᓪᓗᑎᑦ ᐃᓗᓕᖏᓐᓂᑦ 
ᐊᒻᒪᓗ ᐊᐅᓚᓂᖏᓐᓂᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ.  
ᐃᓕᓐᓂᐊᕐᓂᓕᕆᔨᒃᑯᑦ ᐅᐸᓗᖓᐃᔭᐃᓚᐅᖅᓯᒪᔪᑦ 
ᑎᑎᕋᖅᓯᒪᔪᓂᑦ ᑐᓂᔭᐅᓂᐊᖅᑐᓂᑦ ᐊᓯᔾᔨᖁᔭᒥᓂᒃ ᐱᖁᔭᕐᒥᒃ.  
ᑖᒃᑯᐊ ᑐᓂᔭᐅᓯᒪᔪᑦ ᑎᑎᕋᖅᓯᒪᓪᓗᑎᑦ ᑐᓂᔭᐅᓚᐅᕐᒪᑕ 
ᑲᑎᒪᔨᕋᓛᖑᔪᓄᑦ ᕿᒥᕐᕈᔩᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ 
ᐅᑭᐊᒃᓵᖅ 2014−ᖑᑎᓪᓗᒍ, ᐊᒻᒪᓗ ᐊᓯᔾᔨᖁᔨᓪᓗᑎᑦ 
ᐊᔾᔨᒌᙱᑦᑐᓂᑦ ᐃᓗᓕᖏᓐᓂᑦ ᐱᖁᔭᕐᒥ, ᐱᖃᓯᐅᑎᓪᓗᒋᑦ, 
ᑖᒃᑯᑑᙱᒻᒥᔫᒐᓗᐊᑦ: ᐃᓕᓐᓂᐊᖅᑕᐅᔭᕆᐊᓖᑦ ᐱᓕᕆᐊᖓ, 
ᐊᑎᓕᐅᕐᓂᕐᒧᑦ ᐃᓕᓐᓂᐊᕆᐊᖃᑦᑕᓂᕐᒧᓪᓗ, ᒪᕐᕉᖕᓂᒃ 
ᐅᖃᐅᓲᓐᓂᒃ ᐊᑐᕐᓗᑎᑦ ᐃᓕᓐᓂᐊᑎᑦᑎᓂᕐᒥᒃ; ᐊᒻᒪᓗ, 
ᑭᒃᑯᓕᒫᓂᑦ ᐃᓕᓐᓂᐊᑎᑦᑎᓂᕐᒥᒃ.

ᑲᑎᒪᔨᕋᓛᑦ ᕿᒥᕐᕈᑎᑕᑦ 
ᐃᓕᓐᓂᐊᕐᓂᓕᕆᓂᕐᒧᑦ 
ᐱᖁᔭᖏᓐᓂᑦ

ᐃᓕᓐᓂᐊᕐᓂᓕᕆᔨᒃᑯᑦ  ᕿᒥᕐᕈᐃᓐᓇᖃᑦᑕᓚᐅᖅᑐᑦ ᓇᒻᒥᓂᖅ 
ᐊᐅᓚᑦᑎᓂᖏᓐᓂᑦ ᐊᒻᒪᓗ ᐊᐅᓚᓂᖃᑦᑎᐊᕐᓂᕐᖏᓐᓂᑦ 
ᐃᓕᓐᓂᐊᑎᑦᑎᓂᕐᒥᒃ ᐃᓕᓐᓂᐊᖅᑕᐅᔭᕆᐊᖃᓲᕐᓂᑦ 
ᐱᖁᔭᖅ ᐊᑐᓕᖅᑎᑕᐅᓚᐅᖅᓯᒪᒻᒪᓂᑦ 2009−ᖑᑎᓪᓗᒍ.  
ᐱᓕᕆᕝᕕᐅᔪᕐᓗ ᑐᓂᓯᓚᐅᕐᒥᔪᑦ ᑎᑎᕋᖅᓯᒪᔪᓂᑦ 
ᐃᑲᔫᑎᖏᓐᓂᑦ ᑲᑎᒪᔨᕋᓛᖑᔪᓄᑦ ᖃᐅᔨᓴᖅᑐᑎᑦ 
ᖃᓄᐃᓕᐅᖃᑎᒌᓲᖑᓂᖏᑦ ᐱᖁᔭᑉ ᐊᒻᒪᓗ ᐃᓕᓐᓂᐊᑎᑦᑎᓂᑉ 
ᐊᒻᒪᓗ ᐃᓕᓐᓂᐊᖅᑏᑦ ᐃᓕᓐᓂᐊᕇᕐᓂᖏᓐᓂᑦ, 
ᐊᒻᒪᓗᑦᑕᐅᖅ ᖃᓄᖅ ᐱᖁᔭᖅ ᐊᓯᔾᔨᖅᑕᐅᔪᓐᓇᕐᒪᖔᕐᒥᒃ 
ᐃᓕᓐᓂᐊᑎᑦᑎᑦᑎᐊᓂᖅᓴᐅᒍᓐᓇᖁᓪᓗᑕ ᐊᒻᒪᓗ 
ᐃᓕᓐᓂᐊᕇᑦᑎᐊᓂᖅᓴᐅᖃᑦᑕᖁᓪᓗᒋᑦ ᐃᓕᓐᓂᐊᖅᑏᑦ. 

ᐃᖅᑲᓇᐃᔭᖅᑎᖏᑦ ᐃᓕᓐᓂᐊᕐᓂᓕᕆᔨᒃᑯᓐᓂ 
ᐅᓂᒃᑲᐅᓯᖃᓚᐅᖅᑐᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ 
ᕿᒥᕐᕈᔭᐅᓂᖓᓂᒃ ᐃᓕᓐᓂᐊᕐᕖᑦ ᐊᖓᔪᖅᑳᖏᓐᓄᑦ ᓄᓇᕗᒻᒥ 
ᐃᓕᓴᕕᓐᓂ ᐊᖓᔪᖅᑳᖑᔪᑦ ᑲᑎᒪᕕᔾᔪᐊᖅᑎᓪᓗᒋᑦ ᓯᑏᕝᕙ 
2014-ᖑᑎᓪᓗᒍ.

ᐅᖃᐅᓯᕐᒥᒃ ᐊᑐᕐᓗᓂ 
ᐃᓕᓐᓂᐊᑎᑦᑎᓂᖅ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᐊᑐᓕᖅᑎᑕᐅᒐᒥ, 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᓂᕈᐊᕆᐊᖃᓚᐅᖅᓯᒪᔪᑦ ᐅᖃᐅᓯᕐᒥᒃ ᐊᑐᖅᑕᐅᓂᐊᖅᑐᒥᒃ 
ᐃᓕᓐᓂᐊᑎᑦᑎᔪᖃᖅᑎᓪᓗᒍ ᒪᕐᕉᖕᓂᒃ ᐅᖃᐅᓰᖕᓂᒃ 
ᐊᑐᕐᓗᑎᑦ ᐃᓕᓐᓂᐊᑎᑦᑎᖃᑦᑕᕆᐊᖃᕐᓂᖏᓐᓄᑦ 

ᐃᓕᓐᓂᐊᕐᕕᓂ ᓄᓇᓕᖏᓐᓂ.  ᒪᕐᕉᖕᓂᒃ ᐅᖃᐅᓰᓐᓂᒃ 
ᐊᑐᕐᓗᓂ ᐃᓕᓐᓂᐊᑎᑦᑎᓂᖅ ᓄᓇᕗᒻᒥ ᐊᐅᓚᑕᐅᓲᖅ 
ᐱᖓᓱᓂᑦ ᐃᓕᓐᓂᐊᑎᑦᑎᒍᓯᕐᓂᑦ ᐊᔾᔨᒌᙱᑦᑐᓂᑦ 
ᐊᑐᕈᓐᓇᖅᑎᑕᐅᓪᓗᑎᑦ ᓂᕈᐊᖅᑕᐅᓲᖑᓪᓗᑎᑦ: ᖁᓪᓕᖅ, 
ᐅᖃᐅᓯᖅ ᐊᑐᖅᑕᐅᖏᓐᓇᕐᓗᓂ ᐃᓕᓐᓂᐊᑎᑦᑎᓂᖅ ᐊᒻᒪᓗ 
ᒪᕐᕉᖕᓂᒃ ᐅᖃᐅᓰᓐᓂᒃ ᐊᑐᕐᓗᑎᑦ ᐃᓕᓐᓂᐊᑎᑦᑎᓂᖅ 
(ᑕᑯᓂᐊᕐᓗᒍ ᐅᐃᒍᖓ ᑎᑎᖅᑐᒐᐅᔭᖅᓯᒪᓂᖓᑕ 11).  
ᒪᕐᕉᖕᓂᒃ ᐅᖃᐅᓰᖕᓂᒃ ᐊᑐᕐᓗᑎᑦ ᐃᓕᓐᓂᐊᑎᑦᑎᓂᖅ 
ᑲᔪᓯᓂᖃᕈᓐᓇᑦᑎᐊᖁᓪᓗᒍ, ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓂᕈᐊᕆᐊᖃᓲᑦ 
ᓈᒻᒪᓛᖑᔪᒥᒃ ᐅᖃᐅᓯᐅᕈᓘᔮᖅᑐᓂᑦ ᐊᑐᕐᓗᑎᑦ ᐊᒻᒪᓗ 
ᐅᖃᐅᓯᕐᒥᒃ ᐊᑐᖅᑕᐅᓂᐊᖅᑐᒥᒃ ᐃᓕᓐᓂᐊᑎᑦᑎᔪᖃᖅᑎᓪᓗᒍ 
ᐃᓕᓐᓂᐊᑎᑦᑎᒍᓯᕐᒥᓂᒃ ᒪᕐᕉᖕᓂᒃ ᐅᖃᕈᓐᓇᖅᑐᓂᑦ 
ᐃᓕᓐᓂᐊᕇᕈᓐᓇᖁᓪᓗᒋᑦ ᓄᓇᓕᖏᓐᓂ.

ᐃᓕᓐᓂᐊᖅᑕᐅᔭᕆᐊᓖᑦ ᐱᓕᕆᐊᖅ 
ᖃᐅᔨᒪᑦᑎᐊᖅᑎᑦᑎᔭᕆᐊᓕᒃ ᐱᐅᔪᒥᒃ ᐅᖃᐅᓯᕐᒥᒃ 
ᐊᑐᖅᑐᖃᕆᐊᖃᕐᒪᑦ ᐃᓕᓐᓂᐊᑎᑦᑎᔪᖃᖅᑎᓪᓗᒍ ᑕᒪᐃᓐᓂ 
ᐃᓕᓐᓂᐊᕋᒃᓴᐅᔪᓂᑦ ᐊᒻᒪᓗ ᑕᒪᐃᓐᓂ ᖁᑦᑎᓐᓂᓕᓐᓂᐅᔪᓂᑦ.

ᐅᒡᒍᕐᓇᖅᑐᖅ, ᒪᕐᕉᖕᓂᒃ ᐅᖃᕈᓐᓇᖅᑐᓂᑦ 
ᐃᓕᓴᐃᔨᑭᔅᓴᑐᒻᒪᕆᐅᑎᓪᓗᑕ ᓇᓗᓇᐃᒃᑯᑕᓕᓐᓂᒃ 
ᐃᓕᓐᓂᐊᑎᑦᑎᓗᑎᑦ ᐃᓕᓐᓂᐊᖅᑕᐅᔭᕆᐊᖃᓲᕐᒥᒃ ᐃᓄᒃᑎᑐᑦ 
ᐊᒻᒪᓗ ᖃᑦᑏᓐᓇᐅᓪᓗᑎᑦ ᐃᓕᓐᓂᐊᑎᑦᑎᒍᑎᒃᓴᐅᔪᑦ 
ᐊᑐᐃᓐᓇᐅᒪᔪᑦ ᐃᑲᔪᖅᑐᐃᔾᔪᑎᒋᔭᐅᔭᕆᐊᓖᑦ 
ᐃᓕᓐᓂᐊᕈᑎᒃᓴᐅᔪᑦ ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ 
ᐊᒃᓱᕈᕈᑎᒋᔭᐅᓚᐅᖅᑐᑦ ᐊᑐᓕᖅᑎᑕᐅᓗᓂ ᐅᖃᐅᓯᕐᒥᒃ 
ᐊᑐᕐᓗᓂ ᐃᓕᓐᓂᐊᑎᑦᑎᒍᓯᕐᓂᑦ.

ᐅᖃᐅᓯᕐᒥᒃ ᐊᑐᕐᓗᓂ 
ᐃᓕᓐᓂᐊᑎᑦᑎᓂᕐᒧᑦ ᐱᓕᕆᐊᑦ
ᐊᒥᓱᑦ ᐱᓕᕆᐊᑦ ᐊᑐᓕᖅᑎᑕᐅᓚᐅᖅᑐᑦ 
ᐃᑲᔪᖅᑐᐃᔾᔪᑎᒋᔭᐅᓇᓱᐊᖅᑐᑎᑦ ᐊᐅᓚᓂᖃᑦᑎᐊᑐᒃᑯᑦ 
ᐃᓕᓐᓂᐊᖅᑎᑦᑎᔪᖃᕐᓗᓂ ᐊᑐᕐᓗᑎᑦ ᐅᖃᐅᓯᕐᒥᒃ 
ᐃᓕᓐᓂᐊᑎᑦᑎᔪᖃᖅᑎᓪᓗᒍ ᐃᓕᓐᓂᐊᖅᑎᑕᐅᓂᐊᖅᑐᓂᑦ 
2014-2015-ᖑᑎᓪᓗᒍ.  ᐃᓚᖏᑦ ᐱᓕᕆᐊᑦ ᑎᑎᖅᑐᖅᓯᒪᕗᑦ 
ᐊᓪᓕᕐᒥ:

 • ᐱᓕᒻᒪᓴᖅᑎᑕᐅᓗᑎᑦ ᐃᓕᓴᐃᔩᑦ ᐊᒻᒪᓗ ᐃᓕᓐᓂᐊᕐᕕᒻᒥ 
ᐊᐅᓚᑦᑎᔩᑦ ᐅᖃᐅᓯᓕᕆᓂᕐᒥᒃ ᐃᓕᓴᐃᓂᕐᒥᒃ (ᓈᓚᓪᓗᑎᑦ, 
ᐅᖃᓪᓚᓪᓗᑎᑦ, ᐅᖃᓕᒫᕐᓗᑎᑦ ᐊᒻᒪᓗ ᑎᑎᕋᕐᓗᑎᑦ) 
ᐃᓕᓐᓂᐊᑎᑦᑎᒍᓯᐅᓂᐊᖅᑐᓂᑦ ᑕᒪᒃᑮᓐᓂᒃ ᐅᖃᐅᓰᓐᓂᒃ 
ᐊᑐᕐᓗᑎᑦ ᐃᓕᓐᓂᐊᖅᑕᐅᔭᕆᐊᖃᓕᓚᐅᖅᓯᒪᔪᖅ 
ᓇᓗᓇᐃᒃᑯᑕᖅ ᐃᓕᓴᐃᔨᐅᔪᑦ ᓯᕗᓕᖅᑎᐅᓂᖏᓐᓄᑦ 
ᓄᓇᕗᒻᒥ ᐃᓕᓐᓂᐊᕋᒃᓴᒥ.

 • ᐃᓕᓴᐃᔩᑦ ᐊᒥᓱᓂᑦ ᐃᓕᓐᓂᐊᕐᕕᓂ 
ᐊᑐᐃᓐᓇᖃᑦᑕᓚᐅᖅᑐᑎᑦ ᑕᕐᕆᔮᒃᓴᓕᐊᕆᔭᐅᓯᒪᔪᓂᑦ 
ᓄᓇᕗᑉ ᐃᒡᓗᕈᓯᖏᓐᓂᑦ ᐃᓕᓐᓂᐊᖅᑎᑕᐅᒐᓱᐊᖅᑐᑎᑦ 
ᐊᑐᕐᓗᑎᑦ ᑎᑎᖅᑐᒐᐅᔭᖅᓯᒪᔪᓂᑦ 
ᑎᑎᕋᕈᑎᖃᕐᓗᑎᑦ, ᐃᓕᓐᓂᐊᑎᑦᑎᒍᓯᖅ ᑲᑎᑎᑦᑎᔪᖅ 
ᐅᖃᓕᒫᕆᐅᖅᓴᓯᓐᓈᖅᑎᑦᑎᓂᕐᒥᒃ ᐊᒻᒪᓗ ᓴᓇᙳᐊᕐᓂᕐᒥᒃ 
ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ.  ᐃᓕᓴᐃᔩᑦ 
ᐃᓚᐅᖃᑕᐅᓚᐅᖅᑐᑦ ᐃᓕᓐᓂᐊᖅᑎᑕᐅᓪᓗᑎᑦ 
ᑎᑎᖅᑐᒐᐅᔭᖅᓯᓐᓈᑦ ᑎᑎᕋᕐᓗᑎᑦ ᐃᓕᓴᐃᔩᑦ 
ᑲᑎᒪᕕᔾᔪᐊᖅᑎᑕᐅᑎᓪᓗᒋᑦ.

 • ᐃᓕᓐᓂᐊᑎᑦᑎᒍᑏᑦ ᐅᖃᓕᒫᒐᑦ 
ᑐᓂᐅᖅᑲᖅᑕᐅᒃᑲᓐᓂᓚᐅᖅᓯᒪᔪᑦ ᐃᓕᓐᓂᐊᕐᕕᓄᑦ 
ᖃᕋᓴᐅᔭᖅᑎᒍᑦ ᐃᓄᒃᑎᑐᑦ ᐅᖃᐅᓯᓕᕆᓂᕐᒥ 
ᖁᑦᑎᓐᓂᓕᓐᓄᑦ 7-12 ᐊᑐᖅᑕᐅᓂᐊᖅᑐᓂᑦ.

 • ᒪᕐᕉᖕᓂᒃ ᐅᖃᐅᓰᓖᑦ ᖃᐅᔨᓴᐃᔾᔪᑎᖓ ᒥᑭᔫᑕᐅᓂᖅᐹᓄᑦ 
ᐊᑐᓕᖅᑎᑕᐅᓚᐅᖅᑐᖅ.  ᑖᓐᓇ ᖃᐅᔨᓴᕈᑎᒋᔭᐅᓲᖅ 
ᐋᖅᑭᓱᖅᑕᐅᓚᐅᖅᓯᒪᕗᖅ ᖃᐅᔨᓴᖅᑕᐅᒍᓐᓇᖁᓪᓗᒋᑦ 
ᐅᖃᕈᓐᓇᕐᓂᖏᑦ ᐃᓄᒃᑐᑦ ᐊᒻᒪᓗ ᖃᓪᓗᓈᑎᑐᑦ 
ᐃᓕᓐᓂᐊᖅᑏᑦ ᐃᓕᓐᓂᐊᕆᐊᓯᔪᑦ.  ᐃᓕᓐᓂᐊᑎᑦᑎᓗᓂ 
ᐃᓕᓐᓂᐊᕈᑎᒃᓴᐅᔪᑦ ᑐᑭᒧᐊᑦᑎᑦᑎᔩᑦ ᑲᑎᒪᔨᕋᓛᖏᑦ 
ᖃᐅᔨᒪᑦᑎᐊᑎᑦᑎᕙᓚᐅᖅᑐᑦ ᖃᐅᔨᓴᐃᒍᑎᐅᔪᖅ 
ᐊᔾᔨᖃᕋᓗᐊᕐᒪᖔᕐᒥᒃ ᖃᓪᓗᓈᑎᑑᖅᑐᓂᑦ ᖃᐅᔨᓴᖅᑎᓪᓗᒋᑦ 
ᐊᒻᒪᓗ ᐃᓄᒃᑎᑑᖅᑐᓂᑦ ᖃᐅᔨᓴᖅᑎᓪᓗᒋᑦ.  
ᖃᐅᔨᓴᖅᑕᐅᓂᖏᑦ ᑕᒪᒃᑯᐊ ᐃᑲᔪᓚᐅᖅᑐᑦ ᐃᓕᓴᐃᔨᓂᑦ 
ᐸᕐᓇᓪᓗᑎᑦ ᐃᑲᔪᖅᑐᐃᔾᔪᑎᒃᓴᕆᓂᐊᖅᑕᒥᓂᒃ ᐊᑐᓂ 
ᐃᓕᓐᓂᐊᖅᑎᓄᑦ ᒥᑭᔫᑕᐅᓂᖅᐹᓅᖅᑎᓪᓗᒋᑦ.

ᐃᓕᓐᓂᐊᕐᓂᓕᕆᓂᕐᒧᑦ  
ᐱᖁᔭᑉ ᐊᑐᐊᒐᕋᓛᖏᑦ 
ᐊᑐᖅᐸᓪᓕᐊᓂᐊᓕᖅᑎᓪᓗᒋᑦ ᓄᑖᕐᒥᒃ ᐊᑐᐊᒐᕋᓛᖑᔪᑦ  
2012-2014−ᖑᑎᓪᓗᒍ ᐃᓱᓕᑦᑎᓛᕐᓂᖓᓄᑦ ᔪᓚᐃ 
2014-ᒥ, ᐃᓕᓐᓂᐊᕐᓂᓕᕆᔨᒃᑯᑦ ᐋᖅᑭᒃᓱᐃᓚᐅᖅᑐᑦ 
ᐊᑐᖅᐸᓪᓕᐊᓂᐊᓕᖅᑎᓪᓗᒋᑦ ᓄᑖᕐᒥ 
ᐊᑐᐊᒐᕋᓛᓕᐊᕆᔭᐅᓯᒪᔪᑦ 2014-2016-ᒥ.  ᑖᒃᑯᐊ 
ᓄᑖᖑᓂᖅᓴᓄᑦ ᐊᑐᓕᖅᑭᑦᑕᐅᒍᓐᓇᓚᐅᖅᑐᑦ ᐊᑐᐊᒐᕋᓛᖏᑦ 
2012-2014-ᒧᑦ ᐊᑐᐊᒐᕋᓛᖏᓐᓄᑦ, ᑭᓯᐊᓂᓕ ᐃᓚᖏᑦ 
ᐲᖅᑕᐅᓪᓗᑎᑦ ᐊᒻᒪᓗ ᐊᒥᓱᑦ ᐋᖅᑭᒋᐊᖅᑕᐅᓪᓗᑎᑦ ᐃᓚᖏᑦ.

ᑭᒃᑯᓕᒫᓂᑦ ᐃᓕᓐᓂᐊᑎᑦᑎᓂᖅ 
ᐱᒻᒪᕆᐅᔪᖅ ᐃᓗᓕᖓ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᑉ 
ᐊᑐᓕᖅᑎᑕᐅᓂᖓᓂᒃ ᑭᒃᑯᓕᒫᓂᑦ ᐃᓕᓐᓂᐊᖅᑎᑦᑎᓂᐅᕗᖅ.  
2013-ᖑᑎᓪᓗᒍ ᐅᓂᒃᑳᓕᐊᕆᓯᒪᔭᖓ ᐊᓪᓚᕝᕕᒃ 
ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ ᑲᓇᑕᒥ ᐃᓕᓐᓂᐊᕐᓂᓕᕆᓂᕐᒧᑦ 
ᓄᓇᕗᒻᒥ ᐅᖃᓚᐅᖅᑐᑦ ᐊᑐᓕᖅᑎᑕᐅᑦᑎᐊᕐᓂᖓ ᑭᒃᑯᓕᒫᓂᑦ 
ᐃᓕᓐᓂᐊᑎᑦᑎᓂᕐᒧᑦ ᓄᓇᕗᒻᒥ ᐃᓕᓐᓂᐊᖅᑎᑦᑎᑎᓪᓗᒋᑦ 
ᑭᒡᓕᖃᓗᐊᕐᒪᑦ.  ᐅᓂᒃᑳᕐᒧᑦ ᑭᐅᔾᔪᑎᖃᖅᑐᑕ, ᐱᓕᕆᕝᕕᐅᔪᖅ 
ᐱᔭᕇᖅᓯᓚᐅᖅᑐᑦ ᒫᑦᓯ 2015-ᖑᑎᓪᓗᒍ, ᓯᓚᑖᓃᑦᑐᑦ 
ᕿᒥᕐᕈᑎᑕᐅᓪᓗᑎᑦ, ᖃᐅᔨᓴᕐᓂᖅ ᐃᓕᓐᓂᐊᑎᑦᑎᓂᕐᓗ 
ᑕᒪᐃᓐᓂ ᐃᓕᓐᓂᐊᖅᑎᓕᒫᕐᓂᑦ − ᐃᓕᓐᓂᐊᑎᑦᑎᒍᓯᖅ 
ᑐᑭᒧᐊᑦᑎᑕᐅᖁᓪᓗᒋᑦ ᐃᓕᖅᑯᓯᖃᓲᖑᓂᖏᑦ ᑭᒃᑯᓕᒫᓂᑦ 
ᐃᓕᓐᓂᐊᑎᑦᑎᔪᖃᖅᑎᓪᓗᒍ ᓄᓇᕗᒻᒥ.

ᓯᓚᑖᓃᙶᖅᑐᑦ ᕿᒥᕐᕈᔩᑦ ᐱᓕᕆᐊᖃᓗᐊᙳᐊᓚᐅᖅᑐᑦ 
ᐊᐱᖅᑯᑎᐅᔪᒥᒃ ᐆᒥᖓ: ᖃᓄᖅ ᐊᓯᔾᔩᔭᕆᐊᖃᖅᐱᑖ 
ᐃᓕᓐᓂᐊᑎᑦᑎᓂᑦᑎᓐᓂᑦ ᑭᒃᑯᓕᒫᓂᑦ ᐃᓕᓐᓂᐊᖅᑎᓂᑦ 
ᖃᐅᔨᒪᓇᑦᑎᐊᕐᓇᖅᑐᒥᒃ ᓇᓗᓇᐃᖅᓯᑦᑎᐊᕋᓗᐊᕐᒪᖔᑦᑕ 
ᐊᒻᒪᓗ ᑲᒪᓗᑕ ᓴᙱᓂᖏᓐᓂᑦ ᑭᙴᒪᒋᔭᖏᓐᓂᓗ ᑕᒪᐃᓐᓂ 
ᐃᓕᓐᓂᐊᖅᑎᖁᑎᑦᑕ ᑐᙵᕕᖃᕐᓗᑕ ᐃᑲᔪᖅᑐᐃᓇᖅᑐᒥᒃ 
ᐃᓕᖅᑯᓯᕐᒥᒃ ᐊᒻᒪᓗ ᖃᓄᐃᓕᐅᖃᑦᑕᕐᓂᑯᒥᓂᖓᓂᒃ ᓄᓇᕗᒻᒥ?

ᑖᓐᓇ ᑭᐅᔭᐅᓪᓗᓂ ᐊᐱᖅᑯᑎᐅᔪᖅ, ᐃᓕᓐᓂᐊᑎᑦᑎᓂᖅ 
ᑭᒃᑯᓕᒫᓂᑦ ᐃᓕᓐᓂᐊᑎᑦᑎᓗᓂ ᓯᓚᑖᓃᙶᖅᑐᒥᒃ ᕿᒥᕐᕈᔨᒥᒃ 
ᑕᓪᓕᒪᓂᑦ ᐊᑐᓕᖁᔨᓚᐅᖅᑐᖅ: 

 • ᑐᙵᕕᓕᐅᕐᓗᑎᑦ ᑭᒃᑯᓕᒫᓂᑦ ᐃᓕᓐᓂᑎᑦᑎᓂᕐᒥᒃ 
ᐱᖓᓱᐃᓕᖅᑲᖓᔪᑎᒍᑦ ᑎᑎᖅᑲᑎᒍᑦ − 
ᑕᐅᑐᙳᐊᖅᑕᐅᓂᖓ ᐅᕝᕙᓘᓐᓃᑦ ᐅᑉᐱᕆᔭᐅᓂᖓ, 
ᐱᖁᔭᖅ ᐊᒻᒪᓗ ᐊᑐᐊᒐᖅ;

 • ᑐᑭᑖᖅᑎᑕᐅᓗᓂ ᐱᓕᕆᐊᖃᕐᓂᐊᕋᓱᒋᔭᐅᓂᖏᑦ 
ᖃᓄᐃᑦᑐᓂᑦ ᑕᒪᐃᓐᓂ ᐃᖅᑲᓇᐃᔭᖅᑏᑦ, ᐊᒻᒪᓗᑦᑕᐅᖅ 
ᐊᖓᔪᖅᑳᕆᔭᐅᔪᑦ, ᐃᓕᓐᓂᐊᖅᑏᑦ, ᓯᓚᑖᓃᑦᑐᑦ ᑎᒥᐅᔪᑦ 
ᐊᒻᒪᓗ ᐊᓯᖏᑦ;

 • ᑮᓇᐅᔭᓂᑦ ᓴᓂᕐᕙᐃᔪᖃᖃᑦᑕᕐᓗᓂ ᐊᒻᒪᓗ 
ᐃᖅᑲᓇᐃᔭᖅᑎᓂᑦ ᐱᓕᕆᕝᕕᓂ, ᐃᓕᓐᓂᐊᕐᕕᓂ, 
ᐊᕕᑦᑐᖅᓯᒪᔪᓂᑦ, ᐅᕝᕙᓘᓐᓃᑦ ᓄᓇᕗᒻᒥ ᐅᐃᕖᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ;

 • ᐋᖅᑭᒃᓱᐃᔪᖃᓗᕐᓂ ᐊᑐᖅᑕᐅᔪᓐᓇᖅᑐᓂᑦ 
ᐊᒻᒪᓗ ᐃᖅᑲᓇᐃᔭᖅᑏᑦ ᐱᓕᒻᒪᓴᖅᑎᑕᐅᓗᑎᑦ 
ᐊᑐᖃᑦᑕᓂᐊᕐᓂᖏᓐᓂᑦ ᑖᒃᑯᐊ ᐊᑐᖅᑕᐅᔪᓐᓇᖅᑐᓂᑦ 
ᐃᑲᔫᑎᓂᑦ; 

 • ᐋᖅᑭᒃᓱᐃᔪᖃᕐᓗᓂ ᐊᒻᒪᓗ 
ᖃᐅᔨᒪᓂᖃᑦᑎᐊᓂᖅᓴᐅᓕᖅᑎᑦᑎᔪᖃᕐᓗᓂ ᐊᒻᒪᓗ 
ᐊᔪᕈᓐᓃᖅᑎᑦᑎᓂᖅᓴᐅᔪᖃᖃᑦᑕᕐᓗᓂ ᐊᔾᔨᒌᙱᑦᑐᓂᑦ 
ᐃᖅᑲᓇᐃᔭᖅᑎᐅᔪᓂᑦ ᑲᔪᓯᓂᖃᐃᓐᓇᖅᑐᒥᒃ.

ᐱᓕᕆᕝᕕᒃᑯᑦ ᑲᒪᒋᔭᖃᖅᐸᓪᓕᐊᓯᒪᔪᑦ ᐊᑦᑐᐃᓂᖃᕐᓂᖏᓐᓂᑦ 
ᓄᑖᕐᒥᒃ ᐃᓕᓐᓂᐊᑎᑦᑎᒍᓯᕐᒥᒃ, ᐱᖃᓯᐅᑎᓪᓗᒋᑦ 
ᑕᐃᒃᑯᐊ ᑐᕌᖓᔪᑦ ᐊᓯᔾᔨᕐᓂᖓᓄᑦ ᐃᓕᓐᓂᐊᕐᓂᕆᓂᕐᒧᑦ 
ᐱᖁᔭᖅ, ᐃᖅᑲᓇᐃᔭᖅᑎᒃᓴᐅᒐᔭᖅᑐᑦ, ᑮᓇᐅᔭᖏᑦ ᐊᒻᒪᓗ 
ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᖏᑦ ᐱᔭᕇᖅᓯᓗᑎᑦ 
ᐱᓕᕆᐊᖏᓐᓂᑦ.  2014-2015-ᖑᑎᓪᓗᒍ, ᐱᓕᕆᕝᕕᒃᑯᑦ 
ᐃᖅᑲᓇᐃᔮᖃᖅᓯᒪᔪᑦ ᓇᓗᓇᐃᖅᓯᓪᓗᑎᑦ ᐊᑐᐊᒐᕐᓂᑦ, 
ᐃᓗᓕᒃᓴᖏᓐᓂᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᑉ, 
ᐊᒻᒪᓗ ᐊᑐᐊᒐᕋᓛᖏᑦ ᐊᓯᔾᔨᖅᑕᐅᔭᕆᐊᖃᕋᔭᖅᑐᑎᑦ 
ᐃᑲᔪᖅᑕᐅᖁᓪᓗᒋᑦ ᓄᓇᕗᑉ ᐱᓕᕆᐊᖃᕆᐊᙵᕐᓂᖏᑦ 
ᑭᒃᑯᓕᒫᓂᑦ ᐃᓕᓐᓂᐊᑎᑦᑎᓂᕐᒥᒃ.  ᑕᐃᒪᐃᓐᓂᖓᑦ 
ᕿᒥᕐᕈᔭᐅᓂᖓᑕ, ᓄᑖᑦ ᐃᓕᓐᓂᐊᕐᓂᓕᕆᓂᕐᒧᑦ 
ᐃᖅᑲᓇᐃᔭᖅᑏᑦ ᐊᑐᐊᒐᕋᓛᖏᑦ ᐊᑐᓕᖅᑎᑦᑎᔭᕆᐊᓖᑦ 
ᓇᓗᓇᐃᒃᑯᑕᖃᕆᐊᖃᕐᓂᖏᑦ ᐃᓕᓐᓂᐊᖅᑎᑦᑎᒍᓐᓇᕐᓗᑎᑦ 
ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖅᑎᓄᑦ.  ᐊᒻᒪᓗᒃᑲᓐᓂᖅ, 
ᐅᐱᕐᖔᖑᑎᓪᓗᒍ 2015-ᒥ, ᐱᓕᕆᕝᕕᐅᔪᖅ 
ᐃᖅᑲᓇᐃᔭᕆᐊᙵᖅᓯᒪᔪᑦ ᑮᓇᐅᔭᖃᖅᑎᑕᐅᔭᕆᐊᖃᕐᓂᖏᓐᓄᑦ 
ᐊᐃᕙᐅᑎᒍᑎᖏᓐᓂᑦ ᐊᒥᓱᕈᕆᐊᖁᔭᐅᓗᑎᑦ 
ᐃᖅᑲᓇᐃᔭᖅᑎᖏᑦ ᐊᒻᒪᓗ ᑮᓇᐅᔭᖏᑦ ᐃᑲᔪᖅᑕᐅᓂᐊᕐᒪ 
ᑲᒪᒋᔭᐅᓗᓂ ᐊᒥᓱᕈᕆᐊᕆᐊᖃᕐᓂᖏᑦ ᐃᑲᔪᖅᑐᐃᔾᔪᑎᒃᓴᖏᑦ 
ᐃᓕᓐᓂᐊᖅᑏᑦ.

ᐅᐃᒍᖏᑦ

ᐅᐃᒍᖓ ᑎᑎᖅᑐᒐᐅᔭᖅᓯᒪᔪᖅ 1: 2014-2015 ᓚᐃᓴᓐᓯᓖᑦ ᓱᕈᓯᓛᓕᕆᔨᒃᑯᑦ 
ᐸᐃᕆᕕᖏᑦ ᐊᒻᒪᓗ ᐃᓂᒃᓴᖏᑦ ᖃᓄᐃᑦᑑᓂᖏᑦ 
ᒪᓕᑦᑐᒋᑦ ᐊᒻᒪᓗ ᐊᕕᑦᑐᖅᓯᒪᓂᖏᑦ*

ᕿᑎᕐᒥᐅᑦ ᑭᕙᓪᓕᖅ ᕿᑭᖅᑖᓗᒃ* ᐃᖃᓗᐃᑦ ᓄᓇᕗᑦ

ᓚᐃᓴᓐᓯᓖᑦ ᐸᐃᕆᕖᑦ 4 8 9 8 29

ᓄᓇᖃᖅᑳᖅᓯᒪᔪᑦ 
ᓯᕗᓂᒃᓴᖃᑦᑎᐊᕐᓂᖏᑦ 3 2 2 0 7

ᓚᐃᓴᓐᓯᓖᑦ 
ᐃᓕᓐᓂᐊᓕᓵᖅᑐᓕᕆᔨᐅᔪᑦ 2 2 0 2 6

ᓚᐃᓴᓐᓯᓖᑦ ᐃᓕᓐᓂᐊᕇᖅᑐᑦ 
ᐱᓕᕆᐊᖓ 0 0 1 5 6

ᓚᐃᓴᓐᓯᓖᑦ ᐊᖏᕐᕋᒥ 
ᐸᐃᕆᕕᓖᑦ 0 0 0 1 1

ᑕᒪᐃᓐᓂ ᐱᓕᕆᐊᑦ 9 12 12 16 49

ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑦ 
ᐃᓂᖏᑦ ᐸᐃᕆᕕᒻᒥ 86 133 116 160 495

ᐅᓪᓗᑉ ᐃᓚᖓᒍᑦ 
ᐃᓕᓐᓂᐊᓕᓵᖅᑐᑦ ᐃᓂᖏᑦ 
ᐸᐃᕆᕕᒻᒥ 

104 60 48 23 235

ᐅᓪᓗᓕᒫᖅ ᐱᐊᕋᐃᑦ ᐃᓂᖏᑦ 28 42 56 49 175

ᐃᓕᓐᓂᐊᕇᖅᑎᓪᓗᒋᑦ 
ᐱᓕᕆᐊᖅ ᐃᓂᒃᓴᖏᑦ 0 0 30 109 139

ᑕᒪᐃᓐᓂ ᐃᓂᒋᔭᐅᔪᑦ 218 235 250 341 1044

* ᕿᑭᖅᑖᓗᒻᒨᖅᑕᐅᓯᒪᔪᑦ ᖁᓛᓂ ᐱᖃᓯᐅᔾᔨᙱᑦᑐᑦ ᐊᒥᓲᓂᖏᓐᓂᑦ ᐃᖃᓗᓐᓄ, ᓇᒻᒥᓂᖅ ᐃᓛᒃᑰᖓᒐᒥ.

ᐅᐃᒍᖓ ᑎᑎᖅᑐᒐᐅᔭᖅᓯᒪᓂᖓ 3:  ᐃᖅᑲᓇᐃᔭᖅᑏᑦ ᓚᐃᓴᓐᓯᓕᒻᒥᒃ ᐸᐃᕆᕕᒻᒥ 
ᐃᖅᑲᓇᐃᔭᖅᑐᑦ *

ᕿᑎᕐᒥᐅᑦ ᑭᕙᓪᓕᖅ ᕿᑭᖅᑖᓗᒃ* ᐃᖃᓗᐃᑦ ᓄᓇᕗᑦ

ᐊᑎᓕᐅᖅᑕᐅᓯᒪᔪᑦ 31 69 53 35 188

ᐊᑎᓕᐅᖅᑕᐅᓯᒪᙱᑦᑐᑦ 9 5 5 40 59

ᑕᒪᐃᓐᓂ* 40 74 58 75 247

* ᐊᒥᓲᓂᖏᑦ ᑕᒪᐃᓐᓂ ᐊᔾᔨᒋᙱᑕᖏᑦ ᓂᕆᐅᒋᔭᐅᒧᑦ ᑕᒪᐃᓐᓂ ᐊᑎᓕᐅᖅᑕᐅᖃᑕᐅᓯᒪᔪᓂᑦ ᐊᒻᒪᓗ ᐊᑎᓕᐅᖅᑕᐅᖃᑕᐅᓯᒪᙱᑦᑐᓂᑦ ᓄᓇᕗᑦ ᓄᓇᑖᕈᑕᐅᓂᖓᑕ ᐊᖏᕈᑎᖓᓄᑦ, 
ᐊᔾᔨᖏᑦ ᐊᒥᓲᓂᖏᑕ ᑕᐃᒃᑯᐊ ᐃᖅᑲᓇᐃᔭᖅᑏᑦ ᐊᑎᓕᐅᖅᑕᐅᖃᑕᐅᓯᒪᔪᑦ ᐅᖃᐅᑕᐅᓚᐅᙱᒻᒪᑕ ᑐᑭᓯᒋᐊᕈᑏᑦ ᓄᐊᑕᐅᑎᓪᓗᒋᑦ.

ᐅᐃᒍᖓ ᑎᑎᖅᑐᒐᐅᔭᖅᓯᒪᓂᖓ 2: ᐅᖃᐅᓯᓪᓗᐊᑕᕆᔭᐅᔪᑦ ᐅᖃᐅᓯᕆᔭᐅᒃᑲᓐᓂᖅᑎᓪᓗᒍᓗ 
ᐊᑐᖅᑕᐅᔪᖅ ᓚᐃᓴᓐᓯᓕᓐᓂᒃ ᐸᐃᕆᕕᓂ (%)* 

ᐅᖃᐅᓯᓪᓗᐊᑕᕆᔭᑦ ᓄᓇᕗᑦ

ᐃᓄᒃᑎᑐᑦ 52.7

ᐃᓄᐃᓐᓇᖅᑐᓐ 5.5

ᖃᓪᓗᓈᑎᑐᑦ 34.5

ᐅᐃᕖᑎᑐᑦ 7.3

ᑕᒪᐃᓐᓂ 100%

ᐅᖃᐅᓯᕆᔭᐅᒃᑲᓐᓂᖅᑐᑦ ᓄᓇᕗᑦ

ᐃᓄᒃᑎᑐᑦ 40.0

ᐃᓄᐃᓐᓇᖅᑐᓐ 3.6

ᖃᓪᓗᓈᑎᑐᑦ 56.4

ᐅᐃᕖᑎᑐᑦ 0.0

ᑕᒪᐃᓐᓂ 100%

*  ᑕᒪᐃᓐᓂ ᐸᐃᕆᕕᓕᒫᑦ ᑭᐅᔪᐃᓐᓇᐅᓚᐅᙱᑦᑐᑦ ᐅᖃᐅᓯᓕᕆᓂᕐᒧᑦ ᖃᐅᔨᓴᐅᑎᒥᒃ.  ᐊᒥᓲᓂᖏᑦ ᐅᖁᖃᐅᑕᐅᔪᑦ ᑐᙵᕕᓖᑦ ᑭᐅᔾᔪᑎᒥᓂᖏᓐᓂᑦ ᑕᒪᐃᓐᓂᑦ ᑐᓂᓯᔪᒥᓃᑦ ᑭᐅᔾᔪᑎᓂᑦ.  
ᐸᐃᕆᕕᓂ ᑭᐅᔪᒥᓂᕐᓂᑦ ᐅᖃᐅᓯᓪᓗᐊᑕᕆᔭᐅᓂᕋᐃᓪᓗᑎᑦ, ᑕᒪᐃᓐᓂ ᓇᓗᓇᐃᖅᓯᓚᐅᙱᑦᑐᑦ ᓇᓕᐊᓐᓂᑦ ᐅᖃᐅᓯᕐᒥᒃ ᐅᖃᐅᓯᖃᒃᑲᓐᓂᖅᑐᒥᒃ ᐊᑐᓲᖑᒻᒪᖔᕐᒥᒃ ᐸᐃᕆᕕᓂ.

ᐅᐃᒍᖓ ᑎᑎᖅᑐᒐᐅᔭᖅᓯᒪᔪᖅ 4: ᓱᕈᓰᑦ ᐋᓐᓂᐊᖅᑕᐃᓕᒪᓂᖏᓐᓄᑦ ᐱᓕᕆᐊᖅ ᑮᓇᐅᔭᑦ 
ᑐᒃᓯᕋᐅᑏᑦ, : ᓄᓇᓕᓐᓂ ᐱᓕᕆᐊᑦ : ᐃᑲᔪᖅᑐᐃᔨᒃᑯᑦ 
ᐱᔨᑦᑎᕋᖅᑎᖏᑦ

ᕿᑎᕐᒥᐅᑦ ᑭᕙᓪᓕᖅ ᕿᑭᖅᑖᓗᒃ* ᐃᖃᓗᐃᑦ ᓄᓇᕗᑦ

ᐊᖏᖅᑕᐅᓯᒪᔪᑦ  ᑐᒃᓯᕋᐅᑏᑦ 11 3 5 4 23

ᐊᖏᖅᑕᐅᓯᒪᔪᑦ  ᑐᒃᓯᕋᐅᑏᑦ 4 1 2 3 10

ᑕᒪᐃᓐᓂ ᐊᖏᖅᑕᐅᓯᒪᔪᑦ 
ᑐᒃᓯᕋᐅᑏᑦ 15 4 7 7 33

ᓄᓇᓖᑦ ᐊᖏᖅᑕᐅᓯᒪᔪᑦ 
ᑐᒃᓯᕋᐅᑎᓕᐊᖏᑦ 5 3 5 1 14

ᑕᒪᐃᓐᓂ ᑮᓇᐅᔭᖃᖅᑎᑕᑦ 
ᑐᒃᓯᕋᖅᑐᒥᓂᐅᔪᑦ $ 173,700.95 $117,937.99 $187,463.40 $107,909 $ 587,011.34

* ᕿᑭᖅᑖᓗᒃ ᑐᑭᓯᒋᐊᕈᑎᖏᑦ ᐱᖃᓯᐅᔾᔨᓯᒪᙱᑦᑐᑦ ᐊᒥᓲᓂᖏᓐᓂᑦ ᑕᒪᐃᓐᓂ ᐃᖃᓗᓐᓄᑦ, ᓇᒻᒥᓂᖅ ᐃᓛᒃᑰᖓᔪᖁᑎᖃᖅᑐᑎᑦ.

ᐅᐃᒍᖓ ᑎᑎᖅᑐᒐᐅᔭᖅᓯᒪᓂᖓ 5: ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐊᑐᖅᑐᒥᓃᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑕ−ᐃᓕᓐᓂᐊᓕᓵᖅᑐᓕᕆᓂᕐᒧᑦ ᑮᓇᐅᔭᑦ 
2014-2015-ᖑᑎᓪᓗᒍ

ᖃᓄᐃᓕᐅᕈᑎᒋᔭᐅᔪᑦ

ᑐᒃᓯᕌᒥᓃᑦ ($) ᐊᖏᖅᑕᐅᓯᒪᔪᑦ ($)
ᐃᓐᓇᒻᒪᕇᑦ 

ᐃᓚᐅᖃᑕᐅᓂᖏᑦ
ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ

ᐃᓚᒌᑦ  
ᖃᓄᐃᓕᐅᖅᑎᑕᐅᓂᖏᑦ

ᓄᓇᕗᑦ 518,263.28 511,281.78    

ᕿᑎᕐᒥᐅᑦ 151,568.50 145,787.00    

ᐃᖃᓗᒃᑑᑦᓯᐊᖅ   48,191.00   45,762.00 X X X

  26,460.00   26,460.00 X X X

ᑯᒑᕐᔪᒃ   40,040.00   40,040.00 X X X

ᖁᕐᓗᖅᑐᖅ   36,877.50   33,525.00 X X X

ᐅᐃᒍᖓ ᑎᑎᖅᑐᒐᐅᔭᖅᓯᒪᓂᖓ 5 ᓱᓕᒃᑲᓐᓂᖅ ᒪᓕᒃᑐᒥᒃ ᒪᒃᐱᖅᑐᒐᕐᒥ

ᖃᓄᐃᓕᐅᕈᑎᒋᔭᐅᔪᑦ

ᑐᒃᓯᕌᒥᓃᑦ ($) ᐊᖏᖅᑕᐅᓯᒪᔪᑦ ($)
ᐃᓐᓇᒻᒪᕇᑦ 

ᐃᓚᐅᖃᑕᐅᓂᖏᑦ
ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ

ᐃᓚᒌᑦ  
ᖃᓄᐃᓕᐅᖅᑎᑕᐅᓂᖏᑦ

ᑭᕙᓪᓕᖅ 104,546.78 104,546.78

ᐊᕐᕕᐊᑦ   90,000.00   90,000.00 X — —

ᖃᒪᓂ’ᑐᐊᖅ   14,546.78   14,546.78 X X —

ᕿᑭᖅᑖᓗᒃ 262,148.00 260,948.00

ᐃᒃᐱᐊᕐᔪᒃ     3,100.00     3,200.00 X X —

ᑭᙵᐃᑦ   20,000.00   20,000.00 X X X

ᓄᓇᕗᒻᒥ ᐅᐃᕖᑦ 
ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ

  20,000.00   20,000.00 X — —

   20,000.00   20,000.00 X X —

ᐃᖃᓗᐃᑦ   44,990.00   44,990.00 X X —

  45,000.00  45,000.00 X X —

ᐸᖕᓂᖅᑑᖅ     5,305.00    5,305.00 X X —

 14,228.00  12,728.00 X X X

ᒥᑦᑎᒪᑕᓕᒃ  18,325.00  18,325.00 X X X

ᖃᐅᓱᐃᑦᑐᖅ  31,200.00  31,400.00 X X X

ᓴᓂᑭᓗᐊᖅ  40,000.00  40,000.00 X X X

XX ᑐᑭᓕᒃ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑮᓇᐅᔭᓂᑦ ᐊᑐᖅᑐᒥᓃᑦ

--- ᑐᑭᓕᒃ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑮᓇᐅᔭᓂᑦ ᐊᑐᖅᑐᒥᓂᐅᙱᑦᑐᑦ

ᐅᐃᒍᖓ ᑎᑎᖅᑐᒐᐅᔭᖅᓯᒪᓂᖓ 6: ᐊᑎᓕᐅᖅᑕᐅᓯᒪᔪᑦ (ᐊᒥᓲᓂᖏᑦ) ᐃᓕᓐᓂᐊᕐᕕᑎᒍᑦ, 
ᐊᕐᓇᐅᒻᒪᖔᑦ ᐊᖑᑕᐅᒻᒪᖔᓪᓘᓐᓃᑦ ᐃᓅᒻᒪᖔᖅ 
ᖃᓪᓗᓈᕐᓘᓐᓃᑦ

ᐊᕐᓇᖅ ᐊᖑᓪᓘᓐᓃᑦ ᐃᓄᒃ ᖃᓪᓗᓈᕐᓘᓐᓃᑦ
ᑕᒪᐃᓐᓂ ᐊᕐᓇᖅ ᐊᖑᑎ ᐃᓄᐃᑦ ᖃᓪᓗᓈᖅ 

ᐊᓯᐊᓘᓐᓃᑦ

ᓄᓇᕗᑦ  9889 4869 5020 8497 1392

ᕿᑎᕐᒥᐅᑦ  1820 913 907 1704 116

ᐃᖃᓗᒃᑑᑦᓯᐊᖅ ᑭᓪᓕᓂᖅ ᖁᑦᑎᓂᖅᐹᖅ 
ᐃᓕᓐᓂᐊᕐᕕᒃ 159 78 81 153 6

ᖁᓪᓕᖅ ᐃᓕᕼᐊᕐᕕᒃ 229 115 114 215 14

ᐅᖅᓱᖅᑑᖅ ᕿᑭᖅᑕᖅ ᐃᓕᕼᐊᕐᕕᒃ 191 100 91 187 4

ᖁᖅᓲᓐ ᐃᓕᕼᐊᕐᕕᒃ 214 108 106 212 2

ᑯᒑᕐᔪᒃ ᑯᒑᕐᔪᒃ ᐃᓕᕼᐊᕐᕕᒃ 302 145 157 258 44

ᖁᕐᓗᖅᑑᖅ ᔨᒥ ᕼᐃᑯᒃ ᐃᓕᕼᐊᕕᒃ 220 110 110 186 34

ᖁᕐᓗᖅᑐᖅ ᐃᓕᓐᓂᐊᕐᕕᐊᓗᒃ 184 95 89 179 5

ᑕᓗᕐᔪᐊᖅ ᓇᑦᓯᓕᒃ ᐃᓕᕼᐊᕐᕕᒃ 321 162 159 314 7

ᑭᕙᓪᓕᖅ  3120 1548 1572 2579 541

ᐊᕐᕕᐊᑦ ᔮᓐ ᐊᕐᓇᓗᔾᔪᐊᖅ 
ᐃᓕᓐᓂᐊᕐᕕᐊᓗᒃ 336 168 168 313 23

ᓕᕙᐃ ᐊᖕᒪᒃ ᐃᓕᓐᓂᐊᕐᕕᒃ 364 172 192 283 81

ᕿᑎᖅᖠᖅ ᐃᓕᓐᓂᐊᕐᕕᒃ 164 80 84 155 9

ᖃᒪᓂ’ᑐᐊᖅ ᔫᓇ ᐊᒥ’ᓈᖅ ᐃᓕᓐᓂᐊᕐᕕᒃ 300 154 146 282 18

ᕋᐃᑦᓱᓪ ᐊᖕᓇᒪᒃᑎᖅ ᐃᓕᓴᕕᒃ 255 117 138 193 62

ᐃᒡᓗᓕᒑᕐᔪᒃ ᕕᒃᑐ ᓴᒻᒧᖅᑐᖅ ᐃᓕᓴᕕᒃ 106 51 55 87 19

ᓴᓪᓖᑦ ᓴᒃᑯᒃ ᐃᓕᓐᓂᐊᕐᕕᒃ 315 156 159 266 49

ᑲᖏᖅᖠᓂᖅ ᓕᐅ ᐅᔅᓴᒃ ᐃᓕᓴᕕᒃ 287 149 138 172 115

ᒫᓂ ᐅᓗᔪᒃ ᐃᓕᓐᓂᐊᕐᕕᒃ 329 173 156 280 49

ᓴᐃᒪᓐ ᐊᓚᐃᑦᑐᖅ ᐃᓕᓐᓂᐊᕐᕕᒃ 109 52 57 57 52

ᖃᐅᓱᐃᑦᑐᖅ ᑐᓴᕐᕕᒃ ᐃᓕᓐᓂᐊᕐᕕᒃ 417 202 215 373 44

ᑎᑭᕋᕐᔪᐊᖅ ᐃᓄᒡᓚᒃ ᐃᓕᓴᕕᒃ 138 74 64 118 20

ᐅᐃᒍᖓ ᑎᑎᖅᑐᒐᐅᔭᖅᓯᒪᓂᖓ 6 ᓱᓕᒃᑲᓐᓂᖅ ᒪᓕᒃᑐᒥᒃ ᒪᒃᐱᖅᑐᒐᕐᒥ

ᐊᕐᓇᖅ ᐊᖑᓪᓘᓐᓃᑦ ᐃᓄᒃ ᖃᓪᓗᓈᕐᓘᓐᓃᑦ
ᑕᒪᐃᓐᓂ ᐊᕐᓇᖅ ᐊᖑᑎ ᐃᓄᐃᑦ ᖃᓪᓗᓈᖅ 

ᐊᓯᐊᓘᓐᓃᑦ

ᕿᑭᖅᑖᓗᒃ  4949 2408 2541 4214 735

ᓂᐊᖁᙴ ᓇᓄᖅ ᐃᓕᓴᕕᒃ 43 14 29 27 16

ᐃᒃᐱᐊᕐᔪᒃ ᐃᓅᔭᖅ ᐃᓕᓴᕕᒃ 276 140 136 247 29

ᑭᙵᐃᑦ ᐲᑕ ᐱᑦᓯᐊᓛᖅ ᐃᓕᓴᕕᒃ 176 96 80 175 1

ᓵᒻ ᐳᓪᓚᑦ ᐃᓕᓴᕕᒃ 225 93 132 184 41

ᑲᖏᖅᑐᒑᐱᒃ ᖁᓗᐊᖅ ᐃᓕᓴᕕᒃ 343 169 174 313 30

ᐊᐅᓱᐃᑦᑐᖅ ᐅᒥᖕᒪᒃ ᐃᓕᓴᕕᒃ 35 13 22 31 4

ᓴᓂᕋᔭᒃ ᐊᕐᓇᕐᔪᐊᖅ ᐃᓕᓴᕕᒃ 253 127 126 236 17

ᐃᒡᓗᓕᒃ ᐊᑕᒍᑦᑖᓗᒃ ᐃᓕᓴᕕᒃ 388 163 225 342 46

ᐊᑕᒍᑦᑖᓗᒃ ᖁᑦᑎᓂᖅᐹᖅ 
ᐃᓕᓴᕕᒃ 214 109 105 213 1

ᐃᖃᓗᐃᑦ ᐊᖅᓴᕐᓃᑦ ᐃᓕᓐᓂᐊᕐᕕᒃ 286 153 133 239 47

ᓯᕿᓂᖅ ᐃᓕᓐᓂᐊᕐᕕᒃ 88 49 39 24 64

ᐃᓄᒃᓱᒃ ᐃᓕᓐᓂᐊᕐᕕᐊᓗᒃ 401 197 204 320 81

ᔫᒥ ᐃᓕᓐᓂᐊᕐᕕᒃ 228 111 117 144 84

ᓇᑲᓱᒃ ᐃᓕᓐᓂᐊᕐᕕᒃ 381 194 187 260 121

ᑭᒻᒥᕈᑦ ᖃᖅᑲᓕᒃ ᐃᓕᓐᓂᐊᕐᕕᒃ 137 55 82 124 13

ᐸᖕᓂᖅᑑᖅ ᐊᓗᑭ ᐃᓕᓐᓂᐊᕐᕕᒃ 207 103 104 183 24

ᐊᑕᐅᒍᔪᒃ ᐃᓕᓴᕕᒃ 234 112 122 234 0

ᒥᑦᑎᒪᑕᓕᒃ ᓇᓯᕝᕕᒃ ᐃᓕᓐᓂᐊᕐᕕᐊᓗᒃ 227 100 127 222 5

ᐅᓛᔪᖅ ᐃᓕᓴᕕᒃ 284 139 145 224 60

ᕿᑭᖅᑕᕐᔪᐊᖅ ᐃᓄᒃᓱᐃᑦ ᐃᓕᓴᕕᒃ 153 83 70 138 15

ᖃᐅᓱᐃᑦᑐᖅ ᖃᕐᒪᑕᖅᑕᓕᒃ ᐃᓕᓴᕕᒃ 55 21 34 50 5

ᓴᓂᑭᓗᐊᖅ ᓄᐃᔭᖅ ᐃᓕᓴᕕᒃ 138 79 59 108 30

ᐹᑦᓵᓕ ᐃᓕᓴᕕᒃ 177 88 89 176 1



56 57

ᐅᐃᒍᖓ ᑎᑎᖅᑐᒐᐅᔭᖅᓯᒪᓂᖓ 7: 2014-2015 ᐊᑎᓕᐅᖅᓯᒪᔪᑦ ᐃᓕᓴᕕᒻᒧ 
(ᐊᒥᓲᓂᖏᑦ) ᖁᑦᑎᓐᓂᖏᑎᒍᑦ ᐊᒻᒪᓗ 
ᐊᕐᓇᐅᓂᖏᑎᒍᑦ ᐊᖑᑕᐅᒻᒪᖔᓪᓘᓐᓃᑦ 

2014-15
ᐊᕐᓇᖅ ᐊᖑᑎᓘᓐᓃᑦ
ᐊᕐᓇᖅ ᐊᖑᑎ ᑕᒪᐃᓐᓂ

ᑕᒪᐃᓐᓄ 4869 5020 9889

ᒥᑭᔫᑕᐅᓂᖅᐹᑦ   447   414  861

1   384   438  822

2   391   409  800

3   353   415  768

4   356   345  701

5   330   367  697

6   351   354  705

7   334   353  687

8   316   334  650

9   317   366  683

10   498   454  952

11   407   421  828

12   385   350  735

ᐅᐃᒍᖓ ᑎᑎᖅᑐᒐᐅᔭᖅᓯᒪᓂᖓ 8:  2014-2015 ᐃᓕᓐᓂᐊᕆᐊᖃᑦᑕᓲᑦ ᐊᒥᓲᓂᖏᑦ  
(%)−ᑎᑎᒍᑦ ᐃᓕᓐᓂᐊᕐᕕᑎᒍᑦ

2014-15 (%)
ᓄᓇᕗᑦ 78.3%

ᕿᑎᕐᒥᐅᑦ 74.7%

ᐃᖃᓗᒃᑑᑦᓯᐊᖅ ᑭᓪᓕᓂᖅ ᐃᓕᓐᓂᐊᕐᕕᐊᓗᒃ 74.6

ᖁᓪᓕᖅ ᐃᓕᕼᐊᕕᒃ 77.0

ᐅᖅᓱᖅᑑᖅ ᕿᑭᖅᑕᖅ ᐃᓕᕼᐊᕕᒃ 73.8

ᖁᖅᓲᓐ ᐃᓕᕼᐊᕕᒃ 53.6

ᑯᒑᕐᔪᒃ ᑯᒑᕐᔪᒃ ᐃᓕᕼᐊᕕᒃ 85.6

ᖁᕐᓗᖅᑐᖅ ᔨᒥ ᕼᐃᑯᒃ ᐃᓕᕼᐊᕕᒃ 68.6

ᖁᕐᓗᖅᑐᖅ ᐃᓕᓐᓂᐊᕐᕕᐊᓗᒃ 79.5

ᑕᓗᕐᔪᐊᖅ ᓇᑦᓯᓕᒃ ᐃᓕᕼᐊᕕᒃ 85.2

ᑭᕙᓪᓕᖅ  78.1%

ᐊᕐᕕᐊᑦ ᔮᓐ ᐊᕐᓇᓗᔾᔪᐊᖅ ᐃᓕᓐᓂᐊᕐᕕᐊᓗᒃ 78.7

ᓕᕙᐃᑦ ᐊᕐᒫᖅ ᐃᓕᓐᓂᐊᕐᕕᐊᓛᖅ 54.6

ᕿᑎᖅᖠᖅ ᐃᓕᓐᓂᐊᕐᕕᒃ 57.7

ᖃᒪᓂ’ᑐᐊᖅ ᔫᓇ ᐊᒥ’ᓈᖅ ᐃᓕᓐᓂᐊᕐᕕᒃ 74.9

ᕋᐃᑦᓱᓪ ᐊᖕᓇᒪᒃᑎᖅ ᐃᓕᓴᕕᒃ 79.4

ᑎᑭᕋᕐᔪᐊᖅ ᕕᒃᑐ ᓴᒻᒧᖅᑐᖅ ᐃᓕᓴᕕᒃ 85.7

ᓴᓪᓖᑦ ᓴᒃᑯᒃ ᐃᓕᓐᓂᐊᕐᕕᒃ 97.3

ᑲᖏᖅᖠᓂᖅ ᓕᐅ ᐅᔅᓴᒃ ᐃᓕᓴᕕᒃ 82.1

ᒫᓂ ᐅᓗᔪᒃ ᐃᓕᓐᓂᐊᕐᕕᒃ 84.0

ᓴᐃᒪᓐ ᐊᓚᐃᑦᑐᖅ ᐃᓕᓐᓂᐊᕐᕕᒃ 82.9

ᖃᐅᓱᐃᑦᑐᖅ ᑐᓴᕐᕕᒃ ᐃᓕᓐᓂᐊᕐᕕᒃ 81.6

ᐃᒡᓗᓕᒑᕐᔪᒃ ᐃᓄᒡᓚᒃ ᐃᓕᓴᕕᒃ 78.2

ᐅᐃᒍᖓ ᑎᑎᖅᑐᒐᐅᔭᖅᓯᒪᓂᖓ 8 ᓱᓕᒃᑲᓐᓂᖅ ᒪᓕᒃᑐᒥᒃ ᒪᒃᐱᖅᑐᒐᕐᒥ.

2014–15 (%)
ᕿᑭᖅᑖᓗᒃ  76.2%

ᓂᐊᖁᙴ ᓇᓄᖅ ᐃᓕᓴᕕᒃ 87.0

ᐃᒃᐱᐊᕐᔪᒃ ᐃᓅᔭᖅ ᐃᓕᓴᕕᒃ 77.8

ᑭᙵᐃᑦ ᐲᑕ ᐱᑦᓯᐊᓛᖅ ᐃᓕᓴᕕᒃ 73.7

ᓵᒻ ᐳᓪᓚᑦ ᐃᓕᓴᕕᒃ 84.4

ᑲᖏᖅᑐᒑᐱᒃ ᖁᓗᐊᖅ ᐃᓕᓴᕕᒃ 66.0

ᐊᐅᓱᐃᑦᑐᖅ ᐅᒥᖕᒪᒃ ᐃᓕᓴᕕᒃ 79.5

ᓴᓂᕋᔭᒃ ᐊᕐᓇᕐᔪᐊᖅ ᐃᓕᓴᕕᒃ 73.8

ᐃᒡᓗᓕᒃ ᐊᑕᒍᑦᑖᓗᒃ ᐃᓕᓴᕕᒃ 71.8

ᐊᑕᒍᑦᑖᓗᒃ ᖁᑦᑎᓂᖅᐹᖅ ᐃᓕᓴᕕᒃ 64.3

ᐃᖃᓗᐃᑦ ᐊᖅᓴᕐᓃᑦ ᐃᓕᓐᓂᐊᕐᕕᒃ 78.7

ᓯᕿᓂᖅ ᐃᓕᓐᓂᐊᕐᕕᒃ 78.6

ᐃᓄᒃᓱᒃ ᐃᓕᓐᓂᐊᕐᕕᐊᓗᒃ 87.3

ᔫᒥ ᐃᓕᓐᓂᐊᕐᕕᒃ 86.4

ᓇᑲᓱᒃ ᐃᓕᓐᓂᐊᕐᕕᒃ 73.8

ᑭᒻᒥᕈᑦ ᖃᖅᑲᓕᒃ ᐃᓕᓐᓂᐊᕐᕕᒃ 69.9

ᐸᖕᓂᖅᑑᖅ ᐊᓗᑭ ᐃᓕᓐᓂᐊᕐᕕᒃ 78.2

ᐊᑕᐅᒍᔪᒃ ᐃᓕᓴᕕᒃ 74.2

ᒥᑦᑎᒪᑕᓕᒃ ᓇᓯᕝᕕᒃ ᐃᓕᓐᓂᐊᕐᕕᐊᓗᒃ 76.8

ᐅᓛᔪᖅ ᐃᓕᓴᕕᒃ 74.9

ᕿᑭᖅᑕᕐᔪᐊᖅ ᐃᓄᒃᓱᐃᑦ ᐃᓕᓴᕕᒃ 66.0

ᖃᐅᓱᐃᑦᑐᖅ ᖃᕐᒪᑕᖅᑕᓕᒃ ᐃᓕᓴᕕᒃ 88.0

ᓴᓂᑭᓗᐊᖅ ᓄᐃᔭᖅ ᐃᓕᓴᕕᒃ 78.8

ᐹᑦᓵᓕ ᐃᓕᓴᕕᒃ 61.8

ᐅᐃᒍᖓ ᑎᑎᖅᑐᒐᐅᔭᖅᓯᒪᓂᖓ 9: 2014-2015−ᖑᑎᓪᓗᒍ ᐃᓕᓐᓂᐊᕇᖅᑐᑦ ᓄᓇᓕᑎᒍᑦ

ᓄᓇᕗᑦ 208

ᕿᑎᕐᒥᐅᑦ 31 ᑭᕙᓪᓕᖅ 82 ᕿᑭᖅᑖᓗᒃ 95

ᐃᖃᓗᒃᑑᑦᓯᐊᖅ 4 ᐊᕐᕕᐊᑦ 24 ᐃᒃᐱᐊᕐᔪᒃ 4

ᐅᖅᓱᖅᑑᖅ 6 ᖃᒪᓂ’ᑐᐊᖅ 6 ᑭᙵᐃᑦ 1

ᑯᒑᕐᔪᒃ 7 ᐃᒡᓗᓕᒑᕐᔪᒃ 4 ᑲᖏᖅᑐᒑᐱᒃ 6

ᖁᕐᓗᖅᑐᖅ 13 ᓴᓐᓖᑦ 11 ᐊᐅᓱᐃᑦᑐᖅ 1

ᑕᓗᕐᔪᐊᖅ 1 ᑲᖏᖅᖠᓂᖅ 25 ᓴᓂᕋᔭᒃ 7

ᓇᐅᔮᑦ 5 ᐃᒡᓗᓕᒃ 4

 ᑎᑭᕋᕐᔪᐊᖅ 7 ᐃᖃᓗᐃᑦ 42

ᑭᒻᒥᕈᑦ 2

ᐸᖕᓂᖅᑑᖅ 4

ᒥᑦᑎᒪᑕᓕᒃ 20

ᕿᑭᖅᑕᕐᔪᐊᖅ 0

ᖃᐅᓱᐃᑦᑐᖅ 0

ᓴᓂᑭᓗᐊᖅ 4

ᐅᐃᒍᖓ ᑎᑎᖅᑐᒐᐅᔭᖅᓯᒪᓂᖓ 10:  2014–2015 ᐃᓕᓐᓂᐊᕇᖅᑐᑦ 
ᖃᓄᐃᑦᑑᓂᖏᑦ ᒪᓕᑦᑐᒋᑦ

ᑕᒪᐃᓐᓂ 208 %

ᐅᑭᐅᓖᑦ

17 ᑐᖔᓂ 0 0.00

17 ᑎᑭᑦᑐᒍ 18 107 51.44

19 ᐅᖓᑖᓅᓪᓗ 101 48.56

ᖃᓄᐃᑦᑑᓂᖏᑦ

ᐃᓄᐃᑦ 195 93.75

ᖃᓪᓗᓈᑦ ᐊᓯᖏᓪᓗ 13 6.25

ᐊᕐᓇᖅ ᐊᖑᑎᓘᓐᓃᑦ
ᐊᕐᓇᐃᑦ 118 56.73

ᐊᖑᑏᑦ 90 43.27

ᐅᐃᒍᖓ ᑎᑎᖅᑐᒐᐅᔭᖅᓯᒪᓂᖓ 11:  ᐅᖃᐅᓯᓕᕆᓂᕐᒥᑦ ᐃᓕᓴᐃᓂᕐᒧᑦ ᐱᖁᔭᕋᓛᑦ

ᓇᓗᓇᐃᒃᑯᑕᖓ ᑕᒪᒃᑭᖅᓯᒪᔪᓂᒃ ᐃᓕᓐᓂᐊᕐᓂᕐ ᐊᑯᓂᐅᓂᖓ ᐃᓚᒋᐊᕈᑎᓂᓪᓘᓐᓃᑦ ᐱᔾᔪᑎᓕᒃ ᐊ ᖁᑦᑎᖕᓂᓕᖕᓄᑦ ᑭᒡᓕᐅᔪᓄᑦ

ᖁᓪᓕᖅ 
ᐆᒃᑐᕋᐅᑎᐅᔪᖅ 
ᐃᓕᓐᐊᕈᑎᒃᓴᖅ

ᐃᓕᑦᑎᔪᒪᕙᒃᑐᓄᑦ 
ᐆᒃᑐᕋᐅᑎᐅᔪᖅ

ᒪᕐᕈᐃᓕᖓᔪᒥᒃ ᐆᒃᑐᕋᐅᑎᐅᔪᖅ

•  ᐃᓕᓐᓂᐊᖅᑎᑦ ᑐᓂᔭᐅᕙᒃᐳᑦ ᐊᑕᐅᓯᕐᒥᑦ ᐅᑯᓇᙵᑦ ᐃᓕᓐᓂᐊᕐᓂᐅᔪᓂᑦ 
ᐃᓕᓐᓂᐊᕐᕕᖕᒥᑦ ᑲᑎᙵᓂᐅᔪᓂᑦ ᐅᖃᖃᑎᖃᖅᖢᑎᒃ ᐊᖓᔪᖅᑳᖑᔪᓄᑦ

• ᐃᓕᓐᓂᐊᕐᓂᐅᔪᑦ ᐊᑐᐃᓐᓇᐅᔭᕆᐊᖃᖅᐳᑦ

ᐃᓄᐃᑦ ᐅᖃᐅᓯᓕᕆᓂᕐᒥᑦ 
ᐃᓕᓐᓂᐊᕐᓂᐅᔪᑦ

ᖃᓪᓗᓈᑦ ᐅᖃᐅᓯᓕᕆᓂᕐᒥᑦ ᐃᓕᓐᓂᐊᕐᓂᐅᔪᑦ

K – 6

 •ᐃᓄᐃᑦ 
ᐅᖃᐅᓯᓕᕆᓂᕐᒥᑦ: 
85-90%

 •ᖃᓪᓗᓈᑦ 
ᐅᖃᐅᓯᓕᕆᓂᕐᒥᑦ, 
ᐃᓕᓐᓂᐊᖅᑎᑕᐅᔪᖅ 
ᐱᓕᕆᓂᐅᔪᒧᑦ: 10-15%

 •ᐃᓄᐃᑦ 
ᐅᖃᐅᓯᓕᕆᓂᕐᒥᑦ: 
85-90%

 •ᖃᓪᓗᓈᑦ 
ᐅᖃᐅᓯᓕᕆᓂᕐᒥᑦ, 
ᐃᓕᓐᓂᐊᖅᑎᑕᐅᔪᖅ 
ᐱᓕᕆᓂᐅᔪᒧᑦ: 10-15%

• ᐃᓄᐃᑦ ᐅᖃᐅᓯᓕᕆᓂᕐᒥᑦ: 85-90%

• ᖃᓪᓗᓈᑦ ᐅᖃᐅᓯᓕᕆᓂᕐᒥᑦ, 
ᐃᓕᓐᓂᐊᖅᑎᑕᐅᔪᖅ ᐱᓕᕆᓂᐅᔪᒧᑦ: 
10-15%

• ᖃᓪᓗᓈᑦ ᐅᖃᐅᓯᓕᕆᓂᕐᒥᑦ, 
ᐃᓕᓐᓂᐊᖅᑎᑕᐅᔪᖅ ᐱᓕᕆᓂᐅᔪᒧᑦ: 85-90%

• ᐃᓄᐃᑦ ᐅᖃᐅᓯᓕᕆᓂᕐᒥᑦ: 10-15%

ᖁᑦᑎᖕᓂᓕᖕᓄᑦ 

4 – 6

 •ᐃᓄᐃᑦ 
ᐅᖃᐅᓯᓕᕆᓂᕐᒥᑦ: 
70-75%

 •ᖃᓪᓗᓈᑦ 
ᐅᖃᐅᓯᓕᕆᓂᕐᒥᑦ 
ᐃᓕᓐᓂᐊᖅᑎᑕᐅᔪᖅ 
ᐱᓕᕆᓂᐅᔪᒧᑦ: 25-30%

 •ᐃᓄᐃᑦ 
ᐅᖃᐅᓯᓕᕆᓂᕐᒥᑦ: 
80-85%

 •ᖃᓪᓗᓈᑦ 
ᐅᖃᐅᓯᓕᕆᓂᕐᒥᑦ 
ᐃᓕᓐᓂᐊᖅᑎᑕᐅᔪᖅ 
ᐱᓕᕆᓂᐅᔪᒧᑦ: 15-20%

ᖁᑦᑎᖕᓂᓕᖕᓂᑦ 4:
 •ᐃᓄᐃᑦ ᐅᖃᐅᓯᓕᕆᓂᕐᒥᑦ: 70-75%

 •ᖃᓪᓗᓈᑦ ᐅᖃᐅᓯᓕᕆᓂᕐᒥᑦ: 25-30%

ᖁᑦᑎᖕᓂᓕᖕᓂᑦ 5:
 •ᐃᓄᐃᑦ ᐅᖃᐅᓯᓕᕆᓂᕐᒥᑦ: 60-70%

 •ᖃᓪᓗᓈᑦ ᐅᖃᐅᓯᓕᕆᓂᕐᒥᑦ: 30-40%

ᖁᑦᑎᖕᓂᓕᖕᓂᑦ 6:
 •ᐃᓄᐃᑦ ᐅᖃᐅᓯᓕᕆᓂᕐᒥᑦ: 55-60%

 •ᖃᓪᓗᓈᑦ ᐅᖃᐅᓯᓕᕆᓂᕐᒥᑦ: 40-45%

ᖁᑦᑎᖕᓂᓕᖕᓂᑦ 4:
 •ᖃᓪᓗᓈᑦ ᐅᖃᐅᓯᕐᒥᑦ: 70-75%

 •ᐃᓄᐃᑦ ᐅᖃᐅᓯᕐᒥᑦ: 25-30%

ᖁᑦᑎᖕᓂᓕᖕᓂᑦ 5:
 •ᖃᓪᓗᓈᑦ ᐅᖃᐅᓯᓕᕆᓂᕐᒥᑦ: 60-70%

 •ᐃᓄᐃᑦ ᐅᖃᐅᓯᓕᕆᓂᕐᒥᑦ: 30-40%

ᖁᑦᑎᖕᓂᓕᖕᓂᑦ 6:
 •ᖃᓪᓗᓈᑦ ᐅᖃᐅᓯᓕᕆᓂᕐᒥᑦ: 55-60%

 •ᐃᓄᐃᑦ ᐅᖃᐅᓯᓕᕆᓂᕐᒥᑦ: 40-45%

GRADES  

7 – 9

 •ᐃᓄᐃᑦ 
ᐅᖃᐅᓯᓕᕆᓂᕐᒥᑦ: 
55-65%

 •ᖃᓪᓗᓈᑦ 
ᐅᖃᐅᓯᓕᕆᓂᕐᒥᑦ, 
ᐃᓕᓐᓂᐊᖅᑎᑕᐅᔪᖅ 
ᐱᓕᕆᓂᐅᔪᒧᑦ: 35-45%

 •ᐃᓄᐃᑦ 
ᐅᖃᐅᓯᓕᕆᓂᕐᒥᑦ: 
65-70%

 •ᖃᓪᓗᓈᑦ 
ᐅᖃᐅᓯᓕᕆᓂᕐᒥᑦ: 
30-35%

 •ᐃᓄᐃᑦ ᐅᖃᐅᓯᓕᕆᓂᕐᒥᑦ: 50-60%

 •ᖃᓪᓗᓈᑦ ᐅᖃᐅᓯᓕᕆᓂᕐᒥᑦ:40-50%

 •ᖃᓪᓗᓈᑦ ᐅᖃᐅᓯᓕᕆᓂᕐᒥᑦ:50-60%

 •ᐃᓄᐃᑦ ᐅᖃᐅᓯᓕᕆᓂᕐᒥᑦ: 40-50%

ᒥᑭᓛᖑᔪᓄᑦ ᐃᓚᓕᐅᔾᔨᓂᖃᕆᐊᓖᑦ - ᖁᑦᑎᖕᓂᓕᖕᓄᑦ 10 -12-ᒧᑦ, ᑕᒪᒃᑮᑦ ᐆᒃᑐᕋᐅᑎᐅᔪᑦ

GRADES  

10 – 12

ᖁᑦᑎᖕᓂᓕᖕᓄᑦ 10 ᐃᓕᓐᓂᐊᕐᓂᑦ:
 •ᐃᓄᐃᑦ ᐅᖃᐅᓯᓕᕆᓂᕐᒥᑦ: 15 ᐃᓚᓕᐅᔾᔨᓯᒪᔪᑦ

 •ᖃᓪᓗᓈᑦ ᐅᖃᐅᓯᓕᕆᓂᕐᒥᑦ 15 ᐃᓚᓕᐅᔾᔨᓯᒪᔪᑦ

ᖁᑦᑎᖕᓂᓕᖕᓄᑦ 11 ᐃᓕᓐᓂᐊᕐᓂᑦ:
 •ᐃᓄᐃᑦ ᐅᖃᐅᓯᓕᕆᓂᕐᒥᑦᑦ: 10 ᐃᓚᓕᐅᔾᔨᓯᒪᔪᑦ

 •ᖃᓪᓗᓈᑦ ᐅᖃᐅᓯᓕᕆᓂᕐᒥᑦ: 10 ᐃᓚᓕᐅᔾᔨᓯᒪᔪᑦ

ᖁᑦᑎᖕᓂᓕᖕᓄᑦ 12 ᐃᓕᓐᓂᐊᕐᓂᑦ:
 •ᐃᓄᐃᑦ ᐅᖃᐅᓯᓕᕆᓂᕐᒥᑦ: 10 ᐃᓚᓕᐅᔾᔨᓯᒪᔪᑦ

 •ᖃᓪᓗᓈᑦ ᐅᖃᐅᓯᓕᕆᓂᕐᒥᑦ: 10 ᐃᓚᓕᐅᔾᔨᓯᒪᔪᑦ

ᖄᒃᑲᓐᓂᐊᒍᑦ ᐃᓕᓐᓂᐊᕐᓂᑦ:
 •ᐃᓄᐃᑦ ᐅᖃᐅᓯᓕᕆᓂᕐᒥᑦ: 15 ᐃᓚᓕᐅᔾᔨᓯᒪᔪᑦ

 •ᖃᓪᓗᓈᑦ ᐅᖃᐅᓯᓕᕆᓂᕐᒥᑦ: 15 ᐃᓚᓕᐅᔾᔨᓯᒪᔪᑦ

ᐅᐃᒍᖓ 12 ᑲᔪᓯᔪᖅ ᒪᑉᐱᒐᐅᑉ ᑐᓄᐊᓃᖅᑐᒥᒃ.

ᐃᓕᓐᓂᐊᖅᑕᐅᓂᐊᖅᑐᖅ 

ᐊᒻᒪᓗ ᐊᕕᒃᓯᒪᓂᖓ
K 1 2 3 4 5 6

ᐅᖃᐅᓯᓕᕆᓂᖅ

ᐃᓄᒃᑎᑐᑦ ᐅᖃᐅᓯᓕᕆᓂᖅ 

ᐃᓕᓐᓂᐊᒐᒃᓴᑦ 

ᕿᑭᖅᑖᓗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᓄᒃᑎᑐᑦ ᐅᖃᐅᓯᓕᕆᓂᖅ ᐃᓕᓐᓂᐊᒐᒃᓴᑦ ᒪᓕᒃᑕᐅᔪᓐᓇᖅᑐᑦ 1999

ᐃᓄᒃᑎᑐᑦ ᐅᖃᐅᓯᓕᕆᓂᖅ ᐃᓕᓐᓂᐊᒐᒃᓴᑦ ᒥᑭᔫᑕᐅᓂᖅᐹᓂᑦ ᖁᑦᑎᓐᓂᓕᓐᓄᑦ 6, 2013

ᖃᓪᓗᓈᑎᑐᑦ 

ᐅᖃᐅᓯᓕᕆᓂᖅ 

ᐃᓕᓐᓂᐊᒐᒃᓴᑦ

ᓄᓇᑦᓯᐊᒥ ᖃᓪᓗᓈᑎᑐᑦ ᐅᖃᐅᓯᓕᕆᓂᖅ ᐃᓕᓐᓂᐊᒐᒃᓴᑦ ᒥᑭᔫᑕᐅᓂᖅᐹᓂᑦ ᖁᑦᑎᓐᓂᓕᓐᓄᑦ -6, 2011 

ᓴᓇᔪᓕᕆᓂᖅ

ᓴᓇᔪᓕᕆᓂᖅ 
K (ᓴᔅᑳᑦᓱᕙᓐ) 
–ᐃᓚᒋᔭᐅᔪᖅ 
ᐃᓕᓐᓂᐊᒐᒃᓴᒧᖅ 
2010 

ᓴᓇᔪᓕᕆᓂᖅ1 
(ᓴᔅᑳᑦᓱᕙᓐ) 2011 

ᓴᓇᔪᓕᕆᓂᖅ2 
(ᓴᔅᑳᑦᓱᕙᓐ) 2011 

ᓴᓇᔪᓕᕆᓂᖅ3 
(ᓴᔅᑳᑦᓱᕙᓐ) 2011 

ᓴᓇᔪᓕᕆᓂᖅ4 
(ᓴᔅᑳᑦᓱᕙᓐ) 2011 

ᓴᓇᔪᓕᕆᓂᖅ5 
(ᓴᔅᑳᑦᓱᕙᓐ) 2011 

ᓴᓇᔪᓕᕆᓂᖅ6-9 (ᓴᔅᑳᑦᓱᕙᓐ) 
2009

ᐅᐃᕖᑎᑐᑦ ᐅᖃᐅᓯᓕᕆᓂᖅ 

ᖄᖓᒍᒃᑲᓐᓂᖅ 

ᐃᓕᓐᓂᐊᖅᑕᐅᓂᖓ

ᐅᐃᕖᑎᑐᑦ ᐅᖃᐅᓯᓕᕆᓂᖅ ᖄᖓᒍᒃᑲᓐᓂᖅ ᐃᓕᓐᓂᐊᖅᑕᐅᓂᖓ 
ᖁᑦᑎᓐᓂᓕᓐᓄᑦ 4-9 ᓄᓇᕗᑦ : ᑐᓴᐅᒪᖃᑦᑕᐅᑎᓕᕆᓂᖅ ᐊᒻᒪᓗ 
ᐃᓕᖅᑯᓯᓕᕆᓂᖅ 4 To 12 (ᒫᓂᑑᐸᒥᑦ) 2014 

ᓄᓇᕗᓯᐅᑎᑦ

ᓄᓇᕗᓯᐅᑎᑦ ᓄᓇᑦᓯᐊᒥ ᐃᓕᓐᓂᐊᕆᐊᖅᓯᕋᕐᓂᒃᑯᑦ ᐃᓅᓯᓕᕆᓂᕐᒧᑦ ᐃᓕᓐᓂᐊᕈᑎᒃᓴᖏᑦ ᖁᑦᑎᓐᓂᓖᑦ 1-6, 1993

ᐃᓅᖃᑎᒌᑦ ᐃᓅᖃᑎᒌᑦ (ᓄᓇᑦᓯᐊᖅ) 1996

ᓇᒻᒥᓂᖃᖅᑐᓕᕆᓂᖅ

ᐳᓚᕋᖅᑐᓕᕆᓂᖅ

ᐃᖅᑲᖅᑲᐅᒃᑲᕆᖕᓂᖅ 

ᓈᓴᐅᓯᕆᓂᖅ ᓈᓴᐅᓯᕆᓂᖅ K-9 (ᐊᓪᐴᑕ) 2007 (ᐋᖅᑭᒋᐊᖅᑕᖅ 2014)

ᑭᒡᓕᓯᓂᐊᕐᓂᖅ ᓄᓇᑦᓯᐊᕐᒥ K-6 ᑭᒡᓕᓯᓂᐊᕐᓂᖅ ᐊᒻᒪᓗ ᖃᕆᓴᐅᔭᓕᕆᓂᖅ ᐃᓕᓐᓂᐊᒐᒃᓴᖅ 2004

ᖃᕆᓴᐅᔭᓕᕆᓂᕐᒧᖅ 

ᐃᓕᓐᓂᐊᕐᓂᖅ

ᐊᐅᓚᔮᖅᑐᑦ

ᐋᓐᓂᐊᖅᑕᐃᓕᒪᔪᓕᕆᓂᖅ ᐃᓕᓐᓂᐊᕐᕕᒻᒥ ᐋᓐᓂᐊᖅᑕᐃᓕᒪᓂᕐᒧᑦ ᐃᓕᓐᓂᐊᕋᒃᓴᑦ (ᓄᓇᑦᓯᐊᖅ) 1995

ᐊᐅᓚᔮᖅᑐᑦ

ᐃᖃᐃᓕᓴᖅᑐᓕᕆᓂᖅ
ᐃᖃᐃᓕᓴᖅᑐᓕᕆᓂᕐᒧᑦ ᐃᓕᓐᓂᐊᒐᒃᓴᑦ K-6 (ᒫᓂᑑᐸ) 2001

ᐃᖃᐃᓕᓴᕐᓂᒧᖅ ᐊᐅᓚᓂᕐᒧ ᐃᓕᓐᓂᐊᒐᒃᓴᑦ K-6 (ᒫᓂᑑᐸ) 2001

ᐊᓯᖏᑦ

ᐃᖅᑲᓇᐃᔮᖃᖅᑐᓕᕆᓂᖅ 

ᐊᒻᒪᓗ ᐸᕐᓇᖕᓂᖅ

ᐊᐅᓛᕈᕼᐃᖁᑦ: 
ᐸᕐᓇᐅᖅᓕᐅᕐᓂᖅ 
ᐃᖅᑲᓇᐃᔮᖃᖅᑐᓕᕆᓂᕐᒧᖅ 
ᐊᖅᑯᑎᑉ ᐱᒋᐊᕐᓂᖓ 6-8 
(ᓄᓇᕗᑦ/ᓄᓇᑦᓯᐊᖅ) 2001

ᐅᐃᒍᖓ ᑎᑎᖅᑐᒐᐅᔭᖅᓯᒪᓂᖓ 12:  ᐃᓕᓐᓂᐊᓕᓵᖅᑐᒥᑦ-12ᒧᑦ ᓄᓇᕗᑦ 
ᐊᖏᖅᑕᐅᓯᒪᔪᑦ ᐃᓕᓐᓂᐊᖅᑕᐅᓂᐊᖅᑐᑦ

ᐋᖅᑭᒋᐊᖅᑕᐅᔪᖅ ᕿᒥᕐᕈᔭᐅᔭᕆᐊᓕᒃ ᐱᓕᕆᐊᖑᕙᓪᓕᐊᔪᖅᐅᑕᖅᑭᔪᑦ ᐊᖏᖅᑕᐅᓂᖓᓄᑦ

ᐅᐃᒍᖓ 12 ᑲᔪᓯᔪᖅ ᒪᑉᐱᒐᐅᑉ ᑐᓄᐊᓃᖅᑐᒥᒃ.

ᐋᖅᑭᒋᐊᖅᑕᐅᔪᖅ ᕿᒥᕐᕈᔭᐅᔭᕆᐊᓕᒃ ᐱᓕᕆᐊᖑᕙᓪᓕᐊᔪᖅᐅᑕᖅᑭᔪᑦ ᐊᖏᖅᑕᐅᓂᖓᓄᑦ

ᐃᓕᓐᓂᐊᖅᑕᐅᓂᐊᖅᑐᖅ ᐊᒻᒪᓗ ᐊᕕᒃᓯᒪᓂᖓ 7 8 9 10 11 12
ᐅᖃᐅᓯᓕᕆᓂ

ᐃᓄᒃᑎᑐᑦ ᐅᖃᐅᓯᓕᕆᓂᖅ
ᕿᑭᖅᑖᓗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑐ ᔾᔨᖃᑎᒌᖏᑦ ᐃᓄᒃᑎᑐᑦ 
ᐅᖃᐅᓯᓕᕆᓂᖅ ᐃᓕᓐᓂᐊᒐᒃᓴᑦ ᒪᓕᒃᑕᐅᔪᓐᓇᖅᑐᑦ 1999

ᐃᓄᒃᑎᑐᑦ 10 (ᓄᓇᕗᑦ) ᐃᓄᒃᑎᑐᑦ 11 (ᓄᓇᕗᑦ) ᐃᓄᒃᑎᑐᑦ 12 (ᓄᓇᕗᑦ)

ᖃᓪᓗᓈᑎᑐᒃ ᐅᖃᐅᓯᓕᕆᓂᖅ  

ᓄᓇᑦᓯᐊᒥ ᖃᓪᓗᓈᑎᑐᑦ ᐅᖃᐅᓯᓕᕆᓂᖅ ᐃᓕᓐᓂᐊᒐᒃᓴᖅ 7-9, 2011
ᖃᓪᓗᓈᑎᑐᑦ 
ᐅᖃᐅᓯᓕᕆᓂᖅ 10-1 
(ᐋᓪᐴᑕ) 2003

ᖃᓪᓗᓈᑎᑐᑦ 
ᐅᖃᐅᓯᓕᕆᓂᖅ 20-1 
(ᐋᓪᐴᑕ) 2003

ᖃᓪᓗᓈᑎᑐᑦ 
ᐅᖃᐅᓯᓕᕆᓂᖅ 30-1 
(ᐋᓪᐴᑕ) 2003

ᖃᓪᓗᓈᑎᑐᑦ 
ᐅᖃᐅᓯᓕᕆᓂᖅ 10-2 
(ᐋᓪᐴᑕ) 2003

ᖃᓪᓗᓈᑎᑐᑦ 
ᐅᖃᐅᓯᓕᕆᓂᖅ 20-2 
(ᐋᓪᐴᑕ) 2003

ᖃᓪᓗᓈᑎᑐᑦ 
ᐅᖃᐅᓯᓕᕆᓂᖅ 30-2 
(ᐋᓪᐴᑕ) 2003

ᑐᓴᐅᒪᖃᑎ 
ᒌᑦᑐᓕᕆᓂᖅ 10 
(ᓄᓇᕗᑦ) 2013

ᑐᓴᐅᒪᖃᑎ ᒌᑦᑐᓕᕆᓂᖅ 
11 (ᓄᓇᕗᑦ) 2013

ᑐᓴᐅᒪᖃᑎ ᒌᑦᑐᓕᕆᓂᖅ 
12 (ᓄᓇᕗᑦ) 2013

ᐅᖃᓕᒫᕐᓂᖅ 10* 
(ᐋᓪᐴᑕ) 1987

ᖃᐅᔨᒪᔭᐅᔭᕆᐊᓖᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ 
ᖃᕐᓗᓈᑎᑐᑦ 
ᐅᖃᐅᓯᓕᕆᓂᖅ 10-4* 
(ᐊᓪᐴᑕ) 2006

ᖃᐅᔨᒪᔭᐅᔭᕆᐊᓖᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ 
ᖃᕐᓗᓈᑎᑐᑦ 
ᐅᖃᐅᓯᓕᕆᓂᖅ 20-4* 
(ᐊᓪᐴᑕ) 2006

ᖃᐅᔨᒪᔭᐅᔭᕆᐊᓖᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ 
ᖃᕐᓗᓈᑎᑐᑦ 
ᐅᖃᐅᓯᓕᕆᓂᖅ 30-4* 
(ᐊᓪᐴᑕ) 2006

ᖃᓪᓗᓈᑎᑐᑦ 
ᐅᖃᐅᓯᓕᕆᓂᖅ 
ᐅᖃᐅᓯᒃᑲᓐᓂᐅᓪᓗᓂ 
: ᖁᕝᕙᓯᓐᓂᖏᑦ 1-5 
(ᐊᓪᐴᑕ) 1997

ᖃᓪᓗᓈᑎᑐᑦ 
ᐅᖃᐅᓯᓕᕆᓂᖅ 
ᐅᖃᐅᓯᒃᑲᓐᓂᐅᓪᓗᓂ 
: ᖁᕝᕙᓯᓐᓂᖏᑦ 1-5 
(ᐊᓪᐴᑕ) 1997

ᖃᓪᓗᓈᑎᑐᑦ 
ᐅᖃᐅᓯᓕᕆᓂᖅ 
ᐅᖃᐅᓯᒃᑲᓐᓂᐅᓪᓗᓂ 
: ᖁᕝᕙᓯᓐᓂᖏᑦ 1-5 
(ᐊᓪᐴᑕ) 1997

ᓴᓇᔪᓕᕆᓂᖅ 

ᓴᓇᔪᓕᕆᓂᖅ 6-9 (ᓴᔅᑳᑦᓱᕙᓐ) 2009 & 2011 ᓂᔾᔭᐅᓯᔭᕐᓂᖅ 10-20-30 (ᐊᓪᐴᑕ) 1994 

ᓂᔾᔭᐅᓯᔭᐅᑎᓂᒃ ᐃᓕᓐᓂᐊᕐᓂᖅ 10-20-30 (ᐊᓪᐴᑕ) ᐊᓯᔾᔨᑕᖅ1991 

ᐃᓐᖏᕆᐅᖅᓴᓂᖅ 10-20-30 (ᐊᓪᐴᑕ) ᐊᓯᔾᔨᑕᖅ 1991 

ᐆᑦᑐᕋᕐᓂᖅ 10-20-30 (ᐊᓪᐴᑕ) ᐊᓯᔾᔨᑕᖅ 1989 

ᑲᑕᒃ (ᓄᓇᕗᑦ) 2013

ᐅᐃᕖᑎᑐᑦ ᐅᖃᐅᓯᓕᕆᓂᒃ 

ᖄᖓᒍᒃᑲᓐᓂᖅ ᐃᓕᓐᓂᐊᕐᓂᖅ 

ᐅᐃᕖᑎᑐᑦ ᐅᖃᐅᓯᓕᕆᓂᒃ ᖄᖓᒍᒃᑲᓐᓂᖅ ᐃᓕᓐᓂᐊᕐᓂᖅ 4-9 
ᓄᓇᕗᒻᒥ: ᑐᓴᐅᒪᖃᖅᑕᐅᑎᓕᕆᓂᖅ ᐊᒻᒪᓗ ᐃᓕᖅᑯᓯᓕᕆᓂᖅ 4 − 12 
(ᒪᓃᑑᐸ) 2014

ᐅᐃᕖᑎᑐ 9Y (ᐊᓪᐴᑕ) 2004

ᐅᐃᕖᑎᑐ 3Y (ᐊᓪᐴᑕ) 2007

ᓄᓇᕗᓯᐅᑎᑦ

ᓄᓇᕗᓯᐅᑏᑦ ᓄᓇᑦᓯᐊᒥ ᓄᑲᖅᑎᐅᓂᖅᓴᓄᑦ ᓄᓇᕗᓯᐅᑏᑦ 1993 
ᓄᓇᕗᓯᐅᑏᑦ 
10-1/10-2, (ᓄᓇᕗᑦ) 
2014

ᓄᓇᕗᓯᐅᑏᑦ 
20-1/20-2, (ᐊᓪᐴᑕ) 
2015

ᓄᓇᕗᓯᐅᑏᑦ 
 + (ᓄᓇᕗᑦ) ᐱᓕᕆᐊᖅ 
30-1/30-2, ᐊᓪᐴᑕ 2015

ᐃᓅᖃᑎᒌᑦ ᐃᓅᖃᑎᒌᑦ (ᓄᓇᑦᓯᐊᖅ) 1996

ᓇᖕᒥᓂᖃᖅᑐᓕᕆᓂᖅ
ᓇᖕᒥᓂᖃᖅᑐᓕᕆᓂᖅ 
(ᓄᓇᕗᑦ) 2013

ᓇᖕᒥᓂᖃᖅᑐᓕᕆᓂᖅ 11 
(ᓄᓇᕗᑦ) 2013

ᓇᖕᒥᓂᖃᖅᑐᓕᕆᓂᖅ 12 
(ᓄᓇᕗᑦ) 2013

ᐳᓚᕋᖅᑐᓕᕆᓂᖅ
ᐳᓚᕋᖅᑐᓕᕆᓂᖅ 
ᑲᔪᓰᓐᓇᕐᓂᖓ 20 
(ᓄᓇᕗᑦ/ᒫᓂᑑᐸ) 2015

ᐳᓚᕋᖅᑐᓕᕆᓂᖅ 
ᑲᔪᓰᓐᓇᕐᓂᖓ 30 
(ᓄᓇᕗᑦ/ᒫᓂᑑᐸ) 2015

ᐃᓅᖃᑎᒋᔭᐅᔪᑦ ᐃᓅᖃᑎᒋᔭᐅᔪᑦ ᖁᑦᑎᓂᖅᓴᒨᓛᓕᖅᑐᓄᑦ ᓄᓇᕗᓯᐅᑏᑦ 1998

ᐅᐃᒍᖓ ᑎᑎᖅᑐᒐᐅᔭᖅᓯᒪᓂᖓ 12:  ᐃᓕᓐᓂᐊᓕᓵᖅᑐᒥᑦ-12ᒧᑦ ᓄᓇᕗᑦ 
ᐊᖏᖅᑕᐅᓯᒪᔪᑦ ᐃᓕᓐᓂᐊᖅᑕᐅᓂᐊᖅᑐᑦ

*ᐊᖏᖅᑕᐅᖅᑳᕆᐊᓕᒃ ᐃᓕᓐᓂᐊᖅᑎᐅᔪᖅ ᑖᓐᓇ ᐃᓕᓐᓂᐊᕈᓐᓇᖁᓪᓗᒍ 

ᐅᐃᒍᖓ ᑎᑎᖅᑐᒐᐅᔭᖅᓯᒪᓂᖓ 12:  ᐃᓕᓐᓂᐊᓕᓵᖅᑐᒥᑦ-12ᒧᑦ ᓄᓇᕗᑦ 
ᐊᖏᖅᑕᐅᓯᒪᔪᑦ ᐃᓕᓐᓂᐊᖅᑕᐅᓂᐊᖅᑐᑦ

ᐃᓕᓐᓂᐊᖅᑕᐅᓂᐊᖅᑐᖅ ᐊᒻᒪᓗ 

ᐊᕕᒃᓯᒪᓂᖓ
7 8 9 10 11 12

ᐃᖅᑲᖅᑲᐅᒃᑲᕆᖕᓂᖅ

ᓈᓴᐅᓯᕆᓂᖅ 

ᓈᓴᐅᓯᕆᓂᖅ K-9 (ᐊᓪᐴᑕ) 2007 (ᐋᖅᑭᒋᐊᖅᑕᐅᔪᖅ 2014) ᓈᓴᐅᓯᕆᓂᖅ (ᐊᓪᐴᑕ) 10-12 2008

ᖃᐅᔨᒪᓂᖅ ᐊᒻᒪᓗ ᐃᖅᑲᓇᐃᔮᖅᑖᕐᓂᕐᒧᖅ 
ᓈᓴᐅᓯᕆᔾᔪᑎᒃ 8 ᐊᒻᒪᓗ 9* (ᐊᓪᐴᑕ) 2006 
(ᐊᓯᔾᔨᑕᖅ 2009) 

ᓈᓴᐅᓯᕆᓂᖅ 
10C/10-3 (ᐊᓪᐴᑕ) 
2008

ᓈᓴᐅᓯᕆᓂᖅ 20-1/20-2 
(ᐊᓪᐴᑕ) 2008

ᓈᓴᐅᓯᕆᓂᖅ 30-1/30-2 
(ᐊᓪᐴᑕ) 2008

ᖃᐅᔨᒪᓂᖅ ᐊᒻᒪᓗ 
ᐃᖅᑲᓇᐃᔮᖅᑖᕐᓂᕐᒧᖅ 
ᓈᓴᐅᓯᕆᔾᔪᑎᒃ 10-
4*  (ᐊᓪᐴᑕ) 2006 
(ᐊᓯᔾᔨᑕᖅ 2009)

ᓈᓴᐅᓯᕆᓂᖅ 20-3 
(ᐊᓪᐴᑕ) 2008

ᓈᓴᐅᓯᕆᓂᖅ 30-3 
(ᐊᓪᐴᑕ) 2008

ᖃᐅᔨᒪᓂᖅ ᐊᒻᒪᓗ 
ᐃᖅᑲᓇᐃᔮᖅᑖᕐᓂᕐᒧᖅ 
ᓈᓴᐅᓯᕆᔾᔪᑎᒃ 20-4* 
(ᐊᓪᐴᑕ) 2006 (ᐊᓯᔾᔨᑕᖅ 
2009)

ᓈᓴᐅᓯᕆᓂᖅ 31 (ᐊᓪᐴᑕ) 
1995 (ᐋᖅᑭᒋᐊᖅᑕᖅ 
2014)

ᑭᒡᓕᓯᓂᐊᕐᓂᖅ

ᓄᓇᕗᑦ ᐊᓯᔾᔨᖅᓯᒪᔪᑦ ᑭᒡᓕᓯᓂᐊᕐᓂᕐᒧᑦ 7-8-9 (ᐊᓪᐴᑕ) 2003 (ᐋᑭᒋᐊᖅᑕᖅ 
2009, 2014)

ᑭᒡᓕᓯᓂᐊᕐᓂᖅ 
10 (ᐊᓪᐴᑕ) 2005 
(ᐋᖅᑭᒋᐊᖅᑕᖅ 2014) 

ᑭᒡᓕᓯᓂᐊᕐᓂᖅ 
20 (ᐊᓪᐴᑕ) 2005 
(ᐋᖅᑭᒋᐊᖅᑕᖅ 2014)

ᑭᒡᓕᓯᓂᐊᕐᓂᖅ 
30 (ᐊᓪᐴᑕ) 2007 
(ᐋᖅᑭᒋᐊᖅᑕᖅ 2014)

ᖃᐅᔨᒪᓂᖅ ᐊᒻᒪᓗ ᐃᖅᑲᓇᐃᔮᖅᑖᕐᓂᕐᒧᖅ 
ᑭᒡᓕᓯᓂᐊᕐᓂᕐᒧᑦ 8 ᐊᒻᒪᓗ 9* (ᐊᓪᐴᑕ) 2006 
(ᐊᓯᔾᔨᑕᖅ 2009)

ᐅᓪᓗᑕᒫᑦ 
ᐊᑐᖅᑕᐅᕙᑦᑐᑦ 10 
(ᓄᓇᑦᓯᐊᖅ) 2006

ᐅᓪᓗᑕᒫᑦ ᐊᑐᖅᑕᐅᕙᑦᑐᑦ 
11 (ᓄᓇᑦᓯᐊᖅ) 2006

ᐅᓪᓗᑕᒫᑦ ᐊᑐᖅᑕᐅᕙᑦᑐᑦ 
12 (ᓄᓇᑦᓯᐊᖅ) 2006

ᑭᒡᓕᓯᓂᐊᕐᓂᖅ 
14 (ᐊᓪᐴᑕ) 2003 
(ᐋᖅᑭᒋᐊᖅᑕᖅ 2014)

ᐊᐅᓚᔪᓐᓇᐅᑎᓕᓐᓂᓪᓗ ᐃᑦᑕᕆᓐᓂᓕᓐᓂᓪᓗ 
ᖃᐅᔨᓴᕐᓂᖅ 11 ᐊᐅᓚᔪᓐᓇᐅᑎᓕᓐᓂᓪᓗ 
ᐃᑦᑕᕆᓐᓂᓕᓐᓂᓪᓗ ᖃᐅᔨᓴᕐᓂᖅ 12 (ᓄᓇᕗᑦ) 2012

ᖃᐅᔨᒪᓂᖅ ᐊᒻᒪᓗ 
ᐃᖅᑲᓇᐃᔮᖅᑖᕐᓂᕐᒧᖅ 
ᑭᒡᓕᓯᓂᐊᕐᓂᕐᒧᑦ 10-
4* (ᐊᓪᐴᑕ) 2006

ᐆᒪᔪᓂᑦ ᐃᓕᓐᓂᐊᕐᓂᖅ 
(ᐊᓪᐴᑕ) 2007 
(ᐋᖅᑭᒋᐊᖅᑕᖅ2014)  

ᐆᒪᔪᓂᑦ ᐃᓕᓐᓂᐊᕐᓂᖅ 
30 (ᐊᓪᐴᑕ) 2007 
(ᐋᖅᑭᒋᐊᖅᑕᖅ2014)

ᐃᓚᐅᕈᑎᓕᕆᓂᖅ 
20 (ᐊᓪᐴᑕ) 2007 
(ᐋᖅᑭᒋᐊᖅᑕᖅ 2014)

ᐃᓚᕈᑎᓕᕆᓂᖅ 
30 (ᐊᓪᐴᑕ) 2007 
(ᐋᖅᑭᒋᐊᖅᑕᖅ2014)

ᐊᐅᓚᔪᓐᓇᐅᑎᓕᓐᓂᓪᓗ 
ᐃᑦᑕᕆᓐᓂᓕᓐᓂᓪᓗ 
ᖃᐅᔨᓴᕐᓂᖅ 20 (ᐊᓪᐴᑕ) 
2007 (ᐋᖅᑭᒋᐊᖅᑕᖅ 
2014)

ᐊᐅᓚᔪᓐᓇᐅᑎᓕᓐᓂᓪᓗ 
ᐃᑦᑕᕆᓐᓂᓕᓐᓂᓪᓗ 
ᖃᐅᔨᓴᕐᓂᖅ 30 (ᐊᓪᐴᑕ) 
2007 (ᐋᖅᑭᒋᐊᖅᑕᖅ 
2014) 

ᑭᒡᓕᓯᓂᐊᕐᓂᖅ 
24 (ᐊᓪᐴᑕ) 2003 
(ᐋᖅᑭᒋᐊᖅᑕᖅ 2014) 

ᑭᒡᓕᓯᓂᐊᕐᓂᖅ 25 
(ᓄᓇᑦᓯᐊᖅ) 1998

ᖃᐅᔨᒪᓂᖅ ᐊᒻᒪᓗ 
ᐃᖅᑲᓇᐃᔮᖅᑖᕐᓂᕐᒧᖅ 
ᑭᒡᓕᓯᓂᐊᕐᓂᕐᒧᑦ 10-4* 
(ᐊᓪᐴᑕ) 2006 20-4* 

ᐊᕙᑎᓕᕆᓂᖅ 35 
(ᐊᓪᐴᑕ) (ᐃᓱᓕᑦᑎᔪᖅ 
ᔫᓂ 2015)

ᐊᐅᓚᔮᖅᑐᑦ

ᐋᓐᓂᐊᖅᑕᐃᓕᒪᔪᓕᕆᓂᖅ ᐃᓕᓐᓂᐊᕐᕕᒻᒥ ᐋᓐᓂᐊᖅᑕᐃᓕᒪᓂᕐᒧᑦ ᐃᓕᓐᓂᐊᕋᒃᓴᑦ (ᓄᓇᑦᓯᐊᖅ) 1995

ᐊᐅᓚᔮᖅᑐᑦ ᐊᐅᓚᔮᖅᑐᑦ 7-9 (ᓄᓇᕗᑦ) 2013 ᐊᐅᓚᔮᑐᑦ 10-12  (ᓄᓇᕗᑦ) 2013

ᐃᖃᐃᓕᓴᕐᓂᖅ
ᓄᓇᑦᓯᐊᖅ ᖁᑦᑎᓂᖅᐹᒨᓛᓕᖅᑐᓄᑦ ᐃᖃᐃᓕᓴᕐᓂᖅ (2000) ᐃᖃᐃᓕᓴᕐᓂᖅ K-12 (ᐊᓪᐴᑕ) 2000

ᐃᖃᐃᓕᓴᕐᓂᕐᒧᑦ ᐃᓕᓐᓂᐊᕐᓂᖅ K-12 (ᐊᓪᐴᑕ) ᐊᓯᔾᔨᑕᖅ 2001

ᐊᓯᖏᑦ

ᐃᖅᑲᓇᐃᔮᖃᕐᓂᕐᒧᖅ ᐸᕐᓇᓐᓂᖅ
ᐊᐅᓛᕼᐅᐃᖁᑦ: ᐃᖅᑲᓇᐃᔮᖃᕐᓂᕐᒧᑦ ᐊᒻᒪᓗ ᐸᕐᓇᕐᓂᕐᒧ ᐅᐸᓗᖓᐃᔭᐃᓂᖅ 
ᐃᓅᓯᕐᒧᑦ ᖁᑦᑎᓐᓂᓕᓐᓄᑦ 6-8, ᐃᓅᓯᖅ ᐱᒋᐊᖅᐳᖅ 9 (ᓄᓇᓄᑦ/
ᓄᓇᑦᓯᐊᕗᑦ 2001)

ᐊᐅᓚᔮᖅᑐᑦ: ᐃᖅᑲᓇᐃᔭᖅᑐᓕᓂᖅ ᐊᒻᒪᓗ ᐸᕐᓇᕐᓂᒧᑦ ᐅᐸᖓᐃᔭᐃᓂᖅ 10-12 
(ᓄᓇᕗᒻᒥ) 2013

ᐃᖅᑲᓇᐃᔭᕐᕕᒻᒥ ᐊᑦᑕᓇᖅᑕᐃᓕᒪᓂᖅ
ᐊᑦᑕᓇᖅᑕᐃᓕᓗᑎᑦ= 
ᐃᖅᑲᓇᐃᔭᑦᑎᐊᕐᓂᖅ 
(ᓄᓇᕗᑦ) 2009

ᐋᖅᑭᒋᐊᖅᑕᐅᔪᖅ ᕿᒥᕐᕈᔭᐅᔭᕆᐊᓕᒃ ᐱᓕᕆᐊᖑᕙᓪᓕᐊᔪᖅᐅᑕᖅᑭᔪᑦ ᐊᖏᖅᑕᐅᓂᖓᓄᑦ

*ᐊᖏᖅᑕᐅᖅᑳᕆᐊᓕᒃ ᐃᓕᓐᓂᐊᖅᑎᐅᔪᖅ ᑖᓐᓇ ᐃᓕᓐᓂᐊᕈᓐᓇᖁᓪᓗᒍ 

ᐅᐃᒍᖓ ᑎᑎᖅᑐᒐᐅᔭᖅᓯᒪᓂᖓ 13: ᒥᑭᔫᑕᐅᓂᖅᐹᓂ-12 ᓄᓇᕗᒻᒥ 
ᐊᖏᖅᑕᐅᓯᒪᔪᑦ ᐅᐃᕖᑎᑐᑦ

ᐃᓕᓐᓂᐊᖅᑕᐅᓂᐊᖅᑐᖅ 

ᐊᒻᒪᓗ ᐊᕕᒃᓯᒪᓂᖓ
K 1 2 3 4 5 6

ᐅᖃᐅᓯᓕᕆᓂᖅ

ᐅᐃᕖᑎᑐᑦ

ᐃᓕᓐᓂᐊᕋᒃᓴᑦ: ᐅᐃᕖᑎᑐᑦ ᐅᖃᐅᓯᓕᕆᓂᖅ ᐊᓪᕘᑕᒥ ᐃᓕᓐᓂᐊᕐᓂᓕᕆᔨᒃᑯᑦ – ᒥᑭᔫᑕᐅᓂᖅᐹᓂ ᖁᑦᑎᓂᖅᐹᓄᑦ 12 (1998) 

ᖃᓪᓗᓈᑎᑐᑦ ᐅᖃᐅᓯᓕᕆᓂᖅ
ᓄᓇᑦᓯᐊᕐᒥ ᖃᓪᓗᓈᑎᑐᑦ ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕈᑎᒃᓴᖏᑦ ᒥᑭᔫᑕᐅᓂᖅᐹᓂ ᖁᑦᑎᓐᓂᓪᓗᑦ 6, 2011 

ᓴᓇᔪᓕᕆᓂᖅ

ᓴᓇᔪᓕᕆᓂ 1-9 (ᓴᔅᑳᑦᓱᕙᓐ) 1992

ᓴᓇᔪᓕᕆᓂᖅ ᐃᓕᓐᓂᐊᒐᒃᓴᖅ ᖁᑦᑎᓐᓂᓕᓐᓄᑦ 1-5 – ᐃᓚᒋᔭᐅᔪᖅ ᐃᓕᓐᓂᐊᒐᒃᓴᒧᑦ (ᓴᔅᑳᑐᕙᓐ) 2011

ᓴᓇᔪᓕᕆᓂᖅ 
6-9 – ᐃᓚᒋᔭᐅᔪᖅ 
ᐃᓕᓐᓂᐊᒐᒃᓴᒧᑦ 
(ᓴᔅᑳᑐᕙᓐ) 2009

ᐃᓄᒃᑎᑐᑦ ᐃᓄᒃᑎᑐᑦ ᐅᖃᐅᓯᓕᕆᓂᖅ ᒥᑭᔫᑕᐅᓂᖅᐹᓂᑦ ᖁᑦᑎᓐᓂᓕᓐᓄᑦ -6 (ᓄᓇᕗᑦ) 2013

ᓄᓇᕗᓯᐅᑎᑦ

ᐃᓅᓯᓕᕆᓂᖅ  
ᐃᓄᓕᒫᑦ ᖃᐅᔨᓴᖅᑐᐃᓂᖏᑦ: ᐃᓕᓐᓂᐊᕈᑎᒃᓴᖏᑦ ᐊᒻᒪᓗ ᖃᐅᔨᓴᕐᓂᕐᒧᑦ 
ᑐᑭᒧᐊᕈᑎᖏᑦ: ᐊᑐᓕᖅᑎᑕᐅᔪᑦ − ᒥᑭᔫᑕᐅᓂᖅᐹᓂ ᖁᑦᑎᓐᓂᓕᓐᓄᑦ 3 (ᓄᓇᑦᓯᐊᖅ)  
2009

ᖃᐅᔨᓴᕐᓂᖅ
ᐃᓄᓕᒫᑦ 
ᐃᓕᓐᓂᐊᖅᑕᐅᓂᖏᑦ:
ᐃᓕᓐᓂᐊᕋᒃᓴᑦ
ᐃᓕᓐᓂᐊᕐᓗᓂ
ᑐᑭᒧᐊᕈᑎᖏᓪᓗ
ᖃᓄᐃᑦᑑᓂᖏᓐᓂᑦ
ᐊᑐᓕᖅᑎᑕᐅᔪᑦ −
ᖁᑦᑎᓐᓂᓕᓐᓄᑦ 
ᑎᓴᒪᖓᓂ ᐊᕐᕋᒍ
(ᓄᓇᑦᓯᐊᖅ)
2007

ᖃᐅᔨᓴᕐᓂᖅ
ᐃᓄᓕᒫᑦ ᐃᓕᓐᓂᐊᖅᑕᐅᓂᖏᑦ:
ᐃᓕᓐᓂᐊᕋᒃᓴᑦ
ᐃᓕᓐᓂᐊᕐᓗᓂ
ᑐᑭᒧᐊᕈᑎᖏᓪᓗ
ᖃᓄᐃᑦᑑᓂᖏᓐᓂᑦ
ᐊᑐᓕᖅᑎᑕᐅᔪᑦ −
ᖁᑦᑎᓐᓂᓕᓐᓄᑦ 
ᑕᓪᓕᒪᖓᓂ ᐊᕐᕋᒍ
(ᓄᓇᑦᓯᐊᖅ)
2014

ᖃᐅᔨᓴᕐᓂᖅ
ᐃᓄᓕᒫᓂᑦ
ᐃᓕᓐᓂᐊᓕᕆᐊᓯᓯᒪᔪᓄᑦ
–
ᖁᑦᑎᓐᓂᓕᓐᓄᑦ 
6 ᐊᕐᕌᒍᖓᓂ
(ᓄᓇᑦᓯᐊᖅ)
1993

ᐃᓅᖃᑎᒌᒃ ᐃᓅᖃᑎᒌᒃ (ᓄᓇᑦᓯᐊᒥ) 1996 

ᐋᖅᑭᒋᐊᖅᑕᐅᔪᖅ ᕿᒥᕐᕈᔭᐅᔭᕆᐊᓕᒃ ᐱᓕᕆᐊᖑᕙᓪᓕᐊᔪᖅᐅᑕᖅᑭᔪᑦ ᐊᖏᖅᑕᐅᓂᖓᓄᑦ

ᐃᓕᓐᓂᐊᖅᑕᐅᓂᐊᖅᑐᖅ 
ᐊᒻᒪᓗ ᐊᕕᒃᓯᒪᓂᖓ 7 8 9 10 11 12

ᐅᖃᐅᓯᓕᕐᓂᖅ

ᐅᐃᕖᑎᑐᑦ

ᐃᓕᓐᓂᐊᕋᒃᓴᑦ: ᐅᐃᕖᑎᑐᑦ ᐅᖃᐅᓯᓕᕆᓂᖅ ᐊᓪᕘᑕᒥ 
ᐃᓕᓐᓂᐊᕐᓂᓕᕆᔨᒃᑯᑦ – ᒥᑭᔫᑕᐅᓂᖅᐹᓂ ᖁᑦᑎᓂᖅᐹᓄᑦ  
12 (1998) 

ᐅᐃᕖᑎᑐᑦ ᐅᖃᐅᓯᓪ 
ᓗᐊᑕᓖᑦ 10-1 
(ᐊᓪᕘᑕ) 2002  

ᐅᐃᕖᑎᑐᑦ ᐅᖃᐅᓯᓪ 
ᓗᐊᑕᓖᑦ 20-1 
(ᐊᓪᕘᑕ) 2002

ᐅᐃᕖᑎᑐᑦ ᐅᖃᐅᓯᓪ 
ᓗᐊᑕᓖᑦ 30-1 
(ᐊᓪᕘᑕ) 2002

ᐅᐃᕖᑎᑐᑦ ᐅᖃᐅᓯᓪ 
ᓗᐊᑕᓖᑦ 10-2 
(ᐊᓪᕘᑕ) 2002

ᐅᐃᕖᑎᑐᑦ ᐅᖃᐅᓯᓪ 
ᓗᐊᑕᓖᑦ 20-2
(ᐊᓪᕘᑕ) 2002

ᐅᐃᕖᑎᑐᑦ ᐅᖃᐅᓯᓪ 
ᓗᐊᑕᓖᑦ 30-2
(ᐊᓪᕘᑕ) 2002

ᖃᓪᓗᓈᑎᑐᑦ ᐅᖃᐅᓯᓕᕆᓂᖅ

ᓄᓇᑦᓯᐊᖅ ᖃᓪᓗᓈᑎᑐᑦ ᐅᖃᐅᓯᓕᕆᓂᖅ ᐃᓕᓐᓂᐊᒐᒃᓴᖅ 7-9, 
2011 

ᖃᓪᓗᓈᑎᑐᑦ ᐅᖃᐅᓯᓕᕆᓂᖅ 
10-1 (ᐊᓪᐴᑕ) 2003 

ᖃᓪᓗᓈᑎᑐᑦ 
ᐅᖃᐅᓯᓕᕆᓂᖅ 20-1 
(ᐊᓪᐴᑕ) 2003 

ᖃᓪᓗᓈᑎᑐᑦ 
ᐅᖃᐅᓯᓕᕆᓂᖅ 30-1 
(ᐊᓪᐴᑕ) 2003 

ᖃᓪᓗᓈᑎᑐᑦ ᐅᖃᐅᓯᓕᕆᓂᖅ 
10-2 (ᐊᓪᐴᑕ) 2003 

ᖃᓪᓗᓈᑎᑐᑦ 
ᐅᖃᐅᓯᓕᕆᓂᖅ 20-2 
(ᐊᓪᐴᑕ) 2003 

ᖃᓪᓗᓈᑎᑐᑦ 
ᐅᖃᐅᓯᓕᕆᓂᖅ 30-2 
(ᐊᓪᐴᑕ) 2003 

ᑐᓴᐅᒪᖃᑦᑕᐅᑎᓕᕆᓂᒃ 10 
(ᓄᓇᕗᒻᒥ) 2013

ᑐᓴᐅᒪᖃᑦᑕᐅᑎᓕᕆᓂᒃ 11 
(ᓄᓇᕗᒻᒥ) 2013

ᑐᓴᐅᒪᖃᑦᑕᐅᑎᓕᕆᓂᒃ 12 
(ᓄᓇᕗᒻᒥ) 2013

ᐅᖃᓕᒫᕐᓂᖅ 10 * (ᐊᓪᐴᑕ) 
1987

ᐃᖅᑲᓇᐃᔭᖅᑐᓕᕆᓂᕐᒧᑦ 
ᖃᓪᓗᓈᑎᑐᑦ ᐅᖃᐅᓯᓕᕆᓂᖅ 
10-4* (ᐊᓪᐴᑕ) 2006

ᐃᖅᑲᓇᐃᔭᖅᑐᓕᕆᓂᕐᒧᑦ 
ᖃᓪᓗᓈᑎᑐᑦ 
ᐅᖃᐅᓯᓕᕆᓂᖅ 20-4* 
(ᐊᓪᐴᑕ) 2006

ᐃᖅᑲᓇᐃᔭᖅᑐᓕᕆᓂᕐᒧᑦ 
ᖃᓪᓗᓈᑎᑐᑦ 
ᐅᖃᐅᓯᓕᕆᓂᖅ 30-4* 
(ᐊᓪᐴᑕ) 2006

ᖃᓪᓗᓈᑎᑐᑦ ᐅᖃᐅᓯᓕᕆᓂᖅ ᐅᖃᐅᓯᖓᑕ ᑭᖑᓪᓕᖅ 1-5 (ᐊᓪᐴᑕ) 1997

ᓴᓇᔪᓕᕆᓂᖅ

ᓴᓇᔪᓕᕆᓂ ᖁᑦᑎᓐᓂᓕᓐᓄᑦ 1-9 (ᓴᔅᑳᑦᓱᕙᓐ) 1992 ᐆᑦᑐᕋᕐᓂᖅ 10 (ᐊᓪᐴᑕ) 1993 ᐆᑦᑐᕋᕐᓂᖅ 
20 (ᐊᓪᐴᑕ) 1993 ᐆᑦᑐᕋᕐᓂᖅ 

30 (ᐊᓪᐴᑕ) 1993

ᓴᓇᔪᓕᕆᓂᖁᑦᑎᓐᓂᓕᓐᓄᑦ 6-9 (ᓴᔅᑳᑦᓱᕙᓐ) 2009 ᑎᑎᖅᑐᒐᕐᓂᖅ  10
(ᐊᓪᐴᑕ) 1992

ᑎᑎᖅᑐᒐᕐᓂᖅ  20
(ᐊᓪᐴᑕ) 1992

ᑎᑎᖅᑐᒐᕐᓂᖅ  30
(ᐊᓪᐴᑕ) 1992

ᓂᔾᔭᐅᓯᔭᕐᓂᖅ 10 (ᐊᓪᐴᑕ) 
1992 

ᓂᔾᔭᐅᓯᔭᕐᓂᖅ 20 (ᐊᓪᐴᑕ) 
1992 

ᓂᔾᔭᐅᓯᔭᕐᓂᖅ 30(ᐊᓪᐴᑕ) 
1992 

ᐃᓄᒃᑎᑐᖅ ᕿᑭᖅᑖᓗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᓄᒃᑎᑐᑦ 
ᐅᖃᐅᓯᓕᕆᓂᖅ ᐃᓕᓐᓂᐊᒐᒃᓴᑦ ᒪᓕᒃᑕᐅᔪᓐᓇᖅᑐᑦ 1999

ᐃᓄᒃᑎᑐᖅ/ᐃᓄᐃᓐᓇᖅᑐᓐ 10 
(ᓄᓇᕗᑦ) 

ᐃᓄᒃᑎᑐᖅ/ᐃᓄᐃᓐᓇᖅᑐᓐ 
11 (ᓄᓇᕗᑦ) 

ᐃᓄᒃᑎᑐᖅ/ᐃᓄᐃᓐᓇᖅᑐᓐ 
12 (ᓄᓇᕗᑦ) 

ᓄᓇᕗᓯᐅᑎᑦ

ᓄᓇᕗᓯᐅᑎᑦ ᖃᐅᔨᓴᕐᓂᖅ ᐃᓄᓕᒫᓂᑦ 7,8,9 ᐊᕐᕌᒍᖓᓂ (ᓄᓇᑦᓯᐊᒥ) 1993 ᓄᓇᕗᑦ ᐃᓅᓯᓕᕆᓂᖅ  
10-1/10-2, 2014

ᐃᓅᓯᓕᕆᓂᖅ 
ᒥᑭᔫᑕᐅᓂᖅᐹᓂᒃ -12  
20-1, 20-2 (ᐊᓪᐴᑕ) 2006 

ᐃᓅᓯᓕᕆᓂᖅ 
ᒥᑭᔫᑕᐅᓂᖅᐹᓂᒃ -12 
30-1, 30-2 (ᐊᓪᐴᑕ) 2006

ᐃᓅᖃᑎᒌᒃ ᐃᓅᖃᑎᒌᒃ (ᓄᓇᑦᓯᐊᒥ) 1996

ᓇᖕᒥᓂᖃᑎᑐᓕᕆᓂᖅ
ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ 
ᐊᒻᒪᓗ ᓇᒻᒥᓂᖁᑎᖃᕐᓂᕐᒧᑦ 
ᐱᕙᓪᓕᐊᓂᖅ (ᓄᓇᕗᑦ) 2013

ᓇᖕᒥᓂᖃᑎᑐᓕᕆᓂᖅ 11  
(ᓄᓇᕗᑦ) 2013

ᓇᖕᒥᓂᖃᑎᑐᓕᕆᓂᖅ 12 
(ᓄᓇᕗᑦ) 2013

ᐅᐃᒍᖓ ᑎᑎᖅᑐᒐᐅᔭᖅᓯᒪᓂᖓ 13: ᒥᑭᔫᑕᐅᓂᖅᐹᓂ-12 ᓄᓇᕗᒻᒥ 
ᐊᖏᖅᑕᐅᓯᒪᔪᑦ ᐅᐃᕖᑎᑐᑦ

ᐋᖅᑭᒋᐊᖅᑕᐅᔪᖅ ᕿᒥᕐᕈᔭᐅᔭᕆᐊᓕᒃ ᐱᓕᕆᐊᖑᕙᓪᓕᐊᔪᖅᐅᑕᖅᑭᔪᑦ ᐊᖏᖅᑕᐅᓂᖓᓄᑦ

ᐃᖅᑲᖅᑲᐅᑲᕆᖕᓂᖅ

ᓈᓴᐅᓯᕆᓂᖅ ᓈᓴᐅᓯᕆᓂᖅ K-9 (ᐊᓪᐴᑕ) 2007 (ᐋᖅᑭᒋᐊᖅᑕᖅ 2014) 

ᑭᒡᓕᓯᓂᐊᕐᓂᖅ ᓄᒃᑲᖅᑎᓂᖅᓴᓄᑦ ᑭᒡᓕᓯᓂᐊᕐᓂᒃᒧᑦ 1-6 (ᐊᓪᐴᑕ) 1997

ᐊᐅᓚᔮᖅᑐᖅ

ᑎᒥᑦᑎᐊᕆᓐᓂᖅ
ᐃᓕᓐᓂᐊᕕᒻᒥ ᑎᒥᑦᑎᐊᕆᓐᓇᖅᑐᑦ ᐃᓕᓐᓂᐊᕐᓂᖅ K-9 (ᓄᓇᑦᓯᐊᖅ) 1991

ᑎᒥᑦᑎᐊᕆᓐᓂᖅ ᐊᒻᒪᓗ ᐃᓅᓯᖃᑦᑎᐊᕆᓐᓂᖅ K-9 (ᐊᓪᐴᑕ) 2002

ᐊᐅᓚᔮᖅᑐᖅ

ᐃᖃᐃᓕᓴᕐᓂᖅ

ᐃᖃᐃᓕᓴᕐᓂᖅ K-12 (ᐊᓪᐴᑕ) 2000 

ᐃᖃᐃᓕᓴᕐᓂᖅ ᒪᓕᒃᑕᐅᔪᓐᓇᖅᑐᖅ ᐊᑐᓕᖅᑎᑕᐅᓂᐊᕐᓗᓂ K-12 (ᐊᓪᐴᑕ) ᐋᖅᑭᒋᐊᖅᑕ 2001 

ᒪᕐᕉᒃ ᐃᓕᓐᓂᐊᕈᑏᑦ (ᒫᓂᑑᐸ) 2001: ᐃᖅᑲᐃᓕᓴᕐᓂᖅ ᐊᐅᓚᓂᕐᓗ

ᐊᓯᖏᑦ

ᐃᖅᑲᓇᐃᔮᖃᖅᑐᓕᕆᓂᖅ ᐊᒻᒪᓗ 

ᐸᕐᓇᖕᓂᖅ

ᒥᑭᔫᑕᐅᓂᖅᐹᒧᑦ ᐃᓕᓐᓂᐊᕈᑏᑦ
ᐃᓕᓐᓂᐊᕈᑎ 
ᒥᑭᔫᑕᐅᓂᖅᐹᓄᑦ 
(ᐊᓪᐴᑕ) 2008

ᐃᓕᓐᓂᐊᖅᑕᐅᓂᐊᖅᑐᖅ 
ᐊᒻᒪᓗ ᐊᕕᒃᓯᒪᓂᖓ K 1 2 3 4 5 6

ᐊᐅᓛᕈᕼᐃᖁᑦ: 
ᐃᖅᑲᓇᐃᔮᖅᑖᕆᔭᐅᔪᒪᔪᓄᑦ ᐊᒻᒪᓗ 
ᐱᓕᕆᐊᖃᕐᓂᕐᒧᑦ ᐸᕐᓇᓐᓂᖅ 
ᐅᐸᓗᖓᐃᔭᕐᓂᖅ ᐊᑐᖅᑕᐅᓂᐊᖅᑐᓄᑦ 
ᖁᑦᑎᓐᓂᓖᑦ 6-8.  ᐃᓅᓯᕆᓂᐊᖅᑕᖓ 
ᐱᒋᐊᖅᐳᖅ ᖁᑦᑎᓐᓂᓖᑦ 9 (ᓄᓇᕗᑦ/
ᓄᓇᑦᓯᐊᖅ) 2001

ᐋᖅᑭᒋᐊᖅᑕᐅᔪᖅ ᕿᒥᕐᕈᔭᐅᔭᕆᐊᓕᒃ ᐱᓕᕆᐊᖑᕙᓪᓕᐊᔪᖅᐅᑕᖅᑭᔪᑦ ᐊᖏᖅᑕᐅᓂᖓᓄᑦ

ᐃᓕᓐᓂᐊᖅᑕᐅᓂᐊᖅᑐᖅ 
ᐊᒻᒪᓗ ᐊᕕᒃᓯᒪᓂᖓ 7 8 9 10 11 12

ᐃᖅᑲᖅᑲᐅᑲᕆᖕᓂᖅ IQQAQQAUKKARINGNIQ

ᓈᓴᐅᓯᕆᓂᖅ

ᓈᓴᐅᓯᕆᓂᖅ K-9 (ᐊᓪᐴᑕ) 2007 (ᐋᖅᑭᒋᐊᖅᑕᖅ 2014) ᓈᓴᐅᓯᕆᓂᖅ 10-12 (ᐊᓪᐴᑕ) 2008

ᖃᐅᔨᒪᓂᖅ 
ᐊᒻᒪᓗ ᐃᖅᑲᓇᐃᔮᖅᑖᕐᓂᕐᒧᖅ
ᓈᓴᐅᓯᕆᓂᖅ 8 ᐊᒻᒪᓗ 9 
ᐊᓪᐴᑕ) 2007

ᖃᐅᔨᒪᓂᖅ ᐊᒻᒪᓗ 
ᐃᖅᑲᓇᐃᔮᖅᑖᕐᓂᕐᒧᖅ 
ᓈᓴᐅᓯᕆᓂᖅ 10-4* 
(ᐊᓪᐴᑕ) 2007 

ᖃᐅᔨᒪᓂᖅ ᐊᒻᒪᓗ 
ᐃᖅᑲᓇᐃᔮᖅᑖᕐᓂᕐᒧᖅ 
ᓈᓴᐅᓯᕆᓂᖅ 20-4* (ᐊᓪᐴᑕ) 
2007 

ᖃᐅᔨᒪᓂᖅ ᐊᒻᒪᓗ 
ᐃᖅᑲᓇᐃᔮᖅᑖᕐᓂᕐᒧᖅ 
ᓈᓴᐅᓯᕆᓂᖅ* (ᐊᓪᐴᑕ)   
1995 

ᑭᒡᓕᓯᓂᐊᕐᓂᖅ

ᑭᒡᓕᓯᓂᐊᕐᓂᖅ ᖁᑦᑎᓐᓂᓕᓐᓄᑦ 7, 8, 9 (ᐊᓪᐴᑕ) 2003 (ᐋᖅᑭᒋᐊᖅᑕᖅ 2014)
ᑭᒡᓕᓯᓂᐊᕐᓂᖅ 
10 (ᐊᓪᐴᑕ) 2005 
(ᐋᖅᑭᒋᐊᖅᑕᖅ 2014) 

ᑭᒡᓕᓯᓂᐊᕐᓂᖅ 20 (ᐊᓪᐴᑕ) 
2007 (ᐋᖅᑭᒋᐊᖅᑕᖅ 2014)

ᑭᒡᓕᓯᓂᐊᕐᓂᖅ 30 (ᐊᓪᐴᑕ) 
2007 (ᐋᖅᑭᒋᐊᖅᑕᖅ 2014) 

ᖃᐅᔨᒪᓂᖅ ᐊᒻᒪᓗ 
ᐃᖅᑲᓇᐃᔮᖅᑖᕐᓂᕐᒧᖅ 
ᑭᒡᓕᓯᓂᐊᕐᓂᕐᒧᑦ 8* 
(ᐊᓪᐴᑕ) 2007 

ᖃᐅᔨᒪᓂᖅ  
ᐊᒻᒪᓗ 
ᐃᖅᑲᓇᐃᔮᖅᑖᕐᓂᕐᒧᖅ 
ᑭᒡᓕᓯᓂᐊᕐᓂᕐᒧᑦ 9* 
(ᐊᓪᐴᑕ) 2007  

ᖃᐅᔨᒪᓂᖅ ᐊᒻᒪᓗ 
ᐃᖅᑲᓇᐃᔮᖅᑖᕐᓂᕐᒧᖅ 
ᑭᒡᓕᓯᓂᐊᕐᓂᕐᒧᑦ 10-
4* (ᐊᓪᐴᑕ) 2007  

ᖃᐅᔨᒪᓂᖅ ᐊᒻᒪᓗ 
ᐃᖅᑲᓇᐃᔮᖅᑖᕐᓂᕐᒧᖅ 
ᑭᒡᓕᓯᓂᐊᕐᓂᕐᒧᑦ 20-4* 
(ᐊᓪᐴᑕ) 2007

ᑭᒡᓕᓯᓂᐊᕐᓂᖅ 14 (ᐊᓪᐴᑕ) 
2004 (ᐊᓯᔾᔨᑕᖅ 2014)

ᑭᒡᓕᓯᓂᐊᕐᓂᖅ 24 (ᐊᓪᐴᑕ) 
2004 
(ᐊᓯᔾᔨᑕᖅ 2014) 

ᐊᐅᓚᔪᓐᓇᐅᑎᓕᓐᓂᓪᓗ 
ᐃᑦᑕᕆᓐᓂᓕᓐᓂᓪᓗ 
ᖃᐅᔨᓴᕐᓂᖅ 20  
(ᐊᓪᐴᑕ) 2008 (ᐊᓯᔾᔨᑕᖅd 
2014) 

ᐊᐅᓚᔪᓐᓇᐅᑎᓕᓐᓂᓪᓗ 
ᐃᑦᑕᕆᓐᓂᓕᓐᓂᓪᓗ 
ᖃᐅᔨᓴᕐᓂᖅ 30  
(ᐊᓪᐴᑕ) 2008 (ᐊᓯᔾᔨᑕᖅ) 
2014

ᐃᓚᐅᕈᑎᓕᕆᓂᖅ 20  
(ᐊᓪᐴᑕ) 2008  
(ᐊᓯᔾᔨᑕᖅ 2014)

ᐃᓚᐅᕈᑎᓕᕆᓂᖅ 30 
(ᐊᓪᐴᑕ) 2008  
(ᐊᓯᔾᔨᑕᖅ 2014)

ᐆᒪᔪᓂᑦ ᐃᓕᓐᓂᐊᕐᓂᖅ 20 
(ᐊᓪᐴᑕ) 2008  
(ᐊᓯᔾᔨᑕᖅd 2014)

ᐆᒪᔪᓂᑦ ᐃᓕᓐᓂᐊᕐᓂᖅ 30 
(ᐊᓪᐴᑕ) 2008  
(ᐊᓯᔾᔨᑕᖅ 2014) 

ᐅᓪᓗᑕᒫᑦ 
ᐊᑐᖅᑕᐅᕙᑦᑐᑦ 
ᑭᒡᓕᓯᓂᐊᕐᓂᒃ 10 
(ᓄᓇᑦᓯᐊᖅ) 2006

ᐅᓪᓗᑕᒫᑦ ᐊᑐᖅᑕᐅᕙᑦᑐᑦ 
ᑭᒡᓕᓯᓂᐊᕐᓂᒃ 20 (ᓄᓇᑦᓯᐊᖅ) 
2006

ᐅᓪᓗᑕᒫᑦ ᐊᑐᖅᑕᐅᕙᑦᑐᑦ 
ᑭᒡᓕᓯᓂᐊᕐᓂᒃ 30 
(ᓄᓇᑦᓯᐊᖅ) 2006

ᐊᐅᓚᔪᓐᓇᐅᑎᓕᓐᓂᓪᓗ 
ᐃᑦᑕᕆᓐᓂᓕᓐᓂᓪᓗ 11 
(ᓄᓇᕗᑦ) 2012

ᐊᐅᓚᔪᓐᓇᐅᑎᓕᓐᓂᓪᓗ 
ᐃᑦᑕᕆᓐᓂᓕᓐᓂᓪᓗ 12 
(ᓄᓇᕗᑦ) 2012

ᐊᐅᓚᔮᖅᑐᖅ

ᑎᒥᑦᑎᐊᕆᓐᓂᖅ

ᐃᓕᓐᓂᐊᕕᒻᒥ ᑎᒥᑦᑎᐊᕆᓐᓇᖅᑐᑦ ᐃᓕᓐᓂᐊᕐᓂᖅ K-9 

(ᓄᓇᑦᓯᐊᖅ) 1991 

ᑎᒥᑦᑎᐊᕆᓐᓂ ᐊᒻᒪᓗ ᐃᓅᓯᖃᑦᑎᐊᓂᕐᒥᑦ ᐃᓕᓐᓂᐊᕐᓂᖅ K-9 (ᐊᓪᐴᑕ) 2002

ᐊᐅᓚᔮᖅᑐᖅ ᐊᐅᓚᔭᖅᑐᖅ 10-12 (ᓄᓇᕗᑦ) 2013

ᐋᖅᑭᒋᐊᖅᑕᐅᔪᖅ ᕿᒥᕐᕈᔭᐅᔭᕆᐊᓕᒃ ᐱᓕᕆᐊᖑᕙᓪᓕᐊᔪᖅᐅᑕᖅᑭᔪᑦ ᐊᖏᖅᑕᐅᓂᖓᓄᑦ

ᐃᖃᐃᓕᓴᕐᓂᖅ

ᐃᖃᐃᓕᓴᕐᓂᖅ K-12 (ᐊᓪᐴᑕ) 2000

ᐃᖃᐃᓕᓴᕐᓂᖅ K-12 (ᐊᓪᐴᑕ) 2000

ᐊᓯᖏᑦ

ᐃᖅᑲᓇᐃᔮᖃᖅᑐᓕᕆᓂᖅ ᐊᒻᒪᓗ 

ᐸᕐᓇᖕᓂᖅ 

ᐊᐅᓛᕈᕼᐃᖁᑦ: ᐃᖅᑲᓇᐃᔮᖅᑖᕆᔭᐅᔪᒪᔪᓄᑦ ᐊᒻᒪᓗ ᐱᓕᕆᐊᖃᕐᓂᕐᒧᑦ 
ᐸᕐᓇᓐᓂᖅ ᐅᐸᓗᖓᐃᔭᕐᓂᖅ ᐊᑐᖅᑕᐅᓂᐊᖅᑐᓄᑦ ᖁᑦᑎᓐᓂᓖᑦ 6-8.  
ᐃᓅᓯᕆᓂᐊᖅᑕᖓ ᐱᒋᐊᖅᐳᖅ ᖁᑦᑎᓐᓂᓖᑦ 9 (ᓄᓇᕗᑦ/ᓄᓇᑦᓯᐊᖅ) 2001

ᐃᓕᓐᓂᐊᖅᑕᐅᓂᐊᖅᑐᖅ 
ᐊᒻᒪᓗ ᐊᕕᒃᓯᒪᓂᖓ 7 8 9 10 11 12

ᐅᐃᒍᖓ ᑎᑎᖅᑐᒐᐅᔭᖅᓯᒪᓂᖓ 13: ᒥᑭᔫᑕᐅᓂᖅᐹᓂ-12 ᓄᓇᕗᒻᒥ 
ᐊᖏᖅᑕᐅᓯᒪᔪᑦ ᐅᐃᕖᑎᑐᑦ

ᐋᖅᑭᒋᐊᖅᑕᐅᔪᖅ ᕿᒥᕐᕈᔭᐅᔭᕆᐊᓕᒃ ᐱᓕᕆᐊᖑᕙᓪᓕᐊᔪᖅᐅᑕᖅᑭᔪᑦ ᐊᖏᖅᑕᐅᓂᖓᓄᑦ


